
Монгол Улсын Их Хурлын 2016 оны хаврын ээлжит чуулганы 

2016 оны 05 дугаар сарын 20-ны өдөр /Баасан гараг/-ийн чуулганы 

нэгдсэн хуралдааны гар тэмдэглэл

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 76 гишүүнээс 41 гишүүн ирж, 53.9 хувийн ирцтэйгээр хуралдаан 11 цаг 20 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Н.Батцэрэг,Ч.Улаан;


Эмнэлгийн чөлөөтэй: З.Баянсэлэнгэ;

Тасалсан: Сүхбаатарын Батболд, Ц.Дашдорж, Н.Номтойбаяр, Д.Оюунхорол, Д.Сумъяабазар, О.Содбилэг, М.Сономпил, Ч.Хүрэлбаатар, Ж.Эрдэнэбат;

Хоцорсон: С.Ганбаатар -49 минут, Д.Тэрбишдагва -22 минут, Д.Хаянхярваа -21 минут, Б.Чойжилсүрэн -44 минут.

Улсын Их Хурлын гишүүн Ө.Энхтүвшин хэлэлцэх асуудлын дараалалд олон хууль, тогтоолын төсөл багтсан байгаа нь хуулийн төслүүдийг чанаргүй хэлэлцэх сөрөг үр дагавартай тул хуулийн дагуу хугацаа нь тулсан асуудлуудыг хэлэлцэж, бусад асуудлыг хойшлуулъя гэсэн санал гаргав. 


Улсын Их Хурлын гишүүн Д.Батцогт Хөгжлийн бэрхшээлтэй хүний эрхийн тухай хуульд нэмэлт оруулах тухай хуулийн төслийг хэлэлцэх асуудлын дараалалд оруулж өгөхийг хүсэв. Уг асуудлыг хэлэлцэх асуудлыг 25 дугаарт оруулав.


Улсын Их Хурлын гишүүн Г.Уянга Монгол Улсын Ерөнхийлөгч Үндсэн хууль зөрчсөн эсэх асуудлыг чуулганы нэгдсэн хуралдаанаар оруулж хэлэлцүүлэхийг хүсэв. Улсын Их Хурлын дарга З.Энхболд уг асуудлыг Хууль зүйн байнгын хорооноос оруулж ирээгүй тул хэлэлцэх боломжгүй байгаа тухай мэдэгдэв.

Улсын Их Хурлын гишүүн С.Бямбацогт Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийг Монгол ардын намын бүлгийн гишүүдийн зүгээс Улсын Их Хуралд өргөн мэдүүлэхээр цаг хүссэн байгаа тул уг асуудлыг хэлэлцэх асуудлын дараалалд оруулж өгөхийг хүсэв. Улсын Их Хурлын дарга З.Энхболд уг асуудлыг хэлэлцэх боломжгүй тухай мэдэгдэв.

Нэг. Засгийн газрын гишүүнийг томилох, чөлөөлөх тухай

Хэлэлцэж буй асуудалтай холбогдуулан Монгол Улсын Ерөнхий сайд Ч.Сайханбилэг, Монгол Улсын сайд, Засгийн газрын Хэрэг эрхлэх газрын дарга С.Баярцогт, нэр дэвшигч С.Ламбаа нар оролцов.


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ нар байлцав.

Эрүүл, мэнд спортын сайдыг томилох тухай Монгол Улсын Ерөнхий сайдын саналыг Монгол Улсын сайд, Засгийн газрын Хэрэг эрхлэх газрын дарга С.Баярцогт, Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Д.Батцогт нар танилцуулав.


Ерөнхий сайдын санал болон Байнгын хорооны санал, дүгнэлттэй холбогдуулан Улсын Их Хурлын гишүүн Ө.Энхтүвшин, А.Тлейхан нарын тавьсан асуултад Монгол Улсын Ерөнхий сайд Ч.Сайханбилэг, нэр дэвшигч С.Ламбаа нар хариулж, тайлбар хийв.


Улсын Их Хурлын гишүүн Ц.Даваасүрэн үг хэлэв.

“Монгол Улсын Засгийн газрын гишүүн-Эрүүл мэнд, спортын сайдыг томилох тухай” Улсын Их Хурлын тогтоолын төсөлтэй холбогдуулан Улсын Их Хурал дахь Ардчилсан намын бүлгийн дарга, Улсын Их Хурлын гишүүн Б.Гарамгайбаатар 4 цагийн завсарлага авах тухай мэдэгдэж, уг асуудлаар 16.00 цаг хүртэл завсарлага авав.

Уг асуудлыг 12 цаг 09 минутад хэлэлцэж дуусав.

Хоёр. Монгол Улсын Засгийн газар, Азийн хөгжлийн банк хооронд байгуулах “Хилийн үйлчилгээг сайжруулах бүс нутгийн төсөл”-ийн Зээлийн хэлэлцээрийг соёрхон батлах тухай хуулийн төсөл /Засгийн газар 2016.05.17-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Барилга хот байгуулалтын яамны төрийн нарийн бичгийн даргын үүргийг түр орлон гүйцэтгэгч М.Болортуяа, Сангийн яамны Хөгжлийн санхүүжилт Өрийн удирдлагын газрын Зээл, тусламжийн бодлогын хэлтсийн даргын үүргийг түр орлон гүйцэтгэгч М.Аясгалан, мөн хэлтсийн мэргэжилтэн Д.Эрдэнэтуяа, Гааль, татварын ерөнхий газрын дарга С.Пүрэв, мөн газрын дэд дарга Д.Бэхбат, Зүүн өмнөд говийн хот, хил орчмын хотын хөгжил төслийн удирдагч Б.Оюун нар оролцов.


Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат нар байлцав.

Хууль санаачлагчийн илтгэлийг Сангийн сайд Б.Болор, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Ц.Баярсайхан нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Нямдорж, Б.Бат-Эрдэнэ нарын тавьсан асуултад Сангийн сайд Б.Болор хариулж, тайлбар хийв.

З.Энхболд: - Байнгын хорооны саналаар Монгол Улсын Засгийн газар, Азийн хөгжлийн банк хооронд байгуулах “Хилийн үйлчилгээг сайжруулах бүс нутгийн төсөл”-ийн Зээлийн хэлэлцээрийг соёрхон батлах тухай хуулийн төслийг баталъя гэсэн саналыг дэмжье гэсэн санал хураалт явуулъя.

Зөвшөөрсөн:                         44

Татгалзсан:                           14

Бүгд:                                      58

75.9 хувийн саналаар хууль батлагдлаа.

Уг асуудлыг 12 цаг 24 минутад хэлэлцэж дуусав.

Гурав. Монгол Улсын Засгийн газар, Азийн хөгжлийн банк хооронд байгуулах “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт”-ийн Зээлийн хэлэлцээрийг соёрхон батлах тухай хуулийн төсөл /Засгийн газар 2016.05.17-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Барилга хот байгуулалтын яамны төрийн нарийн бичгийн даргын үүргийг түр орлон гүйцэтгэгч М.Болортуяа, Сангийн яамны Хөгжлийн санхүүжилт Өрийн удирдлагын газрын Зээл, тусламжийн бодлогын хэлтсийн даргын үүргийг түр орлон гүйцэтгэгч М.Аясгалан, мөн хэлтсийн мэргэжилтэн Д.Эрдэнэтуяа, Гааль, татварын ерөнхий газрын дарга С.Пүрэв, мөн газрын дэд дарга Д.Бэхбат, Зүүн өмнөд говийн хот, хил орчмын хотын хөгжил төслийн удирдагч Б.Оюун нар оролцов.


Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат байлцав.

Хууль санаачлагчийн илтгэлийг Сангийн сайд Б.Болор, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Ц.Баярсайхан нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Ж.Энхбаяр, Ё.Отгонбаяр нарын тавьсан асуултад Эдийн засгийн байнгын хорооны дарга, Улсын Их Хурлын гишүүн Ц.Баярсайхан, Сангийн сайд Б.Болор нар хариулж, тайлбар хийв.

З.Энхболд: - Байнгын хорооны саналаар Монгол Улсын Засгийн газар, Азийн хөгжлийн банк хооронд байгуулах “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт”-ийн Зээлийн хэлэлцээрийг соёрхон батлах тухай хуулийн төслийг баталъя гэсэн саналыг дэмжье гэсэн санал хураалт явуулъя.

Зөвшөөрсөн:                         42

Татгалзсан:                           19

Бүгд:                                      61

68.9 хувийн саналаар хууль батлагдлаа.

Уг асуудлыг 12 цаг 44 минутад хэлэлцэж дуусав.

Дөрөв. Ялтан шилжүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулийн төсөл/Засгийн газар 2016.05.17-ны өдөр өргөн мэдүүлсэн, соёрхон батлах/ 

Хэлэлцэж буй асуудалтай холбогдуулан Хууль зүйн сайд Д.Дорлигжав, Хууль зүйн яамны Гэрээ, эрх зүй, хамтын ажиллагааны газрын мэргэжилтэн Д.Гантуяа, Гадаад хэргийн яамны Олон улсын эрх зүйн газрын мэргэжилтэн Б.Гарьд нар оролцов.


Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат нар байлцав.

Хууль санаачлагчийн илтгэлийг Хууль зүйн сайд Д.Дорлигжав хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Л.Болд нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Нямдорж, Ж.Батзандан, Д.Лүндээжанцан нарын тавьсан асуултад Хууль зүйн сайд Д.Дорлигжав хариулж, тайлбар хийв.


Улсын Их Хурлын гишүүн Б.Бат-Эрдэнэ үг хэлэв.


З.Энхболд: - Байнгын хорооны саналаар Ялтан шилжүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулийн төслийг баталъя гэсэн саналыг дэмжье гэсэн санал хураалт явуулъя.

Зөвшөөрсөн:                         49

Татгалзсан:                           12

Бүгд:                                      61

80.3 хувийн саналаар хууль батлагдлаа.

Уг асуудлыг 13 цаг 03 минутад хэлэлцэж дуусав.

Улсын Их Хурлын дарга З.Энхболд Монгол Улсын Засгийн газар, Азийн хөгжлийн банк хооронд байгуулах “Хилийн үйлчилгээг сайжруулах бүс нутгийн төсөл”-ийн Зээлийн хэлэлцээрийг соёрхон батлах тухай, Монгол Улсын Засгийн газар, Азийн хөгжлийн банк хооронд байгуулах “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт”-ийн Зээлийн хэлэлцээрийг соёрхон батлах тухай, Ялтан шилжүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулиудын эцсийн найруулгатай танилцлаа. /13:04/

Тав. Шүүхийн шийдвэр гүйцэтгэх тухай /шинэчилсэн найруулга/ болон холбогдох бусад хуулийн төслүүд /Засгийн газар 2016.02.12-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүйн сайд Д.Дорлигжав, Хууль зүйн яамны Эрх зүйн шинэчлэлийн бодлогын газрын мэргэжилтэн Ч.Бат-Эрдэнэ, Тахарын ерөнхий газрын дарга Ц.Азбаяр, мөн газрын Захиргааны удирдлагын газрын ахлах мэргэжилтэн Д.Намжилсүрэн, Шүүхийн шийдвэр гүйцэтгэх ерөнхий газрын дэд дарга Г.Туулхүү, мөн газрын Хууль, олон нийттэй харилцах тасгийн дарга Д.Амгалан, Хорихоос өөр төрлийн ял эдлүүлэх тасгийн дарга Х.Ариунболд, Улсын Ерөнхий прокурорын туслах, Ял эдлүүлэх ажиллагаанд хяналт тавих хэлтсийн дарга Ц.Мөнхбат, Улсын ерөнхий прокурорын газрын хяналтын прокурор Г.Оюунболд нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав.

Хуулийн төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Л.Болд танилцуулав. 

Улсын Их Хурлын гишүүн Д.Ганбат үг хэлэв.


Шүүхийн шийдвэр гүйцэтгэх тухай /шинэчилсэн найруулга/ хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Байнгын хорооны дэмжсэн санал:

З.Энхболд: - 1.Төслийн 9 дүгээр зүйлийн 9.1.2 дахь заалтын “согтуурах, мансуурах донтох эмгэгтэй” гэсний өмнө “Зөрчлийн тухай хуульд заасан” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

37

Татгалзсан:


24

Бүгд:



61

60.7 хувийн саналаар Байнгын хорооны санал дэмжигдлээ.

З.Энхболд: - 2.Төслийн 82 дугаар зүйлийн 82.4 дэх хэсгийн “авах албадлагын арга хэмжээ болон” гэснийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:

34

Татгалзсан:


22

Бүгд:



56

60.7 хувийн саналаар Байнгын хорооны санал дэмжигдлээ.

З.Энхболд: -3.Төслийн 82 дугаар зүйлийн 82.7 дахь хэсгийг доор дурдсанаар өөрчлөн найруулах:


“82.7.Шүүхийн мэдэгдэлд заасан хугацаа дуусахад хариуцагч шүүхийн шийдвэрийг сайн дураар биелүүлээгүй нь тогтоогдвол ахлах шийдвэр гүйцэтгэгч биелүүлэх хугацааг 14 хүртэл хоногоор сунгаж болох бөгөөд шүүхийн шийдвэрийг хүндэтгэн үзэх шалтгаангүйгээр биелүүлээгүй хүн, хуулийн этгээдэд Зөрчлийн тухай хуульд заасан хариуцлага оногдуулна.” гэсэн саналыг дэмжье гэсэн санал хураалт явуулъя. 


Зөвшөөрсөн:

37

Татгалзсан:


13

Бүгд:



50

74.0 хувийн саналаар Байнгын хорооны санал дэмжигдлээ.

З.Энхболд: - 4.Төслийн доор дурдсан агуулгатай 83 дугаар зүйлийг хасах:


“83 дугаар зүйл.Албадан гүйцэтгэх

83.1.Шүүгч хэргийн оролцогч, тэдгээрийн төлөөлөгч, өмгөөлөгчийн хүсэлтийг хүлээн авснаас хойш 3 хоногийн дотор шүүхийн шийдвэрийг биелүүлээгүй шалтгааныг судалж, хүндэтгэн үзэх шалтгаангүйгээр шийдвэрийг сайн дураар биелүүлээгүй хүн, хуулийн этгээдэд Зөрчлийн тухай хуульд заасан шийтгэл оногдуулна.

83.2.Хариуцагч хүндэтгэн үзэх шалтгааны улмаас шүүхийн шийдвэрийг сайн дураар биелүүлээгүй нь тогтоогдвол шүүгч биелүүлэх хугацааг 14 хүртэл хоногоор сунгаж болно.

83.3.Энэ хуулийн 83.1-д заасан шүүгчийн шийтгэврийг шийдвэр гүйцэтгэгч хүлээн авсан даруйд хэрэгжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


13

Бүгд:



48

72.9 хувийн саналаар Байнгын хорооны санал дэмжигдлээ.

З.Энхболд: - 5.Төслийн 97 дугаар зүйлийн 97.2 дахь хэсгийн “шүүгч” гэсний дараа “14 хоногийн дотор” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

37

Татгалзсан:


11

Бүгд:



48

77.1 хувийн саналаар Байнгын хорооны санал дэмжигдлээ.

З.Энхболд: - 6.Төслийн 126 дугаар зүйлийн 126.3 дахь хэсгийн “саналаа” гэснийг “дүгнэлтээ” гэж, “хүргүүлнэ” гэснийг “хүргүүлэх ба шүүгч 14 хоногийн дотор захирамж гарган шийдвэрлэнэ” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

35

Татгалзсан:


13

Бүгд:



48

72.9 хувийн саналаар Байнгын хорооны санал дэмжигдлээ.

З.Энхболд: - 7.Төслийн 127 дугаар зүйлийн 127.6 дахь хэсгийн “саналаа” гэснийг “прокурор дүгнэлтээ” гэж, “хүргүүлнэ” гэснийг “хүргүүлэх ба шүүгч 14 хоногийн дотор захирамж гарган шийдвэрлэнэ” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

37

Татгалзсан:


11

Бүгд:



48

77.1 хувийн саналаар Байнгын хорооны санал дэмжигдлээ.

З.Энхболд: - 8.Төслийн 137 дугаар зүйлийн 137.1.3 дахь заалт, мөн зүйлийн 137.2.1 дэх заалтын “гүйцэтгэх ажил” гэснийг “эрэн сурвалжлах нууц ажиллагаа” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

37

Татгалзсан:


11

Бүгд:



48

77.1 хувийн саналаар Байнгын хорооны санал дэмжигдлээ.

З.Энхболд: - 9.Төслийн 140 дугаар зүйлийн 140.1 дэх хэсгийн “Монгол Улсын Ерөнхийлөгч” гэснийг “Монгол Улсын Засгийн газар” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

35

Татгалзсан:


13

Бүгд:



48

72.9 хувийн саналаар Байнгын хорооны санал дэмжигдлээ.

З.Энхболд: - 10.Төслийн 143 дугаар зүйлийн 143.1 дэх хэсгийг доор дурдсанаар өөрчлөн найруулах:


“143.1.Шүүхийн шийдвэр гүйцэтгэх албаны алба хаагчид Төрийн албаны тухай хуульд зааснаас гадна дараахь сахилгын шийтгэл оногдуулна:


143.1.1.цолны мөнгийг 3 сар хүртэл хугацаагаар хасах;



143.1.2.цол бууруулах;



143.1.3.цол хураан авах.” гэсэн саналыг дэмжье гэсэн санал хураалт явуулъя. 


Зөвшөөрсөн:

34

Татгалзсан:


14

Бүгд:



48

70.8 хувийн саналаар Байнгын хорооны санал дэмжигдлээ.
Хоёр. Найруулгын саналуудыг бүхэлд нь уншиж нэг санал хураалт явуулав.


З.Энхболд: - 1.Төслийн 1 дүгээр зүйлийн 1.1 дэх хэсгийн “шүүхийн шийдвэр гүйцэтгэх албаны” гэснийг “шүүхийн шийдвэр гүйцэтгэх байгууллага /цаашид “шүүхийн шийдвэр гүйцэтгэх алба” гэх/-ын” гэж өөрчлөх.


2.Төслийн 5 дугаар зүйлийн 5.6 дахь хэсгийн “шүүгчийн захирамж” гэснийг “шүүхийн шийдвэр” гэж өөрчлөх.

3.Төслийн 8 дугаар зүйлийн 8.1.1 дэх заалтын “тухай шүүгчийн захирамж” гэснийг “шүүхийн шийдвэр” гэж өөрчлөх.

4.Төслийн 8 дугаар зүйлийн 8.5 дахь хэсгийн “гаргуулах” гэсний өмнө “хоригдлоос” гэж, “хөдөлмөрлүүлэх” гэсний өмнө “түүнийг” гэж тус тус нэмэх.

5.Төслийн 12 дугаар зүйлийн 12.1.7 дахь заалтын “эрх” гэснийг “эд хөрөнгийн эрх” гэж өөрчлөх.

6.Төслийн 12 дугаар зүйлийн 12.2 дахь хэсгийн эсхүл гүйцэтгэх баримт бичгийг ирүүлсэн бусад байгууллагад” гэснийг хасах.

7.Төслийн 19 дүгээр зүйлийн 19.1 дэх хэсгийн “шийтгэл” гэснийг “хариуцлагыг ахлах шийдвэр гүйцэтгэгч” гэж өөрчлөх.

8.Төслийн 42 дугаар зүйлийн 42.5 дахь хэсгийн “энэ хуулийн 86.1-д заасан” гэсний дараахь “шүүхийн” гэснийг хасах.

9.Төслийн 86 дугаар зүйлийн 86.7 дахь хэсгийн “эрүүгийн хэргийн” гэснийг “гэмт хэргийн” гэж өөрчлөх.

10.Төслийн 113 дугаар зүйлийн 115.6.2 дахь заалтын “эмчлэх” гэсний дараа “, эмнэлгийн” гэж нэмэх.

11.Төслийн 149 дүгээр зүйлийн 149.9 дэх хэсгийн “эрүүл мэндээр халагдах” гэснийг “эрүүл мэндийн байдлын улмаас чөлөөлөгдөх” гэж өөрчлөх.

12.Төслийн 149 дүгээр зүйлийн 149.12 дахь хэсгийн “тусгай хэрэгсэл” гэсний өмнө “нэг бүрийн” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

37

Татгалзсан:


11

Бүгд:



48

77.1 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Х.Тэмүүжин үг хэлэв.


Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Байнгын хорооны дэмжсэн санал:

З.Энхболд: - 1.Төсөлд доор дурдсан агуулгатай 4-8 дугаар зүйл нэмэх:

“4 дүгээр зүйл.Шүүхийн шийдвэрийг бодитойгоор гүйцэтгэсэн шийдвэр гүйцэтгэгчид төлбөрийн шаардлагыг хангахаар гаргуулсан мөнгөний болон эд хөрөнгийн үнийн дүнгийн 0.5-10 хүртэлх хувиар урамшуулал олгоно.

5 дугаар зүйл.Энэ хуулийн 4 дүгээр зүйлд заасан урамшууллыг шийдвэр гүйцэтгэх ажиллагаа хэсэгчлэн биелсэн болон дуусгавар болсны дараа гэрээний үндсэн дээр төлбөр авагчаас төлбөрт гаргуулсан мөнгөн болон эд хөрөнгийн үнийн дүнгээс гаргуулна.

6 дугаар зүйл.Шийдвэр гүйцэтгэгчийн цалингаас бусад шийдвэр гүйцэтгэгч бүрэн эрхээ хэрэгжүүлэхэд шаардагдах урсгал болон хөрөнгө оруулалтын зардлыг энэ хуулийн 4, 5 дугаар зүйлд заасан урамшууллаас санхүүжүүлнэ.

7 дугаар зүйл.Энэ хуулийн 4, 5 дугаар зүйлд заасан урамшуулал олгох журмыг хууль зүйн асуудал эрхэлсэн Засгийн газрын гишүүн тогтооно.

8 дугаар зүйл.Энэ хуулийн 4, 5, 6, 7 дугаар зүйлийг 2017 оны 01 дүгээр сарын 01-ний өдрийг хүртэл дагаж мөрдөнө.”

2.Төслийн 3 дугаар зүйлийг доор дурдсанаар өөрчлөн найруулах:

“3 дугаар зүйл.Шүүхийн шийдвэр гүйцэтгэх албаны цол олгоход тухайн алба хаагчийн урьд хэрэглэж байсан цэргийн цолыг өөрчлөхгүй байж болно.”

3.Төслийн 1 дүгээр зүйлийн “урьд хэрэглэж байсан” гэснийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:

35

Татгалзсан:


13

Бүгд:



48

72.9 хувийн саналаар Байнгын хорооны санал дэмжигдлээ.

Иргэний хэрэг шүүхэд хянан шийдвэрлэх хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Байнгын хорооны дэмжсэн санал:

З.Энхболд: - 1.Төслийн 1 дүгээр зүйлийн “заалт” гэсний өмнө “хэсэг,” гэж нэмж, 1 дэх заалтын “эрхийг тогтоохоор” гэснийг “эд хөрөнгийн эрхийн талаар” гэж өөрчилж, “лавлагаа” гэсний өмнө “тодорхойлолт,” гэж нэмж, 2 дахь заалтын “187 дугаар зүйлийн 187.1.7 дахь заалт:” гэснийг “187 дугаар зүйлийн 187.4 дэх хэсэг:” гэж өөрчилж, “эрхээс” гэсний өмнө “эд хөрөнгийн” гэж нэмэх.


2.Төслийн 2 дугаар зүйлийн “лавлагааг” гэсний өмнө “тодорхойлолт,” гэж нэмж, “хариуцагчийн аль хөрөнгө, орлого, эрхээс төлбөр гаргуулахыг заана.” гэснийг “төлбөр гаргуулах хариуцагчийн хөрөнгө, орлого, эд хөрөнгийн эрхийг тодорхой тусган, шийдвэр гүйцэтгэх арга, журмыг зааж, хүний орон байр, бусад газарт нэвтрэх, төлбөр төлөгчийн бие, орон байр, бусад газар, эд хөрөнгөд үзлэг, нэгжлэг хийх, эд хөрөнгө битүүмжлэх, албадан барьцаалах, хураах, шийдвэр гүйцэтгэх ажиллагаа явуулахад шаардагдах бусад зөвшөөрөл олгоно.” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

36

Татгалзсан:


12

Бүгд:



48

75.0 хувийн саналаар Байнгын хорооны санал дэмжигдлээ.

Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналыг ажлын хэсэг татаж авав.


Дээрх саналтай холбогдуулан Улсын Их Хурлын гишүүн Х.Тэмүүжин үг хэлэв.

Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Байнгын хорооны дэмжсэн санал:

З.Энхболд: - 1.Төслийн нэрний “өөрчлөлт” гэснийг “нэмэлт” гэж өөрчилж, 1 дүгээр зүйлийг доор дурдсанаар өөрчлөн найруулах:


“1 дүгээр зүйл.Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд доор дурдсан агуулгатай 36.7 дахь хэсэг нэмсүгэй:

“36.7.Өлсгөлөн зарлахад харшлах өвчний жагсаалт, өлсгөлөн зарласан үед эмнэлгийн үйлчилгээ үзүүлэх зааврыг эрүүл мэндийн, хууль зүйн асуудал эрхэлсэн Засгийн газрын гишүүд хамтран батална.”” гэсэн саналыг дэмжье гэсэн санал хураалт явуулъя. 


Зөвшөөрсөн:

34

Татгалзсан:


11

Бүгд:



45

75.6 хувийн саналаар Байнгын хорооны санал дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсэгт заасны дагуу Шүүхийн шийдвэр гүйцэтгэх /шинэчилсэн найруулга/ тухай хуулийн төсөлтэй холбогдуулан холбогдох бусад хуульд нэмэлт, өөрчлөлт оруулахаар боловсруулсан хуулийн төслүүдийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Байнгын хорооны дэмжсэн санал:


Нэг.Зөрчлийн тухай хуульд нэмэлт оруулах талаархи санал.

З.Энхболд: - 1.Хуульд доор дурдсан агуулгатай 15.33 дугаар зүйл нэмж, хуулийг Шүүхийн шийдвэр гүйцэтгэх тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөх:

“15.33 дугаар зүйл.Шүүхийн шийдвэрийг үл биелүүлэх

1.Хүндэтгэн үзэх шалтгаангүйгээр шүүхийн шийдвэрийг биелүүлээгүй, эсхүл хуулийн этгээдийн буруугаас шалтгаалан суутгал хийгээгүй, эсхүл банк, банк бус санхүүгийн байгууллагад байгаа төлбөр төлөгчийн мөнгөн болон бусад эд хөрөнгийг шилжүүлээгүй бол хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:

32

Татгалзсан:


13

Бүгд:



45

71.1 хувийн саналаар Байнгын хорооны санал дэмжигдлээ.

Хоёр.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах талаархи санал.

З.Энхболд: - 1.Хуульд доор дурдсан агуулгатай 34.1.8 дахь заалт нэмж, хуулийг Шүүхийн шийдвэр гүйцэтгэх тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөх:

“34.1.8.хорих анги дахь үйлдвэрийн бараа, ажил, үйлчилгээг худалдан

авах бол.” гэсэн саналыг дэмжье гэсэн санал хураалт явуулъя. 


Зөвшөөрсөн:

34

Татгалзсан:


11

Бүгд:



45

75.6 хувийн саналаар Байнгын хорооны санал дэмжигдлээ.

Гурав.Хуулийн этгээдийн улсын бүртгэлийн тухай хуульд нэмэлт, оруулах талаархи санал.

З.Энхболд: - 1.Хуульд доор дурдсан агуулгатай 9.1.10 дахь заалт нэмж, хуулийг Шүүхийн шийдвэр гүйцэтгэх тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөх:

“9.1.10.ял шийтгүүлсэн хуулийн этгээдийг бүртгэх, хуулийн этгээдэд оногдуулсан эрх хасах ялыг шүүхийн шийдвэр гүйцэтгэх албатай хамтран хэрэгжүүлэх ажлыг зохион байгуулах.” гэсэн саналыг дэмжье гэсэн санал хураалт явуулъя. 


Зөвшөөрсөн:

34

Татгалзсан:


11

Бүгд:



45

75.6 хувийн саналаар Байнгын хорооны санал дэмжигдлээ.

З.Энхболд: - Шүүхийн шийдвэр гүйцэтгэх тухай /шинэчилсэн найруулга/ хуулийн төслийг бүхэлд нь батлах санал хураалт явуулъя.

Зөвшөөрсөн:

34

Татгалзсан:


11

Бүгд:



45

75.6 хувийн саналаар хууль батлагдлаа.

Хууль зүйн сайд Д.Дорлигжав үг хэлэв.

З.Энхболд: - Шүүхийн шийдвэр гүйцэтгэх тухай хууль хүчингүй болсонд тооцох тухай хуулийн төслийг бүхэлд нь батлах санал хураалт явуулъя.

Зөвшөөрсөн:

34

Татгалзсан:


11

Бүгд:



45

75.6 хувийн саналаар хууль батлагдлаа.

З.Энхболд: - Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн төслийг бүхэлд нь батлах санал хураалт явуулъя.

Зөвшөөрсөн:

33

Татгалзсан:


12

Бүгд:



45

73.3 хувийн саналаар хууль батлагдлаа.

З.Энхболд: - Архидан согтуурахтай тэмцэх тухай хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

34

Татгалзсан:


11

Бүгд:



45

75.6 хувийн саналаар хууль батлагдлаа.

З.Энхболд: - Зөрчлийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

34

Татгалзсан:


11

Бүгд:



45

75.6 хувийн саналаар хууль батлагдлаа.

З.Энхболд: - Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

34

Татгалзсан:


11

Бүгд:



45

75.6 хувийн саналаар хууль батлагдлаа.

З.Энхболд: - Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

  1

Татгалзсан:


44

Бүгд:



45

97.8 хувийн саналаар хууль батлагдсангүй.

З.Энхболд: - Сэжигтэн, яллагдагчийн баривчлах, цагдан хорих шийдвэрийг биелүүлэх тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

33

Татгалзсан:


12

Бүгд:



45

73.3 хувийн саналаар хууль батлагдлаа.

З.Энхболд: - Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

34

Татгалзсан:


12

Бүгд:



46

73.9 хувийн саналаар хууль батлагдлаа.

З.Энхболд: - Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

34

Татгалзсан:


12

Бүгд:



46

73.9 хувийн саналаар хууль батлагдлаа.

Уг асуудлыг 13 цаг 37 минутад хэлэлцэж дуусав.

Зургаа. Прокурорын байгууллагын тухай /шинэчилсэн найруулга/ болон холбогдох бусад хуулийн төсөл /Засгийн газар 2015.05.11-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүйн сайд Д.Дорлигжав, Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий, мөн газрын мэргэжилтэн Б.Гантуяа, Улсын ерөнхий прокурорын орлогч Г.Эрдэнэбат, Улсын ерөнхий прокурорын туслах, Дүн шинжилгээ, судалгаа, хяналт шалгалтын хэлтсийн дарга Б.Бат-Орших нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх П.Сайнзориг нар байлцав.

Хуулийн төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Д.Лүндээжанцан танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Прокурорын байгууллагын тухай /шинэчилсэн найруулга/ хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг.Байнгын хорооны дэмжсэн санал:

З.Энхболд: - 1.Төслийн 19 дүгээр зүйлийн 19.1.5 дахь заалтын “тогтоолд нэмэлт, өөрчлөлт оруулах” гэсний өмнө “эрүүгийн хэрэг үүсгэж яллагдагчаар татах” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

33

Татгалзсан:


13

Бүгд:



46

71.7 хувийн саналаар Байнгын хорооны санал дэмжигдлээ.

З.Энхболд: - 2.Төслийн 21 дүгээр зүйлийн 21.1.2 дахь заалтын “албадлагын” гэсний дараа “арга хэмжээ, таслан сэргийлэх” гэж, 21.1.4, 21.1.7 дахь заалтын “албадлагын” гэсний дараа “арга хэмжээ, цагдан хорих таслан сэргийлэх” гэж,  21.1.5 дахь заалтын “ял шийтгүүлсэн” гэсний дараа “, цагдан хоригдсон” гэж тус тус нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

34

Татгалзсан:


12

Бүгд:



46

73.9 хувийн саналаар Байнгын хорооны санал дэмжигдлээ.

З.Энхболд: - 3.Төслийн 21 дүгээр зүйлийн 21.1.3 дахь заалтын “ял шийтгүүлсэн этгээд, бусад этгээдтэй” гэснийг “ял шийтгүүлсэн, цагдан хоригдсон этгээд, бусад албан тушаалтан, ажилтантай” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

36

Татгалзсан:


10

Бүгд:



46

78.3 хувийн саналаар Байнгын хорооны санал дэмжигдлээ.

З.Энхболд: - 4.Төслийн 21 дүгээр зүйлийн 21.1.8 дахь заалтын “хууль бусаар” гэснийг “Эрүүгийн хэрэг хянан шийдвэрлэх тухай хуульд заасан үндэслэл, журмыг зөрчиж” гэж өөрчилж, “хоригдож байгаа” гэсний өмнө “цагдан” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

36

Татгалзсан:


10

Бүгд:



46

78.3 хувийн саналаар Байнгын хорооны санал дэмжигдлээ.

З.Энхболд: - 5. Төслийн 21 дүгээр зүйлийн 21.1.11 дэх заалтын “шүүхийн шийдвэр гүйцэтгэх” гэснийг “ял эдлүүлэх, хууль сахиулах ажиллагааны” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

31

Татгалзсан:


15

Бүгд:



46


67.4 хувийн саналаар Байнгын хорооны санал дэмжигдлээ.

З.Энхболд: - 6.Төслийн 22 дугаар зүйлийг доор дурдсанаар өөрчлөн найруулах:


“22 дугаар зүйл. Эрэн сурвалжлах нууц ажиллагаа, мөрдөн шалгах нууц ажиллагаа, гүйцэтгэх ажилд хяналт тавих прокурорын бүрэн эрх
22.1.Улсын ерөнхий прокурор, түүний тусгайлан эрх олгосон прокурор эрэн сурвалжлах нууц ажиллагаа, мөрдөн шалгах нууц ажиллагаа, гүйцэтгэх ажилд дараахь байдлаар хяналт тавина:

22.1.1.Эрүүгийн хэрэг хянан шийдвэрлэх тухай хуульд заасны дагуу мөрдөн шалгах нууц ажиллагаа хуульд заасан үндэслэл, журмын дагуу явагдсан эсэхийг хянах;
22.1.2.Хууль сахиулах ажиллагааны тухай хуульд заасны дагуу эрэн сурвалжлах нууц ажиллагаа хуульд заасан үндэслэл, журмын дагуу явагдсан эсэхийг хянах;
22.1.3.гүйцэтгэх ажилд Гүйцэтгэх ажлын тухай хуулийн 23 дугаар зүйлд заасны дагуу хяналт тавих;
22.1.4.эрэн сурвалжлах нууц ажиллагаа, мөрдөн шалгах нууц ажиллагааны заавар, журмын хэрэгжилтэд хуульд заасан эрх хэмжээний хүрээнд хяналт тавих.

22.2.Прокурор Эрүүгийн хэрэг хянан шийдвэрлэх тухай хууль, Хууль сахиулах ажиллагааны тухай хууль, Гүйцэтгэх ажлын тухай хуульд заасан бүрэн эрхээс гадна дараахь бүрэн эрхтэй:
22.2.1.эрэн сурвалжлах нууц ажиллагааны нэгдсэн бүртгэл, мөрдөн шалгах нууц ажиллагааны нэгдсэн тоо бүртгэлд хяналт тавих; 
22.2.2.эрх бүхий байгууллагаас явуулж байгаа мөрдөн шалгах нууц ажиллагаа, эрэн сурвалжлах нууц ажиллагаа хуульд заасан үндэслэл, журмын дагуу явагдаж байгаа эсэхийг хянах;
22.2.3.хууль тогтоомжоор олгосон бүрэн эрхийн хүрээнд зөвшөөрөл олгох, зөвшөөрөл олгохоос татгалзах, тухайн ажиллагааны хугацааг сунгах, зогсоох, үр дүнтэй танилцах;

22.2.4.мөрдөн шалгах нууц ажиллагаа явуулах саналыг шүүхэд хүргүүлэх;

22.2.5.хойшлуулшгүй тохиолдолд явуулсан мөрдөн шалгах нууц ажиллагааг хүчинтэйд тооцуулах мөрдөгчийн саналыг хянаж, үндэслэлтэй бол шүүхэд хүргүүлэх;
22.2.6.эрэн сурвалжлах нууц ажиллагаа, мөрдөн шалгах нууц ажиллагааны холбогдох материалтай танилцах;
22.2.7.мөрдөгчийн магадлагааг хянаж баталгаажуулах;

22.2.8.эрэн сурвалжлах нууц ажиллагаа, мөрдөн шалгах нууц ажиллагаа явуулахаар эрх бүхий байгууллагад даалгавар бичих;

22.2.9.эрэн сурвалжлах нууц ажиллагаа, мөрдөн шалгах нууц ажиллагаа явуулах эрх бүхий байгууллагад хяналт, шалгалт явуулах;



22.2.10.эрэн сурвалжлах нууц ажиллагаа, мөрдөн шалгах нууц ажиллагааны явцад хүний эрх, эрх чөлөө зөрчигдсөн, эрх бүхий байгууллагын ажилтан хууль тогтоомж зөрчсөн талаархи гомдлыг хянаж, буруутай этгээдэд хариуцлага тооцуулах арга хэмжээ авах.” гэсэн саналыг дэмжье гэсэн санал хураалт явуулъя. 


Зөвшөөрсөн:

37

Татгалзсан:


10

Бүгд:



47

78.7 хувийн саналаар Байнгын хорооны санал дэмжигдлээ.


Дээрх саналтай холбогдуулан Улсын Их Хурын гишүүн Х.Тэмүүжин үг хэлэв.


Дээрх саналыг найруулгын засвартайгаар авлаа.

З.Энхболд: - 7.Дээрх саналтай холбогдуулан төслийн 19 дүгээр зүйлд доор дурдсан агуулгатай 19.1.8 дахь заалт нэмэх:


“19.1.8.хойшлуулшгүй тохиолдолд явуулсан мөрдөн шалгах ажиллагааг хүчинтэйд тооцуулах мөрдөгчийн саналыг хянаж шийдвэрлэх;” гэсэн саналыг дэмжье гэсэн санал хураалт явуулъя. 


Зөвшөөрсөн:

36

Татгалзсан:


11

Бүгд:



47

76.6 хувийн саналаар Байнгын хорооны санал дэмжигдлээ.

З.Энхболд: - 8.Төслийн 20 дугаар зүйлд доор дурдсан агуулгатай 20.1.1 дэх заалт нэмэх:



“20.1.1.шүүхийн хэлэлцүүлэг, шүүх хуралдаанд санал гаргах;” гэсэн саналыг дэмжье гэсэн санал хураалт явуулъя. 


Зөвшөөрсөн:

35

Татгалзсан:


12

Бүгд:



47

74.5 хувийн саналаар Байнгын хорооны санал дэмжигдлээ.

З.Энхболд: - 9.Төслийн 20 дугаар зүйлийн 20.1.3 дахь заалтын “гомдол,” гэснийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:

36

Татгалзсан:


11

Бүгд:



47

76.6 хувийн саналаар Байнгын хорооны санал дэмжигдлээ.

З.Энхболд: - 10.Төслийн 20 дугаар зүйлийн 20.1.4 дэх заалтыг хасаж, 23 дугаар зүйлд доор дурдсан агуулгатай 23.1 дэх хэсэг нэмэх:


“23.1.Прокурор нийтийн эрх ашгийг төлөөлөн шүүхэд нэхэмжлэл гаргана.” гэсэн саналыг дэмжье гэсэн санал хураалт явуулъя. 


Зөвшөөрсөн:

36

Татгалзсан:


11

Бүгд:



47

76.6 хувийн саналаар Байнгын хорооны санал дэмжигдлээ.

З.Энхболд: - 11.Төслийн 24 дүгээр зүйлд доор дурдсан агуулгатай 24.1.6 дахь заалт нэмэх:



“24.1.6.эрэн сурвалжлах нууц ажиллагаа, мөрдөн шалгах нууц ажиллагааны журам, зааврыг батлах;” гэсэн саналыг дэмжье гэсэн санал хураалт явуулъя. 


Зөвшөөрсөн:

36

Татгалзсан:


11

Бүгд:



47

76.6 хувийн саналаар Байнгын хорооны санал дэмжигдлээ.

З.Энхболд: - 12.Төслийн 36 дугаар зүйлийн 36.4 дэх хэсгийн “Хууль сахиулах ажиллагааны тухай хуульд заасны дагуу аюулгүй байдлаа хамгаалах зорилгоор бие хамгаалах тусгай хэрэгслийг” гэснийг “аюулгүй байдлаа хамгаалах зорилгоор Хууль сахиулах ажиллагааны тухай хуульд заасан нэг бүрийн тусгай хэрэгслийг” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

35

Татгалзсан:


12

Бүгд:



47

74.5 хувийн саналаар Байнгын хорооны санал дэмжигдлээ.

З.Энхболд: - 13.Төслийн 38 дугаар зүйлийн 38.10 дахь хэсгийн “Гадаад улсад эмчлүүлэхэд энэ заалт хамаарна.” гэсэн 3 дахь өгүүлбэрийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:

35

Татгалзсан:


12

Бүгд:



47

74.5 хувийн саналаар Байнгын хорооны санал дэмжигдлээ.

З.Энхболд: - 14.Хуулийг 2016 оны 09 дүгээр сарын 01-ний өдрөөс эхлэн дагаж мөрдөхөөр тогтоох гэсэн саналыг дэмжье гэсэн санал хураалт явуулъя. 


Зөвшөөрсөн:

36

Татгалзсан:


11

Бүгд:



47

76.6 хувийн саналаар Байнгын хорооны санал дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсэгт заасны дагуу Прокурорын байгууллагын тухай /шинэчилсэн найруулга/ хуулийн төсөлтэй холбогдуулан холбогдох бусад хуульд нэмэлт, өөрчлөлт оруулахаар боловсруулсан хуулийн төслүүдийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Байнгын хорооны дэмжсэн санал:


Нэг.Төрийн нууцын тухай хуульд нэмэлт, өөрчлөлт оруулах талаархи санал.

З.Энхболд: - 1.Хуулийн 5 дугаар зүйлд доор дурдсан агуулгатай 5 дахь хэсэг нэмэх:
“5.Эрэн сурвалжлах нууц ажиллагаа, мөрдөн шалгах нууц ажиллагааны хүрээнд: 

    

1/эрэн сурвалжлах нууц ажиллагаа, мөрдөн шалгах нууц ажиллагааны заавар;
    

2/эрэн сурвалжлах нууц ажиллагаа, мөрдөн шалгах нууц ажиллагааны тактик, арга зүй, хүч хэрэгсэл, мэдээллийн эх сурвалж, орон тоо, зохион байгуулалт, баримт бичиг, архив, мэдээллийн сан, санхүүжилтийн тухай мэдээлэл.”

2.Хуулийн 3 дугаар зүйлийн 1 дэх хэсгийн “гүйцэтгэх ажилтай” гэснийг “эрэн сурвалжлах нууц ажиллагаа, мөрдөн шалгах нууц ажиллагаа, гүйцэтгэх ажилтай” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

33

Татгалзсан:


11

Бүгд:



44

75.0 хувийн саналаар Байнгын хорооны санал дэмжигдлээ.

Хоёр.Төрийн нууцын жагсаалт батлах тухай хуульд нэмэлт, өөрчлөлт оруулах талаархи санал.

З.Энхболд: - 1.Хуулийн 1 дүгээр зүйлийн Дөрөв дэх хэсэгт доор дурдсан агуулгатай 45 дахь заалт нэмэх:
	д/д
	Төрийн нууцын жагсаалт
	Нууцын зэрэглэл
	Нууцлах хугацаа

	
	
	онц чухал маш нууц
	маш нууц
	нууц
	

	45
	Эрэн сурвалжлах нууц ажиллагаа, мөрдөн шалгах нууц ажиллагааны заавар, түүнийг хэрэгжүүлэхтэй холбогдсон асуудлаар эрх бүхий байгууллагын удирдлагаас гаргасан шийдвэр, холбогдох баримт бичиг
	
	+
	
	60



2.Хуулийн 1 дүгээр зүйлийн Нэг дэх хэсгийн 6, 9 дэх заалт, Гурав дахь хэсгийн 35 дахь заалт, Дөрөв дэх хэсгийн гарчиг, мөн хэсгийн 39, 42, 45, 46, 47, 50, 51, 52 дахь заалтын “гүйцэтгэх ажлын” гэсний өмнө, “эрэн сурвалжлах нууц ажиллагаа, мөрдөн шалгах нууц ажиллагаа,” гэж тохиолдол бүрд агуулгад нь нийцүүлэн нэмж, 48 дахь заалтын “Гүйцэтгэх ажлын” гэснийг “Эрэн сурвалжлах нууц ажиллагаа, мөрдөн шалгах нууц ажиллагааны заавар, түүнийг хэрэгжүүлэхтэй холбогдсон, эсхүл гүйцэтгэх ажлын” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:

33

Татгалзсан:


11

Бүгд:



44

75.0 хувийн саналаар Байнгын хорооны санал дэмжигдлээ.

Гурав.“Прокурорын байгууллагын тухай хуулийг хэрэгжүүлэх зарим арга хэмжээний тухай” Монгол Улсын Их Хурлын тогтоолын төслийн талаархи санал.

З.Энхболд: - 1.Прокурорын байгууллагын тухай хууль /Шинэчилсэн найруулга/ баталсантай холбогдуулан прокурорын албан тушаалын цалингийн сүлжээ, нэмэгдлийн хэмжээг тогтоохтой холбогдсон хууль тогтоомжийн төслийг хуульд заасан журмын дагуу боловсруулж, 2016 оны 06 дугаар сарын 01-ний өдрийн дотор Улсын Их Хуралд өргөн мэдүүлэхийг ”Прокурорын байгууллагын тухай хуулийг хэрэгжүүлэх арга хэмжээний тогтоолоор Монгол Улсын Засгийн газар /Ч.Сайханбилэг/, Улсын ерөнхий прокурор /М.Энх-Амгалан/-т даалгах гэсэн саналыг дэмжье гэсэн санал хураалт явуулъя. 


Зөвшөөрсөн:

28

Татгалзсан:


16

Бүгд:



44

63.6 хувийн саналаар Байнгын хорооны санал дэмжигдлээ.

З.Энхболд: - Улсын Их Хурлын гишүүн Х.Тэмүүжингийн гаргасан, Улсын дээд шүүхэд хяналтын журмаар болон хяналтын шатны шүүхийн шийдвэрт эсэргүүцэл бичиж шүүх хуралдаанд оролцох гэсэн найруулгын саналыг дэмжье гэсэн санал хураалт явуулъя. 


Зөвшөөрсөн:

33

Татгалзсан:


9

Бүгд:



42

78.6 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Х.Тэмүүжин, Д.Лүндээжанцан нар үг хэлэв.

З.Энхболд: - Прокурорын байгууллагын тухай /шинэчилсэн найруулга/ хуулийн төслийг бүхэлд нь батлах санал хураалт явуулъя.

Зөвшөөрсөн:

34

Татгалзсан:


8

Бүгд:



42

81.0 хувийн саналаар хууль батлагдлаа.

З.Энхболд: - Прокурорын байгууллагын тухай хууль хүчингүй болсонд тооцох тухай хуулийн төслийг бүхэлд нь батлах санал хураалт явуулъя.

Зөвшөөрсөн:

30

Татгалзсан:


12

Бүгд:



42

71.4 хувийн саналаар хууль батлагдлаа.

З.Энхболд: - Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

31

Татгалзсан:


12

Бүгд:



43

72.1 хувийн саналаар хууль батлагдлаа.

З.Энхболд: - Төрийн нууцын тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

30

Татгалзсан:


12

Бүгд:



42

71.4 хувийн саналаар хууль батлагдлаа.

З.Энхболд: - Төрийн нууцын жагсаалт батлах тухай хуульд нэмэлт, өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:

27

Татгалзсан:


15

Бүгд:



42

64.3 хувийн саналаар хууль батлагдлаа.

З.Энхболд: - “Прокурорын байгууллагын тухай хуулийг хэрэгжүүлэх зарим арга хэмжээний тухай” Монгол Улсын Их Хурлын тогтоолын төслийг бүхэлд нь батлах санал хураалт явуулъя.

Зөвшөөрсөн:

32

Татгалзсан:


10


Бүгд:



42

76.2 хувийн саналаар хууль батлагдлаа.

Уг асуудлыг 14 цаг 10 минутад хэлэлцэж дуусав.

Улсын Их Хурлын дарга З.Энхболд Монгол Улсын Засгийн газраас 2016 оны 02 дугаар сарын 12-ны өдөр Улсын Их Хуралд Шүүхийн шийдвэр гүйцэтгэх тухай /шинэчилсэн найруулга/ хуулийн төслийн хамт өргөн мэдүүлсэн Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт, өөрчлөлт оруулах тухай хуулийн төслийг батлах саналыг хуралдаанд оролцсон гишүүдийн олонхи дэмжээгүй тул “Хуулийн төслийг хууль санаачлагчид нь буцаах тухай” Улсын Их Хурлын тогтоолыг уншиж танилцуулан, эцсийн найруулга дээр саналтай гишүүд байгаа эсэхийг асуув. Эцсийн найруулгатай холбогдуулан гишүүдээс асуулт, санал гараагүй, Улсын Их Хурлын гишүүд тогтоолын эцсийн найруулгатай танилцлаа. /14:10/

Улсын Их Хурлын дарга З.Энхболд “Хөгжлийн хамтын ажиллагааны тухай”  Монгол Улс, Бүгд Найрамдах Турк Улсын Засгийн газар хоорондын хэлэлцээрийг соёрхон батлах тухай хууль, “Монгол Улсын эдийн засаг, нийгмийг 2015 онд хөгжүүлэх үндсэн чиглэлийн биелэлттэй холбогдуулан авах зарим арга хэмжээний тухай” Улсын Их Хурлын тогтоол, Эрүүгийн хуулийг дагаж мөрдөх журмын тухай хууль, Шүүх байгуулах тухай хуульд өөрчлөлт оруулах тухай хууль, Монгол Улсын шүүхийн тухай хуульд нэмэлт, өөрчлөлт оруулах тухай хууль, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хууль, Эрүүгийн байцаан шийтгэх хуульд өөрчлөлт оруулах тухай хууль, Захиргааны хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хууль, Шүүх байгуулах тухай хуульд өөрчлөлт оруулах тухай хуулийг дагаж мөрдөх журмын тухай хууль, “Шүүгчийн орон тоо батлах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулиудын эцсийн найруулгатай танилцлаа. /14:10-14:13/

Өглөөний хуралдаан 2 цаг 53 минут үргэлжилж, 76 гишүүнээс 64 гишүүн ирж, 14 цаг 13 минутад завсарлав.

Үдээс хойшхи хуралдаан 15 цаг 29 минутад эхлэв. Хуралдааныг Улсын Их Хурлын дэд дарга Р.Гончигдорж удирдав.

Чөлөөтэй: Н.Батцэрэг, Ч.Сайханбилэг, Ч.Улаан;

Эмнэлгийн чөлөөтэй: З.Баянсэлэнгэ;

Тасалсан: Сүхбаатарын Батболд, Г.Баярсайхан, С.Ганбаатар, Л.Гантөмөр, Ц.Дашдорж, Н.Номтойбаяр, Д.Оюунхорол, О.Содбилэг, М.Сономпил;

Хоцорсон: Х.Болорчулуун -2 цаг 44 минут, Д.Ганбат -2 цаг 09 минут. 

Долоо. Улсын Их Хурлын гишүүн Н.Батбаяраас Эдийн засгийн ил тод байдлыг дэмжих тухай хуулийн хэрэгжилтийн талаар Монгол Улсын Ерөнхий сайдад тавьсан асуулгын хариуг сонсох 

Асуулгын хариулттай холбогдуулан Сангийн сайд Б.Болор, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн орлогын хэлтсийн дарга Э.Алтанзул, мөн хэлтсийн мэргэжилтэн Д.Лхамжав, Эдийн засгийн бодлогын газрын дарга Г.Батхүрэл, мөн газрын мэргэжилтэн Ж.Ганбаяр, Гааль, татварын ерөнхий газрын дарга С.Пүрэв, мөн газрын Эрсдэлийн удирдлагын газрын дарга Д.Хүрэлчулуун, Татварын хяналт, шалгалтын арга зүйн газрын дарга С.Баясгалан, Бүрдүүлэлтийн дараахь шалгалтын газрын дарга Д.Баасан, Нийслэлийн татварын газрын дэд дарга Я.Батжаргал, Улсын бүртгэл, статистикийн ерөнхий газрын Эд хөрөнгийн эрхийн бүртгэлийн газрын дарга Н.Туяа, мөн газрын Макро эдийн засгийн статистикийн газрын дарга Ж.Эрдэнэсан, Нийгмийн даатгалын ерөнхий газрын ахлах мэргэжилтэн Б.Лхагвадорж нар оролцов.

Улсын Их Хурлын Тамгын газрын Хяналт үнэлгээний хэлтсийн Хуулийн хэрэгжилтэд хяналт тавих албаны референт Ж.Отгонсувд байлцав.


Асуулгад Сангийн сайд Б.Болор хариулав.

Асуулгын хариулттай холбогдуулан Улсын Их Хурлын гишүүн Ц.Оюунгэрэл, С.Дэмбэрэл, Д.Ганхуяг нарын тавьсан асуултад Сангийн сайд Б.Болор, Улсын бүртгэл, статистикийн ерөнхий газрын Макро эдийн засгийн статистикийн газрын дарга Ж.Эрдэнэсан нар хариулав.

Улсын Их Хурлын гишүүн Н.Батбаяраас Эдийн засгийн ил тод байдлыг дэмжих тухай хуулийн хэрэгжилтийн талаар Монгол Улсын Ерөнхий сайдад тавьсан асуулгын хариуг хэлэлцлээ.


Уг асуудлыг 15 цаг 36 минутад хэлэлцэж дуусав.

Хуралдааныг 15 цаг 36 минутаас Улсын Их Хурлын дарга З.Энхболд удирдав.

Найм. Засгийн газрын гишүүнийг томилох, чөлөөлөх тухай

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга С.Баярцогт, нэр дэвшигч С.Ламбаа нар оролцов.


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ нар байлцав.

Улсын Их Хурал дахь Ардчилсан намын бүлгийн дарга, Улсын Их Хурлын гишүүн Б.Гарамгайбаатар “Монгол Улсын Засгийн газрын гишүүн-Эрүүл мэнд, спортын сайдыг томилох тухай” Улсын Их Хурлын тогтоолын төсөлтэй холбогдуулан 2016 оны 05 дугаар сарын 20-ны өдрийн үдээс өмнөх нэгдсэн хуралдаан дээр Бүлгээс авсан завсарлага дууссан тухай мэдэгдэв.

Ерөнхий сайдын санал болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Энхболдын тавьсан асуултад нэр дэвшигч С.Ламбаа хариулж, тайлбар хийв.


Улсын Их Хурлын гишүүн Ё.Отгонбаяр, Ц.Оюунбаатар, Ж.Батзандан нар үг хэлэв.

З.Энхболд: - Байнгын хорооны саналаар Эрүүл мэнд, спортын сайдын үүрэгт ажлаас Ганхуягийн Шийлэгдамбыг чөлөөлөх нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн

54

татгалзсан

2

Бүгд


56

96.4 хувийн саналаар Байнгын хорооны санал дэмжигдлээ.

З.Энхболд: - Байнгын хорооны саналаар Эрүүл мэнд, спортын сайдаар Самбуугийн Ламбааг томилох нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн

54

татгалзсан

3

Бүгд


57

94.7 хувийн саналаар Байнгын хорооны санал дэмжигдлээ.

Улсын Их Хурлын дарга З.Энхболд “Монгол Улсын Засгийн газрын гишүүн-Эрүүл мэнд, спортын сайдыг чөлөөлөх тухай”, “Монгол Улсын Засгийн газрын гишүүн-Эрүүл мэнд, спортын сайдыг томилох тухай” Улсын Их Хурлын тогтоолуудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолуудын эцсийн найруулгатай танилцлаа. /16:21-16:22/

Уг асуудлыг 16 цаг 22 минутад хэлэлцэж дуусав.

Ес. Эм, эмнэлгийн хэрэгслийн тухай /шинэчилсэн найруулга/ хуулийн төсөл /Засгийн газар 2016.01.14-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Эрүүл мэнд, спортын сайд С.Ламбаа, Эрүүл мэнд, спортын яамны Төрийн захиргаа, удирдлагын газрын мэргэжилтэн Ш.Мөнгөнцэцэг нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ нар байлцав.

Төслийн анхны хэлэлцүүлэгт бэлтгэсэн талаар Нийгмийн бодлого, боловсрол, соёл шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Д.Сарангэрэл танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнийн тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга, Улсын Их Хурлын гишүүн Д.Батцогт, ажлын хэсгийн ахлагч, Улсын Их Хурлын гишүүн Д.Сарангэрэл, Эрүүл мэнд, спортын сайд С.Ламбаа нар хариулж, тайлбар хийв. 

Эм, эмнэлгийн хэрэгслийн тухай /шинэчилсэн найруулга/ хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг. Байнгын хорооны дэмжсэн санал:

З.Энхболд: - 1.Төслийн 7 дугаар зүйлд 7.5 дахь хэсэг нэмэх:

“7.5.Малын эм, эмнэлгийн хэрэгсэл үйлдвэрлэх, импортлох, худалдах тусгай зөвшөөрлийг хөдөө аж ахуйн асуудал эрхэлсэн төрийн захиргааны төв байгууллага олгоно гэсэн саналыг дэмжье гэсэн санал хураалт явуулъя. 

Зөвшөөрсөн:

38

Татгалзсан:


20

Бүгд:



58

65.5 хувийн саналаар Байнгын хорооны санал дэмжигдлээ.

З.Энхболд: - 2.Төслийн 7.1.3 дахь заалтын “хандив, тусламж” гэснийг, 27.10, 27.11 дэх хэсэгт “тусламж, хандиваар” гэснийг “хүмүүнлэгийн болон буцалтгүй тусламж” гэж, 12.9.2 дахь заалтын “хандив, тусламжийн эм” гэснийг “гадаад улсын Засгийн газар, олон улсын байгууллагаас авсан хүмүүнлэгийн болон буцалтгүй тусламжийн эм, эмнэлгийн хэрэгсэл” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

37

Татгалзсан:


14

Бүгд:



51

72.5 хувийн саналаар Байнгын хорооны санал дэмжигдлээ.

З.Энхболд: - 3.Төслийн 8.2.6 дахь заалт, 27.8 дахь хэсгийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:

31

Татгалзсан:


19

Бүгд:



50

62.0 хувийн саналаар Байнгын хорооны санал дэмжигдлээ.

З.Энхболд: - 4.Төслийн 8.2.7 дахь заалтын “анагаах ухаан болон технологийн чиглэлийн” гэснийг “эм зүйн болон хөдөө аж ахуйн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

31

Татгалзсан:


18

Бүгд:



49

63.3 хувийн саналаар Байнгын хорооны санал дэмжигдлээ.

З.Энхболд: - 5.Төслийн 9.1 дэх хэсгийг доор дурдсанаар өөрчлөн найруулж, 28.3 дахь хэсгийн “Эрүүл мэндийн асуудал хариуцсан төрийн захиргааны төв байгууллага” гэснийг “Эмийн зохицуулалтын байгууллагад” гэж өөрчлөх:

“9.1.Эрүүл мэндийн сайдын эрхлэх асуудлын хүрээнд эмийн зохицуулалтын асуудал эрхэлсэн Засгийн газрын хэрэгжүүлэгч агентлаг /цаашид “Эмийн зохицуулалтын байгууллага” гэх/ байна.” гэсэн саналыг дэмжье гэсэн санал хураалт явуулъя. 

Зөвшөөрсөн:

14

Татгалзсан:


33

Бүгд:



47

29.8 хувийн саналаар Байнгын хорооны санал дэмжигдсэнгүй.

Дээрх саналтай холбогдуулан Улсын Их Хурлын гишүүн Сундуйн Батболдын тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга, Улсын Их Хурлын гишүүн Д.Батцогт, ажлын хэсгийн ахлагч, Улсын Их Хурлын гишүүн Д.Сарангэрэл нар хариулж, тайлбар хийв.


Улсын Их Хурлын гишүүн Д.Сарангэрэл үг хэлэв.

З.Энхболд: - 6. Төслийн 9 дүгээр зүйлд доор дурдсан агуулгатай 9.6.19 дэх заалт нэмэх: 

“9.6.19.хууль тогтоомжид заасан бусад чиг үүрэг.” гэсэн саналыг дэмжье гэсэн санал хураалт явуулъя. 

Зөвшөөрсөн:

26

Татгалзсан:


21

Бүгд:



47

55.3 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын дарга З.Энхболдын тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга, Улсын Их Хурлын гишүүн Д.Батцогт, Эрүүл мэнд, спортын сайд С.Ламбаа нар хариулж, тайлбар хийв.

Улсын Их Хурлын гишүүн Д.Батцогт үг хэлэв.


Эм, эмнэлгийн хэрэгслийн тухай /шинэчилсэн найруулга/ хуулийн төслийн анхны хэлэлцүүлэгт Байнгын хорооноос оруулсан “Эмийн зохицуулалтын байгууллага” байгуулахтай холбогдсон ажлын хэсгийн саналыг Улсын Их Хурлын гишүүдийн олонхи дэмжээгүй тул энэ асуудлыг Засгийн газар дээр дахин ярьж, хуулийн төслийг татах эсэх талаар бичиг ирэх хүртэл хэлэлцүүлгийг хойшлуулав.

Уг асуудлыг 17 цаг 02 минутад хэлэлцэж дуусав.

Арав. Мал, амьтны эрүүл мэндийн тухай /шинэчилсэн найруулга/ болон холбогдох бусад хуулийн төслүүд /Засгийн газар 2015.07.09-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуйн сайд Р.Бурмаа, Хүнс, хөдөө аж ахуйн яамны төрийн нарийн бичгийн дарга Н.Ариунболд, мөн яамны Стратегийн бодлого, төлөвлөлтийн газрын ахлах шинжээч Б.Алтанцэцэг, мөн газрын мэргэжилтэн С.Дивангар, Засгийн газрын Хэрэх эрхлэх газрын референт Н.Батсуурь, Мэргэжлийн хяналтын ерөнхий газрын улсын ахлах байцаагч Ц.Пүрэвхүү, Мал эмнэлгийн холбооны ерөнхийлөгч Ц.Өлзийтогтох нар оролцов.

Хуралдаанд Байгаль орчин, хүнс, хөдөө аж ахуйн Байнгын хорооны ажлын албаны зөвлөх Б.Мөнхцэцэг, Б.Баярмаа нар байлцав.

Төслийн анхны хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн хорооноос гаргасан санал, дүгнэлтийг Улсын Их Хурлын гишүүн Сундуйн Батболд танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ё.Отгонбаяр, Д.Батцогт нарын тавьсан асуултад ажлын хэсгийн ахлагч, Улсын Их Хурлын гишүүн А.Бакей, Улсын Их Хурлын гишүүн Сундуйн Батболд нар хариулж, тайлбар хийв. 

Мал, амьтны эрүүл мэндийн тухай /шинэчилсэн найруулга/ хуулийн төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг. Байнгын хорооны дэмжсэн санал:

З.Энхболд: - 1.Төслийн 3 дугаар зүйлийн 3.1 дэх хэсгийг доор дурдсанаар өөрчлөн найруулах:

“3.1.Энэ хууль мал, амьтны өвчнөөс урьдчилан сэргийлэх, тэмцэх, өвчингүй, тайван бүс нутаг, хот айл, аж ахуйн нэгжийг тогтоон баталгаажуулах үйл ажиллагаа, мал, амьтны гаралтай хүнсний болон хүнсний бус түүхий эдийн ариун цэврийн үзлэг шинжилгээ, мал эмнэлгийн хорио цээрийн хяналт, шалгалттай холбогдон үүсэх харилцааг зохицуулна.” гэсэн саналыг дэмжье гэсэн санал хураалт явуулъя. 

Зөвшөөрсөн:

29

Татгалзсан:


15

Бүгд:



44

65.9 хувийн саналаар Байнгын хорооны санал дэмжигдлээ.

З.Энхболд: - 2.Төслийн 3 дугаар зүйлийн 3.2 дахь хэсгийг доор дурдсанаар өөрчлөн найруулах:

“3.2.Энэ хууль зэрлэг амьтдаас мал, тэжээвэр амьтанд дамжин халдварладаг халдварт өвчнийг тандан судлах арга хэмжээнд үйлчилнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:

32

Татгалзсан:


12

Бүгд:



44

72.7 хувийн саналаар Байнгын хорооны санал дэмжигдлээ.

З.Энхболд: - 3.Төслийн 3 дугаар зүйлийн 3.4 дэх хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:

31

Татгалзсан:


14

Бүгд:



45

68.9 хувийн саналаар Байнгын хорооны санал дэмжигдлээ.

З.Энхболд: - 4.Төслийн 4 дүгээр зүйлийн 4.1.5 дахь заалтын “тэмцэх,” гэсний дараахь “малын эрүүл” гэснийг “бүс, нутгийн халдварт өвчингүй,” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

34

Татгалзсан:


11

Бүгд:



45

75.6 хувийн саналаар Байнгын хорооны санал дэмжигдлээ.

З.Энхболд: - 5.Төслийн 4 дүгээр зүйлийн 4.1.7 дахь заалтыг доор дурдсанаар өөрчлөн найруулах:

“4.1.7.“өвчинтэй тэмцэх” гэж халдварт өвчнийг тандах, оношлох, халдварын эх үүсвэрийг илрүүлэх, тархалтын хүрээг тогтоох, дархлаажуулах, эмчлэх, мал, амьтны шилжилт хөдөлгөөнийг хянах, мал эмнэлгийн хорио цээрийн арга хэмжээг хэрэгжүүлэх, өвчний тархалтыг зогсоох, халдварлалтын түвшинг бууруулах, устгах, өвчний мэдээллийн сан бүрдүүлж ашиглах чиглэлээр хэрэгжүүлж байгаа мал эмнэлгийн цогц арга хэмжээг;" гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


10

Бүгд:



45

77.8 хувийн саналаар Байнгын хорооны санал дэмжигдлээ.

З.Энхболд: - 6.Төслийн 4 дүгээр зүйлийн 4.1.11 дэх заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн:

34

Татгалзсан:


11

Бүгд:



45

75.6 хувийн саналаар Байнгын хорооны санал дэмжигдлээ.

З.Энхболд: - 7.Төслийн 4.1.17 дахь заалтын дугаарыг өөрчилж, доор дурдсанаар өөрчлөн найруулах:

"4.1.16.тэжээлийн нэмэлт" гэж мал, амьтны ашиг шимийн гарцыг нэмэгдүүлэх үйлчилгээтэй бэлдмэлийг;” гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


11

Бүгд:



46

76.1 хувийн саналаар Байнгын хорооны санал дэмжигдлээ.

З.Энхболд: - 8.Төслийн “Мал амьтны эрүүл мэндийг хамгаалах тогтолцоо” гэсэн 6 дугаар бүлгийг 2 дугаар бүлэг болгож өөрчлөх, үүнтэй уялдуулан 28-33 дугаар зүйлийн дугаарыг өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


11

Бүгд:



46

76.1 хувийн саналаар Байнгын хорооны санал дэмжигдлээ.

З.Энхболд: - 9.Төслийн “Мал эмнэлгийн тогтолцоо” гэсэн 28 дугаар зүйлийг 6 дугаар зүйл болгож доор дурдсанаар өөрчлөн найруулах:

“6 дугаар зүйл. Мал эмнэлгийн алба

6.1.Мал эмнэлгийн албаны удирдах байгууллага мал, амьтны эрүүл мэндийг хамгаалах, мал, амьтны гаралтай хүнсний болон хүнсний бус түүхий эдийн ариун цэврийн шаардлагыг хангах, нийтийн эрүүл мэндийг хамгаалахад чиглэсэн мал эмнэлгийн үйлчилгээг улсын хэмжээнд удирдан зохион байгуулах чиг үүрэг бүхий төрийн захиргааны байгууллага /цаашид “мал, амьтны эрүүл мэндийн асуудал хариуцсан төрийн захиргааны байгууллага” гэх/ байна.

6.2.Аймаг, нийслэлд мал эмнэлгийн байгууллага, сум, дүүрэгт тархвар зүйч, мал эмнэлгийн хяналтын улсын байцаагч /цаашид “улсын байцаагч” гэх/ болон мал эмнэлгийн үйлчилгээний хувийн хэвшлийн нэгж /цаашид “мал эмнэлгийн үйлчилгээний нэгж” гэх/ ажиллана.

6.3.Мал, амьтны эрүүл мэндийн асуудал хариуцсан төрийн захиргааны байгууллага мал эмнэлгийн албаны бүх шатны байгууллага, лаборатори, тархвар зүйч, улсын байцаагч болон мал эмнэлгийн үйлчилгээний нэгжийг өмчийн хэлбэр үл харгалзан мэргэжпийн удирдлага, арга зүйгээр хангаж ажиллана.

6.4.Мал, амьтны эрүүл мэндийн асуудал хариуцсан төрийн захиргааны байгууллага мал эмнэлгийн сургалт, эрдэм шинжилгээ, үйлдвэрлэл, худалдааны чиг үүрэг бүхий төрийн болон төрийн бус байгууллага, хувийн хэвшлийн байгууллагуудтай үйл ажиллагаагаа уялдуулж хамтран ажиллана.

6.5.Мал, амьтны эрүүл мэндийн асуудал хариуцсан төрийн захиргааны байгууллагыг мал эмнэл зүйн чиглэлээр магистраас доошгүй боловсролын зэрэгтэй, мэргэжлээрээ 10-аас доошгүй жил ажилласан малын эмч удирдана.

6.6.Аймаг, нийслэлийн мал эмнэлгийн байгууллагын бүтцийг Засгийн газраас тогтоосон орон тооны хязгаарт багтаан мал, амьтны эрүүл мэндийн асуудал эрхэлсэн Засгийн газрын гишүүн батална.

6.7.Аймаг, нийслэлийн мал эмнэлгийн байгууллагын даргыг мал, амьтны эрүүл мэндийн асуудал хариуцсан төрийн захиргааны байгууллагын даргатай зөвшилцөж, аймаг, нийслэлийн Засаг дарга томилж, чөлөөлнө.

6.8.Сум, дүүргийн тархвар зүйч, улсын байцаагчийг аймаг, нийслэлийн мал эмнэлгийн байгууллагын даргатай зөвшилцөж тухайн шатны Засаг дарга томилж, чөлөөлнө.

6.9.Мал, амьтны эрүүл мэндийн асуудал хариуцсан төрийн захиргааны байгууллагын дэргэд мал, амьтны эрүүл мэндийн бодлого, үйл ажиллагааг хэрэгжүүлэхэд зөвлөх үүрэг бүхий орон тооны бус мэргэжлийн зөвлөл ажиллана.

6.10.Мэргэжлийн зөвлөлийн бүрэлдэхүүн, ажиллах журмыг мал, амьтны эрүүл мэндийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 

Зөвшөөрсөн:

32

Татгалзсан:


14

Бүгд:



46

69.6 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцан, Ё.Отгонбаяр нарын тавьсан асуултад ажлын хэсгийн ахлагч, Улсын Их Хурлын гишүүн А.Бакей, Улсын Их Хурлын гишүүн Сундуйн Батболд, Хүнс, хөдөө аж ахуйн яамны төрийн нарийн бичгийн дарга Н.Ариунболд, мөн яамны Стратегийн бодлого, төлөвлөлтийн газрын мэргэжилтэн С.Дивангар нар хариулж, тайлбар хийв. 

З.Энхболд: - 10.Төслийн “Мал эмнэлгийн мэргэжлийн зөвлөл” гэсэн 29 дүгээр зүйлийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:

31

Татгалзсан:


16

Бүгд:



47

66.0 хувийн саналаар Байнгын хорооны санал дэмжигдлээ.

З.Энхболд: - 11.Төслийн 30 дугаар зүйлийг 7 дугаар зүйл болгон өөрчилж, төслийн 30.4.2 дахь заалтыг доор дурдсанаар өөрчлөн найруулах:

“7...мал, амьтны эм, бэлдмэл, эмийн түүхий эдэд сорилтын лабораторийн дүгнэлт гаргах;” гэсэн саналыг дэмжье гэсэн санал хураалт явуулъя. 

Зөвшөөрсөн:

32

Татгалзсан:


15

Бүгд:



47

68.1 хувийн саналаар Байнгын хорооны санал дэмжигдлээ.

З.Энхболд: - 12.Төслийн 30 дугаар зүйлийн 30.4.3 дахь заалтыг хасах гэсэн саналыг дэмжье гэсэн санал хураалт явуулъя. 

Зөвшөөрсөн:

32

Татгалзсан:


15

Бүгд:



47

68.1 хувийн саналаар Байнгын хорооны санал дэмжигдлээ.

З.Энхболд: - 13.Төслийн “Мал эмнэлэг” гэсэн 31 дүгээр зүйл, “Малын эмч, мал эмнэлгийн техникийн ажилтан” гэсэн 32 дугаар зүйлийг нэгтгэн “Мал эмнэлгийн үйлчилгээний нэгж” гэсэн 8 дугаар зүйл болгон доор дурдснаар өөрчлөн найруулах:

8.1.Мал эмнэлгийн үйлчилгээний нэгж гэж мэргэжпийн үйлчилгээ үзүүлэх итгэмжлэлтэй малын эмчтэй, стандартын шаардлага хангасан байр, тоног төхөөрөмжтэй, энэ хуульд заасны дагуу мал эмнэлгийн үйлчилгээ эрхэлж байгаа байгууллага, хуулийн этгээдийг хэлнэ.

8.2.Мал эмнэлгийн үйлчилгээний хүрээг дараахь байдлаар тогтооно:


8.2.1.ерөнхий мэргэжлийн тусламж, үйлчилгээний;


8.2.2.төрөлжсөн мэргэжлийн тусламж үйлчилгээний;


8.2.3.тусгай мэргэшлийн тусламж, үйлчилгээний.

8.3.Энэ хуулийн 8.2.1, 8.2.3-т заасан мал эмнэлгийн үйлчилгээний хүрээ тус бүрд нийцсэн стандарттай байх бөгөөд үйлчилгээ эрхлэх иргэн, хуулийн этгээд дараахь байдлаар үйлчилгээний хүрээгээ сонгоно:


8.3.1.бүх төрлийн мал, амьтны өвчнөөс урьдчилан сэргийлэх, оношлох, эмчлэх, халдварт өвчинтэй тэмцэх, мал, амьтны гаралтай түүхий эдийн аюулгүй байдлыг хангах чиглэлээр үйлчилгээ эрхлэх бол ерөнхий мэргэжлийн тусламж, үйлчилгээний;


8.3.2.тодорхой төрлийн мал, амьтны өвчнөөс урьдчилан сэргийлэх, оношлох, эмчлэх, халдварт өвчинтэй тэмцэх, тухайн төрлийн мал, амьтны гаралтай түүхий эдийн аюулгүй байдлыг хангах чиглэлээр үйлчилгээ эрхлэх бол төрөлжсөн мэргэжлийн тусламж, үйлчилгээний;


8.3.3.мал эмнэлгийн тав хүртэл мэргэшлийн чиглэлээр дагнан явуулын болон суурин үйлчилгээ үзүүлэх бол тусгай мэргэшлийн тусламж үйлчилгээний.

8.4.Итгэмжлэлтэй малын эмч, эсхүл итгэмжлэл бүхий малын эмчтэй хөдөлмөрийн гэрээ байгуулсан хуулийн этгээд мал эмнэлгийн үйлчилгээний нэгж байгуулж, харьяалах аймаг, нийслэлийн мал эмнэлгийн байгууллагад бүртгүүлснээр мэргэжлийн үйлчилгээ эрхлэх эрхтэй болно.

8.5.Аймаг, нийслэлийн мал эмнэлгийн байгууллага шинээр нээх болон шинэчлэн зохион байгуулагдаж байгаа мал эмнэлгийн үйлчилгээний нэгжийг бүртгэхдээ дараахь шаардлагыг хангасан эсэхийг магадлана:


8.5.1.итгэмжлэлтэй малын эмч нь хөдөө орон нутагт үйлчилгээ эрхлэх бол тухайн сумын, дүүргийн нутаг дэвсгэрт үйлчилгээ эрхлэх бол нийслэлийн байнгын оршин суугч байх;


8.5.2.хүсэлт гаргагч этгээд мал эмнэлгийн үйлчилгээ үзүүлэх хүрээ, үйлчилгээний нэр төрөл, зорилго чиглэлээ тодорхойлсон бизнес төлөвлөгөөтэй байх;


8.5.3.сум, дүүргийн Засаг даргын тодорхойлолттой байх;


8.5.4.харьяалах сум, дүүргийн тархвар зүйч тухайн мал эмнэлгийн үйлчилгээний нэгж энэ хуулийн 8.5.1, 8.5.2, 8.5.3-д заасан холбогдох шаардлагыг хангасан тухай дүгнэлт гаргасан байх.

8.6.Шинээр нээх, шинэчлэн зохион байгуулагдсан мал эмнэлгийн үйлчилгээний нэгжийг бүртгүүлэх хүсэлт хүлээн авсан аймаг, нийслэлийн мал эмнэлгийн байгууллага ажлын таван өдөрт багтаан бүртгэнэ, эс зөвшөөрвөл албан бичгээр хариу мэдэгдэнэ.

8.7.Хүсэлт гаргасан этгээд энэ хуулийн 8.5.1, 8.5.2, 8.5.3, 8.5.4-д заасан шаардлагыг хангасан тухай цотлох баримтыг үнэн зөв, бүрэн ирүүлсэн тохиолдолд аймаг, нийслэлийн мал эмнэлгийн байгууллага бүртгэхээс татгалзах эрхгүй.

8.8.Мал эмнэлгийн үйлчилгээний нэгж өөрийн байршиж байгаа сум, дүүргийн нутаг дэвсгэрээс өөр нутаг дэвсгэрт үйлчилгээ үзүүлэх эрхтэй бөгөөд энэ тохиолдолд үйлчилгээ үзүүлэх сум, дүүргийн тархвар зүйчид хүсэлтээ илэрхийлж, бүртгүүлсэн байна.

8.9.Малчин, мал, амьтны эзэн, амьтан маллагч тухайн нутаг дэвсгэрт байнга болон түр хугацаагаар үйлчилгээ үзүүлж байгаа мал эмнэлгийн үйлчилгээний нэгжийг өөрөө сонгон үйлчлүүлэх эрхтэй.

8.10.Боловсролын байгууллага болон бусад хуулийн этгээдийн харьяанд сургалтын зориулалттай үйл ажиллагаа эрхэлдэг мал эмнэлгийн үйлчилгээний нэгж энэ хуулийн 8.6-д заасны дагуу бүртгүүлээгүй бол нийтэд үйлчлэх эрхгүй.

8.11.Сум, дүүргийн Засаг дарга тухайн нутаг дэвсгэрт үйл ажиллагаа явуулж байгаа мал эмнэлгийн үйлчилгээний нэгжтэй гэрээ байгуулж, төсвийн санхүүжилтээр гүйцэтгэх мал эмнэлгийн үйлчилгээг хэрэгжүүлнэ.

8.12.Мал, амьтны халдваргүй өвчнөөс урьдчилан сэргийлэх, оношлох, эмчлэх, зөвлөгөө өгөх чиглэлээр тусгай мэргэшлийн тусламж, үйлчилгээ эрхлэх мал эмнэлгийн үйлчилгээний нэгжид энэ хуулийн 8.5.1, 8.5.3, 8.8, 8.13.1 дэх заалт хамаарахгүй.

8.13.Мал эмнэлгийн үйлчилгээний нэгж энэ хуулийн 8.2-т заасан үйлчилгээний хамрах хүрээнээс үл хамааран дараахь нийтлэг үүрэг хүлээнэ:


8.13.1сум, дүүргийн Засаг дарга, мал, амьтны өмчлөгч, хариуцагчтай гурвалсан гэрээ байгуулж ажиллах, биелэлтийг хангах;


8.13.2.мэргэжлийн үйлчилгээ үзүүлэхдээ холбогдох стандарт, техникийн зохицуулалт, журам, зааврыг дагаж мөрдөх;


8.13.3.мэргэжлийн ёс зүйн хэм хэмжээг мөрдөж ажиллах;


8.13.4.мал эмнэлгийн үйлчилгээний тайлан, мэдээг хууль, 

тогтоомжид заасан хугацаанд гаргаж, сум, дүүргийн тархвар зүйчид хүргүүлэх.

8.14.Аймаг, нийслэлийн мал эмнэлгийн байгууллага нь тухайн нутаг дэвсгэрт үйл ажиллагаа явуулж байгаа мал эмнэлгийн үйлчилгээний нэгжийн талаар мал, амьтны эрүүл мэндийн асуудал хариуцсан төрийн захиргааны байгууллагын даргын баталсан судалгааны хуудасны дагуу анхдагч мэдээллийн сан үүсгэж, түүнийг жил бүр шинэчлэн дээд шатны байгууллагад хүргүүлэх бөгөөд төрийн захиргааны байгууллага бүртгэлийн нэгдсэн сан хөтөлнө.

8.15.Мал эмнэлгийн үйлчилгээний технологийн мөрдөлтөд мал эмнэлгийн хяналтын улсын байцаагч хяналт тавих бөгөөд төлөвлөгөөт болон төлөвлөгөөт бус хяналтын тайланг хагас жил тутамд аймаг, нийслэлийн мал эмнэлгийн байгууллагад хүргүүлнэ.

8.16.Хяналт, шалгалтын үр дүн, зөрчлийн талаарх мэдээллийг үйлчлүүлэгчид хүргэх ажлыг аймаг, нийслэлийн мал эмнэлгийн байгууллага харъяалах сум, дүүргийн Засаг даргатай хамтран зохион байгуулна.

8.17.Дараахь тохиолдолд аймаг, нийслэлийн мал эмнэлгийн байгууллага мал эмнэлгийн үйлчилгээний нэгжийг бүртгэлээс хасч үйл ажиллагааг түдгэлзүүлэх ба өмчлөгчид албан бичгээр мэдэгдэнэ;


8.17.1.энэ хуулийн 8.5-д заасан шаардлагыг бүрэн хангахгүй болсон;


8.17.2.мал эмнэлгийн үйлчилгээ үзүүлэхдээ гэрээний биелэлттэй холбоотой зөрчлийг гурваас дээш удаа давтан гаргасныг улсын байцаагч тогтоосон;


8.17.3.мал эмнэлгийн үйлчилгээ эрхлэхгүйгээр хоёроос дээш жил завсарласан.

8.18.Мал эмнэлгийн үйлчилгээнд хяналт тавих, үр дүнг мэдээлэх журмыг мал, амьтны эрүүл мэндийн асуудал эрхэлсэн Засгийн газрын гишүүн батална.

8.19.Мэргэжлийн үйл ажиллагаа эрхлэх итгэмжлэлтэй малын эмч мал эмнэлгийн тусламж, үйлчилгээ үзүүлнэ.

8.20.Малын эмч мэргэжилтэй гадаадын иргэнийг тухайн улс орныхоо эрх бүхий байгууллагаас олгосон хүчин төгөлдөр итгэмжлэлтэй бол Монгол Улсын нутаг дэвсгэрт үйл ажиллагаа явуулж байгаа мал эмнэлэгт мал эмнэлгийн үйлчилгээний нэгж гэрээгээр ажиллуулж болно.

80.21.Төгсөлтийн дараахь үргэлжилсэн сургалт явуулах болон малын эмчид итгэмжлэл олгох, малын эмч, мэргэжилтэнд мэргэшлийн зэрэг олгох журмыг мал, амьтны эрүүл мэндийн асуудал эрхэлсэн Засгийн газрын гишүүн батална.

8.22.Мал, амьтны өвчнөөс урьдчилан сэргийлэх, оношлох, эмчлэх, халдварт өвчинтэй тэмцэх, мал, амьтны гаралтай түүхий эдийн аюулгүй байдлыг хангах чиглэлээр хэрэгжүүлж байгаа үйл ажиллагаанд оролцож, малын эмчээс өгсөн удирдамж, зааврын дагуу ажил үүрэг гүйцэтгэж байгаа мэргэжлийн үнэмлэхтэй ажилтныг мал эмнэлгийн техникийн ажилтан гэнэ.

8.23.Мал эмнэлгийн техникийн ажилтан бие даасан үйл ажиллагаа явуулах эрхгүй гэсэн саналыг дэмжье гэсэн санал хураалт явуулъя. 

Зөвшөөрсөн:

31

Татгалзсан:


16

Бүгд:

66.0 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцан үг хэлэв.

Дээрх саналыг найруулгын засвартай авлаа.

З.Энхболд: - 14.Төслийн 2 дугаар бүлэгт доор дурдсан агуулга бүхий зүйл шинээр нэмэх:

“9 дүгээр зүйл.Малын эмч нарын танхим

9.1.Мал эмнэлгийн үйлчилгээний чанар, стандарт, шаардлага, малын эмчийн мэргэжлийн ёс зүйн хэм хэмжээг дагаж мөрдүүлэх чиг үүрэгтэй нийгэмд үйлчилдэг Малын эмч нарын танхим /төрийн бус байгууллага/ ажиллана.

9.2.Мал, амьтны эрүүл мэндийг хамгаалах үйл ажиллагаанд оролцож байгаа малын эмч бүр танхимын гишүүн байна.

9.3.Малын эмч нар сайн дураараа нэгдэж мэргэжлийн холбоо байгуулж болох бөгөөд мэргэжлийн холбоод нь танхимын үйл ажиллагаанд хорооны эрх эдэлж, үүрэг хүлээх байдлаар оролцож болно.

9.4.Танхим өөрийн үйл ажиллагааг зохицуулсан дүрэмтэй байна.

9.5.Танхим нь дараахь чиг үүргийг хэрэгжүүлнэ:


9.5.1.малын эмч болон мал эмнэлгийн техникийн ажилтны мэргэжил олгох төгсөлтийн дараахь мэргэшүүлэх сургалтын хөтөлбөрт тавигдах шаардлагыг тогтоох, сургалтын хөтөлбөрийг магадлан итгэмжлэх болон төгсөлтийн шалгалтын үйл ажиллагаанд оролцох;


9.5.2.малын эмч нарын мэргэжлийн үйл ажиллагаа эрхлэх итгэмжлэл олгох, түдгэлзүүлэх, хүчингүй болгох;


9.5.3.малын эмч болон мал эмнэлгийн техникийн ажилтны мэргэшил, ур чадварын шалгуурыг тогтоох;


9.5.4.мал эмнэлгийн мэргэжлийн үйлчилгээний стандартыг боловсруулахад оролцох;


9.5.5.малын эмчийн мэргэшүүлэх сургалтын хэрэгцээг тодорхойлох, сургалтыг холбогдох сургалтын байгууллагатай хамтран зохион байгуулах;



9.5.6.малын эмч, мал эмнэлгийн техникийн ажилтны мэргэжлийн ёс зүйн дүрмийг баталж хэрэгжилтийг хангуулах;


9.5.7.малын эмчийн мэргэжлийн үйлчилгээтэй холбоотой гомдлыг хянан үзэж дүгнэлт гаргах.

9.6.Танхимын үйл ажиллагааны санхүүжилтийн эх үүсвэр нь гишүүдийн татвар, үндсэн үйл ажиллагааны орлогоос бүрдэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:

36

Татгалзсан:


11

Бүгд:

76.6 хувийн саналаар Байнгын хорооны санал дэмжигдлээ.

З.Энхболд: - 15.Төслийн 7 дугаар зүйлийн 7.5.5.3 дахь дэд заалтын дугаарыг өөрчилж, доор дурдсанаар өөрчлөн найруулах:

“11...сорьц хүлээн авсан лаборатори долоо хоногийн хугацаанд багтаан шинжилгээ хийж, оношилгооны дүгнэлтийг сорьц ирүүлсэн хяналтын цэгт хүргүүлнэ;" гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


12

Бүгд:



47

74.5 хувийн саналаар Байнгын хорооны санал дэмжигдлээ.

З.Энхболд: - 16.Төслийн 7 дугаар зүйлийн 7.5.5.5 дахь дэд заалтын дугаарыг өөрчилж доор дурдсанаар өөрчлөн найруулах:

“11...хорио цээрийн хяналтад байгаа мал, амьтан халдварт өвчингүй болох нь нотлогдсон бол улсын байцаагч малын эрүүл мэндийн гэрчилгээ, эсхүл оношилгооны дүгнэлт олгоно;” гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


11

Бүгд:

76.1 хувийн саналаар Байнгын хорооны санал дэмжигдлээ.

З.Энхболд: - 17.Төслийн 7.5.5.7 дахь дэд заалтын дугаарыг өөрчилж, “тухайн нутаг дэвсгэрт үйл ажиллагаа явуулж байгаа мал эмнэлгийн үйлчилгээний нэгж улсын байцаагчийн хяналт дор гүйцэтгэнэ” гэснийг "байцаагч зохион байгуулна" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


11

Бүгд:

76.1 хувийн саналаар Байнгын хорооны санал дэмжигдлээ.

З.Энхболд: - 18.Төслийн 10 дугаар зүйлийн 10.1 дэх хэсгийн дугаарыг өөрчлөн доор дурдсанаар өөрчлөн найруулах:

“16.1.Мал, амьтны эрүүл мэндийн талаархи иж бүрэн мэдээллийг цуглуулах, нэгтгэх, дүн шинжилгээ хийх, түгээх болон тэдгээрт үндэслэн хэрэгжүүлэх цогц арга хэмжээг тодорхойлох зорилгоор тандалт, судалгаа хийнэ." гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


11

Бүгд:

76.1 хувийн саналаар Байнгын хорооны санал дэмжигдлээ.

З.Энхболд: - 19. Төслийн 11 дүгээр зүйлийн 11.6.3, 11.6.4, 11.6.5 дахь заалтын дугаарыг өөрчлөн доор дурдсанаар өөрчлөн найруулах:

“17.6.3.сум, дүүргийн тархвар зүйч хүсэлт гаргасан тохиолдолд мэргэжлийн баг томилон ажиллуулах;

“17.6.4.аймаг, нийслэлийн мал эмнэлгийн лаборатори хүлээн авсан сорьцийг шинжлэх, эсхүл сорьц хүлээн авснаас хойш 24 цагийн дотор улсын мал эмнэлгийн лабораторид хүргүүлэх;”

17.6.5.халдварт өвчний эцсийн оношийг тогтоосон бол хоёр цагийн дотор аймаг, нийслэлийн онцгой комисс болон сум, дүүргийн тархвар зүйчид мэдээлж, өвчний голомтыг устгах хариу арга хэмжээг холбогдох зааврын дагуу хэрэгжүүлнэ." гэсэн саналыг дэмжье гэсэн санал хураалт явуулъя. 

Зөвшөөрсөн:

32

Татгалзсан:


14

Бүгд:

69.6 хувийн саналаар Байнгын хорооны санал дэмжигдлээ.

З.Энхболд: - 20.Төслийн 11.7.2 дахь заалтын дугаарыг өөрчлөн доор дурдсанаар өөрчлөн найруулах:

“17...эрх бүхий лабораторид гоц халдварт өвчний онош тогтоосноос хойш шаардлагатай бол ажлын таван өдөрт багтаан олон улсын лавлагаа лабораторид сорьц илгээж баталгаажуулна." гэсэн саналыг дэмжье гэсэн санал хураалт явуулъя. 

Зөвшөөрсөн:

32

Татгалзсан:


14

Бүгд:

69.6 хувийн саналаар Байнгын хорооны санал дэмжигдлээ.

З.Энхболд: - 21.Төслийн 11 дүгээр зүйлийн 11.10 дэх хэсгийн дугаарыг өөрчлөн доор дурдсанаар өөрчлөн найруулах:

“17...Улсын мал эмнэлгийн лабораторид онош тогтоох мал, амьтны халдварт өвчний жагсаалтыг мал, амьтны эрүүл мэндийн асуудал хариуцсан төрийн захиргааны байгууллагын дарга батална.” гэсэн саналыг дэмжье гэсэн санал хураалт явуулъя. 

Зөвшөөрсөн:

34

Татгалзсан:


12

Бүгд:

73.9 хувийн саналаар Байнгын хорооны санал дэмжигдлээ.

З.Энхболд: - 22.Төслийн 15 дугаар зүйлийн 15.2.1 дэх заалтын дугаарыг өөрчлөн доор дурдсанаар өөрчлөн найруулах:

“21...мал, амьтанд эмнэл зүйн үзлэг, шаардлагатай тохиолдолд лабораторийн шинжилгээ хийх;” гэсэн саналыг дэмжье гэсэн санал хураалт явуулъя. 

Зөвшөөрсөн:

31

Татгалзсан:


15

Бүгд:

67.4 хувийн саналаар Байнгын хорооны санал дэмжигдлээ.

З.Энхболд: - 23.Төслийн 3 дугаар бүлэгт доор дурдсан агуулгатай зүйл нэмэх:

“13 дугаар зүйл.Заавал мэдээлэх халдварт өвчин

13.1.3аавал мэдээлэх халдварт өвчний шалгуурыг тогтоож, жагсаалтыг мал, амьтны эрүүл мэндийн асуудал эрхэлсэн Засгийн газрын гишүүн доор дурдсан ангиллаар батална:


13.1.1.бэлэн байдлын төлөвлөгөөний дагуу тэмцэх халдварт өвчин;


13.1.2.хяналтын төлөвлөгөөний дагуу тэмцэх халдварт өвчин;


13.1.3.энэ хуулийн 13.1.1, 13.1.2-т зааснаас бусад халдварт өвчин.


13.2.Энэ хуулийн 13.1-д заасан халдварт өвчнийг оношлох, мэдээлэх, тэмцэх зааврыг мал, амьтны эрүүл мэндийн асуудал хариуцсан төрийн захиргааны байгууллагын дарга өвчин тус бүрээр батална.

13.3.Мал, амьтны эрүүл мэндийн асуудал хариуцсан төрийн захиргааны байгууллагын саналыг үндэслэн заавал мэдээлэх өвчний жагсаалтыг шинэчилнэ.

13.4.Доор дурдсан иргэн, хуулийн этгээд, байгууллага өвчний сэжиг илэрсэн үед мал эмнэлгийн үйлчилгээний нэгж, эсхүл харьяалах тархвар зүйчид мэдэгдэнэ:


13.4.1.малчин, амьтан маллагч, мал, амьтны өмчлөгч;


13.4.2.үхсэн болон өвчний сэжиг илэрсэн малд үзлэг хийсэн малын эмч;


13.4.3.үзэсгэлэн, худалдаанд ирсэн мал, амьтныг хариуцаж байгаа

малын эмч;


13.4.4.мал, амьтан бүхий сургууль, хүрээлэн, лабораторийн удирдлага.” гэсэн саналыг дэмжье гэсэн санал хураалт явуулъя. 

Зөвшөөрсөн:

33

Татгалзсан:


13

Бүгд:

71.7 хувийн саналаар Байнгын хорооны санал дэмжигдлээ.

Дээрх саналыг найруулгын засвартайгаар авлаа.

З.Энхболд: - 24.Төслийн "Мал, амьтны халдварт өвчинтэй тэмцэх, гамшгийн улмаас үүссэн хор уршгийг арилгах шуурхай хариу арга хэмжээний бэлэн байдал” гэсэн 16 дугаар зүйлийг “Бэлэн байдлын төлөвлөгөө” гэсэн 15 дугаар зүйл болгон дугаарыг өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

33

Татгалзсан:


12

Бүгд:

73.3 хувийн саналаар Байнгын хорооны санал дэмжигдлээ.

З.Энхболд: - 25.Төслийн 16 дугаар зүйлийн 16.2, 16.7, 16.11 дэх хэсгийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:

30

Татгалзсан:


15

Бүгд:



45

66.7 хувийн саналаар Байнгын хорооны санал дэмжигдлээ.

З.Энхболд: - 26.Төслийн 16 дугаар зүйлийн 16.8, 16.9,16.10 дахь хэсгийн дугаарыг өөрчилж, доор дурдсанаар өөрчлөн найруулах:

“15...Энэ хуулийн 13.1-д заасан жагсаалтад тусгагдаагүй шинэ болон дахин сэргэж байгаа халдварт өвчинтэй тэмцэх арга хэмжээг хэрэгжүүлэхдээ Дэлхийн мал, амьтны эрүүл мэндийн байгууллагын “Хуурай газрын мал амьтны эрүүл мэндийн код”-ыг мөрдөнө.

15...Бэлэн байдлын нөөцийг бүрдүүлэх, зарцуулахдаа Улсын нөөцийн тухай хуулийн 15.1.8.-Д заасан журмыг баримтална.

15...Бэлэн байдлын төлөвлөгөөг энэ хуулийн 13.1-д заасан халдварт өвчний онош тогтоогдсон даруйд мал, амьтны эрүүл мэндийн асуудал хариуцсан төрийн захиргааны байгууллагын даргын мэргэжил, арга зүйн удирдлага дор мал эмнэлгийн бүх шатны байгууллага, мэргэжилтэн хэрэгжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:

33

Татгалзсан:


12

Бүгд:



45

73.3 хувийн саналаар Байнгын хорооны санал дэмжигдлээ.

З.Энхболд: - 27.Төслийн 19 дүгээр зүйлийн 19.1 дэх хэсгийн дугаарыг өөрчлөн доор дурдсанаар өөрчлөн найруулах:

“24.1.Нийтийн эрүүл мэндийг хамгаалахад чиглэсэн мал эмнэлгийн үйлчилгээний хүрээнд дараахь үйл ажиллагааг хэрэгжүүлнэ:


24.1.1.мал, амьтнаас хүнд халдварладаг өвчингүй, тайван байдлыг хадгалах, өвчин гарсан үед тэмцэх;


24.1.2.мал, амьтны гаралтай хүнсний болон хүнсний бус түүхий эдийг бэлтгэх, тээвэрлэх, хадгалах, борлуулах үе шатанд аюулгүй байдлыг баталгаажуулах.” гэсэн саналыг дэмжье гэсэн санал хураалт явуулъя. 

Зөвшөөрсөн:

31

Татгалзсан:


14

Бүгд:



45

68.9 хувийн саналаар Байнгын хорооны санал дэмжигдлээ.

З.Энхболд: - 28.Төслийн 20 дугаар зүйлийн 20.7 дахь хэсгийн 20.7.1, 20.7.2 дахь заалтуудыг нэгтгэн дугаарыг өөрчилж доор дурдсанаар өөрчлөн найруулах:

“25...Хот, суурин газрын нутаг дэвсгэрт мал, амьтан, тэдгээрийн гаралтай хүнсний бус түүхий эдийн худалдаа эрхлэх байршлыг тухайн шатны Засаг дарга тогтооно.” гэсэн саналыг дэмжье гэсэн санал хураалт явуулъя. 

Зөвшөөрсөн:

32

Татгалзсан:


13

Бүгд:



45

71.1 хувийн саналаар Байнгын хорооны санал дэмжигдлээ.

З.Энхболд: - 29.Төслийн ”Мал, амьтны тэжээлийн аюулгүй байдлын хяналт” гэсэн 22 дугаар зүйлийг 27 дугаар зүйл болгон дугаарыг өөрчилж, 22.1, 22.2 дахь хэсгийг доор дурдсанаар өөрчлөн найруулах:

“27.1.Мал, амьтны тэжээлийн аюулгүй байдлыг хянах чиглэлээр мал, амьтны эрүүл мэндийн асуудал хариуцсан төрийн захиргааны байгууллага дараахь үйл ажиллагааг хэрэгжүүлнэ:


27.1.1мал, амьтны тэжээлийн нэмэлтийг улсын бүртгэлд бүртгэх;


27.1.2.улсын бүртгэлд бүртгэгдээгүй, эсхүл олон улсын хэрэглээнээс хасагдсан тэжээлийн нэмэлтийг зах зээлээс эгүүлэн татах.

27.2.Мал, амьтны тэжээлийн нэмэлтийг бүртгэх журмыг мал, амьтны эрүүл мэндийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


10

Бүгд:



45

77.8 хувийн саналаар Байнгын хорооны санал дэмжигдлээ.

З.Энхболд: - 30.Төслийн 23 дугаар зүйлийг “Мал, амьтны гаралтай хүнсний түүхий эд дэх эм, бэлдмэлийн үлдэгдлийн хяналт” гэсэн 28 дугаар зүйл болгон дугаарыг өөрчилж, 23.1 дэх хэсгийг доор дурдсанаар өөрчлөн найруулах:

“28.1.Мал, амьтны гаралтай хүнсний түүхий эд дэх эм, бэлдмэлийн үлдэгдлийн хяналтыг Засгийн газраас баталсан үндэсний төлөвлөгөөний дагуу мал, амьтны эрүүл мэндийн асуудал хариуцсан төрийн захиргааны байгууллага хэрэгжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:

35

Татгалзсан:


10

Бүгд:



45

77.8 хувийн саналаар Байнгын хорооны санал дэмжигдлээ.

З.Энхболд: - 31.Төслийн 23 дугаар зүйлийн 23.2 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:

33

Татгалзсан:


11

Бүгд:



44

75.0 хувийн саналаар Байнгын хорооны санал дэмжигдлээ.

З.Энхболд: - 32.Төслийн 24 дүгээр зүйлийг “Мал, амьтны гаралтай хүнсний болон хүнсний бус түүхий эдийн ариун цэвэр, эрүүл ахуй” гэсэн 29 дүгээр зүйл болгон дугаарыг өөрчлөн доор дурдсанаар өөрчлөн найруулах:

“29.1.Мал, амьтны гаралтай хүнсний болон хүнсний бус түүхий эдэд баталгаа гаргахдаа үзлэг хийсэн малын эмч, эсхүл энэ хуулийн 7.1.3-т заасан лаборатори дараахь үйл ажиллагааг хэрэгжүүлнэ:


29.1.1.өвчингүй, тайван нутагт маллаж байсан, шаардлагатай дархлаажуулалтад хамрагдсан, мал, амьтанд эм, бэлдмэл, пестицид хэрэглэснээс хойш хүлээх хугацаа дууссан эсэхийг магадлах;


29.1.2.мал төхөөрөх цэг, байр, орчинд халдваргүйтгэл хийх, эрүүл ахуйн шаардлага хангуулах;


29.1.3.мал, амьтныг төхөөрөхийн өмнөх болон дараахь үзлэг хийх;


29.1.4.түүхий мах, өндөг, сүүний шинэлэг байдлыг холбогдох стандартад заасан аргачлалын дагуу шинжилж тогтоох;


29.1.5.холбогдох журам, заавар, стандартад заасан бусад шаардлага.

29.2.Энэ хуулийн 29.1-д заасан үйл ажиллагааны үр дүн, мал, амьтны эрүүл мэндийн бүртгэлийн дэвтэрийн баталгаажилт зэргийг үндэслэн мал эмнэлгийн үйлчилгээний нэгж ариун цэврийн гэрчилгээ олгоно.

29.3.Хадгалалт, тээвэрлэлтийн явцад мал, амьтны гаралтай хүнсний түүхий эдийн гадна байдалд нь өөрчлөлт орж, шинэлэг байдлаа алдсан, бохирдсон бол нийтийн хэрэгцээнд худалдахын өмнө лабораторийн магадлан шинжилгээ хийнэ.

29.4.Магадлан шинжилгээгээр ариун цэврийн шаардлага хангаж байгаа нь тогтоогдвол лабораторийн магадлан шинжилгээний гэрчилгээ олгоно.

29.5.Мал эмнэлэг, ариун цэврийн болон лабораторийн магадлан шинжилгээний гэрчилгээний загвар, гэрчилгээ олгох зааврыг мал, амьтны эрүүл мэндийн асуудал хариуцсан төрийн захиргааны байгууллагын дарга батална.

29.6.Мал, амьтны гаралтай хүнсний болон хүнсний бус түүхий эдийг тээвэрлэгч энэ хуулийн 29.2-т заасан гэрчилгээг аваагүй бол улсын байцаагч мал
эмнэлгийн хяналтын цэгт 14 хүртэл хоног саатуулж, дараахь үйл ажиллагааг хэрэгжүүлнэ:


29.6.1.иргэн, хуулийн этгээдэд тээвэрлэж яваа түүхий эдээ мал эмнэлгийн хяналтын цэгийн тусгайлан бэлтгэсэн агуулах, саравч, тавцанд буулгах мэдэгдэл өгөх;


29.6.2.нарийвчилсан үзлэг хийж, шаардлагатай тохиолдолд сорьц авч холбогдох мал эмнэлгийн лабораторид хүргүүлэх;


29.6.3.Энэ хуулийн 29.6.2-т заасан сорьц хүлээн авсан лаборатори долоо хоногийн хугацаанд багтаан шинжилгээ хийж, дүгнэлтийг сорьц ирүүлсэн хяналтын цэгт хүргүүлэх;


29.6.4.нарийвчилсан үзлэгийн дүн, лабораторийн магадлан шинжилгээний дүгнэлтээр ариун цэвэр, эрүүл ахуйн шаардлага хангаж байгаа нь тогтоогдсон бол улсын байцаагч магадлан шинжилгээний гэрчилгээ олгох;


29.6.5.хорио цээрийн хяналтад байгаа түүхий эд ариун цэвэр, эрүүл ахуйн шаардлагад нийцэхгүй болох нь тогтоогдсон бол тухайн түүхий эд, түүний сав, баглаа боодол, хог хаягдлыг зааврын дагуу устгах;


29.6.6. тээврийн хэрэгсэл, тээвэрлэлтэд хэрэглэсэн тоног төхөөрөмжийг халдваргүйжүүлэх.

29.7.Мал, амьтны гаралтай хүнсний үйлдвэрлэл эрхлэгчид Хүнсний бүтээгдэхүүний аюулгүй байдлыг хангах тухай хуулийн 7.1, 9.1 дэх хэсгийг дагаж мөрдөнө.

29.8.Түүхий сүүг үйлдвэр, цехэд нийлүүлэх, худалдах үед мөрдөх ариун цэвэр, эрүүл ахуйн зааврыг мал, амьтны эрүүл мэндийн асуудал хариуцсан төрийн захиргааны байгууллагын дарга батална.

29.9.Худалдааны зориулалтаар мах бэлтгэж байгаа боловсруулах үйлдвэр, нядалгааны цехэд улсын байцаагч ажиллан мал төхөөрөхийн өмнөх болон дараахь үзлэг, шинжилгээ хийж, аюулгүй байдлыг баталгаажуулна.

29.10.Энэ хуулийн 29.9-д заасны дагуу хийсэн үзлэг, шинжилгээгээр халдварт өвчний сэжиг илэрвэл сорьц авч лабораторид илгээх ба харьяалах сум, дүүргийн тархвар зүйчид мэдээлнэ.

29.11.Мэдээлэл хүлээн авсан тархвар зүйч энэ хуулийн 17.4-т заасан үйл ажиллагааг хэрэгжүүлнэ.

29.12.Мал бэлтгэх, тууварлах, тээвэрлэх, үйлдвэрт хүлээн авах үеийн мал эмнэлэг, хорио цээрийн журам, мал эмнэлэг, ариун цэврийн магадлан шинжилгээ хийх, баталгааны тэмдэг хэрэглэх журмыг мал, амьтны эрүүл мэндийн асуудал эрхэлсэн Засгийн газрын гишүүн батална.

29.13.Хэрэглэгч нь Хүнсний тухай хуулийн 15 дугаар зүйлд зааснаас гадна мал, амьтны гаралтай хүнсний түүхий эд, бүтээгдэхүүний аюулгүй байдлыг хангах үйл ажиллагааг дараахь оролцоогоор дэмжинэ:


29.13.1.ариун цэвэр, эрүүл ахуйн шаардлага хангаагүй тээврийн хэрэгсэл, зах, худалдааны төв, хүнсний дэлгүүр, лангуу, мухлаг, ил задгай газар худалдаалагдаж байгаа мал, амьтны гаралтай хүнсний түүхий эд, бүтээгдэхүүнийг худалдаж авахгүй байх;


29.13.2.ариун цэврийн, эсхүл магадлан шинжилгээний гэрчилгээгүй бүтээгдэхүүнийг худалдан авах, тээвэрлэх, зөөвөрлөхөөс татгалзах;


29.13.3.Энэ хуулийн 29.13.1, 29.13.2-т заасан зөрчил илэрсэн тухай мал эмнэлгийн үйлчилгээний нэгж, холбогдох байгууллага, албан тушаалтанд мэдээлэх.

29.14.Энэ хуулийн 29.6-д заасны дагуу хорио цээрийн хяналтад байлгах хугацаанд гарсан зардлыг тухайн мал, амьтны гаралтай түүхий эд, бүтээгдэхүүнийг тээвэрлэгч иргэн, хуулийн этгээд хариуцна.” гэсэн саналыг дэмжье гэсэн санал хураалт явуулъя. 

Зөвшөөрсөн:

Татгалзсан:

73.5 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын дарга З.Энхболд, Улсын Их Хурлын гишүүн Д.Лүндээжанцан нарын тавьсан асуултад ажлын хэсгийн ахлагч, Улсын Их Хурлын гишүүн А.Бакей хариулж, тайлбар хийв.

Дээрх саналыг Засгийн газраас журам гаргаж зохицуулах нөхцөлтэйгөөр дэмжлээ.

З.Энхболд: - 33.Төслийн “Мал эмнэлгийн үйлчилгээний санхүүжилт” гэсэн 5 дугаар бүлгийг 6 дугаар бүлэг болгон өөрчилж, “Улсын төсвөөс санхүүжүүлэх арга хэмжээ” гэсэн 25 дугаар зүйлийг 30 дугаар зүйл болгон доор дурдсанаар өөрчлөн найруулах:

“30.1.Улсын төсвийн санхүүжилтээр дараа онд хэрэгжүүлэх мал эмнэлгийн арга хэмжээний төлөвлөгөөний төслийг мал, амьтны эрүүл мэндийн асуудал хариуцсан төрийн захиргааны байгууллага доор дурдсан тайлан, мэдээллийг үндэслэн боловсруулж, жил бүрийн 5 дугаар сарын 1-ний өдрөөс өмнө мал, амьтны эрүүл мэндийн асуудал хариуцсан төрийн захиргааны төв байгууллагад хүргүүлнэ:


30.1.1.өмнөх онд хэрэгжүүлсэн ажлын мониторингийн дүгнэлт болон холбогдох судалгааны тайлан;


30.1.2.албан ёсны статистикийн мэдээлэл;


30.1.3.энэ хуулийн 12.2-т заасны дагуу хийж гүйцэтгэсэн тархвар зүйн судалгааны дүн.

30.2.Мал эмнэлгийн үйлчилгээний дараахь зардлыг улсын төсвөөс санхүүжүүлнэ:


30.2.1.энэ хуулийн 15.6-д заасан арга хэмжээний зардал;


30.2.2.энэ хуулийн 13.1.1-д заасан жагсаалтад орсон халдварт өвчинтэй тэмцэх, устгах арга хэмжээний дараахь зардал:



30.2.2.1.вакцин, оношлуур, халдваргүйтгэлийн бэлдмэл, хамгаалах хувцас, хэрэгслийн үнэ;



30.2.2.2.тандалт, судалгаа, лабораторийн шинжилгээ, дархлаажуулалт хийх, мэдээллийн сан байгуулж ажиллуулах үйл ажиллагааны зардал;



30.2.2.3.эмнэл зүйн үзлэг, тарилга, халдваргүйтгэл хийх, лабораторийн шинжилгээнд зориулан сорьц авах болон мал эмнэлгийн бусад үйлчилгээний хөлс;



30.2.2.4.зайлшгүй шаардлагаар төхөөрсөн малын тухайн орон нутаг дахь жишиг үнийн 40 хувь, гоц халдварт өвчний улмаас зайлшгүй шаардлагаар устгасан малын тухайн орон нутаг дахь жишиг үнийн 90 хувьтай тэнцэх нөхөн төлбөр.


30.2.3.Дараахь халдварт болон шимэгчтэх өвчнийг тандах, эрт илрүүлэхэд шаардагдах үйл ажиллагааны зардал, эмнэл зүйн үзлэг хийх, лабораторийн шинжилгээнд зориулан сорьц авах үйлчилгээний хөлс, оношлуурын үнэ:



30.2.3.1.шинэ болон дахин сэргэж байгаа халдварт өвчин;



30.2.3.2.энэ хуулийн 13.1.2, 13.1.3-д заасан жагсаалтад орсон

халдварт өвчин;



30.2.3.3.энэ хуулийн 22.5-д заасан шимэгчтэх өвчин.


30.2.4.энэ хуулийн 4.1.13-т заасны дагуу мал, амьтны ийлдсийн сан бүрдүүлэх, түүнийг хадгалах, ашиглахад шаардагдах зардал;


30.2.5.халдварт өвчин гарсан үед энэ хуулийн 21.1, 21.3-д заасны дагуу байгуулагдсан мэргэжлийн баг, мэргэжлийн ангийн бүрэлдэхүүнд дайчлагдан ажилласан малын эмч, мэргэжилтэн, албан хаагч, иргэдэд олгох дараахь зардал:



30.2.5.1.ердийн үеийнхээс гурав дахин нэмэгдүүлсэн томилолтын зардал;



30.2.5.2.албан үүргээ гүйцэтгэж байгаад амь насаа алдсан иргэний ар гэрт олгох 36 сарын цалинтай тэнцэх хэмжээний мөнгөн тэтгэмж.

30.3.Улсын төсвийн хөрөнгөөр гүйцэтгэх мал эмнэлгийн үйлчилгээний зардлын норматив, улсын төсөвт байгууллагатай шууд гэрээ байгуулах хэлбэрээр эм, бэлдмэл худалдан авах үнэ тарифыг мал, амьтны эрүүл мэндийн асуудал эрхэлсэн Засгийн газрын гишүүн батална.

30.4.Энэ хуулийн 30.2.2.4, 31.2.2.2-т заасан нөхөн төлбөр олгоход баримтлах жишиг үнийг бүртгэл, статистикийн асуудал хариуцсан төрийн захиргааны байгууллага тогтооно.

30.5.Улсын төсвийн санхүүжилтээр хэрэгжүүлсэн арга хэмжээний эдийн засгийн үр ашгийг тооцох судалгааг мал, амьтны эрүүл мэндийн асуудал эрхэлсэн төрийн захиргааны төв байгууллага хэрэгжүүлнэ.

30.6.Мал, амьтны эрүүл мэндийн асуудал эрхэлсэн төрийн захиргааны төв байгууллага доор дурдсан үйл ажиллагааны санхүүжилтийг дараахь байгууллагатай хамтран шийдвэрлэнэ:


30.6.1.энэ хуулийн 25.4-д заасан төлөвлөгөөнд заасан арга хэмжээний зардлыг эрүүл мэндийн асуудал хариуцсан төрийн захиргааны төв байгууллагатай;


30.6.2.энэ хуулийн 3.2-т заасны дагуу хэрэгжүүлэх арга хэмжээний зардлыг байгаль орчны асуудал хариуцсан төрийн захиргааны төв байгууллагатай.” гэсэн саналыг дэмжье гэсэн санал хураалт явуулъя. 

Зөвшөөрсөн:

56.5 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын дарга З.Энхболд, Улсын Их Хурлын гишүүн Д.Лүндээжанцан, С.Дэмбэрэл нарын тавьсан асуултад ажлын хэсгийн ахлагч, Улсын Их Хурлын гишүүн А.Бакей, Улсын Их Хурлын гишүүн Сундуйн Батболд, Хүнс, хөдөө аж ахуйн яамны Стратегийн бодлого, төлөвлөлтийн газрын мэргэжилтэн С.Дивангар нар хариулж, тайлбар хийв.

З.Энхболд: - 34.“Орон нутгийн төсвөөс санхүүжүүлэх арга хэмжээ” гэсэн 26 дугаар зүйлийн дугаарыг өөрчлөн доор дурдсанаар өөрчлөн найруулах:

“31.1.Аймаг, нийслэл, сум, дүүргийн төсвийн санхүүжилтээр дараа онд хэрэгжүүлэх мал эмнэлгийн арга хэмжээний төлөвлөгөөний төслийг аймаг, нийслэлийн мал эмнэлгийн байгууллага, сум, дүүргийн тархвар зүйч энэ хуулийн

30.1.2, 30.1.3-д заасан тайлан, мэдээллийг үндэслэн боловсруулж, жил бүрийн хоёрдугаар улиралд багтаан тухайн шатны Засаг даргад хүргүүлнэ.

31.2.Мал эмнэлгийн үйлчилгээний дараахь зардлыг аймаг, нийслэлийн төсвөөс санхүүжүүлнэ:


31.2.1.энэ хуулийн 15.3-д заасан дэд төлөвлөгөөнд тусгагдсан арга хэмжээний зардал;


31.2.2.энэ хуулийн 13.1.2-д заасан жагсаалтад орсон халдварт өвчинтэй тэмцэх, устгах арга хэмжээний дараахь зардал:



31.2.2.1.энэ хуулийн 30.2.2.1, 30.2.2.2, 30.2.2.3-д заасан зардал;



31.2.2.2.зайлшгүй шаардлагаар төхөөрсөн малын тухайн орон нутаг дахь жишиг үнийн 40 хувьтай тэнцэх нөхөн төлбөр.


31.2.3.хорио цээрийн дэглэм тогтоох өвчний жагсаалтад орсон гоц халдварт өвчнөөс бусад халдварт өвчин гарсан үед тухайн шатны Засаг даргын шийдвэрээр хэрэгжүүлж байгаа голомтыг устгах, хяналтад авах арга хэмжээний зардал;


31.2.4.харьяалах нутаг дэвсгэр дэх мал, амьтныг эрүүлжүүлэх зорилгоор аймаг, нийслэлийн иргэдийн Төлөөлөгчдийн Хурлаас баталсан хөтөлбөр, төсөл, төлөвлөгөөг хэрэгжүүлэх арга хэмжээний зардал.

31.3.Мал эмнэлгийн үйлчилгээний дараахь зардлыг сум, дүүргийн төсвөөс санхүүжүүлнэ:


31.3.1.энэ хуулийн 15.3-т заасан дэд төлөвлөгөөнд тусгагдсан арга хэмжээний зардал;


31.3.2. дуудлагын
дагуу ажиллаж анхны онош тогтоох үйл ажиллагааны тээвэр, шатахууны зардал, халдварт өвчин гарсан үед хэрэгжүүлэх арга хэмжээнд шаардагдах халдваргүйтгэлийн бэлдмэлийн үнэ;


31.3.3.харьяалах нутаг дэвсгэр дэх мал, амьтныг эрүүлжүүлэх зорилгоор аймаг, нийслэлийн иргэдийн Төлөөлөгчдийн Хурлаас баталсан хөтөлбөр, төсөл, төлөвлөгөөг хэрэгжүүлэх арга хэмжээний зардал.

31.4.Малчин, мал, амьтны өмчлөгч, амьтан маллагч хууль тогтоомжид заасан үүргээ биелүүлээгүйг эрх бүхий байгууллага, албан тушаалтан тогтоосон бол энэ хуулийн 30.2.2.4, 31.2.2.2-т заасан нөхөн төлбөрийг олгохгүй.” гэсэн саналыг дэмжье гэсэн санал хураалт явуулъя. 

68.9 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын дарга З.Энхболд, Улсын Их Хурлын гишүүн Д.Лүндээжанцан, С.Бямбацогт нарын тавьсан асуултад ажлын хэсгийн ахлагч, Улсын Их Хурлын гишүүн А.Бакей, Хүнс, хөдөө аж ахуйн яамны Стратегийн бодлого, төлөвлөлтийн газрын ахлах шинжээч Б.Алтанцэцэг, мөн газрын мэргэжилтэн С.Дивангар, Мэргэжлийн хяналтын ерөнхий газрын улсын ахлах байцаагч Ц.Пүрэвхүү нар хариулж, тайлбар хийв.

З.Энхболд: - 35.Төслийн 27.1.5 заалтын дугаарыг өөрчлөн доор дурдсанаар өөрчлөн найруулах;

“32.1.5.мал, амьтан, тэдгээрийн гаралтай түүхий эд, бүтээгдэхүүний ариун цэвэр, аюулгүй байдлыг баталгаажуулахтай холбогдсон бүх зардал;” гэсэн саналыг дэмжье гэсэн санал хураалт явуулъя. 

Зөвшөөрсөн:

63.0 хувийн саналаар Байнгын хорооны санал дэмжигдлээ.

З.Энхболд: - 36.“Мал эмнэлгийн арга хэмжээ хэрэгжүүлэхэд төрийн бус байгууллагын оролцоо” гэсэн төслийн 33 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

Зөвшөөрсөн:

24

Татгалзсан:


22

Бүгд:

52.2 хувийн саналаар Байнгын хорооны санал дэмжигдлээ.

З.Энхболд: - 37.Төслийн “Хууль тогтоомж зөрчигчдөд хүлээлгэх хариуцлага” гэсэн 34 дүгээр зүйлийн дугаарыг өөрчлөн доор дурдсанаар өөрчлөн найруулах:

“33.1.Энэ хуулийг зөрчсөн албан тушаалтны үйлдэл, эс үйлдэхүй нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.

33.2.Энэ хуулийг зөрчсөн хүн, хуулийн этгээдэд Зөрчлийн тухай хууль, эсхүл Эрүүгийн хуульд заасан хариуцлага хүлээлгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:

30

Татгалзсан:


15

Бүгд:

66.7 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцан, С.Бямбацогт нарын тавьсан асуултад Хүнс, хөдөө аж ахуйн яамны Стратегийн бодлого, төлөвлөлтийн газрын ахлах шинжээч Б.Алтанцэцэг хариулж, тайлбар хийв.

З.Энхболд: - 38.“Хууль хүчин төгөлдөр болох” гэсэн төслийн 35 дугаар зүйлийг 34 гэж дугаарыг өөрчлөн, “Энэ хуулийг 2016 оны 09 дүгээр сарын 01-ний өдрөөс эхлэн дагаж мөрдөнө” гэх гэсэн саналыг дэмжье гэсэн санал хураалт явуулъя. 

Зөвшөөрсөн:

31

Татгалзсан:


14

Бүгд:



45

68.9 хувийн саналаар Байнгын хорооны санал дэмжигдлээ.
Хоёр. Найруулгын саналуудыг бүхэлд нь уншиж, нэг санал хураалт явуулав.

З.Энхболд: - 1.Төслийн 1 дүгээр зүйлийн 1.1 дэх хэсгийг доор дурдсанаар найруулах:

“1.1.Энэ хуулийн зорилт нь Монгол Улсын нутаг дэвсгэрт мал, амьтны эрүүл мэндийг хамгаалах, мал, амьтны гаралтай түүхий эд, бүтээгдэхүүний ариун цэвэр, эрүүл ахуйн шаардлагыг хангах, нийтийн эрүүл мэндийг хамгаалахад чиглэсэн мал эмнэлгийн үйлчилгээ, худалдааны чөлөөт байдлыг дэмжихтэй холбогдон үүсэх харилцааг зохицуулахад оршино.”

2.Төслийн 4.1.15 дахь заалтын “...мал аж ахуй эрхэлж үндсэн орлогоо олдог” гэснийг хасах.

3.Төслийн 6 дугаар бүлгийг 2 дугаар бүлэг болгон өөрчилсөнтэй нийцүүлэн төслийн “Мал, амьтны өвчнөөс урьдчилан сэргийлэх” гэсэн 2 дугаар бүлгийг 3 дугаар бүлэг болгон дугаарыг өөрчлөх.

4.Төслийн 7 дугаар зүйлийн 7.1 дэх хэсгийн “халдварт” гэснийг хасаж, 11 дүгээр зүйл болгож, дугаарыг өөрчлөх.

5.Төслийн 7 дугаар зүйлийн 7.4.4 дэх заалтын “Ариун цэврийн тухай хуулийн 18.1.4-д” гэснийг “Эрүүл ахуйн тухай хуулийн 20.1.8-д;” гэж өөрчлөх.

6.Төслийн 7 дугаар зүйлийн 7.4.7 дахь заалтын “ариун цэвэр, халдваргүйтгэлийн заавар болон” гэснийг “ариутгал, халдваргүйтгэл” гэж өөрчлөх.

7.Төслийн 7 дугаар зүйлийн 7.5.5 дахь заалтын “гэрчилгээгүй” гэсний дараа “халдварт өвчний сэжиг илэрсэн” гэж нэмэн, “байцаагчийн шийдвэрээр” гэснийг “байцаагч” гэж өөрчлөх.

8.Төслийн 7 дугаар зүйлийн 7.6, 10 дугаар зүйлийн 10.8 дахь хэсгийн “Халдварт өвчнөөс эрүүлжсэнийг баталгаажуулан зарласан нутаг болон бүс” гэснийг “Халдварт өвчингүй, тайван бүс, нутаг” гэж өөрчлөх.

9.“3айлшгүй шаардлагаар хэрэгжүүлэх мал эмнэлгийн арга хэмжээнд малаа тогтоосон хугацаанд хамруулаагүйгээс бусдад учирсан хохирол болон энэ шалтгааны улмаас хэрэгжүүлсэн арга хэмжээнд зарцуулсан зардлыг малчин, амьтан маллагч, мал амьтныг өмчлөгч хариуцна.” гэсэн төслийн 34.3 дахь хэсгийг төслийн 11 дүгээр зүйлд шилжүүлэх.

10.Төслийн 3 дугаар бүлгийг 4 дүгээр бүлэг болгож дугаарлалтыг өөрчлөн гарчгийн “эрүүлжүүлэх, өвчнийг хяналтад авах” гэснийг хасах.

11 .Төслийн “Халдварт өвчинтэй тэмцэх арга хэмжээ” гэсэн 9 дүгээр зүйлийг “Халдварт өвчинтэй тэмцэх арга хэмжээ” гэсэн 14 дүгээр зүйл болгон дугаарлалтыг өөрчлөн доор дурдсанаар найруулах:


“14.1.Мал, амьтны халдварт өвчинтэй тэмцэх арга хэмжээг хэрэгжүүлэхдээ улс, бүс, нутгаар хязгаарлалт тогтоох стратегийг баримтална.


14.2.Мал, амьтны эрүүл мэндийн асуудал хариуцсан төрийн захиргааны байгууллагын дарга халдварт өвчингүй, тайван байдлыг улс, бүс, нутгаар тогтоон зарлан мэдээлнэ.


14.3.Мал, амьтны халдварт өвчинтэй тэмцэх бэлэн байдлын төлөвлөгөө болон хяналтад авах төлөвлөгөө, халдварт өвчингүй, тайван улс, бүс, нутгийг тогтоон зарлах журмыг мал, амьтны эрүүл мэндийн асуудал эрхэлсэн Засгийн газрын гишүүн батална.”

12.Төслийн 16.3 дахь хэсгийг доор дурдсанаар найруулах:

“Энэ хуулийн 13.1.1 дэх заалтад заасан бэлэн байдлын төлөвлөгөөнд дараахь асуудлыг тусгана:”

13.Төслийн 16 дугаар зүйлийн 16.4 дахь хэсгийн “төлөвлөгөөнд” гэсний өмнөх “үндэсний” гэснийг хасаж, “төлөвлөгөөг” гэсний өмнө "дэд” гэж нэмэх.

14.Төслийн 10 дугаар зүйлийг “Халдварт өвчний тандалт” гэсэн 16 дугаар зүйл болгон өөрчлөх.

15.”Халдварт өвчний оношилгоо” гэсэн 11 дүгээр зүйлийг 17 дугаар зүйл болгон дугаарыг өөрчлөх.

16.Төслийн 11 дүгээр зүйлийн 11.2.1 дэх заалтын “яаралтай дуудлага өгөх, хүндэтгэн үзэх шалтгаантай бол” гэснийг хасах.

17.Төслийн “Халдварт өвчинтэй тэмцэх үед бүсчлэл тогтоох” гэсэн 12 дугаар зүйлийг “Халдварт өвчин гарсан үед бүсчлэл тогтоох” гэсэн 18 дугаар зүйл болгож дугаарыг өөрчлөх.

18.”Хорио цээрийн дэглэм тогтоох, цуцлах” гэсэн төслийн 13 дугаар зүйлийг 19 дүгээр зүйл болгон дугаарыг өөрчлөх.

19.”Хязгаарлалтын дэглэм тогтоох, цуцлах" гэсэн 14 дүгээр зүйлийн дугаарыг өөрчлөх.

20.Төслийн 14 дүгээр зүйлийн 14.2 дахь хэсгийн "ачаа" гэснийг “мал, амьтан, тэдгээрийн гаралтай түүхий эд” гэж өөрчлөх.

21. “Хорио цээр, хязгаарлалтын дэглэмийн үед хэрэгжүүлэх арга хэмжээ” гэсэн 15 дугаар зүйлийн дугаарыг өөрчлөх.

22.Төслийн “Мал, амьтны шимэгчтэх өвчнөөс эрүүлжүүлэх, эмчлэн сэргийлэх арга хэмжээ" гэсэн 17 дугаар зүйлийн дугаарыг өөрчлөх.


23. “Мал, амьтны халдваргүй өвчний оношилгоо, эмчилгээ” гэсэн төслийн 18 дугаар зүйлийн дугаарыг өөрчлөх.

24.”Нийтийн эрүүл мэндийг хамгаалах” гэсэн 4 дүгээр бүлгийг "Нийтийн эрүүл мэндийг хамгаалахад чиглэсэн мал эмнэлгийн үйлчилгээ” гэсэн 5 дугаар бүлэг болгож, 19 дүгээр зүйлийг “Нийтийн эрүүл мэндийг хамгаалахад чиглэсэн мал эмнэлгийн үйлчилгээний хүрээ” гэсэн 24 дүгээр зүйл болгож дугаарыг өөрчлөх.

25. “Мал, амьтнаас хүнд халдварладаг өвчинтэй тэмцэх, хяналтад авах, эрүүлжүүлэх арга хэмжээ” гэсэн төслийн 20 дугаар зүйлийг “Мал, амьтнаас хүнд халдварладаг өвчинтэй тэмцэх, устгах арга хэмжээ" гэж өөрчлөн дугаарыг өөрчлөх.

26.Төслийн 20 дугаар зүйлийн 20.1 дэх хэсгийн “эрүүлжүүлэх” гэснийг хасаж дугаарыг өөрчлөх.

27.Төслийн 20 дугаар зүйлийн 20.3 дэх хэсгийн “мэргэжлийн” гэсний өмнөх “техникийн" гэснийг хасах.

28.Төслийн 20 дугаар зүйлийн 20.6 дахь хэсгийн “сургалтыг” гэсний дараахь “сум, дүүргийн" гэснийг хасах, “байгууллага” гэсний өмнө “бүх шатны” гэж нэмэх.

29. “Мал, амьтны гаралтай хүнсний болон хүнсний бус түүхий эдийн аюулгүй байдлыг хангах" гэсэн 21 дүгээр зүйлийн дугаарыг өөрчлөх.

30.Төслийн 21 дүгээр зүйлийн 21.1 дэх хэсгийн “бүтээгдэхүүний” гэснийг “хүнсний болон хүнсний бус түүхий эдийн” гэж өөрчлөх.

31 .Төслийн 21 дүгээр зүйлийн 21.1.2 дахь заалтын дугаарыг өөрчлөн доор дурдсанаар найруулах:


“26...мал, амьтны гаралтай хүнсний түүхий эдийн эм, бэлдмэл, пестицидийн үлдэгдлийг хянах;”

32.Төслийн 21 дүгээр зүйлийн 21.1.3 дахь заалтын “түүхий эд, бүтээгдэхүүнд” гэснийг “түүхий эдэд” гэж өөрчлөн дугаарыг өөрчлөх.

33.Төслийн 30.8 дахь хэсгийн “ажиллах” гэсний дараа “нийтлэг”, “үндэсний” гэсний дараа мал эмнэлгийн” гэж нэмэх.

34. “Иргэн, хуулийн этгээдээс санхүүжүүлэх арга хэмжээ” гэсэн төслийн 27 дугаар зүйлийг 32 дугаар зүйл болгон дугаарыг өөрчлөх.

35.Төсөл дэх “мал эмнэлэг" гэсэн тохиолдол бүрт “мал эмнэлгийн үйлчилгээний нэгж” гэж өөрчлөх.

36.Төсөл дэх “мэргэжилтэн” гэсэн тохиолдол бүрт “тархвар зүйч” гэж өөрчлөх.

37.Төсөл дэх “нутгийн захиргааны” гэсэн тохиолдол бүрт “аймаг, нийслэлийн мал эмнэлгийн байгууллага” гэж өөрчлөх.

38.Төсөл дэх “Төрийн захиргааны байгууллага” гэсэн тохиолдол бүрт “мал, амьтны эрүүл мэндийн асуудал хариуцсан” гэж өөрчлөх.

39.Төсөл дэх "Засгийн газрын гишүүн” гэсэн тохиолдол бүрт “мал, амьтны эрүүл мэндийн асуудал эрхэлсэн” гэж нэмэх гэсэн найруулгын саналуудыг дэмжье гэсэн санал хураалт явуулъя. 

Зөвшөөрсөн:

29

Татгалзсан:


18

Бүгд:



47

61.7 хувийн саналаар Байнгын хорооны санал дэмжигдлээ.

Улсын Их Хурлын гишүүн А.Бакей Мал, амьтны эрүүл мэндийн тухай /шинэчилсэн найруулга/ хуультай холбогдуулан Улсын Их Хурлын тогтоолууд гаргах шаардлагатай байгаа тухай санал хэлэв. Улсын Их Хурлын дарга З.Энхболд уг асуудлаар тогтоолууд гаргах тухай чиглэл өгөв.


Мал, амьтны эрүүл мэндийн тухай /шинэчилсэн найруулга/ хуулийн төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 19 цаг 37 минутад хэлэлцэж дуусав.

Арваннэг. Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Л.Цог 2015.06.04-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Цагаатгах ажлыг удирдан зохион байгуулах улсын комиссын нарийн бичгийн дарга Д.Дамбасүрэн, мөн комиссын гишүүн П.Бямбацэрэн, ахлах мэргэжилтэн Т.Уугансайхан, Прокурорын ерөнхий газрын Цагаатгалын асуудал хариуцсан хяналтын прокурор Р.Мөнхтариа нар оролцов. 

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж байлцав.


Хууль санаачлагчийн илтгэлийг Улсын Их Хурлын гишүүн Л.Цог, хуулийн төслийн хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Лүндээжанцан нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ө.Энхтүвшингийн тавьсан асуултад Улсын Их Хурлын гишүүн Л.Цог хариулж, тайлбар хийв.


Улсын Их Хурлын гишүүн С.Бямбацогт, Ч.Хүрэлбаатар нар үг хэлэв.

З.Энхболд: - Байнгын хорооны саналаар Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         28

Татгалзсан:                           20

Бүгд:                                      48

58.3 хувийн саналаар Байнгын хорооны санал дэмжигдлээ.

Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.


Уг асуудлыг 19 цаг 48 минутад хэлэлцэж дуусав.

Арванхоёр. Монгол Улсын гадаад харилцааны тухай хуулийн төсөл /Улсын Их Хурлын гишүүн М.Батчимэг нарын 6 гишүүн 2016.04.08-ны өдөр өргөн мэдүүлсэн, хэлэлцэх эсэх/

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байлцав.


Хууль санаачлагчийн илтгэлийг Улсын Их Хурлын гишүүн Н.Энхболд, хуулийн төслийн хэлэлцэх эсэх талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Л.Цог нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Лүндээжанцангийн тавьсан асуултад Улсын Их Хурлын гишүүн Н.Энхболд хариулж, тайлбар хийв.

З.Энхболд: - Байнгын хорооны саналаар Монгол Улсын гадаад харилцааны тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         36

Татгалзсан:                           13

Бүгд:                                      49

73.5 хувийн саналаар Байнгын хорооны санал дэмжигдлээ.

Монгол Улсын гадаад харилцааны тухай хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.


Уг асуудлыг 20 цаг 01 минутад хэлэлцэж дуусав.

Арвангурав. Гаалийн болон Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2016.05.05-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Аж үйлдвэрийн сайд Д.Эрдэнэбат, Аж үйлдвэрийн яамны Төмөрлөгийн үйлдвэрийн хэлтсийн дарга И.Болд, мөн яамны Машин байгууламж, металл хийцийн үйлдвэрлэлийн хэлтсийн дарга Б.Мягмардаваа нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам нар байлцав.


Хууль санаачлагчийн илтгэлийг Аж үйлдвэрийн сайд Д.Эрдэнэбат, хуулийн төслийн хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Я.Санжмятав нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ч.Хүрэлбаатарын тавьсан асуултад Аж үйлдвэрийн сайд Д.Эрдэнэбат хариулж, тайлбар хийв.

Улсын Их Хурлын гишүүн Ч.Хүрэлбаатар, Ц.Нямдорж нар үг хэлэв.


З.Энхболд: - Байнгын хорооны саналаар Гаалийн болон Нэмэгдсэн өртгийн албан татвараас чөлөөлөх тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         35

Татгалзсан:                           19

Бүгд:                                      54

64.8 хувийн саналаар Байнгын хорооны санал дэмжигдлээ.

Гаалийн болон Нэмэгдсэн өртгийн албан татвараас чөлөөлөх тухай хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.


Уг асуудлыг 20 цаг 18 минутад хэлэлцэж дуусав.

Арвандөрөв. Өрийн удирдлагын тухай хуульд нэмэлт, өөрчлөлт оруулах тухай болон холбогдох бусад хуулийн төслүүд /Улсын Их Хурлын гишүүн Н.Батбаяр 2016.05.13-ны өдөр өргөн мэдүүлсэн, хэлэлцэх эсэх/

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам нар байлцав.

Хууль санаачлагчийн илтгэлийг Улсын Их Хурлын гишүүн Н.Батбаяр, хуулийн төслийн хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Я.Санжмятав нар танилцуулав.

Өрийн удирдлагын тухай хуульд нэмэлт, өөрчлөлт оруулах тухай болон холбогдох бусад хуулийн төслүүдтэй холбогдуулан Улсын Их Хурал дахь Монгол ардын намын бүлгийн дарга, Улсын Их Хурлын гишүүн С.Бямбацогт ажлын 5 өдрийн завсарлага авах тухай мэдэгдэж, уг асуудлаар завсарлага авав.


Уг асуудлыг 20 цаг 31 минутад хэлэлцэж дуусав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга Н.Цогтсайхан, шинжээч Б.Баярсайхан, Р.Дэлгэрмаа нар хариуцан ажиллав.


Өнөөдрийн чуулганы нэгдсэн хуралдаан 7 цаг 55 минут үргэлжилж, 76 гишүүнээс 63 гишүүн ирж, 82.9 хувийн ирцтэйгээр 20 цаг 31 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА  


                Б.БОЛДБААТАР


Тэмдэглэл хөтөлсөн:


ПРОТОКОЛЫН АЛБАНЫ 


ШИНЖЭЭЧ





                Д.УЯНГА
УЛСЫН ИХ ХУРЛЫН 2016 ОНЫ ХАВРЫН ЭЭЛЖИТ ЧУУЛГАНЫ

2016 ОНЫ 05 ДУГААР САРЫН 20-НЫ ӨДРИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Энхболд: - Гишүүдэд өдрийн мэнд хүргэе. Ирц 41 гишүүн 53.9 болсон тул 2016 оны хаврын ээлжит чуулганы 5 сарын 20-ны өдрийн нэгдсэн хуралдаан эхэлж байна. 


Нэгдсэн хуралдаанаар хэлэлцэх асуудлыг танилцуулъя. Батлагдсан хууль, тогтоолуудын эцсийн найруулгыг сонсоно. 1 дүгээр асуудал Засгийн газрын гишүүнийг чөлөөлөх, томилох тухай асуудал байна. 2 дахь асуудал  Монгол Улсын Засгийн газар, Азийн хөгжлийн банк хооронд байгуулах “Хилийн үйлчилгээг сайжруулах бүс нутгийн төсөл”-ийн Зээлийн хэлэлцээрийг соёрхон батлах асуудал. 3 дахь асуудал мөн Азийн хөгжлийн банкны “Зүүн өмнөд говийн байгуулалт, хилийн ойролцоо суурин газруудын хөгжлийн төслийн нэмэлт санхүүжилт”-ийн Зээлийн хэлэлцээрийг соёрхон батлах. 4 дэх асуудал Ялтан шилжүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хууль. 5 дахь асуудал Шүүхийн шийдвэр гүйцэтгэх тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийн эцсийн хэлэлцүүлэг. 6 дахь асуудал Прокурорын байгууллагын тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийн эцсийн хэлэлцүүлэг. 7 дахь асуудал “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл. 8 дахь асуудал Нэгдсэн төсвийн 2017 оны төсвийн хүрээний мэдэгдэл 2018-2019 оны төсвийн төсөөллийн тухай хуулийн төсөл, анхны хэлэлцүүлэг. 9 дэх асуудал Замын хөдөлгөөний аюулгүй байдлын тухай хуульд өөрчлөлт оруулах тухай болон Захиргааны хариуцлагын тухай хуульд өөрчлөлт оруулах тухай хуулиудын төсөл, анхны хэлэлцүүлэг. Эм эмнэлгийн хэрэгслийн тухай хуулийн шинэчилсэн найруулга болон хамт өргөн мэдүүлсэн бусад хуулиудын төсөл, 10 дугаар асуудал, анхны хэлэлцүүлэг. 11 дүгээр асуудал Мал, амьтны эрүүл мэндийн тухай хуулийн шинэчилсэн найруулга болон хамт өргөн мэдүүлсэн бусад хуулиудын төсөл, анхны хэлэлцүүлэг. 12 дахь асуудал Малын генетик нөөцийн тухай хуулийн шинэчилсэн найруулга, анхны хэлэлцүүлэг, 13 дахь асуудал Геодези зураг зүйн тухай хуульд нэмэлт оруулах тухай болон төрийн нууцын жагсаалт батлах тухай хуульд өөрчлөлт оруулах тухай хуулиудын төсөл, анхны хэлэлцүүлэг. 14.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг, 15.Худалдааны тухай болон хамт өргөн мэдүүлсэн бусад хуулиудын төсөл, анхны хэлэлцүүлэг. 16-с хэлэлцэх эсэхтэй асуудал эхэлж байна. Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. 17 дугаар асуудал Монгол Улсын гадаад харилцааны тухай хуулийн төсөл, хэлэлцэх эсэх, 18 дугаар асуудал Гаалийн болон нэмэгдсэн өртгийн албан татвараас чөлөөлөх тухай хуулийн төслийн угсрах аж үйлдвэрийн талаар хууль байгаа. 19 дэх асуудал Өрийн удирдлагын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулиудын төсөл, хэлэлцэх эсэх. 20 дахь асуудал. Дэмпингийн тухай болон хамт өргөн мэдүүлсэн бусад хуулийн төсөл, хэлэлцэх эсэх. 21 дэх асуудал Газрын тухай хуульд нэмэлт оруулах тухай хуулийн төсөл, хэлэлцэх эсэх. 22 дахь асуудал Стандартчилал техникийн зохицуулалт, итгэмжлэлийн тухай болон хамт өргөн мэдүүлсэн бусад хуулиудын төсөл. 23 дахь асуудал Хэмжил зүйн тухай болон хамт өргөн мэдүүлсэн бусад хуулиудын төсөл. 14 цагаас Улсын Их Хурлын гишүүн Н.Батбаяраас Эдийн засгийн ил тод байдлыг дэмжих тухай хуулийн хэрэгжилтийн талаар Монгол Улсын Ерөнхий сайдад тавьсан асуулгын хариуг сонсоно. Асуулгын хариуг сонсож дууссаны дараа чуулганыг үлдсэн асуудлаараа үргэлжлүүлэн хуралдана. 

Хэлэлцэх асуудалтай холбогдуулан саналтай гишүүд байна уу? Ө.Энхтүвшин гишүүн. 

Ө.Энхтүвшин: - Та бүхний амрыг эрье. Одоо энэ хэдэн хоног үлдэж байна вэ? Даргаа. 2, 3 хоног л үлдээд байх шиг байх юм яг. Чуулган завсарлахад. Ийм тохиолдол байж бай даа. Ийм тохиолдолд ийм их олон юмыг ингэж чихэлдүүлэн, хэлэлцсэн болох хэрэг байна уу, даргаа? Ялангуяа энэ нэг хэлэлцэх эсэх тухай байна шүү дээ. Энэ чинь хэлэлцэх эсэхээ шийднэ тэгээд 1 дүгээр хэлэлцүүлэг, 2 дугаар хэлэлцүүлэг гээд ингээд угаасаа амжихгүй юмыг одоо ингэх хэрэг байгаа юм уу? 


Одоо бол тэр нэг хуультай юмнуудаа л хэлэлцвэл яасан юм бэ? Тэр 2017 оны үндсэн чиглэл, төсвийн хүрээний мэдэгдэл, тэгээд тэр нэг хэдэн гэрээ байна олон улсын. Тэр яаралтай юм байна. Хамгийн сүүлийн хэлэлцүүлэг болж байгаа хэдэн хуулиуд ингээд зогсвол ер нь яасан юм бэ? Энэ чинь ер нь оромдох тийшээ л яваад байна шүү дээ. Энэ одоо бол ямар ч шаардлагагүй. Үүнийг тэртээ тэргүй ингэж гарсан хууль бол угаасаа чанар муутай байдаг. Дараа нь заавал өөрчлөгддөг. Өөрчлөгдөхөөр барахгүй энэ бол бүр гай болдог. 

Тийм учраас үүнийг ер нь зогсоовол яасан юм бэ? Энэ их олон юмыг тэртээ тэргүй гишүүдийн ирц ингээд байхгүй болдог. Тэгээд л сүүлийн үед бол 4, 5 хүн сууж байгаад ингээд кноп дараад ингээд л яваад байдаг. Зогсоовол яасан юм бэ? 

З.Энхболд: - Би хариулъя. Заавал 5 минутаа гүйцээх хэрэггүй. Хуулиараа бид нар 7 сарын 01-нд завсарлах ёстой. Тэгээд энэ жилийн онцлог байна. 6 дугаар сарын 11-ээс 29-ний хооронд сонгууль явах учраас бид нар хуралдаанаа зогсоохоос өөр аргагүй болж байгаа. 

Сонгуульд нэр дэвшүүлэх хугацаа 23-наас 27, 28-ны хооронд явагдана. Тэгэхээр ирэх 7 хоногт бол чуулган хуралддагаараа хуралдана. Эцсийн найруулга сонсож магадгүй байгаа учраас 31-нийг хүртэл хуралдах ийм төлөвлөгөөг өнөөдөр даргын зөвлөлөөр ярих гэж байгаа. 

Одоо өнөөдрийн хэлэлцсэн асуудлаа дуусгах хүртэл нь явуулаад өнөөдөр цаг сунгаж хуралдах юм бол өнөөдрийн юм дуусах юм бол Ө.Энхтүвшин гишүүний санал гаргаж байгаа хэлэлцэх эсэхтэй асуудлууд бол жижиг, жижиг асуудлууд байгаа. Энэ ерөөсөө том хууль байхгүй. Л.Цог гишүүний Улс төрийн хилс хэрэгт хэлмэгдэгчдийг цагаатгах хуулийн өөрчлөлт бол хугацаа сунгах, 2 жилийн өмнө дууссан хугацааг одоо дахиад нэг 5 жилээр юм уу сунгах байгаа.

Гадаад харилцааны тухай хууль гарна гэдэгт бол би итгэхгүй байгаа. Энэ бол том хууль учраас хэлэлцэх эсэхээ шийдээд явах байх. 18 дахь асуудал угсралтын аж үйлдвэр бол ганцхан өгүүлбэртэй хууль байгаа. Энэ бол заавал гарах ёстой. Н.Батбаяр гишүүний өргөн мэдүүлсэн Өрийн удирдлагын тухай хууль мөн 1 үг засаж байгаа. 

Дэмпингийн би бол жижиг хуулиудын бол хэлэлцээд дуусгая гэж байгаа. Дэмпинг бол нэг их санал байхгүй бол явуулъя гэж бодож байгаа. Бусад нь бол дандаа жижиг өөрчлөлт байгаа. Эцсийн хэлэлцүүлгээ бол дуусгасан нь дээр. Одоо өнөөдөр орж байгаа анхны хэлэлцүүлгүүд байгаа. Эм эмнэлэг, Мал амьтны эрүүл мэнд, Малын генетик, Геодези зураг зүй гээд эд нар бол жижиг хуулиуд учраас гарсан нь зүйтэй. 


Өнөөдрийн анхны хэлэлцүүлэг нь хийгдэж байгаа энэ Худалдааны тухай хууль бас гарах нь зүйтэй гэж үзэж байгаа. Хэдийгээр том хууль боловч одоо энэ чинь гишүүд өргөн бариад, Засгийн газар өргөн бариад бараг 3 дахь жилдээ явж байгаа хууль учраас гарахад бол болох байх гэж байгаа. Тэгэхээр бол нэг их айхавтар том хуулийг цаг хугацаанд хавчигдаж батлаад халтуурдаад байгаа юм бол байхгүй гэдгийг гишүүд ойлгож байгаа байх. 

Д.Батцогт гишүүн, дараа нь Г.Уянга гишүүн.

Д.Батцогт: - Баярлалаа. Гишүүдийн өглөөний амгаланг айлтгая. Тэгэхээр манай Байнгын хороогоор С.Оюун гишүүн, Ц.Оюунгэрэл гишүүн нарын өргөн барьсан Хөгжлийн бэрхшээлтэй хүний эрхийн тухай хуульд нэмэлт оруулах тухай жижигхэн хуулийн төсөл хэлэлцэх эсэхийг нь шийдсэн юм. Энд бол нөгөө Хөгжлийн бэрхшээлтэй хүний эрхийн тухай хууль батлахдаа бид нар үдийн цайны хоолны асуудлыг нь орхигдуулсан техникийн чанартай жижигхэн өөрчлөлтүүд байгаа. Үүнийг хэлэлцэх эсэхийг шийдмээр байгаа юм. Үүнийг хэлэлцэх асуудлын дараалалд оруулж өгөөч гэж хүсэж байгаа юм.

З.Энхболд: - Өнөөдрийнхөд үү?

Д.Батцогт: - Тийм өнөөдрийнхөнд.

З.Энхболд: - Байнгын хороогоороо орсон юм уу?

Д.Батцогт: - Орсон шийдсэн. 

З.Энхболд: - Д.Батцогт гишүүний асуудлыг аль шат нь юм бэ, хэлэлцэх эсэх нь юм уу?

Д.Батцогт: - Хэлэлцэх эсэх нь, жижигхэн өөрчлөлт байгаа. 

З.Энхболд: - Хэлэлцэх эсэхийн хамгийн сүүлд нэмье. Юу одоо Эрүүл мэндийн сайдын томилгоо дээр би бас асуух гээд байгаа юм. Эмч нэр Эрүүгийн хуулийг эсэргүүцээд байгаа түүнийгээ хэрэв хууль санаачлагч байгаа бол 1 цаг 30 минутаас өмнө Даргын зөвлөлөөс өмнө өргөн бариарай. Ирэх долоо хоногт хэлэлцээд дуусгаж болж байна. Үгүй бол болохгүй. Засгийн газар бодож байгаа юм уу, гишүүд бодоод байгаа юм уу? 

Тийм. Тэгэхээр юу 1 цаг 30 минутаас өмнө өргөн барьсан. Г.Уянга гишүүн.

Г.Уянга: - Өнгөрсөн долоо хоног Хууль зүйн байнгын хороо миний өргөн барьсан 1 асуудлыг хэлэлцээд хэлэлцэх шаардлагагүй гээд Улсын Их Хурлын чуулганы нэгдсэн хуралдаанд оруулаагүй.


Тэр бол Монгол Улсын Ерөнхийлөгчийг Үндсэн хууль зөрчсөн эсэх асуудлаар Үндсэн хуулийн цэцэд хандах ийм хүсэлт байсан. Бүх зүйл хуулийн дагуу явсан. Улсын Их Хурлын гишүүний бүрэн эрхээ эдэлж энэ асуудлыг Хууль зүйн байнгын хороонд оруулсан боловч хэлэлцэх шаардлагагүй гэж үзсэн. 

Би Их Хурлын даргад 2 бичиг зэрэг өгсөн. Үүнтэй зэрэгцүүлээд Капла нарын гаднын 3 иргэнд өршөөл үзүүлсэн Ерөнхийлөгчийн уучлал үзүүлсэн Ерөнхийлөгчийн зарлигийг хүчингүй болгох ийм асуудлыг оруулсан байгаа. Энэ асуудлыг хэлэлцэх асуудлын дараалалд оруулж өгөөч гэсэн хүсэлт байна. 

Үүнийг бас ингэж хүсэх үндэслэл бол байгаа юм. Засгийн газрын хуралдаанаар Капла нарын Монгол Улсын Засгийн газарт төлөх ёстой 35 тэрбум төгрөгийн өрийг тодорхой хэсгийг нь дийлэнх хэсгийг нь Тавантолгойд нүүрс олборлох эрх өгч даруулах ийм асуудал ярьсан байгаа юм. Хэрэв энэ үнэн бол үнэхээр бид нар ингэж доромжлуулж болохгүй. Монгол Улсын арбитрын шүүх дээр Монгол Улс очоод 70 сая доллар төлөх ёстой болохоор өчиггүй бэлнээр нь төлдөг. Бүгдээрээ мэдэж байгаа. 

Гэтэл 35 тэрбум төгрөгийг яагаад бид нар бэлнээр нь авахгүйгээр шүүхийн шийтгэх тогтоол тэгж гарсаар байтал ингэж хэсэгчлэн нүүрс олборлох эрх өгч, ингэж эрхлүүлж байгаа юм бэ? Энэ байж болохгүй асуудал. Тэгээд миний тэр Үндсэн хуулийн цэцэд хандах хүсэлттэй зэрэгцүүлэн өгсөн тэр уучлал үзүүлсэн тогтоолыг зарлигийг хүчингүй болгох асуудлыг хэлэлцэх асуудлын дараалалд оруулж өгнө үү гэсэн хүсэлт байна. 

З.Энхболд: - Г.Уянга гишүүнийхийг би оруулж чадахгүй. Яагаад гэвэл Байнгын хороо нь чуулганаар хэлэлцье гэдэг дүгнэлтээ гаргаад нааш нь ирүүлэх ёстой. Тийм юм байхгүй тохиолдолд оруулах эрх надад байхгүй байна. С.Бямбацогт гишүүн.

С.Бямбацогт: - Баярлалаа. Нэмэгдсэн өртгийн албан татварын тухай хууль шинэчилсэн найруулж 01 сарын 01-нээс хэрэгжиж эхэлсэн байгаа. Энэ хууль хэрэгжиж эхэлсэнтэй холбогдуулж бас худалдаа эрхлэгчид, дэлгүүр, 8 нэрийн барааны дэлгүүр ажиллуулдаг хүмүүс, цайны газар, баар, ресторан гээд захын Нарантуул, Хархорин, Дахүрээ гээд олон зах дээр үйл ажиллагаа явуулдаг хүмүүс бас энэ хууль хэрэгжих нь зөв. Гэхдээ яг өнөөдрийн эдийн засгийн хямралтай, хүндрэлтэй ийм нөхцөлд бид өнөөдөр ерөөсөө л өдөр хоног аргацаад амьдралаа авч явахын тулд л үйл ажиллагаа явуулж байгаа. 

Энэ Нэмэгдсэн өртгийн албан татварыг төлөх нь бас бидний амьдралд томоохон дарамт болж байна. Хугацааг нь хойшлуулж өгөөч гэсэн хүсэлтийг удаа дараа Улсын Их Хурлын гишүүдэд, Улсын Их Хурал дахь Монгол ардын намын бүлэгт тавьсан. Энэ асуудлыг бид нар газар дээр нь явж, судалж иргэдтэй худалдаа бизнес эрхлэгчидтэй уулзсан мөн бас төрийн ордонд хэлэлцүүлэг хийсэн.

Ингээд 3 сарын 22-нд Засгийн газраас санал авах гээд явуулсан энэ хуульд өөрчлөлт оруулах асуудлаар. Харамсалтай нь засгийн газар маань санал өгөөгүй. Санал өгөх хугацаа сарын хугацаа дууссан учраас бид Улсын Их Хуралд өргөн мэдүүлэх гээд танд өргөн мэдүүлэх гээд цаг өгөөч гээд хүссэн байгаа. Энэ асуудлыг бас яаралтай шийдье. 

Үүнийг энэ чуулган завсарлахаас өмнө хэлэлцүүлж өгөөч. Иргэдийн худалдаа, бизнес эрхэлж байгаа ялангуяа энэ 8 нэрийн барааны дэлгүүр ажиллуулдаг жижиг цайны газар ажиллуулдаг зах дээр наймаа хийдэг хүмүүст маш том дарамт болоод байгаа юм. Үүнийг нэг хэлэлцүүлж өгөөч. Энэ асуудлыг бид тэр ноос ноолуур үйлдвэрлэгчдийн асуудалтай хамт холбоод уг нь хуулийн төсөл бэлдсэн байгаа. Үүнээс Засгийн газар зөвхөн одоо ноос ноолуур эрхлэгчдийг нэмэгдсэн өртгийн албан татвараас чөлөөлөх энэ асуудлыг нь оруулж ирсэн. 

Энэ худалдаа бизнес эрхлэгчдийн жижиг худалдаа бизнес эрхлэгчийн асуудал маань орхигдоод байгаа юм. Үүнийг нэг хэлэлцүүлж өгөөч. Хэлэлцэх асуудалд оруулж өгөөч гэсэн өнөөдөр бас сая 1 цагаас өмнө өргөн барих юм бол бид хэлэлцээд чуулган завсарлахаас өмнө баталъя гэж ярьж байна. Үүндээ бас оруулж өгөөч гэж танаас хүсье. 

З.Энхболд: - Хямралтай байгаа учраас татвараа төлөхөө больё гэж байгаа юм байна тийм ээ? Тэгж болохгүй л дээ. Хямралтай хямралгүй ялгаагүй л татвар төлөх үүрэгтэй. Түүнийг бол хэлэлцэх асуудалд оруулах боломжгүй. Хэлэлцэх асуудлаа баталлаа. 

Засгийн газрын гишүүнийг чөлөөлөх, томилох асуудлыг хэлэлцэж эхэлье. Засгийн гишүүнийг үүрэгт ажлаас нь чөлөөлөх, томилох тухай танилцуулгыг Засгийн газрын Хэрэг эрхлэх газрын дарга С.Баярцогт танилцуулна. Индэрт урьж байна. 

С.Баярцогт: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн 39 дүгээр зүйлийн 3 дахь хэсэг, Засгийн газрын тухай хуулийн 23.1 дэх хэсгийн 1-т заасны дагуу Самбуугийн Ламбааг Монгол Улсын Засгийн газрын гишүүн-Эрүүл мэнд, спортын сайдын албан тушаалд томилуулах асуудлыг Монгол Улсын Ерөнхийлөгчтэй зөвшилцсөний үндсэн дээр Монгол Улсын Ерөнхий сайд Улсын Их Хуралд өргөн мэдүүлж байна. 


Самбуугийн Ламбаа нь 1950 онд Архангай аймгийн Өндөр-Улаан суманд төрсөн. 1968 онд Архангай аймгийн Цэцэрлэг сумын 10 жилийн сургууль, 1976 онд Монгол Улсын Их Сургуулийг төгссөн. Инженер эдийн засагч мэргэжилтэй. АНУ, ОХУ, БНСУ, БНХАУ, Япон, Швейцарын холбооны улс, Австрали, Тайланд, Сингапур зэрэг улсуудад сурган хүмүүжүүлэх ухаан, хууль эрх зүйн чиглэлээр мэргэжлийн сургалтад хамрагдсан эдийн засгийн ухааны доктор, профессор. Орос, англи хэлтэй. 

1969-1972 онд Ардын армийн 030 дугаар ангид ахлах түрүүч, жагсаалын дарга, 1976-1980 онд Монгол Улсын Их Сургууль багш, 1980-1984 онд дээд, тусгай дунд, техник мэргэжлийн боловсролын улсын хороонд мэргэжилтэн, 1984-1987 онд Эрхүү хотын их сургууль багш, бэлтгэлийн факултетын декан, 1987-1989 онд дээд, тусгай дунд, техник мэргэжлийн боловсролын улсын хороо, шинжлэх ухаан дээд боловсролын улсын хороонд мэргэжилтэн, 1989-1990 онд дээд боловсролын улсын хороо, Ардын боловсролын яаманд мэргэжилтэн, хэлтсийн дарга, 1990-1992 онд ардын харьяа сургалт, импекс компанийн захирал, зөвлөх, 1992-1996 онд эрдэм цогцолборын захирал, 1996-2000 онд Улсын Их Хурлын гишүүн, Нийгмийн бодлогын байнгын хорооны дарга, 2000 онд Нутгийн удирдлагын сангийн захирал, 200-2003 онд Ардчилсан намын Хэрэг эрхлэх газар нарийн бичгийн дарга, 2004-2008 онд Улсын Их Хурлын гишүүн, Нийгмийн бодлогын байнгын хорооны дарга, Улсын Их Хурал дахь Ардчилсан намын зөвлөлийн дэд дарга, 2008-2012 онд Улсын Их Хурлын гишүүн, Засгийн газрын гишүүн, Эрүүл мэндийн сайдаар, 2012-2015 онд Улсын Их Хурлын даргын ахлах зөвлөхөөр тус тус ажиллаж байсан бөгөөд 2015 оноос Эрүүл мэндийн яамны төрийн нарийн бичгийн даргаар ажиллаж байна. 

Төрийн албанд 39 жил, үүн дотроосоо улс төрийн албан тушаалд 15 жил ажилласан байна. 

Самбуугийн Ламбааг Засгийн газраас дэвшүүлж байгаа зорилтуудыг биелүүлэх болон танхимын зарчмаар ажиллах чадвар, удирдан зохион байгуулах чадвар, ажил хэрэгч чанарыг нь тус тус харгалзан Эрүүл мэнд спортын сайдын албан тушаалд томилуулахаар дэвшүүлсэн болно. Асуудлыг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.

З.Энхболд: - Засгийн гарын гишүүнийг үүрэгт ажлаас нь чөлөөлөх талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн С.Одонтуяа танилцуулна. Байхгүй юу? Д.Батцогт гишүүн 2-ланг нь уншчих. Энэ эмэгтэй гишүүд хаачсан юм бэ? Хэвлэлийн хурал гээд байсан дууссан уу? Эхлээд чөлөөлөхийг нь дараа нь, тусдаа. Чи чөлөөлөхийг нь сая уншаагүй юм уу? Чөлөөлөхөө С.Баярцогт сайд уншъя. Юу дэг ийм байна шүү н.Энхболд гишүүнээ Ерөнхий сайд заавал унших албагүй юм байна. Бүтэц бүрэлдэхүүнээ батлуулахдаа заавал Ерөнхий сайд уншина гэсэн дэгтэй юм байна. Индэрийн микрофон.

С.Бямбацогт: - Их Хурлын дарга, эрхэм гишүүд ээ, 

Монгол Улсын Үндсэн хуулийн 39 дүгээр зүйлийн 2 дахь хэсэг, Засгийн газрын тухай хуулийн 23.1.1 дэх хэсэгт заасны дагуу Самбуугийн Ламбааг Монгол Улсын Засгийн газрын гишүүн-Эрүүл мэнд, спортын сайдын албан тушаалд томилуулахаар оруулж байгаатай холбогдуулан Ганхуягийн Шийлэгдамбыг Монгол Улсын Засгийн газрын гишүүн-Эрүүл мэнд, спортын сайдын үүрэгт ажлаас чөлөөлүүлэх асуудлыг Улсын Их Хуралд өргөн мэдүүлж байна. 

Хэлэлцэн шийдвэрлэж өгнө үү. Анхаарал тавьсан явдалд баярлалаа.

З.Энхболд: - Засгийн газрын гишүүнийг үүрэгт ажлаас нь чөлөөлөх талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Батцогт танилцуулна. Индэрт урьж байна.

Д.Батцогт: - Улсын Их Хурлын дарга, эрхэм гишүүдээ,


Монгол Улсын Үндсэн хуулийн Гучин ес дүгээр зүйлийн 2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.1-д заасны дагуу Монгол Улсын Ерөнхий сайд Ч.Сайханбилэг Засгийн газрын гишүүн-Эрүүл, мэнд спортын сайдын үүрэгт ажлаас Г.Шийлэгдамбыг чөлөөлөх тухай саналаа 2016 оны 5 сарын 03-ны өдөр Улсын Их Хуралд өргөн мэдүүлсэн билээ.

Нийгмийн бодлого, боловсрол, соёл, шинжлэх ухааны байнгын хороо дээрх асуудлыг 2016 оны 5 дугаар сарын 11-ний өдрийн хуралдаанаараа хэлэлцлээ. 

Монгол Улсын Засгийн газрын гишүүн-Эрүүл, мэнд спортын сайдын үүрэгт ажлаас Г.Шийлэгдамбыг чөлөөлөх тухай Монгол Улсын Ерөнхий сайд Ч.Сайханбилэгийн саналыг дэмжье гэсэн томьёоллоор санал хураахад Байнгын хорооны хуралдаанд оролцсон гишүүдийн олонх нь дэмжсэн болно.

Улсын Их Хурлын эрхэм гишүүд ээ, 

 Монгол Улсын Засгийн газрын гишүүн-Эрүүл, мэнд спортын сайдын үүрэгт ажлаас Г.Шийлэгдамбыг чөлөөлөх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

З.Энхболд: - Нэр дэвшигчийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Батцогт танилцуулна. 

Д.Батцогт: - Улсын Их Хурлын дарга, эрхэм гишүүдээ,

Монгол Улсын Үндсэн хуулийн Хорин тавдугаар зүйлийн 1 дэх хэсгийн 6 дахь заалт, Монгол Улсын Засгийн газрын тухай хуулийн 21 дүгээр зүйлийн 2 дахь хэсэг, 23 дугаар зүйлийн 1 дэх хэсгийн 1 дэх заалтыг үндэслэн Монгол Улсын Ерөнхий сайд Ч.Сайханбилэг Засгийн газрын гишүүн-Эрүүл мэнд, спортын сайдаар Самбуугийн Ламбааг томилуулах тухай саналаа 2016 оны 05 дугаар сарын 17-ны өдөр Улсын Их Хуралд өргөн мэдүүлсэн билээ.

Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.6 дахь хэсэгт заасныг үндэслэн Нийгмийн бодлого, боловсрол, соёл, шинжлэх ухааны байнгын хороо 2016 оны 05 дугаар сарын 20-ны өдрийн хуралдаанаараа Монгол Улсын Ерөнхий сайдын дээрх саналыг хэлэлцлээ.

Эрүүл мэнд, спортын сайдад нэр дэвшигч С.Ламбаа нь 1996-2000, 2004- 2008 онуудад Улсын Их Хурлын гишүүн, Нийгмийн бодлогын байнгын хорооны даргаар, 2008-2012 онд Улсын Их Хурлын гишүүн, Засгийн газрын гишүүн-Эрүүл мэндийн сайдаар, 2012-2015 онд Улсын Их Хурлын даргын ахлах зөвлөхөөр тус тус ажиллаж байсан бөгөөд 2015 оноос Эрүүл мэнд, спортын яамны Төрийн нарийн бичгийн даргаар ажиллаж байна.

Байнгын хорооны хуралдаанаар уг асуудлыг хэлэлцэх үед Улсын Их Хурлын гишүүн Ё.Отгонбаяр орон нутгийн эмнэлгүүдийн стандартыг өөрчлөх, эрүүл мэндийн салбарт тулгамдсан асуудлуудыг богино хугацаанд хэрхэн шийдвэрлэх тухай, Улсын Их Хурлын гишүүн Ц.Оюунгэрэл, Д.Сарангэрэл нар Эрүүгийн хуулийн 15 дугаар зүйлийн 15.1-т заасан 8 жил хүртэл хорих ял болон торгуулийн хэмжээ өндөр байгаа тухай асуулт асууж, Эрүүгийн хуульд өөрчлөлт оруулах тухай болон Эмчийн хариуцлагын даатгалын тухай хуулийн төслийг нэн яаралтай өргөн мэдүүлж, энэ парламентаар хэлэлцүүлж батлуулах, эмч, эмнэлгийн ажилтны цалин хөлсийг нэмэгдүүлэх, өрхийн эрүүл мэндийн төвийг Багахангай дүүрэгт нэмж байгуулах талаар анхаарч ажиллахыг хүслээ.

Улсын Их Хурлын гишүүн А.Бакей, А.Тлейхан нар нэр дэвшигч С.Ламбаа нь эрүүл мэндийн сайдаар ажиллаж байсан, тухайн салбараа сайн мэддэг, мэргэшсэн, ажлын дадлага, туршлагатай тул хугацаа алдалгүй томилох нь зүйтэй гэв. Түүнчлэн Эмнэлгийн тусламж, үйлчилгээний тухай хуулийн хэрэгжилтийг шуурхай зохион байгуулахыг даалгав.

Байнгын хорооны хуралдаанд оролцсон гишүүд санал нэгтэйгээр Монгол Улсын Засгийн газрын гишүүн-Эрүүл мэнд, спортын сайдаар Самбуугийн Ламбааг томилох тухай Монгол Улсын Ерөнхий сайдын саналыг дэмжсэн болно.

Улсын Их Хурлын эрхэм гишүүд ээ,

Монгол Улсын Засгийн газрын гишүүн-Эрүүл мэнд, спортын сайдад нэр дэвшигч С.Ламбаагийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн дэмжиж өгөхийг Та бүхнээс хүсье.

Анхаарал тавьсанд баярлалаа.

З.Энхболд: - Байнгын хорооны санал, дүгнэлт болон С.Баярцогт сайд, нэр дэвшигчээс асуулт асууж үг хэлэх Улсын Их Хурлын гишүүдийг бүртгэе. Чуулган хаах дөхөж байна. Ажлаа түргэвчилье гээд байсан чинь одоо ийм их хүн асууж, өнөөдөр 5 сарын 20. 6 сарын 29-нд сонгууль болох гэж байдаг. 1 сар 10 хоногийн настай сайд дээр ингэж их цаг авах хэрэг байна уу? Бүгдээрээ яах гээд байгаа юм уу? Р.Гончигдорж гишүүн. Тийм. Асуулт асууж, үг хэлэх цуг явж байгаа шүү. Ө.Энхтүвшин гишүүн.

Ө.Энхтүвшин: - Энэ тийм л дээ. Яг 1 сарын л настай Эрүүл мэндийн сайд болж байна л даа. Монгол Улсад гиннесийн ном гэж байдаг бол түүнд баттай орно. Тэгээд надад бодогдож байгаа зүйл бол яагаад Эрүүл мэндийн сайдыг томилохгүй 8 сар болсон юм бэ гэдэг юмны л зангилаа тайлагдаж байна гэж ойлгож байна даа.

Энэ том салбарыг сайдгүй 8 сар явууллаа. Мэргэжлийн хүмүүс нь ороод ирэхээр түүнийг ямар нэгэн шалтаг хэлж байгаад унагалаа, буцаалаа. Тэгээд томилохгүй байсаар байгаад яг сонгуулийн өмнө 1 сар болохын 1 сарын өмнө юм даа ингээд томилохоор оруулж ирж байна. 


Тэгэхээр энэ бол энэ салбарт бол үнэхээр л нэг тийм энэ том салбарт их л хүйтэн сэтгэлээр л хандаж байна даа. Мэргэжлийн хүмүүсийг нь болохоор томилдоггүй. Тэгээд байлгаж байгаад тэгээд нэг эгзэгтэй үеийг нь тааруулаад нэг ийм томилгоо хийж авдаг. 


Үүний цаана юу байна вэ гэхээр энэ сонгууль зориулсан ажиллагааг л С.Ламбаа сайдаар тэнд хийлгэх гэж л үүрэг даалгавар өгч байна гэж би харж байгаа. Би тэр яриаг нь сонсоогүй боловч мэдрэмжээрээ тэгж ойлгож байгаа. Энэ сонгуулийн үед тэр эрүүл мэндийн салбарын тэр олон мянган хүмүүсийн хүчийг энэ сонгууль руу чиглүүлэх ийм үүрэг даалгаврыг л өгч байна. Том салбар учраас. 


2 дугаарт нь тэнд байгаа боловсон хүчнүүдийг нааш цааш нь болгох тийм даалгавар өгч байгаа гэж би бас бодож байна. Зүгээр түүнийг нь С.Ламбаа сайд хэрэгжүүлэх юм уу үгүй юм уу? Өөрөө бас толгойтой хүн тэр бол С.Ламбаа сайдаас өөрөөс нь хамаарах байх л даа. 


Тэгэхээр ийм юманд одоо С.Ламбаа сайд та автахгүй биз дээ? Энэ их айхавтар салбар шүү дээ. Энэ их том салбар. Бужигнуулаад л, улс төрийн захиалга биелүүлэх гээд л, сонгуульд дайчлах гээд л нэг хийсэн ажлаа сонгууль руу зориулж яриад л, ийм л юм болгох гэж л би ийм томилгоог хийж байна гэж бодож байна л даа. 


Бид нар бол шаардсан нь үнэн. Олон удаа шаардсан энэ салбарыг сайдтай болгооч, эзэнтэй болгооч гэж шаардсан. Тэгээд байж, байж байгаад л оруулж ирж байгаа нь энэ л дээ. Би зүгээр яг С.Ламбаа гэдэг хүний хувьд бол энэ чадна, чадахгүй гэдэг талаасаа бол би яриагүй байна. Гол нь энэ томилгоо хийж байгаа байдлыг нь би одоо гол нь тэгж харж байна. 


Тийм учраас би танаас асууж байна. Та яг энэ 1 сарын хугацаанд юуг өөрчилнө гэж бодож байна вэ? Яг юу хийнэ гэж бодож та энэ томилолтыг авч байгаа юм бэ? Энэ салбарын хувьд та яг одоо яг ямар үнэлэлт, дүгнэлт өгч байна яг өнөөдрийн байдлаар. Та нэг хэсэг хугацаанд байхгүй байж байгаад ингээд ирсэн. Ямар байдалд орсон байна вэ энэ салбар. 


Та юуг нь өөрчилнө гэж бодож байна. Тан дээр бас спортын асуудал байгаа. Энэ жил олимптой жил. Тийм. Түүнийг яаж та хангана гэж бодож байгаа вэ? Энэ жил чинь одоо тэгээд сонгууль, АСЕМ, олимп ийм л олон юм давхардсан байгаа л даа. Энэ талаар та нэг өөрийнхөө саналыг санааг нэг чин илэн далангүй нэг хэлээч. 


Нам бол шахаж байгааг би мэдэж байгаа. Нам шахахын тулд таныг тавьж байгаа. Тэгэх юм бол энэ салбар бол бүр элгээрээ хэвтэнэ шүү гэдгийг л хэлье. Тэгээд хариул даа та.

З.Энхболд: - С.Ламбаа нэр дэвшигч хариулъя. С.Баярцогт сайд наашаа хүрээд ир дээ.

С.Ламбаа: - Тусгай даалгаврын хувьд ч байхгүй. Ер нь бол эрүүл мэндийн салбарт хуучин ажиллаж байсан байр суурь дээрээ ажиллана. Эрүүл мэндийн салбар бол бас жаахан хүндрэлтэй нөхцөлд байгаа. Гэхдээ манай эмч мэргэжилтнүүд бол хийдэг ажлаа хийгээд байж байгаа. Засаглал, менежмент талаас нь бол анхаарлаа хандуулж энэ богинохон хугацаанд хэд хэдэн том зорилтуудыг шийднэ гэж ингэж бодож байгаа. Наад зах нь Эмнэлгийн тусламж үйлчилгээний хуулийн дагуу гарах энэ арван хэдэн журмыг яаралтай боловсруулж батлах тухай асуудал, сая Байнгын хороон дээр яригдсан Эрүүгийн хуулийн шинэчилсэн хуулиар батлагдсан 15.1-ийг өөрчлөх энэ ажлын хэсэг байгуулаад өөрчлөлтөө оруулаад ингээд саналаа бол тавьсан. 


Ц.Нямдорж гишүүн тэргүүтэй хүмүүсийн өргөн барьсан хууль байгаа. Хуулийн төсөл байгаа. Энэ бүгдийг нийлүүлээд бол маш богинохон хугацааны доор бас оруулж ирэх ийм зорилго тавьж байгаа. Мөн одоо миний хувьд бол бас өмнө нь эхлүүлсэн байсан 2, 3 том ажлаа бол нэлээн явуулсан. Үүнийгээ дуусгая гэж ингэж бодож байгаа. Энэ төрийн албан хаагчдын эмнэлгийн асуудал, үндэсний оношилгоо, эмчилгээний төвийн асуудал, 300 ортой хүүхдийн эх хүүхдийн эрүүл мэндийн төвийн асуудлыг бол богино хугацааны дотор шийдэж амжуулах ийм зорилт тавьж байгаа.


Ер нь бол одоо сонгууль бол бидэнд бол хамаагүй. Би бол өөрөө нэр дэвшихгүй хүн учраас ажлаа хийнэ гэж бодож байгаа.


З.Энхболд: - Ц.Даваасүрэн гишүүн. 5 минутыг нэг мөсөн өгч байгааг анхаараарай. Улаан гэрэл ассан байна уу? Ц.Даваасүрэн гишүүн.

Ц.Даваасүрэн: - С.Ламбаа гишүүн асны хувьд бол өмнө нь сайд хийж байсан учраас бас тодорхой туршлага байгаа байх. Ер нь зүгээр цаашдаа бид салбарын мэргэжлийн хүн гэдгийг бол боддог л болох юм бол энэ салбарын ажил сайжирна, салбарын ажил сайжрахаар чинь улс орны чинь ажил сайжирна. Тэгж байж хямралаас гарна гэдгийг бид ер нь бодох ёстой. 


Бид бас бие даагчдын зөвлөл гээд 2 удаа энэ Эрүүл мэндийн сайдын томилгооны асуудлыг хэдэн сарын өмнө одоо мэдэгдэл гаргаж шаардаж л байсан юм л даа. Хуулийн хугацаа зөрчиж байгаа талаар, хэтэрлээ гэдэг талаар тэгэхэд бол таг чиг л байсан. Тэгэхээр хууль зөрчинө гэдэг асуудал бол улс төрийн тохирооноос одоо дор асуудал хууль зөрчихийг бол тэгээд л ер нь одоо ердийн зүйл шиг ханддаг болсон. 


Улс төрийн тохироо түүнээс илүү болсон ийм цаг үе байгаад байгаа юм. Тэгээд ийм хууль зөрчсөн асуудлыг юу ч болоогүй юм шиг, тэгээд юу ч асуудаг юм гээд ингээд сууж байна гэдэг бол өнөөдрийн одоо бидний нүүр царай л юм даа. 


Тэгээд одоо үүний үл тоогоод инээгээд сууж байгаа хүнийг харахаар уур ч хүрмээр юм шиг. Нэг бодлын бас нэг иймэрхүү төртэй болсондоо ч одоо тэгээд харамсмаар юм шиг болсон цаг юм.


Төрийн түшээд нь өөрсдөө ингээд хууль дээр заасан ийм томилгоо хугацаа энэ тэрээ үл тоогоод сууж байна гэдэг чинь бид яаж иргэдээсээ хууль сахь гэж ингэж шаардах вэ? Маш хэцүү зүйл. Уг нь бол бид нар өөрсдөөсөө эхлээд хуулийг дээдэлдэг ийм ёс суртахуунтай болоод эхлэх юм бол энэ улс орон чинь бас нэг сахилга хариуцлагатай л болоод л явах байх л даа.


Тэгэхээр ийм зүйл бол бидэнд алга гэж ер нь бол хариуцлага сахилгын тухай асуудал бол байхгүй болсон байна. Тэгэхээр энэ томилоогүй хугацаанд хэд хэдэн хүн алтан амиа алдсан ийм зүйл гарсан. Эхийн эндэгдэл нэмэгдсэн, улаанбурхны асуудал хүчтэй яригдсан гээд ингээд ирэх юм бол энэ бидний хууль зөрчсөн асуудал бол хүний алтан амиар төлөгдсөн.


Гэхдээ хэн ч хариуцлага хүлээхгүй. Тийм л төрийг бид нар өнөөдөр бүтээсэн. Үүний цаана тэр жишээлбэл тэр гэр бүлийнхээ гишүүнийг алдаж байгаа гэдэг юм уу шинээр төрж байгаа хүүхдээ алдаж байгаа эх үрийн зовлонг бид нар мэдэрч чадахгүй байна л даа. 


Бидний тархинд шал өөр юм гашилж байна ерөөсөө. Шал өөр юм бодогдож байна. Тэгээд үүний талаар ярья гэхээр юугаа ярьдаг юм гээд ингээд сууж байна шүү дээ бид бол. Тэгээд эмнэлэг дээр бол энэ хугацаанд ерөөсөө л тэр сахилга, хариуцлагын асуудал бас суларсан. Сайд хэн болох вэ, эмнэлгийн дарга хэн болох вэ манай эрүүл мэндийн газрын дарга хэн болох вэ гэдэг юм уу нэг ийм томилгоо л хөвөрсөн ийм л хэдэн сарыг бид нар ард үлдээсэн. 


Тэгэхээр яах вэ одоо бол С.Ламбаа сайдад юу гэж захих вэ дээ 1 сар л байна. Та энэ салбарт ажиллаж байсан хүн бас хүнээ мэдэх юм. Тийм учраас бас таны байх үед халагдсан хүн байгаад өөр хүнээр солигдсон энэ тэр юм байх юм бол түүнийг засаж залруулж солих гэж иймэрхүү үйлдэл гаргаад юу гэх вэ. Одоо бол байгаа тэр тулгарсан тэр улаанбурхан гэдэг юм уу ялангуяа тэр эхийн эндэгдлийн асуудал нэмэгдэж байна. Түүнийгээ бол зогсоох чиглэл дээр анхаарна биз гэж захья. 


Энэ хугацаанд гоё сайхан болгоно гэж худлаа яриад яах вэ? Гол нь тогтвортой байлгах хэрэгтэй. Тэгээд тэр үүсээд байгаа тулгамдаад байгаа асуудлуудыг шийдвэрлэхэд бол бас анхаарах ёстой гэж ингэж захих байна. Ер нь бол бид нар энэ салбарыг бол энэ 4 жилийн хугацаанд бол бас нэлээн самарлаа гэдгээ бол улс төрчид ойлгох хэрэгтэй. 


Яагаад гэвэл хүний эрүүл мэнд нэгт байх ёстой. Тэгээд боловсрол дараа дараагийн асуудлаа ярих ёстой. Гэтэл бид хамгийн чухал ийм салбар дээрээ бол хамгийн хариуцлагагүй хандсан ийм Их Хурал, ийм төр байсан гэдгийг бол бид хэлэх ёстой. 


Томилсонгүй шүү дээ улс төрийн томилгооноос болоод л тэгсэн мөртөө их орноо хөгжүүлнэ, эх орондоо тусална, эх орноо хайрлана гээд ингээд л яриад байгаа шүү дээ.


Ийм юм дээр л хайрлах ёстой шүү дээ бид нар. Тэр алтан амиа алдаж тэр эцэг, эх, үр хүүхдүүдийг бид нар хайрлах ёстой. Тэгж чадахгүй байгаа хүмүүс яаж улс орноо хайрлах вэ гэдгийг л хэлэх байна.

З.Энхболд: - А.Тлейхан гишүүн.

А.Тлейхан: - Баярлалаа. Эрүүл мэндийн сайдыг томилох асуудлыг бид олон удаа шаардсан. 8 сар гаруй гэж сая хүмүүс ярьж байна. Үнэхээр энэ ажил төрөл нь хүнд байгаа, олон тулгамдсан асуудалтай байгаа энэ салбарын сайдыг удааж ингээд эзэнгүй байлгасан нь харамсалтай байгаа юм л даа. Ингээд С.Ламбаа дарга одоо сайдаар нэр дэвшиж ирж байна. Нэлээн туршлагатай, гайгүй хүн байна гэж бид нар үзэж байгаа.


Тэгээд С.Ламбааг одоо Эрүүл мэндийн сайдаар томилохыг дэмжиж байгаа гэдгийг юуны өмнө хэлье.


2 дахь миний хэлэх гэж байгаа зүйл бол түрүүн хүмүүс ярьж байна. Эрүүл мэндийн салбар маш хүнд байгаа салбар. Үнэхээр ажил доголдсон зах зээлд шилжсэн 25 жилийн дотор одоо 1 цэгцэрч өгөхгүй байгаа ийм салбар. Хүний аминаас илүү үнэтэй юм гэж байхгүй. Бид нар хүний амь руугаа л илүү анхаарах ёстой юм.


Өнөөдөр гарч байгаа эрүүл мэндийн салбарын доголдлыг харах юм бол 2 шалтгаантай байна уу даа гэж би хардаг. 1 дүгээрт нь энэ салбарын удирдлага зохион байгуулалт, менежмент бол үнэхээр сул байгаа. Ялангуяа төрийн өмчийн эмнэлгийн удирдлагууд байнга солигдож байдаг. Нэг сайд ирээд л бүгдийг нь хоморголон халж байдаг. Баахан маргадаг ийм асуудал байгаа. 


Тэнд ажиллаж байгаа хүмүүсийн нийгмийн асуудал цалин нь бол үнэхээр доогуур, амьдрал нь хүрэхгүй байнгын бухимдалтай байдаг.


2 дахь асуудал нь санхүүгийн хүндрэл. Мөнгө төгрөг нь хүрэлцдэггүй. Бид энэ 4 жилд Эрүүл мэндийн даатгалын тухай хууль гаргаж санхүүжилтийн асуудлыг шийдэх гэж оролдсон. Сайхан хууль гарсан. Хэрэгжилт нь тийм сайнгүй байгаа. Саяхан Эрүүл мэндийн тусламж үйлчилгээний хууль гаргалаа. Энэ салбарын менежмент сайжруулах ялангуяа бие даасан байдлыг ханган тухай сайхан шийдвэр гарсан.


Үүнийг сайн хэрэгжүүлэх ёстой гэж би С.Ламбаа сайдад захья. Өөрөө хуулийн хэлэлцүүлгийн анхнаас яваад олдоо эцсээ хүрсэн. Үүнийг харин сайн зохион байгуулах ёстой. Бас л улс төрийн аргаар улс төрийн шалгуураар тэр эмнэлгийн дарга нарыг томилдог, түүний удирдаг зөвлөлийг томилдог байх юм бол бүтэхгүй. Жинхэнэ салбарын мэргэшсэн, чадвартай, хүлээн зөвшөөрөгдсөн хүмүүсийг нь томилж ажиллуулах юм бол энэ салбар босно гэдгийг юуны өмнө хэлье.


Дараагийн миний хэлэх гэж байгаа зүйл бол эрүүл мэндийн салбарын ажиллаж байгаа хүмүүсийн урмыг нь сэргээмээр байна. Тэр хүмүүсийн ажлыг хөнгөвчилмөөр байна. Цалин урамшууллыг нь нэмэгдүүлмээр байна. Гэтэл эрх баригчдын зүгээс тэгэх биш тэр хүмүүсийг айлгасан, сүрдүүлсэн, дарамталсан, бухимдуулсан ийм хууль гаргаад байна. 


Эрүүгийн хуулийн сая танилцуулга дээр гарч байна. Хариуцлага алдсан эмчийг 80 сая төгрөгөөр торгох юм уу, 8 жилийн хорих ял өгнө гэж яаж тийм хууль баталдаг байна вэ бид нар. Энэ бол үнэхээр тэр хүмүүсийн урмыг сэргээх биш энэ хүнд салбарыг улам хүндрүүлсэн. Өнөөдөр хагалгаа хийх эмч ер нь ховордсон байна.


Яршиг одоо 8 жил шоронд явснаас зүгээр байж байх нь зүйтэй юм болов уу гэж маш олон хүн ярьж байна. Энэ хуулийг өөрчлөх зорилгоор Ц.Нямдорж, Д.Сарангэрэл нарын гишүүд санаачилж хууль санаачилж сарын өмнө одоо Засгийн газарт өгсөн. Өнөөдрийг хүртэл хариу байхгүй ингээд сууж байна. Сая З.Энхболд дарга үүнийг яаралтай баталмаар байна гэж ярьж байна. 


Ардын намын хүмүүс санаачилсан учраас оруулахгүй байгаа юм уу ямар учиртай юм бэ? Ерөнхий сайд үүнд хариулаач. Бүтэн сар бариад одоо яаралтай энэ хуулийг чуулган хаахаас өмнө баталъя гээд ингээд яриад байх юм. Ингэж тэр бухимдсан салбарын асуудлыг шийдэх гэж оролдож байгаад нь яагаад саад болоод байгаа юм бэ? 


Болно, болохгүй гээд хариу өгөхөд тийм хүнд юм уу хаашаа юм бэ?үүн дээр 1 дүгээрт хариулт авмаар байна.


2 дугаарт С.Ламбаа даргад захиж хэлэхэд та бүх зовлонг нь мэдэж байгаа хүн. Хэдийгээр богино хугацаанд ч гэсэн сайн ажилламаар байна. Сонгууль гээд баахан ийш тийш нь давхихгүйгээр. Нэгэнт зорьж очсон учраас богино хугацаанд ч гэсэн их зүйлийг хийж болно. Тийм учраас эрүүл мэндийн салбарын юуны өмнө тэр ажиллаж байгаа эмч, сувилагч, асрагч нарын урмыг сэргээсэн юм хийгээч.

2 дугаарт нь эмнэлэг дээр байгаа нэг зүйл бол төрийн өмчийн эмнэлэг дээр бүх ачаалал очсон байнгын урт дараалал байдаг. Өдөр, шөнөгүй оочирлодог. Сүүлдээ бүр оочроо худалддаг, дараалал худалддаг тийм системд орж байгаа юм байна. Үүнийг багасгах ялангуяа ачааллыг хувийн хэвшлийн эмнэлэг рүү шилжүүлэх, даатгалаас тэнцвэртэй олгох юм бол тийшээ очих ийм боломж байгаа гэдгийг анхааруулъя танд.


Ажлын амжилт хүсье. Сайн ажиллаарай гэж хэлэх байна. Баярлалаа.


З.Энхболд: - Ерөнхий сайд хариулъя. 

Ч.Сайханбилэг: - Баярлалаа. Ерөнхий сайдын хувьд бол энэ асуудал орж ирээд бараг 2, 3 минутын дотор шийдэгдээд явах байх гэдэг хүлээлттэй байсан. Сая би бас уулзалт дээрээ телевиз хараад ороод ирлээ л дээ. Дэлгэцээр дүүрэн нэр гарсан, тэгээд хүмүүсийн ярьж байгаа юм маань бас жаахан сонгууль ойртсон улс төрийн үнэр, мессеж нэлээн ханхлах ийм шинж төлөв бол ажиглагдаад ирлээ.


Тийм учраас би өөрөө бас ороод ирлээ. Юуны өмнө 1 дүгээрт би нэг зүйлийг хэлье. Ямар нэг хууль зөрчсөн юм бол ерөөсөө байхгүй. Одоо хууль зөрчсөн гээд сая Ц.Даваасүрэн гишүүн ярьж байна. Тэр хуулийн хэддүгээр зөрчсөн гэдэг зүйлээ ярих юм бол тур хуулийнхаа дагуу тайлбар өгөхөд бэлэн байна. 


Ерөнхий сайдын хувьд шууд хариуцлагатайгаар хэлэхэд нэг ч хууль зөрчигдөөгүй. Яагаад ингэж удаасан юм бэ гэдэг асуудлыг бол мэдээж тавих байх. Өнөөдөр Эрүүл мэндийн сайдаар ажиллаж байсан Г.Шийлэгдамба одоо хүртэл өнөөдөр шүүхээр орж гэм буруутай нь тогтоогдоогүй. Ерөнхий сайдын хувьд гэм буруу нь шүүхээр тогтоогдоогүй хүний ажлыг шууд булааж авч Их Хурал дээр асуудлыг шийдэх бол би бол өөрөө бас хариуцлагагүй үйлдэл гэж бодож байсан тийм учраас хэсэг хугацаа бол үнэхээр авахаас өөр аргагүй. Энэ хүний шүүх хурал өнөөдөр ч болоогүй байгаа. 


Шүүхээр буруу нь тогтоогдож байж бид нар бол ярьдаг. Харин тийм учраас шүүмжлэлийг нийгэмд бас ингээд эзэнгүй явж байна гэдэг ийм яриа гараад байсан учраас энэ асуудлыг шийдэхийн тулд өнгөрсөн долоо хоногт хүний нэр оруулж ирсэн. Байнгын хороо дэмжээгүй учраас би өнөөдөр 2 дахь хүнийхээ нэрийг оруулж ирж байна.


Яагаад ингэж явж байгаа. Эзэнгүй байдаг нэг ч цаг, минут байдаггүй юм. Гүйцэтгэх засаглалын өөрийнх онцлог. Нэг Засгийн газрын бүрэн эрх, нөгөө Засгийн газрын бүрэн эрхтэйгээр залгадаг. Нөгөө сайдуудын хооронд ч ажил ингэж явдаг. Өнөөдөр эрүүл мэндийн салбар эзэнгүй нэг секунд, нэг минут ч болоогүй. 


Монгол Улсын Шадар сайд энэ салбарыг яг Эрүүл мэндийн сайдын үүрэг гүйцэтгэгчээр залгаад ажиллаад явсан. Өнөөдөр энэ салбарт туршлагатай С.Ламбаа даргыг авчирч төрийн нарийн бичгийн даргаар ажиллуулсан. Өнгөрсөн хугацаанд зөндөө ажил хөдөлсөн шүү дээ. Одоо 2 дугаар эмнэлэгт хашаан дотор сүүлийн бараг 4, 5 жил зогссон байсан энэ оношилгооны том төвийн асуудал шийдэгдээд ирэх долоо хоногт барилгын ажил нь эхлэх гэж байна.


Дээр ботаникийн цэцэрлэг дотор том Японы тусламжаар хамгийн сүүлийн үеийн орчин үеийн эмнэлэг баригдаж байна. Сонгинохайрханд бас энэ ажлууд нь явагдаад дуусаж байна гээд цаг үеийн бүх ажлууд явсан. Хууль эрх зүйн хувьд бол Их Хурал дэмжиж манай эмнэлгийн энэ үйлчилгээний талаар даатгал санхүүжилтийн талаар засаглалын талаар бол чухал хуулиудыг баталсан. Энэ салбарын ажил 1 минут зогссон юм бол байхгүй.


Тэгээд сонгуулиар тэртээ тэргүй орж сарын дараа энэ салбарт хийсэн юмнууд сонгогчдоор дүгнэгдэнэ. Тийм учраас өнөөдрийн энэ чуулганы танхим дотор одоо ингээд бас ийм богинохон хугацаанд томилогдох гэж байгаа хуучин энэ салбарын сайдаар явж байсан хүнийг, одоо төрийн нарийн бичгийн даргаар ажиллаж байсан хүнийг хурдан батлаад өгөөч гээд би бас энэ асуудлаа оруулж ирэхээс өмнө цөөнхийн бүлгийн удирдлагатай бас уулзсан. 


Ийм асуудал дээр бол элдэв асуудал байхгүй Ерөнхий сайд өөрөө асуудлаа оруулаад ирэх юм бол бид нар дэмжээд явуулна гэсэн. Тэгээд өнөөдөр ийм олон дэлгэцээр хүн тавьж байгаад ингээд улс төрч юм шиг юу ч юм шиг үгүй ч юм шиг захиа даалгавар ч юм шиг юу нь мэдэгдэхгүй ийм зүйл хийж байхын оронд энэ асуудлаа хурдан шийдээд явъя гэдэг ийм хүсэлтийг Ерөнхий сайдын хувьд би бас тавьж байгаа юм.


Тийм учраас энэ асуудлаа нэг бол хурдан шийдээд явъя. Эсхүл би одоо ингээд улс төр болоод яваад байх юм бол одоо магадгүй энэ бүлэг завсарлага авдаг юм уу энэ асуудлаа дараа нь ярья эсхүл. Ямар нэгэн байдлаар бол асуудал шийдэгдэж байгаа асуудал гацаж байгаа ямар нэг зогсож байгаа бол юм огт байхгүй байгаа.


Засгийн газрын хувьд бол бид нар бол зөндөө олон юмнууд дундуур орлоо. Зунд нь ган болсон, өвөлд нь зуд болсон. Энэ бүх юмнууд дундуур явж байгаа. Хүн, малын халдварт өвчнүүд гарсан. Одоо энэ салбарын санхүүжилт бүх юм дээрээ бол гацаагдахгүй өгөөд явж байгаа. Шинэ одоо шинээр үүссэн халдварт өвчний энэ санхүүжилт, энэ зохицуулалтууд нь бас  хийгээд явж байгаа. Эмч, сувилагчийн илүү цагийн төлбөр нь олгогдоод явж байна. 


Вакцин авах энэ бүх ажлууд бол энэ өвчний шинж тэмдэг илэрсэн 3, 4 сарын өмнө авагдсан учраас оны эхэнд авагдсан учраас одоо вакцинууд нь тэр 3, 4 сар үйлдвэрлэгдээд орж ирээд одоо хүмүүсийн 40 хэдэн хувь хамрагдаад явж байгаа байхгүй юу. Тийм учраас энэ бүх цаг үеийн ажлууд нь бол хийгээд явж байна.


Яг энэ улаанбурхан өвчинтэй холбогдсон аппарат тоног төхөөрөмжүүд бүх зүйлүүд нь бас 2, 3 сарын өмнө захиалагдсан учраас өнөөдөр бүтэн суурилагдаад яг олон улсын жишиг стандартад хүрээд явлаа.


Тийм учраас асуудалдаа наанатай, цаанатай хандаад энэ асуудлыг бол тэртээ тэргүй өнөөдөр ажлаа хийгээд явж байгаа С.Ламбаа дарга бол үргэлжлүүлээд л ажлаа хийгээд л ингээд үргэлжлүүлээд л явна. Статус нь төрийн нарийнаас сайд руу бол шилжинэ. Ямар нэгэн байдлаар бол салбар дээр ийм асуудал үүсэхгүй, хүндрэлүүд үүсэхгүй. Одоо хүн очоод дасан зохицно, асуудалтайгаар танилцана энэ тэр гэдэг ямар ч шаардлага байхгүй. Ингээд ажиллаад явах бололцоотой байгаа юм. 


Тийм учраас би эрхэм гишүүдийг энэ асуудлыг хурдан нэг талд нь гаргаж шийдээд энэ ажлаа үргэлжлүүлээд дараа дараагийнхаа чухал асуудлуудыг цаг хугацаа … /минут дуусав/


З.Энхболд: - Б.Гарамгайбаатар гишүүн.

Б.Гарамгайбаатар: - Баярлалаа. Тэгэхээр одоо бол Засгийн газрын гишүүнийг томилох асуудал орж ирээд байгаа юм. Тэгээд Ардын нам, Монгол ардын нам бол удаа дараа шаардсаар байж энэ асуудлыг оруулж ирсэн гэж гишүүд нь ярьж байгаа боловч мөн эрүүл мэндийн салбарт их санаа зовсон дүр төрх эсгэж байгаа боловч цэвэр улс төр рүү шилжүүлж байна л даа. 


Үг хэлж байгаа гишүүд болгон зөвхөн улс төрийн сэдэвтэй агуулгаар яриад эхэллээ. Тийм учраас Ардчилсан нам 4 цагийн завсарлага авч байна. 

З.Энхболд: - Ардчилсан намд 4 цагийн завсарлага 16 цаг хүртэл өглөө. Үдээс хойш сайдын асуудлыг үргэлжлүүлж хэлэлцэнэ. 


Дараагийн асуудал. Монгол Улсын Засгийн газар Азийн хөгжлийн банк хооронд байгуулах “Хилийн үйлчилгээг сайжруулах бүс нутгийн зээлийн төслийн” Зээлийн хэлэлцээрийг соёрхон батлах тухай асуудлыг хэлэлцье. Хууль санаачлагчийн илтгэлийг Сангийн сайд Б.Болор танилцуулна. Индэрт урьж байна. 


Б.Болор: - Улсын Их Хурлын дарга, эрхэм гишүүд ээ, 

Монгол Улсын Засгийн газар, Азийн хөгжлийн банктай хамтран хэрэгжүүлэх Хилийн үйлчилгээг сайжруулах бүс нутгийн төслийн зээлийн хэлэлцээрийг Ерөнхий сайдын 2016 оны 4 дүгээр сарын 20-ны өдрийн 55 дугаар захирамжийг үндэслэн 2016 оны 4 дүгээр сарын 28-ны өдөр байгуулаад байна. 

Хилийн үйлчилгээг сайжруулах бүс нутгийн төслийн хүрээнд Замын-Үүд, Алтанбулаг, Бичигт боомтуудын үйл ажиллагааг сайжруулах гаалийн автоматжуулсан мэдээллийн системийг шинэчлэн сайжруулах тус системийг хуучин Татварын ерөнхий газрын мэдээлэл харилцаа холбооны системтэй харилцан ажиллах чадвартай болгох бөгөөд гадаад худалдааны цахим нэг цонхны системийг нэвтрүүлэх бэлтгэл ажлыг хангана. 

Төслийг Азийн хөгжлийн банкны хөнгөлөлттэй зээлийн эх үүсвэрээр санхүүжүүлэхээр төлөвлөж байна. Зээлийн нөхцөл нь жилийн 2 хувийн хүүтэй, 20 жилийн хугацаатай байгаа бөгөөд үүнээс эхний 5 жилд үндсэн төлбөрөөс чөлөөлөгдөнө. 

Энэхүү зээлийн хэлэлцээр нь Монгол Улсын олон улсын гэрээний тухай хуулийн 10 дугаар зүйлийн 44-т заасны дагуу гадаад улс, олон улсын байгууллагаас авах зээлийн ерөнхий нөхцөлийн тухай гэрээ тул Улсын Их Хурлаар соёрхон батлуулах шаардлагатай юм.

Иймд зээлийн хэлэлцээр соёрхон батлах тухай хуулийн төслүүдийг хэлэлцэн шийдвэрлэж өгнө үү. Анхаарал тавьсанд баярлалаа.

З.Энхболд: - Хуулийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ц.Баярсайхан танилцуулна индэрт урьж байна.

Ц.Баярсайхан: - Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2015 оны 07 дугаар сарын 01-ний өдрийн хуралдаанаар урьдчилан зөвшилцсөний дагуу Монгол Улсын Засгийн газар, Азийн хөгжлийн банк хооронд байгуулсан “Хилийн үйлчилгээг сайжруулах бүс нутгийн төсөл”-ийн зээлийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2016 оны 05 дугаар сарын 17-ны өдөр Улсын Их Хуралд өргөн мэдүүлснийг 05 дугаар сарын 18-ны өдрийн хуралдаанаараа хэлэлцлээ.

Уг асуудлыг хэлэлцүүлэхэд Улсын Их Хурлын гишүүдээс санал гараагүй болно.

Хуулийн төслийг Байнгын хорооны хуралдаанд оролцсон гишүүдийн олонхи дэмжиж, соёрхон батлах нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улсын Засгийн газар, Азийн хөгжлийн банк хооронд байгуулсан “Хилийн үйлчилгээг сайжруулах бүс нутгийн төсөл”-ийн зээлийн хэлэлцээрийг соёрхон батлах тухай хуулийн төслийн талаар гарсан Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг баталж өгөхийг хүсье. Анхаарал тавьсанд баярлалаа.

З.Энхболд: - Ажлын хэсгийн гишүүд.  М.Болортуяа -Барилга хот байгуулалтын яамны төрийн нарийн бичгийн дарга, С.Пүрэв -Гааль, татварын ерөнхий газрын дарга, Д.Бэхбат Гааль, татварын ерөнхий газрын дэд дарга , Д.Эрдэнэтуяа -Сангийн яамны Хөгжлийн санхүүжилт өрийн удирдлагын газрын Зээл тусламжийн бодлогын хэлтсийн мэргэжилтэн, н.Оюунчимэг -Барилга хот байгуулалтын яамны Барилга, нийтийн аж ахуйн бодлогын газрын ахлах мэргэжилтэн, Б.Оюун -Зүүн өмнөд говийн хот, хил орчмын хотын хөгжил төслийн удирдагч. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх гишүүд байна уу? Б.Бат-Эрдэнэ гишүүнээр тасалъя. Ц.Нямдорж гишүүн.

Ц.Нямдорж: - Энэ нөгөө нэг 58.3 чинь энэ зээл авсны дараа хэд болох юм бэ? Үүн дээр нэг хариулт авмаар байх юм.

Тэр Их Хурлын чуулган завсарласнаас хойш 250 саяын зээл авсан. Дараа нь 500 саяын аваад мөнгө босголоо гэж л баахан ярьсан л даа. Энэ хоёр чинь нийлээд 750 сая, одоо ингээд энэ зээлийг нэмээд 58.3 хэд болох юм бэ? Үүнд хариулт авъя. 

2 дугаарт Засгийн газар зээлийн эргэн төлөлтийг ер нь ярьж байгаа юу? Энэ жил 960-аад сая долларын зээл төлөгдөх байх. Ирэх жил 1.5 тэрбум долларын зээл төлөгдөх байх. Энэ зээлүүдийг ер нь яаж төлөх гэж байгаа юм бэ? Энэ тал дээр л хариулт авъя. Зээлийн асуудал яригдаж байгаа учраас.

З.Энхболд: - Б.Болор сайд хариулъя.

Б.Болор: - Ц.Нямдорж гишүүний асуултад хариулъя. Тэгэхээр энэ Азийн хөгжлийн банкнаас авах энэ одоо яг энэ хоёр зээлийн хувьд бол өнгөрсөн онд төсөв хэлэлцэж байх үед төсөвт тусгагдаж суусан байгаа. Тийм учраас үүн дээр бол ямар нэгэн байдлаар өрийн таазад нөлөөлөх ийм зүйл бол гарахгүй. Энэ жил бол өрийн тааз бол 58.3 биш 55.0 хувьтай байгаа. 

Өнөөдөр бол бид үүнийг бол тооцоолоод гаргахад бол өнөөдөр одоогийн байдлаар бол энэ бол 55 хувьдаа бол барина. Ер нь бол яах вэ тэр босгосон мөнгөний асуудлыг бас ярьж байх шиг байна. Өнгөрсөн жил төсөв батлахад 1.4 их наядын үнэт цаас гаргах эрхийг Улсын Их Хурлаас олгосон байгаа. Энэ хэмжээндээ бол бид нар үнэт цаас гаргаад ингээд явж байгаа.

Зээлийн эргэн төлөлтийг бол жил болгоны төсөв дээр бид нар тооцож ярьдаг. Ер нь бол энд нэг зүйлийг тэмдэглэн хэлэхэд 2016 оны төсвийн тодотгол болон 2017 оны төсвийг батлахдаа энэ асуудлуудыг бол Сангийн яам бол нэлээн тооцож зөв гаргахаар ажиллаж байна. Ер нь 2016 оны төсвийг анх оруулж ирэхдээ бол бид бас үүнийг нэлээн бодож оруулж ирсэн.

Тухайн үед бол бас Их Хурал дээр энэ төсвийг бол тэр чигээр нь батлаагүй. Өөрчилж баталснаас болж бол энэ тодорхой хэмжээний өөрчлөлтүүд орж байгаа. Гэхдээ үүнийг бол бүрэн засаад зөв зам руу нь оруулаад явах бүрэн боломжтой байгаа. 

З.Энхболд: - Тодруулъя. 

Ц.Нямдорж: - Энэ тэр 750 сая чинь ороод 55 болж байгаа юм уу? 

З.Энхболд: - Б.Болор сайд нэмж хариулъя.

Б.Болор: - Бид дотоодын бонд өндөр хүүтэй дотооддоо бонд гаргахгүй гэсэн ийм байр суурьтай ажиллаж байгаа. Тийм учраас бид өндөр хүүтэй бондоо нөхөн санхүүжүүлэх зарчмаар зарим мөнгө нь бол хэрэглэгдэж байгаа. Тийм учраас 750 ороод энэ өрийн хязгаар бол 55д бол барьж байгаа. 

З.Энхболд: - Б.Бат-Эрдэнэ гишүүн.

Б.Бат-Эрдэнэ: - Баярлалаа. Энэ юу дээр би нэг юм тодруулж асуумаар байгаа юм. Ерөнхийдөө бол жилийн 2 хувийн хүүтэй 20 жилийн хугацаатай эхний 5 жил бол үндсэн төлбөрөөс чөлөөлөгдөнө гэдэг бол энэ боломжийн нөхцөл юм уу даа гэж ингэж бодогдоод байх юм.

Тэгэхээр 1990 оноос хойш одоо олон улсын байгууллагуудаас авч ашигласан зээлийн ер нь надад хамгийн таатай нөхцөл ямар нөхцөлтэй хэдий хэмжээний зээлийг аваад тэгээд түүнийг юунд зарцуулсан юм бэ та бүхэнд тийм тооцоо байна уу? 

2 дугаарт нэг асуух гээд байгаа юм бол чуулган завсарласан үеэр 250 сая, 500 сая доллар гээд ингээд сундалдуулаад зээл аваад байна шүү дээ. Энэ зээлүүдийн чинь нөхцөл ямар хэмжээтэй юм бэ? Хэдэн хувийн хүүтэй юм бэ? Ямар хугацаатай юм бэ? Юунд зарцуулж байгаа юм бэ?

Дотоодын өндөр хүүтэй бондыг чөлөөлж байгаа гэдэг нэрийн доор дахиад арилжааны нөгөө Чингис бондоос доргүй хүүтэй зээл аваад л ингээд цохиод байх юм бол энэ чинь ер нь хаашаа юм болох юм бэ?

Одоо бид нар бол 5 жилийн хугацаатай, 5 хувийн хүүтэй ийм л арилжааны зээл аваад л түүнийгээ гялгар уут хүлэмжээс эхлүүлээд зам уулзвар аймгуудыг Улаанбаатар хоттой холбох энэ дэд бүтцийн бүтээн байгуулалтын ажлууд хэвийн явагдаж байхад түүний урдуур хар хүний төлөө шар хүн гэдэг шиг давхиж аваачиж чихээд өнөөдөр улс орныхоо эдийн засгийг, ирээдүйг иймэрхүү байдалтай болгоод тэгээд хэв нэг түүнийгээ сайхан гээд ингээд яриад сууж байгаа хүмүүс шүү дээ.

Өмнө нь Эрүүл мэндийн сайдын томилгооны асуудлаар ингээд завсарлага авсан. Би бол одоо их харамсалтай байдаг юм. Энэ 4 жилийн хугацаанд энэ эрүүл мэнд, боловсрол, хүн ардын ажил эрхлэлт, жижиг дунд аж ахуйн бизнес эрхлэгчдийн талаар бол нааштай нэг ч юм ер нь хатуухан хэлэхэд хийгээгүй гэж хэлж болно. 

Том пүүс компанийн төлөө тэр бусад юмнуудыг бол бүгдийг нь орхисон ингээд л явагдаж байгаа шүү дээ. Ингээд том одоо өндөр хүүтэй ийм зээлийн хангалт аваачаад хийсэн хавханд аваачаад хийсэн бусад улс орнуудын гашуун түүх байгаа шүү дээ. Тэр юмнаас бид нар жаахан тойрч, сэрэмжилж байхыг бодохгүй бол ийм маягаар байх юм бол их хүнд байдалтай болно.

Тэр Энэтхэгийн Ерөнхий сайд айлчилсан тэр айлчлалын хүрээнд тохирсон Энэтхэгээс авах зээлийн хэлэлцээр зээлийн нөхцөл бол бас бололцоотой болов уу гэж бодож байгаа. Аль болох бид нар ер нь энэ танилцуулаад байгаа Азийн хөгжлийн банкны нөхцөлөөс ер нь доргүй арай ч хөнгөлөлттэй бололцоо байдаг бол хуучин авч байсан ийм нөхцөлтэй зээлүүдийг л авч ашиглах юм бол бололцоотой юм гэж ингэж л бодоод байгаа шүү дээ.

Энэ чинь өмнөх үе үеийн парламент, Засгийн газар, Монголын төр чинь бол хар хайрцгийн бодлого гэдэг шиг тийм бодлогоо бол сайн барьж байсан улс байна шүү дээ. Өнөөдөр энэ парламентыг бүрдүүлж ажиллаж байгаа хүмүүс ихэнх нь тэнд ажиллаж байсан хүмүүс байж байгаа. Харамсалтай нь ийм арилжааны юм руу бид нар хөөгдөөд тэгээд ингээд нөгөөхдөө уягдаад цаашаагаа яваад байх юм бол хэцүү байдал руу орохоор ийм байдалтай байна шүү дээ.

Тэгээд тийм учраас энэ зээлийн хэлэлцээртэй холбоотой юмыг бол би дэмжиж байгаа. Хамгийн гол нь энэ ашиглалт үр ашгийг нь л одоо зөв гаргаж л бид нар ашиглах ёстой. Энэ бол бололцоотой нөхцөл юм болов уу гэж ингэж бодож байгаа юм. Түрүүний Ц.Нямдорж гишүүний асуудаг дээр нөгөө зээлийн өр зээлийн тааз гэж нэг айхавтар юм байна шүү дээ. Тэр юмандаа байгаа бүр 58 байтугай 55 хувьд ч хүрээгүй ийм хэмжээнд байгаа л гэж яриад байх юм. Энэ бодит байдалтай байна уу?

Бид нар чинь одоо ингээд яг амь тулаад ирэхээр зэрэг нөгөө гүрвэл сүүлээ таслаад цаашаа зулардаг тэр үлгэрийн дагуу нөгөө одоо өр зээлийн хэмжээ хязгаарт орох юмнуудыг чинь бүгдийг чөлөөлөөд энэ бол ингээд Монгол Улсын төрийн одоо өрөнд Засгийн газрын өрөнд орохгүй гээд бүгдийг нь ангилаад л ингээд ялгаад жаахан өөрсдийгөө хуурсан маягтай тийм юм хийгээд гаргасан.

Тэр тоогоороо байгаад байна энэ чинь эцсийн дүндээ бид бүгдээрээ л харж байж л энэ өр зээл гэж айхавтар юмны чинь ард гарна шүү дээ. 

З.Энхболд: - Б.Бат-Эрдэнэ гишүүн ямар зээлийн тухай ярьж байгаагаа ойлгосон уу? Азийн хөгжлийн банкны хилийн үйлчилгээг сайжруулах бүс нутгийн зээл авах гэж байна. Харин тэгээд л ярьж байгаа юм чинь тэс хөндлөн юм ярих юм. Монгол Улсын 90 жил авсан зээлийн тухай ярихаар чинь одоо Б.Болор сайд хариулъя.

Б.Болор: - Б.Бат-Эрдэнэ гишүүний асуултад хариулъя.

З.Энхболд: - Хариулж байна, сонс.

Б.Болор: - Б.Бат-Эрдэнэ гишүүний ярьж байгаа ярьсантай холбогдуулаад хэлэхэд ер нь бол энэ яах вэ энэ олон улсын байгууллагуудаас болон одоо түнш орнуудаас авдаг зээлүүдийн нөхцөлүүд бол нэлээн тийм хөнгөлөлттэй зээлүүд байдаг. Энэ бол одоо янз бүрийн л нөхцөлтэй байгаа. 0 хувийн хүүтэй ч байна. 2 хувийн хүүтэй ч байна. Бондын хувьд бол түрүүн би Ц.Нямдорж гишүүний асуултад хариулахдаа хэлсэн. 

Тодорхой хэмжээний бас Их Хурлаас авсан эрх хэмжээ эрхийнхээ дагуу бид бол гадаад зах зээл дээрээс мөнгө босгосон байгаа. Энэ хэмжээгээрээ бол дотоод бондоо гол нь дотооддоо өндөр хүүтэй бонд гаргахгүй гэсэн ийм чиглэлийг барьж ажиллаж байгаа. Өрийн таазын хувьд бол 55 хувь байгаа. 55 хувьдаа бол өнөөдрийн Монгол Улсад мөрдөгдөж байгаа Өрийн удирдлагын тухай хуулийнхаа хүрээнд энэ тааздаа бол багтаж ингэж ажиллаж байгаа. 

Дахин хэлэхэд бид энэ дараагийн төсвийн тодотгол төсвөө батлахдаа өнгөрсөн жил Засгийн газрын оруулж ирсэн тэр төсөвтэй ойролцоо тэр зарчмыг барьж уг нь батлаад явах юм бол бид цаашдаа бол бас энэ асуудлуудаа аятайхан шийдээд яваад байх бүрэн боломжтой байгаа.

З.Энхболд: - Гишүүд асуулт асууж үг хэлж дууслаа. Цуг явдаг юм байна. Санал хураая. Санал хураахад бэлэн үү? Санал хураах гэж байна гишүүд танхимдаа ирье. Үүдэнд байгаа гишүүд ороод ир. Хэдэн сайд байдаг билээ, гишүүн сайд? 4 байна. 4-өөс бусад нь хаана яваа юм бэ? Санал хураая. 

Байнгын хорооны саналаар Монгол Улсын Засгийн газар Азийн хөгжлийн банк хооронд байгуулах “Хилийн үйлчилгээг сайжруулах бүс нутгийн төслийн” зээлийн хэлэлцээрийг соёрхон батлах тухай хуулийн төслийг баталъя гэсэн санал хураая. Санал хураалт. 55 гишүүн оролцож 44 зөвшөөрч 75.9 хувийн саналаар хуулийн төсөл батлагдлаа. Гишүүд ажлын хэсэгт баярлалаа. 

Дараагийн асуудал. Монгол Улсын Засгийн газар Азийн хөгжлийн банк хооронд байгуулах “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилтийн” зээлийн хэлэлцээрийг соёрхон батлах тухай хуулийн төслийг хэлэлцэнэ. Хууль санаачлагчийн илтгэлийг Сангийн сайд Б.Болор танилцуулна. Индэрт урьж байна.

Б.Болор: - Улсын Их Хурын дарга, эрхэм гишүүд ээ,

Монгол Улсын Засгийн газар, Азийн хөгжлийн банктай хамтран хэрэгжүүлэх Зүүн өмнө говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилтийн зээлийн хэлэлцээрийг Ерөнхий сайдын 2016 оны 4 дүгээр сарын 20-ны өдрийн 55 дугаар захирамжийг үндэслэн 2016 оны 4 дүгээр сарын 28-ны өдөр байгуулаад байна. 

Зүүн өмнө говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт төслийн хүрээнд Даланзадгад, Сайншанд, Арвайхээр, Цэцэрлэг хотод бүрэн бүрэн биологи цэвэрлэгээний шинэ, өндөр бүтээмжтэй цахилгаан эрчим хүчний хэмнэлт бүхий цэвэрлэх байгууламжуудыг барьж нийтийн аж ахуйн удирдлага үйл ажиллагаа, үйлчилгээ, онцгой байдлын үеийн бэлэн байдлыг сайжруулна. 

Төслийг 20 сая ам.долларын хөнгөлөлттэй зээлийн эх үүсвэрээр санхүүжүүлнэ. Зээлийн нөхцөл 2 хувийн хүүтэй, 20 жилийн хугацаатай байгаа бөгөөд үүнээс 5 жилд үндсэн төлбөрөөс чөлөөлөгдөнө. 

Энэхүү зээлийн хэлэлцээр нь Монгол Улсын олон улсын гэрээний тухай хуулийн 10 дугаар зүйлийн 44-т заасны дагуу гадаад улс, олон улсын байгууллагаас авах зээлийн ерөнхий нөхцөлийн тухай гэрээ тул Улсын Их Хурлаар соёрхон батлуулах шаардлагатай юм.

Иймд зээлийн хэлэлцээр соёрхон батлах тухай хуулийн төслүүдийг хэлэлцэн шийдвэрлэж өгнө үү. Анхаарал тавьсанд баярлалаа.

З.Энхболд: - Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ц.Баярсайхан танилцуулна. Индэрт урьж байна.

Ц.Баярсайхан: - Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2015 оны 07 дугаар сарын 01-ний өдрийн хуралдаанаар урьдчилан зөвшилцсөний дагуу Монгол Улсын Засгийн газар, Азийн хөгжлийн банк хооронд байгуулсан “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт”-ийн зээлийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2016 оны 05 дугаар сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2016 оны 05 дугаар сарын 18-ны өдрийн хуралдаанаараа хэлэлцлээ.

Уг асуудлыг хэлэлцүүлэхэд Улсын Их Хурлын гишүүдээс санал гараагүй болно.

Хуулийн төслийг Байнгын хорооны хуралдаанд оролцсон гишүүдийн олонхи дэмжиж, соёрхон батлах нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улсын Засгийн газар, Азийн хөгжлийн банк хооронд байгуулсан “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт”-ийн зээлийн хэлэлцээрийг соёрхон батлах тухай хуулийн төслийн талаар гарсан Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг баталж өгөхийг хүсье. Анхаарал тавьсанд баярлалаа.

З.Энхболд: - Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх гишүүдийг бүртгэе. Хуулийн төслийн ажлын хэсэг адилхан юм байна. Түрүүний уншсантай. Ё.Отгонбаяр гишүүнээр тасаллаа. Б.Бат-Эрдэнэ гишүүн. 

Б.Бат-Эрдэнэ: - Өмнөх зээлийн хэлэлцээрийн нөхцөлтэй бол адилхан юм байна. Би тэгэхээр асуухад сая аль, аль аймгийн төвүүдийн цэвэрлэх байгууламжийг сайжруулах тухай ярьсан бэ? Даланзадгад, Сайншанд гээд говийн бүс нутгуудын бол ойлгож байгаа. Үүн дээр одоо дараагийн ээлжид ер нь төлөвлөж байгаа ийм зүйл байгаа болов уу? Би тодорхой жишээ хэлэх юм бол хэрлэн мөрний усыг хуримтлуулж газрын гадаргын усыг хуримтлуулаад говийн бүс нутаг руу шилжүүлэх тухай асуудал ярьдаг. Түүний өмнө бол Хэрлэн мөрний сав дагуу менежментийг нь цогцоор нь хийх ийм шаардлагатай ийм л одоо шаардлагыг бид тавьдаг шүү дээ.

Тэгэхээр зэрэг энэ Хэрлэн мөрнийг дагасан аймгийн төвүүд байна Багануур байна, Өндөрхаан байна, Чойбалсан байна, тэгэхээр зэрэг энэ хотуудын цэвэрлэх байгууламжийг сайжруулахтай холбоотой асуудал бол одоо тулгамдсан ийм асуудал байгаа юм. Та бид бүгдээрээ л сайн мэдэж байгаа. Багануур бол одоо том хот байна. Шууд Хэрлэн мөрөн рүү бол нөгөө бохир ус нь орж байгаа шууд цутгаж байгаа. 

Тэгээд хүн ам нь нэмэгдэж байгаа, үйлдвэрлэл аж үйлдвэрийн бас нэлээн ийм төв болно гэсэн ирээдүйн төлөвлөгөө байгаа. Энэ хүрээнд бол Багануурын цэвэрлэх байгууламжийг бол нэн даруй сайжруулах бол Хэрлэнгийн усны бохирдлын асуудал одоо хэцүү болно. 

Энэ чинь 5 аймгийн 24 сум хэчнээн сая мал хүнийг ундаалж байгаа 1200 орчим км урсаж байгаа ийм гол мөрөн шүү дээ. Тэгээд энэ хөдөө аймгуудын асуудал миний түрүүний дурдсан аймгууд бол одоо сүүлийн жилүүдэд дээд тал нь 16 давхар тэгээд 10 давхар ийм орон сууцны хороолол байшингуудыг барилаа.

Төрөөс энэ орон сууцжуулах ипотекийн зээлийн ийм бодлого шийдвэр гарсантай ч холбогдож байна. Нөгөө талынх нь бол энэ 2009 оноос хойш байгаль цаг агаарын ийм таатай нөхцөл байсан учраас хөдөөгийн ард иргэдийн амьдрал мөнгө санхүүгийн хуримтлал бололцоо бий болсон учраас энэ зах зээлээ дагаад одоо хувийн аж ахуйн барилгын компаниуд чинь хөдөө орон нутаг руу гарлаа.

Аймгийн төв битгий хэл сумын төв дээр орон сууцны барилгууд бариад. Тэгээд энэ миний түрүүний хэлж байгаа энэ аймгийн төвүүд дээр чинь ийм хэмжээний орон сууцны хорооллууд хувийн аж ахуйн нэгж байгууллагууд тэгээд тэнд амьдарч иргэд ялангуяа малчдын мөнгөний боломж дээр тулгуурлаад ийм зүйл хийсэн учраас энэ цэвэрлэх байгууламжийн нөгөө дулааныг нь усан хангамжийг нь цогцоор нь ингэж шийдэхгүй бол тэнд чинь хэн ч орохгүй зүгээр байшин баригдаад хаягдахаар ийм байдал, нөхцөлүүд бий болоод байна.


Тэгэхээр үүнийг бол энэ хэлэлцээрийг бол дэмжиж байгаа. Зүгээр дараагийн ирээдүйд энд тулгамдаад байгаа юмнуудыг ер нь шийдэх ийм дэс дараалалтай төлөвлөгөө бодлого юм байгаа юм болов уу үгүй юм болов уу энэ талаар ер нь Байнгын хороон дээр яригдсан юм байна уу, үгүй юу гэж ингэж асууя.

З.Энхболд: - Байнгын хороо нь Төсөв үү, Эдийн засаг уу? Аюулгүй байдал М.Сономпил дарга хаана байна вэ? Ц.Баярсайхан гишүүн дүгнэлт уншсанаараа хариулъя. Байнгын хорооны гишүүн үү?

Ц.Баярсайхан: - Азийн хөгжлийн банк бол Улаанбаатар хот болоод бусад аймгуудын төв дээр томоохон төсөл хэрэгжүүлсэн. Энэ төслийн хүрээнд бол Дархан-Уул, Өвөрхангай, Говь-Алтай аймгуудад төсөл хэрэгжээд үүнээс бол Арвайхээрийн цэвэрлэх байгууламжийн асуудал шийдэгдээгүй байсан. 

Зүүн өмнөд говийн хот байгуулалт хилийн ойролцоо суурин газруудын хөгжлийн хөтөлбөрийг бас хэрэгжүүлээд дуусаж байгаа. Энэ хүрээнд Сайншанд, Даланзадгад, Цогтцэций, Ханбогд, Гурвантэс сумуудад бол инженерийн шугам сүлжээний ажил бол хийгдсэн.

Энэ ажлын хүрээнд бол Сайншанд, Даланзадгадын цэвэрлэх байгууламжийн асуудлыг үндсэндээ 3 дахь жилдээ ярьж байгаа. Тэгээд нэмэлт санхүүжилтээр үүнийгээ шийдэж байгаа. Архангай аймгийн хувьд бол цэвэрлэх байгууламжийн шинэчлэх ажил нь улсын төсвөөр эхлээд явж байгаа. Үүнийгээ энэ төсөлдөө багтаагаад шийдэж байгаа. 

Ер нь бол 8 аймгийн цэвэрлэх байгууламжийг нэн даруй шинэчлэх шаардлагатай байгаа. Энэ дотор Чойбалсан хот, мөн Өндөрхаан хот, Чингис хотын цэвэрлэх байгууламжуудыг шинэчлэх ажил бол дараа нь бол хийгдэнэ. Ер нь гадаргуун усыг ашиглах, аймгуудын төвийн цэвэрлэх байгууламжийг шийдэх асуудал бол улсын төсөв дээр мөн тавьж ирсэн.

Дээр нь аймаг болгонд 1000 орон сууц барихтай холбогдуулаад бүх аймгуудын ерөнхий төлөвлөгөөг шинэчилсэн. Зарим аймгуудад хэсэгчилсэн төлөвлөлтүүд хийсэн. Энэ дагуу улсын төсвөөс бараг 60-аад тэрбум төгрөгийн хөрөнгө оруулалт хийгдэж, дэд бүтцийн ажил, шугам сүлжээний ажлууд хийгдсэнээр орон сууц барих нөхцөл бололцоо бол бүрдэж байгаа. 

Дээр нь сумын шинэчлэлийн хөтөлбөрийн хүрээнд бол бас 16 аймгийн 16 суманд бол энэ төсөл амжилттай хэрэгжсэн. Нийтдээ 30 гаруй суманд НҮБ-ын хөгжлийн хөтөлбөр, улсын төсөв мөн төсвөөр бол сумын төвд ч гэсэн инженерийн шугам сүлжээний ажил хийгдээд явж байгаа. Энэ ажил бол цаашдаа үргэлжлэх байх гэж ингэж бодож байна.

З.Энхболд: - Ж.Энхбаяр гишүүн.

Ж.Энхбаяр: - Азийн банкны энэ багтах энэ зээлийн зорилго нь юу юм бэ? Энэ хил гаалийн байгууллагуудын нэвтрэх чадварыг сайжруулах, иргэдэд ая тухтай үйлчлэх, эдийн засгийн худалдаа эргэлтийг дэмжих зорилготой ийм төсөл. 

Түрүүн бид нарын дэмжсэн. Хилийн шалган нэвтрүүлэх хүчин чадлыг жаахан сайжруулъя. Дараагийн энэ орж байгаа төсөл чинь тэр хилийн шалган нэвтрүүлэх тэр zone, бүс, боомт байгаа бүс нутгийн ард иргэдийн амьдрах аятай тухтай орчныг бүрдүүлэх ийм зорилготойгоор бид анх Азийн хөгжлийн банктай энэ асуудлыг ярьсан.

Би өөрөө энэ ярих гэрээ хэлэлцээрт орсон хүний хувьд хэлж байгаа юм. Зорилго нь хил, хилийн бүс нутгийг сайжруулах. Өнөөдөр орж ирж байгааг нь хардаа. Архангай аймгийн Цэцэрлэг хотыг сайжруулна. Өвөрхангай аймгийн Арвайхээр хотын цэвэрлэх байгууламж болоод явж байгаа юм. Эдгээр хотуудад хилийн боомт байхгүй. Энэ Азийн хөгжлийн банк нь ийм газарзүйн мэдлэггүй, мэргэжлийн бус хүмүүс байна уу, эсхүл манай Сангийн яам, Сангийн сайд маань будилуулаад байна уу?

Дахиад хэлье зорилго нь та нар бүр хараарай. Говийн хот байгуулалт гэж байгаа. Зүүн өмнөд гэж бүр тодорхой заасан юм. Хамгийн эдийн засгийн ачаалалтай, хамгийн амьдрах орчин хүндрээд байгаа говийн зүүн говийн бүс нутгийг сайжруулъя хилийн ойролцоо тэр суурин газруудыг хөгжлийн төсөл тэр нэмэлт санхүүжилт өгье. Тэнд ажиллаж байгаа хил, гааль мэргэжлийн байгууллагын ажиллах орчин бүрдэхгүй. 

Тэнд Монгол Улсын иргэд суурьшиж чадахгүй байна. Тэнд усан хангамж, тог цахилгаан, нийгмийн асуудал хоцрогдоод байна. Үүнийг янзалъя гэдэг л асуудлыг бид хөөцөлдсөн шүү дээ. Гэтэл өнөөдөр Архангай аймгийн төвийн цэвэрлэх байгууламж гээд Ц.Баярсайхан гишүүн хэллээ. Сайд байхдаа түүнийг чинь улсын төсвөөр хийж байгаа ажил шүү дээ гэж. 

Ямар ч хилийн боомт байхгүй Өвөрхангай аймгийн төвийг хийнэ гэж байна. Нөгөө улсын бодлого чинь хаана яваад байгаа юм бэ? Бодит байдал дээр хилийн боомтууд чинь хүндэрсэн нэвтрэх чадвар хүндэрсэн, худалдааны эргэлт хүндэрсэн тэнд ард иргэд оочирлоод гарч чадахгүй бухимдаад олон цагаар түгжрээд л байж байна.

Яагаад ийм зүйл оруулж ирж байгаа юм бэ? Үүнийг Азийн хөгжлийн банканд тавина. Азийн хөгжлийн банк ийм мэргэжлийн бус юмыг оруулж ирж хийж байна уу? Эсхүл манай Сангийн яам санаатай будилуулж байна уу? 

Би өөрөө аймаг нь хамаагүй. Ярих юм бол манай ээж Архангайн хүн. Би нутгархаагүй байна. Энэ чинь улс орны эрх ашиг гэж байна шүү дээ. Би энэ хил гаалийн байгууллагаар чинь 9 жил ажилласан. Тэнд жаргал зовлонг мэднэ. Монголын бүх хилийг тойрсон. Энэ үүднээс л энэ асуудал чинь явагдаж байгаа, яригдаж байгаа асуудал шүү дээ. Дахиж энэ эх үүсвэр бид нарт олдохгүй шүү дээ. Тохирсон асуудал. Танай хил гаалийн тэр боомтын орчныг сайжруулсан мөнгө өгсөн шүү дээ гээд. 

Гэтэл нөгөөх нь зориулалт нь өөр байдлаар ингээд шийдэгдээд явж байгаа нь ямар учиртай юм бэ? Одоо зүүн бүс нутаг Халхгол, тэр Дорнодын Халхголын тэр хуучнаар сумын Сүмбэр сумын хилийн асуудлыг сайжруулах хэрэгтэй байна. Маш хүнд нөхцөл байдалд байгаа. Бичигтийг сайжруулах хэрэгтэй байна. Замын-Үүдийг сайжруулах хэрэгтэй байна. Говь-Алтайн Алтай сум байна. Ховдын Булган сум байна. Баян-Өлгийн Цагааннуур гээд, Сэлэнгийн Алтанбулаг гээд тэнд яаралтай хүн амьтны таатай ажиллах орчин суурьших эдийн засгийн бодлогыг дэмжих ийм төслүүд шүү дээ энэ чинь. 

Ээлж дараалалтай явъя. Эхний ээлжид одоо зүүн өмнөд говийн гол чиглэлээс нь эхэлье. Зүүн чиглэлээс нь эхэлье. Ингээд дараа нь баруун болон хойд чиглэл рүүгээ л хил гаалийнхаа бодлогыг дэмжье. Хөрөнгө оруулах асуудлыг шийдье гээд явж байгаа. 

Урам хугарч байна. Ингэж болохгүй шүү дээ. 

З.Энхболд: - Хэн хариулах вэ? Б.Болор сайд.

Б.Болор: - Ж.Энхбаяр гишүүний асуултад хариулъя. Энэ зүгээр нэг шууд ярилцаад тэр тэрийг оруулъя гээд ингээд шийддэг зүйл биш л дээ. Барилга хот байгуулалтын яам, Азийн хөгжлийн банк, Сангийн яам тэгээд Засгийн газрын хурлаар өмнө нь Их Хурлын байнгын хороогоор зөвшилцөөд ингээд л явдаг.

Энэ 2 дугаар үе шат явж байгаа юм. Энэ ажил чинь эхлээд нэлээн удаан яваад дараа дараагийнхаа үе шат руу ороод ингээд явж байгаа. Хот байгуулалтын асуудал яригдаад Барилга, хот байгуулалтын яамтай яриад түрүүн Ц.Баярсайхан гишүүн хэлсэн. Ингээд шийдэгдээд явж байгаа асуудал. Өмнө нь бол Сайншанд, Ханбогд, Цогтцэций, Гурвантэс гээд энэ сумуудад бол тодорхой ажлууд хийгдээд бусад хилийн бүсүүдээр тодорхой ажлууд хийгдээд явсан. 

Үүний өмнө орсон хилийн үйлчилгээг сайжруулах бүс нутгийн төсөл гээд бид нар бас энэ асуудлыг ингээд яриад явсан. Тийм учраас үүн дээр бол ямар нэгэн байдлаар бид зөвхөн хилийн байх ёстой юмыг өөр тийш нь шилжүүлээд байгаа юм байхгүй. Үүн дээр бол бид нар хэдэн талаасаа ярьж байгаад салбарын яамнуудтай ярьж байгаад энэ бол төслийн үргэлжлэл, үргэлжлэл гэдэг маань энэ эхний үе шатууд нь бол энэ би түрүүн хэллээ Сайншанд, Ханбогд, Цогтцэций, Гурвантэс гээд хилийн бүс нутгийн энэ газруудаар бол энэ ажлууд нь хийгээд ингээд үргэлжлээд явж байгаа.

Цаашлаад одоо түрүүн Б.Бат-Эрдэнэ гишүүний асуусны дагуу бол энэ бусад хотууд руу одоо бусад аймгийн төвүүд рүү ингээд үргэлжлээд явах юм. Үүний өмнөх төсөл нь бол бид нар хилийн үйлчилгээг сайжруулах төсөл гээд ингээд явсан байгаа. Ер нь бол Арвайхээр гэдэг юм уу Цэцэрлэг хот гэдэг юм уу энэ хотуудын энэ бохирын юуг янзалснаар цэвэрлэх байгууламжийг шинээр байгуулснаар бол улс хохироод улсын эрх ашиг зөрчигдөөд ингээд яваад байна гэж байхгүй л дээ. 

Энэ бол үе шаттайгаар явж байгаа ийм ажлууд байгаа юм.

З.Энхболд: - Ё.Отгонбаяр гишүүн.

Ё.Отгонбаяр: - Баярлалаа. Б.Болор сайдаас тодруулъя. Таны саяын ярьсан юмнаас би нэг юм ойлгосонгүй. Эхний шат нь тэр Ханбогдод явсан юм байна. Одоо 2 дугаар шат нь гэсэн чинь ингээд Арвайхээр, Цэцэрлэг болоод хүмүүст маргаан дэгдээгээд байгаа юм чинь энэ болоод байна. Төслийн нэр нь болохоор зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт гэсэн нэртэй төсөл байгаа юм.

Тэгээд одоо Өвөрхангай, Архангай хоёр чинь зүүн өмнөд говьд хэзээнээс орж тоологддог юм бэ? Энэ хилийн ойролцоо хот суурин газар юм бол түүгээр ямар улсын хил өнгөрөөд байгаа юм бэ? Энэ би зүгээр энэ төслийг нь ерөөсөө анхнаасаа ойлгож байхдаа энэ хил хязгаар нутагтай иргэдээ суурьшуулах тэнд амьдрах нөхцөлийг нь сайжруулах зорилгоор бид нар авч хэрэгжүүлж байгаа гэж ингэж ойлгоод байгаа юм л даа.

Монгол Улсын хил дагуу бол хүн одоо тухтай амьдрах нөхцөлийг бүрдүүлж иргэдээ суурьшуулах энэ бодлогын хүрээнд нь бол төслийг нь ерөнхийд нь дэмжсэн. Тэгж явж байгаад хил маань гэв гэнэтхэн улсынхаа голоор үсрээд ороод ирэхээр ойлгохгүй болоод байна л даа. 

Яах вэ тэр зүүн өмнөд говьд нь багтдаггүй гээд юу ч гэдэг юм тэр Ховдын Булган гэдэг юм уу их алслагдсан байршилтай асуудлыг нь шийдэх ёстой энэ газрууд ороогүй юмаа гэж бодоход энэ Өвөрхангай, Архангай хоёр чинь яг яагаад ороод ирээд байгаа юм бэ гэдэг нь ойлгомжгүй байна.

Энэ улс хохирохгүй гэж мэдээж улс хийх ёстой л ажлууд байх л даа. Би түүнд бол ерөөсөө дургүйцэж байгаа юм алга. Ганцхан энэ чинь зээлээр хийж байгаа учраас төслийнхөө анхны зориулалт, зорилго, чиглэлээ барьж бусад асуудлаа шийдэх тал дээр нь та нар Азийн хөгжлийн банктайгаа хэлэлцээр хийж болоогүй юм уу аль эсхүл энэ одоо нөгөө сонгуулийн тойргуудыг өм цөм авдаг шиг юм хийгээд ороод ирж байгаа юм уу? Үүнийг би нэг тодруулъя.

З.Энхболд: - Б.Болор сайд хариулъя.

Б.Болор: - Энэ нэмэлт санхүүжилт. Энэ анхны хэлэлцээр хийгдээд явсан төсөл бол анх одоо би түрүүн хэлсэн энэ Сайншанд, Ханбогд гээд энэ газруудаар бол хийгдээд явсан. Бид үүнийг бас өнгөрсөн жилээс хойш намайг Байнгын хорооны дарга байхад ч гэсэн нэлээн хэлэлцээр хийгдсэн. Азийн хөгжлийн банктай, мөн салбарын яамнуудтай нэлээн хэлэлцээр хийгдээд үүнийг бол ингээд үргэлжлүүлээд явъя.

Мэдээж хэрэг энэ нэрийг нь солих ийм асуудал бол яригдаагүй. Зүгээр нэмэлт санхүүжилт гээд явахад бид нарт цаашлаад бусад аймгууд руугаа ороод цэвэрлэх байгууламжуудаа янзлаад ингээд явахад бол болох юм гээд ингээд яамнуудын саналыг аваад Засаг дээрээ ярилцаад ингээд орж ирсэн юм байгаа юм.

З.Энхболд: - Нэрээ өөрчлөхгүй бол агуулгатай зөрөөд байгаа юм байна. Харин тэгээд л мушгиад л байна. Архангай, Өвөрхангайг л эсэргүүцээд байна л даа. Санал хураая. Гишүүд асуулт асууж, үг хэлж дууслаа. Сайдын асуудлыг үдээс хойш шилжүүлсэн. Одоо зээлийн хэлэлцээр ярьж байна. Санал хураалаа шүү.

Байнгын хорооны саналаар Монгол Улсын Засгийн газар, Азийн хөгжлийн банк хооронд байгуулах “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт”-ийн Зээлийн хэлэлцээрийг соёрхон батлах тухай хуулийн төслийг баталъя. Санал хурааж байна. 61 гишүүн оролцож 42 зөвшөөрч 68.9 хувийн саналаар хуулийн төсөл батлагдлаа. Гишүүд ажлын хэсэг баярлалаа.

Дараагийн асуудал. Ялтан шилжүүлэх тухай Монгол Улсын Засгийн газар Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулийн төслийг хэлэлцье. Хууль санаачлагчийн илтгэлийг Хууль зүйн сайд Д.Дорлигжав танилцуулна. Индэрт урьж байна.

Д.Дорлигжав: - Улсын Их Хурлын дарга, эрхэм гишүүд ээ, 

Олон улсын харилцаа хамтын ажиллагаа өргөжихийн хирээр улс хооронд иргэдийн шилжилт хөдөлгөөн улам нэмэгдэж, тэдгээрийн гадаад улсад гэмт хэрэгт холбогдох, түүнчлэн гадаадад хорих ял эдлэх иргэдийн тоо нэмэгдсээр байна.

Үүнтэй холбоотойгоор эрүүгийн эрх зүйн салбарт олон улсын түвшинд хамтран ажиллах зайлшгүй шаардлага үүсэж байна. 

Монгол Улс нь 9 улстай ялтан шилжүүлэх тухай 2 талт олон улсын гэрээг байгуулсан бөгөөд хамгийн сүүлд 2016 оны 02 дугаар сарын 01-ний өдөр Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газартай ялтан шилжүүлэх хэлэлцээрийг байгуулсан. Гадаад хэргийн яамнаас ирүүлсэн мэдээгээр өнөөдрийн байдлаар Монгол Улсын 9 иргэн Хонконг-д ял эдэлж байгаа бөгөөд үүний 6 нь хар тамхины хэргээр 3 нь хулгайн хэргээр ял эдэлж байна.

Монгол Улсад ял эдэлж байгаа Хонконгийн иргэн байхгүй байна. Энэхүү хэлэлцээрийг соёрхон баталснаар эх орондоо ял эдлэхийг хүссэн Бүгд Найрамдах Хятад Ард Улсын Засаг захиргааны онцгой бүс Хонконг-д ял эдэлж байгаа Монгол Улсын иргэдийн шилжүүлэн ирүүлэх ажиллагааг тодорхой журмын дагуу цаг алдалгүй гүйцэтгэх боломжтой болох юм. 


Иймд ялтан шилжүүлэх тухай Монгол Улсын Засгийн газар болон Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулийн төслийг боловсруулан танилцуулж байна. Хэлэлцэж холбогдох шийдвэрийг гаргаж өгөхийг хүсье. Анхаарал тавьсанд баярлалаа.

 
З.Энхболд: - Хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Л.Болд танилцуулна. Индэрт урьж байна.


Л.Болд: - Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2013 оны 12 дугаар сарын 11-ний өдрийн хуралдаанаар урьдчилан зөвшилцсөн “Ялтан шилжүүлэх тухай Монгол Улсын Засгийн газар болон Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээр”-ийг соёрхон батлах тухай хуулийн төслийг Монгол Улсын Засгийн газраас 2016 оны 05 дугаар сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2016 оны 05 дугаар сарын 18-ны өдрийн хуралдаанаараа хэлэлцлээ.

Уг асуудлыг хэлэлцүүлэхэд Улсын Их Хурлын гишүүдээс санал гараагүй болно.

Хуулийн төслийг Байнгын хорооны хуралдаанд оролцсон гишүүдийн олонхи дэмжиж, соёрхон батлах нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улс болон Бүгд Найрамдах Хятад Ард Улсын Засаг захиргааны онцгой бүс Хонконгийн хооронд 2016 оны 02 дугаар сарын 01-ний өдөр байгуулсан “Ялтан шилжүүлэх тухай Монгол Улсын Засгийн газар болон Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээр”- ийг соёрхон батлах тухай хуулийн төслийн талаар гарсан Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг баталж өгөхийг хүсье. Анхаарал тавьсанд баярлалаа.

З.Энхболд: - Ажлын хэсэг Д.Дорлигжав -Хууль зүйн сайд,  Д.Гантуяа -Хууль зүйн яамны Гэрээ, эрх зүй, хамтын ажиллагааны газрын мэргэжилтэн, Б.Гарьд -Гадаад хэргийн яамны Олон улсын эрх зүйн газрын мэргэжилтэн.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх гишүүд байна уу? Б.Бат-Эрдэнэ гишүүнээр тасалъя. Ц.Нямдорж гишүүн.

Ц.Нямдорж: - Хэдэн тоо асуух гэсэн юм. 1 дүгээрт одоо гадаадад хэдэн хүн ял эдэлж байна вэ? 2 дугаарт 2012 оноос хойш хэдэн ялтан шилжүүлж авсан бэ? 3 дугаарт энэ яг Хонконг-д хэчнээн хүн ял эдэлж байна вэ? Энэ гурван тоог хэлээд өгөөч.

З.Энхболд: - Д.Дорлигжав сайд хариулъя.

Д.Дорлигжав: - Одоогийн байдлаар Монголын 300-аад иргэн дэлхийн янз бүрийн улс орнуудад цагдан хоригдсон үүнээс 130 нь ял эдэлж байгаа юм байна. Хонконгийн хувьд бол түрүүн би хэлсэн 9 хүн ял эдэлж байгаа. Үүний 6 нь хар тамхины хэргээр, 3 нь хулгайн хэргээр ял эдэлж байгаа. 

З.Энхболд: - Шилжүүлж авсан хүний тоо сүүлийн 4 жилээр?

Д.Дорлигжав: - Би тодруулаад хэлж өгье. Тодруулж байя. Ж.Батзандан гишүүн.

Ж.Батзандан: - Ялтан шилжүүлэх гэрээг Монгол Улс одоогийн байдлаар 8 улстай байгуулсан гэж танилцуулга дээр байгаа. БНХАУ-тай байгуулсан. Хажуугаар нь БНХАУ-ын тусгай бүс Хонконгтой ялтан шилжүүлэх гэрээг бас давхар байгуулж байгаа. Үүний эрх зүйн үр дагавар нь яг юу юм бэ? Хонконг бол Хятадын харьяаны тусгай бүс гэж явж байгаа. Заавал тусдаа ялтан шилжүүлэх гэрээ байгуулах шаардлага юунаас болж үүдсэн бэ гэдгийг надад хэлж өгмөөр байна.

Ялтан шилжүүлэх гэрээг Европын холбооны улсуудтай хэр өргөн хүрээнд байгуулж байна вэ? Францад хулгайн хэргээр олон арван Монголчууд ял эдэлж байгаа, хоригдож байгаа. Энэ Монголчуудын асуудал юу болж байна. 

Малайзад гэмт хэрэгт холбогдсон гэмт хэргийн золиос болсон олон Монголчууд бас байна. Энэ Монгол хүмүүсийн эрхийг хамгаалах чиглэлд ямар арга хэмжээ авч байна вэ? 

Эцэст нь Ш.Алтантуяагийн хэрэг гэж хэрэг олон жил яригдаж байгаа. Гэр бүлийн хүмүүс Монголын төрийн байгууллага албан тушаалтнуудад олон жил хандаж байгаа. Монгол эмэгтэйн амь насанд хүрсэн гэмт этгээдүүд өнөөдөр Австралид амар амгалан амьдраад явж байна гэдэг мэдээлэл байна. Монгол хүний эрх, эрх чөлөөг зөрчсөн Монгол хүний эсрэг гэмт хэрэг үйлдсэн тэр гадаадад байна уу, дотоодод байна уу хамаагүй. 

Энэ гэмт этгээдтэй тэмцэх бодлого хэрхэн яаж хэрэгжиж байна вэ энэ талаар надад нэг хариул өгөөч. Ялангуяа Ш.Алтантуяагийн асуудал дээр Хууль зүйн сайд анхаарлаа хандуулж байна уу? Австралид байгаа 2 иргэнийг тэр Австралид нь эрүүгийн хариуцлагад татах асуудлыг тэр чиглэлд ямар арга хэмжээ авч байна вэ? 

З.Энхболд: - Д.Дорлигжав сайд хариулъя.

Д.Дорлигжав: - Өнгөрсөн жил 4 ялтан Казакстан, Орос, Хятад гэсэн улсуудаас шилжүүлж авсан юм байна. 

Хонконгийн Засаг захиргааны онцгой бүс бол олон улсын гадаад харилцаа хамтын ажиллагаанд нэлээн олон зүйлээр бие дааж оролцдог. Гэхдээ Хятадын Засгийн газрын зөвшөөрлөө авч хоорондоо зөвшилцсөний үндсэн дээр бие дааж гэрээ байгуулдаг ийм дотроо зохицуулалттай юм байна.

Түүний дагуу бол энэ гэрээ хийгдэж байгаа. Түүнчлэн бас Макао гээд бас нэг онцгой бүс байгаа. Тэр бүсдээ бас мөн ийм төрлийн гэрээ байгуулах асуудлыг бид нар 2 талаасаа ярилцаад явж байна. Яагаад гэвэл тэнд бас Монгол иргэд янз бүрийн асуудалд холбогдох нь олширч байгаа учраас. 

Европын өнгөрөн жил баталсан гэрээгээр европын 41 орон түүний дотор АНУ бас орсон ийм нэгдсэн нэг гэрээг бид нар өнгөрсөн жил, өнгөрөн жил бишээ өнгөрсөн жил өргөн бариад саяхан энэ онд баталсан оны эхээр. Энд АНУ 51 мужаас 9 нь бол нэгдэж орсон. Бусад нь нэгдэж ороогүй байдаг юм байна лээ. 

Францаас ял Францад ял эдэлж байгаа Монгол иргэдийн тухайд бол Монголдоо ял эдлэх хүсэлт бол ирээгүй. Малайз Улстай бол манайх ялтан шилжүүлэх, эрх зүйн туслалцаа үзүүлэх гэрээ байхгүй. Энэ чиглэлээр гэрээ байгуулах шаардлагатай байна гэж үзээд бид Тайландад байгаа элчин сайдаар дамжуулж санал бодол солилцох урьдчилсан хэлэлцүүлэг хийж байгаа.

Тэнд Малайзад нас барсан эмэгтэйн тухайд эх, эцэг нь уулзсан. Тэр ял авсан нөхөр нь Австрали гараад явсан байна. Ингээд ямар нэгэн байдлаар тэр ял эдлүүлэх асуудлыг шийдэж өгөөч гэдэг ийм хүсэлт тавьсан. Өнгөрсөн жил Австралийн элчин сайдтай би өөрийн биеэр 2, 3 сарын өмнө уулзаж энэ Малайзын тэр ялтанг Малайз руу шилжүүлж өгөөч эсхүл одоо Монгол Улсад шилжүүлж болох уу энэ хохирогчийн ийм гомдол байна гэдгийг өргөдлийг нь элчин сайдад гардуулаад ингээд элчин сайд анхааралдаа авъя би үүнийг хөөцөлдөж Малайзын Засгийн газарт асуудал тавиулна. 

Ингээд хүн амины хэрэг үйлдсэн хүн ингээд явж байх ёсгүй. Манай Засгийн газар бол ийм зүйл дээр бол нэлээн хатуу байр суурьтай ханддаг. Таны хүсэлтийг бол анхааралтай хүлээж авч цаашаа асуудал болгоно гэдгээ илэрхийлсэн.

З.Энхболд: - Асуулт асуухаа болих юм уу? Үдийн цай болж байгаа юм чинь. Д.Лүндээжанцан гишүүн.

Д.Лүндээжанцан: - Тэгэхээр энэ Хонконг-д байна шүү дээ тэр манай хэдэн хүмүүс хулгай хийсэн гээд үзэсгэлэнгээс. Тэгээд одоо нэлээн юм болсон. Тэр хүмүүс одоо ялаа эдэлж байна уу эсхүл цайраад гайгүй болоод ирсэн үү? Үүнийг асууя яг тодорхой асуулт байгаа юм.

2-т нь бол ер нь бол энэ гадаадад ял эдэлж байгаа хэрэг түвэгт орсон энэ асуудлыг бол нэлээн сайн сурталчилж нэг их дараад байх биш сайн гаргаж тавьж баймаар байгаа юм. Тухайлбал энэ ялангуяа энэ хар тамхины хэрэг. Энэ бол одоо түгшүүр харанга дэлдэж байгаа. Эцэг эхчүүд хүүхдээ энэ асуудалд холбогдохоос бүр багаас урьдчилан сэргийлж хол хөндийн явуулах энэ бол одоо үндэстнийг мөхөөх сөнөөх ийм зүйл шүү гэдгийг бол сайн ойлгуулж хэлж байхгүй бол бид бүхэн БНХАУ-ын Юньна́нь мужийн хотод очиход 10 гаруй жилийн өмнө тэнд Монгол эмэгтэй ял эдлээд л байж байсан. 

Хар тамхи зөөвөрлөсөн хэрэгт санамсаргүй орсон гээд. Тэгэхээр энэ гадаад, дотоодод явж байгаа хүмүүстээ ч гэсэн их сэрэмжлүүлэг гаргахгүй бол мэдэхгүйгээс болоод одоо санамсаргүй хүний юм энэ тэр авч явж байгаад хэрэгт орох гээд байдаг. 

Монгол оронд ч гэсэн наашаа нэвтрээд байдаг. Энэ асуудал дээр бол энэ ялтан солилцох энэ гэрээ хэлэлцээрээ тайлбарлахын хажуугаар дээр нь ийм байна шүү гэдэг ийм урьдчилан сэргийлэх соён гэгээрүүлэх чиглэлийн ажлыг их хийх шаардлагатай юм шиг байгаа юм. 

Одоо жишээ нь биднийг Хонконг-д дайраад өнгөрөхөд л манай энэ хэдэн хүн тэнд дэлхийн хэмжээний том үзэсгэлэн гарахад л тэр дотроос нь одоо бриллиант юуг нь хулгай хийгээд аваад гараад гарсан байдаг. Жишээ нь ингээд энэ бөөн яриа болсон байсан. Энэ мэт ийм гадаад нэр хүндийг муутгасан дээр нь хулгай хийсэн энэ асуудлуудыг бол ер нь бол сайн ярьж байх нь зүйтэй юм шиг байгаа юм. 

Ялтан шилжүүлэх гэрээг бол мэдээж дэмжилгүй яах вэ? Аль болохоор олон оронтой байгуулж хүнийхээ эрхийг хамгаалах чиглэлээр ажиллах нь зүйтэй үүнийг бол дэмжиж байна. Ийм тодруулга авъя.

З.Энхболд: - Д.Дорлигжав сайд хариулъя.

Д.Дорлигжав: - Хулгайн хэргээр Хонконг-д ял эдэлж байгаа 4 жилийн хугацаатай ял эдэлсэн ял авсан 3 хүн байгаа юм байна. Нэг нь давж заалдсан. Нийт ийм 4  хүн ял эдэлж байгаа юм байна. 

Ер нь бол хар тамхины хэрэгт холбогдоод шийтгэгдэж байгаа хүмүүс бол бүгд л мэдэхгүй байсан, ойлгохгүй байсан гэсэн ийм л тайлбар тавьдаг. Тийм хүсэлтдээ дандаа түүнийгээ бичсэн байдаг юм. Энэ чиглэлээр бол бид нар иргэний агаарын МИАТ компанитай ч гэсэн бид нар урьд нь бол бас уулзаж байсан энэ зорчигчдын ачаа тээш авахдаа нөгөө нэг үүнийг анхааруулж болохгүй юу гэсэн тэгсэн энэ угаасаа ингээд аль ч улсын агаарын тээвэр дээр та өөр хүний ачаа байхгүй биз. Өөрөө биеэрээ үзсэн үү, ийм одоо олон улсын нисэхийн байгууллагын стандартын дагуу ингээд тавьдаг сануулга бичээстэй байнга байгаа гэж ингэж хариу өгдөг.

Зүгээр Хууль зүйн яамны зүгээс бол үе, үе хэрэгт холбогдсон хүмүүстэй холбоотой мэдээллийг байнга одоо хүргэж байгаа хэвлэл мэдээллийн хэрэгслээр. 

З.Энхболд: - Б.Бат-Эрдэнэ гишүүн.

Б.Бат-Эрдэнэ: - Би товчхон зүйл асууя. Ерөнхийдөө би нэг санал маягтай анхааруулах хэрэгтэй юм болов уу даа гэж өмнө нь асуусан Их Хурлын гишүүдийн асуултад бол бас тодорхой хариултаа бол би авлаа гэж ингэж давхар авлаа гэж ингэж бодож байна.

Тэгэхээр энэ хар тамхины асуудал байгаа юм. Гадаадад бол улс орнуудад ял эдэлж байгаа иргэдийн ер нь ихэнх нь хар тамхитай холбоотой хар тамхи хадгалсан, зөөвөрлөсөн энэ асуудлаар л хэрэгт ороод байгаа юм.

Тэгээд тийм учраас манай энэ хууль хяналтын байгууллага яг хариулж байгаа яамны зүгээс бусад төрийн байгууллагуудтай хамтраад энэ урьдчилан сэргийлэх соён гэгээрүүлэх энэ хортой үр дагавар хор холбогдлыг нь таниулах чиглэлээр нэлээн юм хийхгүй бол энэ их хоцрогдонгуй яваад байна гэж ингэж ойлгогдоод байгаа юм. 

Би сая Солонгост явж байгаад тэр зах дээр явж байсан нэг настай хүн ирж уулзлаа. Миний зээ хүү хар тамхины хэрэгт холбогдлоо. Харин заяатай нь одоо Монголынхоо нутаг дэвсгэр дээр л баригдсан юм байна. Гадаад улс оронд баригдсан бол ер нь юу болох билээ гэж ингэж бодож байсан. Монголдоо баригдсан юм байна.

Тэгээд энэ төрийн байгууллага та нөхөд минь энэ хар тамхины хэрэг гэж одоо хар тамхи гэж ямар айхавтар аюултай юм бэ гэдэг талаар ойлгуулах ухуулах сэнхрүүлэх ажил ер нь тун муу хийгдээд байна даа. Манай хүү зайлуул ээж рүүгээ ярьсан байх юм. Одоо би эмээ рүүгээ уг нь над дээр ирнэ гэж байсан юм. 14 хоногийн дараа би одоо яваад очно гэж ингэж ярьж байх юм.

Тийм гэнэн тийм ойлголтгүй юм гэж байж болох уу даа гээд ингээд нэг настай эмээ надтай зовлон жаргалаа яриад уйлж ингээд сууж байгаад явсан. Зөвхөн нэг жишээ хэлэхэд ийм зүйл. Тэгээд одоо бодоод байхад бол ерөнхийдөө сүүлийн нэг 2 жилийн хугацаанд энэ хар тамхитай холбоотой юм бол ер нь жаахан сулруулаад ирсэн юм биш биз дээ гэж. Энэ дээд талаасаа хүмүүс нь холбогддог юм уу, оролцдог юм уу тэгээд энэ бүх байдалтай болов уу, ерөнхийдөө хар тамхитай тэмцэж байсан, явж байсан олон улсын цагдаагийн байгууллагууд энэ чиглэлийн ажил хариуцсан байгууллагуудын харилцаа холбоо энэ хүрээндээ нэлээн илрүүлэлт, таслан зогсоох сэргийлэхтэй холбоотой ийм ажлууд бол эрч нь жаахан саарсан байгаа юм биш биз гэж би ингэж бодоод байх юм Д.Дорлигжав сайд энэ ажил ер нь ямар түвшинд явж байна вэ? Үүнийг нэлээн сайн барьж авахгүй бол Хятадад л баригдаагүй бол Монголдоо дүүрсэн хэрэг гэдэг ийм байдлаар яваад байх юм бол энэ улс үндэстэн чинь бидний хойч ирээдүй залуучууд чинь ер нь одоо эр, эмгүй ийм айхавтар юманд өртөөд ингээд хэцүүдэх ийм байдалтай байна шүү.


Ерөөсөө л эрх, эрх чөлөө би ер нь юу бодож санаж байна түүгээрээ зоргоороо байна гэсэн ийм байдлаар явах юм бол энэ өөрийн улс үндэстний онцлог гэж нэг юм байх ёстой байх. Уламжилж ирсэн юм гэж байх ёстой байх. Тэгээд тийм юмнуудад бид бодохгүй бол энэ хойч ирээдүйн маань нэлээн амаргүй болох маягтай төлөвтэй шиг болоод байх юм. 


Энэ талаар бол иргэд, эцэг эхчүүд хаана ч явсан уулзсан … /үг тасрав/


З.Энхболд: - Холбогдолтой юм ярья. Хонконгтой ялтан шилжүүлэх тухай ярьж байхад бүхэл бүтэн 5 минут хар тамхины тухай ярьж байна. Хар тамхины тухай ярих үедээ ярь. Түүнийг чинь ярих цаг байгаа. Өөрөө ярь түүнийгээ. Улсын Их Хурлын гишүүд асуулт асууж, үг хэлж дууслаа. 


Санал хураая. Өөрөө асуугаагүй л дээ. Үг хэллээ гэж хэлсэн. Тийм асуулт байгаагүй. Санал хураая. Сонгууль ойртсон зурагтаар үнэгүй гарах гэж байгааг чинь ойлгож байна. Гэхдээ нэг холбогдолтой юм ярь за. Санал хураая. Өглөөнөөс хойш мөнгө хэмнээд байгаа юм. Санал хураая бэлэн үү?


Байнгын хорооны саналаар Ялтан шилжүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулийн төслийг баталъя. Санал хурааж байна. Б.Бат-Эрдэнэ гишүүн кнопоо дар. Дэмжинэ гээд хэлсэн шүү дээ өөрөө. 

61 гишүүн оролцож 49 зөвшөөрч 80.3 хувийн саналаар батлагдлаа.

Саяын батлагдсан Азийн хөгжлийн банкны хоёр хэлэлцээр, саяын ялтан шилжүүлэх хэлэлцээр 3 хэлэлцээрийн сүүлийн редакцыг сонсъё. Монгол Улсын Засгийн газар, Азийн хөгжлийн банк хооронд байгуулах “Хилийн үйлчилгээг сайжруулах бүс нутгийн төсөл”-ийн Зээлийн хэлэлцээрийг соёрхон батлах тухай хууль дээр редакцын саналтай гишүүн байна уу? Алга байна. Сонссоноор тооцлоо.

Монгол Улсын Засгийн газар, Азийн хөгжлийн банк хооронд байгуулах “Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт”-ийн Зээлийн хэлэлцээрийг соёрхон батлах тухай хуулийн эцсийн найруулга дээр саналтай гишүүн байна уу? Алга байна. Сонссоноор тооцлоо.

Ялтан шилжүүлэх тухай Монгол Улсын Засгийн газар, Бүгд Найрамдах Хятад Ард Улсын Засаг захиргааны онцгой бүс Хонконгийн Засгийн газар хоорондын хэлэлцээрийг соёрхон батлах тухай хуулийн эцсийн найруулга дээр саналтай гишүүн байна уу? Алга байна, сонссоноор тооцлоо.


Дараагийн хоёр эцсийн хэлэлцүүлгийг шийдээд тэгээд үдийн цайндаа оръё. 

Шүүхийн шийдвэр гүйцэтгэх тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийн эцсийн хэлэлцүүлгийг явуулъя. Төслийн талаархи Хууль зүйн байнгын хорооны танилцуулгыг Улсын Их Хурлын гишүүн Л.Болд танилцуулна. Индэрт урьж байна.

Л.Болд: - Улсын Их Хурлын дарга, эрхэм гишүүд ээ, 

Монгол Улсын Засгийн газраас 2016 оны 02 дугаар сарын 12-ны өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуулийн шинэчилсэн найруулгын болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2016 оны 05 дугаар сарын 17-ны өдрийн чуулганы нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2016 оны 05 дугаар сарын 18-ны өдрийн хуралдаанаараа дээрх хуулийн төслүүдийн эцсийн хэлэлцүүлгийг хийж, нэр томьёог жигдлэх болон нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ.

Эдгээр төслүүдийг та бүхэнд тараасан учир энд дурдах шаардлагагүй гэж бодож байна. 

Улсын Их Хурлын эрхэм гишүүд ээ,

Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох даргалдаж өргөн баригдсан хуулиудын төслүүдийг хэлэлцэж, шийдвэрлэж өгөхийг та бүхнээс хүсье. Анхаарал тавьсанд баярлалаа. 


З.Энхболд: - Ажлын хэсэг Д.Дорлигжав -Хууль зүйн сайд, Ц.Азбаяр -Тахарын ерөнхий газрын дарга,  Г.Туулхүү -Шүүхийн шийдвэр гүйцэтгэх ерөнхий газрын дэд дарга, Ц.Мөнхбат -Улсын Ерөнхий прокурорын туслах, Ял эдлүүлэх ажиллагаанд хяналт тавих хэлтсийн дарга, Г.Оюунболд -Улсын ерөнхий прокурорын газрын хяналтын прокурор, Д.Амгалан -Шүүхийн шийдвэр гүйцэтгэх ерөнхий газрын Хууль, олон нийттэй харилцах тасгийн дарга, Х.Ариунболд -мөн газрын Хорихоос өөр төрлийн ял эдлүүлэх тасгийн дарга, Д.Намжилсүрэн -Тахарын ерөнхий газрын Захиргааны удирдлагын газрын ахлах мэргэжилтэн,Ч.Бат-Эрдэнэ -Хууль зүйн яамны Эрх зүйн шинэчлэлийн бодлогын газрын мэргэжилтэн.


Байнгын хорооны танилцуулгатай холбогдуулан асуулттай гишүүд байна уу? Байнгын хорооны дарга нь асуух гэж байгаа юм уу? Өөрөө өөрөөсөө асуух юм уу? Өөрөө өөрөөсөө асууж болохгүй шүү дээ. Яах гэсэн юм бэ? Д.Ганбат гишүүн.

Д.Ганбат: - Баярлалаа. За би гол нь 1 дүгээрт нөгөө Шүүхийн байгуулах тухай хуулийн редакцын хурдан сонсмоор байна. Тэр 6 сарын 01-нээс Үндсэн хуулийн цэцийн дүгнэлт гарсан байгаа. Үүн дээр анхаараарай. Нөгөө тал нь нэгэнт шинэ хууль маань Шүүхийн шийдвэр биелүүлэх тухай хууль батлагдах гэж байна. Эцсийн хэлэлцүүлэг. Үүн дээр би нэг юм тодруулъя. Үнэхээр манай шүүхийн шийдвэр биелүүлэх байгууллага маань маш хүнд нөхцөлд ажиллаж байгаа. Бид нар одоо хүний эрх гээд нөгөө талаас нь анхаардаг болохоос тэнд ажиллаж байгаа хүний эрх дээр анхаардаггүй. 

Өнөөдрийн байдлаар яг цалин нь ямар байгаа вэ? Манай хянагч нарын. Түүнийг хэлээд өгөөч. Энэ хууль батлагдсанаар цалин нь сайжрах уу? 

З.Энхболд: - Сайжрахгүйг мэдэж байгаа Д.Ганбат гишүүн бас сонгуулийн реклам хийгээд байх юм. Тийм. Баталсан хууль, тогтоолын эцсийн найруулгыг сонсохоор 4 хуулийг би энэ асуудлын дараа асууна. Түүн дотор шүүх байгуулах тухай хуулийн өөрчлөлт байгаа.

Саналаа хурааж эхэлье. Нөгөө олон зууг харааж байсныг бодох юм бол цөөхөн. Тийм. Түрүүний 3 асуудалтай харьцуулахад бол олон. Тэгээд дундуур нь ойлгоод л. Ирц хангалттай байна уу? 

Шүүхийн шийдвэр гүйцэтгэх тухай /шинэчилсэн найруулга/ хуулийн төслийн талаархи зарчмын зөрүүтэй санал. Эхний санал.

1.Төслийн 9 дүгээр зүйлийн 9.1.2 дахь заалтын “согтуурах, мансуурах донтох эмгэгтэй” гэсний өмнө “Зөрчлийн тухай хуульд заасан” гэж нэмэх санал гаргасан Улсын Их Хурлын гишүүн Л.Болд, Ж.Батзандан, Б.Бат-Эрдэнэ, Ё.Отгонбаяр, Ц.Оюунгэрэл, Х.Тэмүүжин цаашид ажлын хэсэг гэнэ. 


1 дүгээр саналыг ажлын хэсэг гаргаж Хууль зүйн байнгын хороо дэмжсэнийг дэмжье. Санал хураалт. 61 гишүүн оролцож 37 гишүүн зөвшөөрч 60.7 хувийн саналаар 1 дүгээр санал дэмжигдлээ. 


2 дугаар санал. 2.Төслийн 82 дугаар зүйлийн 82.4 дэх хэсгийн “авах албадлагын арга хэмжээ болон” гэснийг хасах. 2 дугаар саналыг дэмжье. 56 гишүүн оролцож, 34 зөвшөөрч 60.7 хувийн саналаар 2 дэмжигдлээ. 


3.Төслийн 82 дугаар зүйлийн 82.7 дахь хэсгийг доор дурдсанаар өөрчлөн найруулах:


“82.7.Шүүхийн мэдэгдэлд заасан хугацаа дуусахад хариуцагч шүүхийн шийдвэрийг сайн дураар биелүүлээгүй нь тогтоогдвол ахлах шийдвэр гүйцэтгэгч биелүүлэх хугацааг 14 хүртэл хоногоор сунгаж болох бөгөөд шүүхийн шийдвэрийг хүндэтгэн үзэх шалтгаангүйгээр биелүүлээгүй хүн, хуулийн этгээдэд Зөрчлийн тухай хуульд заасан хариуцлага оногдуулна.” 3 дугаар саналыг дэмжье. Ажлын хэсгийн гишүүн Б.Бат-Эрдэнэ кнопоо дарж байгаа биз. 50 гишүүн оролцож, 37 гишүүн зөвшөөрч 74.0 хувийн саналаар 3 дэмжигдлээ.


4.Төслийн доор дурдсан агуулгатай 83 дугаар зүйлийг хасах. 4 дүгээр саналыг  дэмжье. 48 гишүүн оролцож, 35 зөвшөөрч 72.9 хувийн саналаар 4 дэмжигдлээ.


5.Төслийн 97 дугаар зүйлийн 97.2 дахь хэсгийн “шүүгч” гэсний дараа “14 хоногийн дотор” гэж нэмэх. 5 дугаар саналыг дэмжье. 48 гишүүн оролцож, 37 зөвшөөрч 77.1 хувийн саналаар 5 дэмжигдлээ.


6.Төслийн 126 дугаар зүйлийн 126.3 дахь хэсгийн “саналаа” гэснийг “дүгнэлтээ” гэж, “хүргүүлнэ” гэснийг “хүргүүлэх ба шүүгч 14 хоногийн дотор захирамж гарган шийдвэрлэнэ” гэж өөрчлөх. 6 дугаар саналыг дэмжье. Бүх саналыг ажлын хэсэг гаргасан юм байна шүү. 48 гишүүн оролцож, 35 зөвшөөрч 72.9 хувийн саналаар 6 дэмжигдлээ.

7.Төслийн 127 дугаар зүйлийн 127.6 дахь хэсгийн “саналаа” гэснийг “прокурор дүгнэлтээ” гэж, “хүргүүлнэ” гэснийг “хүргүүлэх ба шүүгч 14 хоногийн дотор захирамж гарган шийдвэрлэнэ” гэж өөрчлөх. 7 дугаар саналыг дэмжье. 48 гишүүн оролцож 37 зөвшөөрч 77.1 хувийн саналаар 7 дэмжигдлээ.

8.Төслийн 137 дугаар зүйлийн 137.1.3 дахь заалт, мөн зүйлийн 137.2.1 дэх заалтын “гүйцэтгэх ажил” гэснийг “эрэн сурвалжлах нууц ажиллагаа” гэж тус тус өөрчлөх. Бүх газраа өөрчлөгдөж байгаа тийм үү? Өөр газар үлдээгүй юм уу тийм ээ? 8 дугаар саналыг дэмжье. 48 гишүүн оролцож, 37 зөвшөөрч 77.1 хувийн саналаар 8 дэмжигдлээ.

9.Төслийн 140 дугаар зүйлийн 140.1 дэх хэсгийн “Монгол Улсын Ерөнхийлөгч” гэснийг “Монгол Улсын Засгийн газар” гэж өөрчлөх. 9-ийг дэмжье. 48 гишүүн оролцож, 35 зөвшөөрч 72.9 хувийн саналаар 9 дэмжигдлээ.

10.Төслийн 143 дугаар зүйлийн 143.1 дэх хэсгийг доор дурдсанаар өөрчлөн найруулах:


“143.1.Шүүхийн шийдвэр гүйцэтгэх албаны алба хаагчид Төрийн албаны тухай хуульд зааснаас гадна дараахь сахилгын шийтгэл оногдуулна:


143.1.1.цолны мөнгийг 3 сар хүртэл хугацаагаар хасах;



143.1.2.цол бууруулах;



143.1.3.цол хураан авах.” саналыг ажлын хэсэг гаргаж, Байнгын хороо дэмжсэнийг дэмжье. 48 гишүүн оролцож, 34 гишүүн зөвшөөрч 70.8 саналаар 10 дэмжигдлээ. Зарчмын зөрүүтэй саналаар санал хурааж дууслаа. 


Одоо найруулгаар нэг удаа санал хураая. Найруулгын 12 санал байна. 12-ланг нь нэг дор уншина. Найруулгын 1 дүгээр санал. Шүүхийн шийдвэр гүйцэтгэх тухай хуулийн төсөл дээр гарсан найруулгын санал. 1 дүгээр санал. 

1.Төслийн 1 дүгээр зүйлийн 1.1 дэх хэсгийн “шүүхийн шийдвэр гүйцэтгэх албаны” гэснийг “шүүхийн шийдвэр гүйцэтгэх байгууллага /цаашид “шүүхийн шийдвэр гүйцэтгэх алба” гэх/-ын” гэж өөрчлөх.


2.Төслийн 5 дугаар зүйлийн 5.6 дахь хэсгийн “шүүгчийн захирамж” гэснийг “шүүхийн шийдвэр” гэж өөрчлөх.

3.Төслийн 8 дугаар зүйлийн 8.1.1 дэх заалтын “тухай шүүгчийн захирамж” гэснийг “шүүхийн шийдвэр” гэж өөрчлөх.

4.Төслийн 8 дугаар зүйлийн 8.5 дахь хэсгийн “гаргуулах” гэсний өмнө “хоригдлоос” гэж, “хөдөлмөрлүүлэх” гэсний өмнө “түүнийг” гэж тус тус нэмэх.

5.Төслийн 12 дугаар зүйлийн 12.1.7 дахь заалтын “эрх” гэснийг “эд хөрөнгийн эрх” гэж өөрчлөх.

6.Төслийн 12 дугаар зүйлийн 12.2 дахь хэсгийн эсхүл гүйцэтгэх баримт бичгийг ирүүлсэн бусад байгууллагад” гэснийг хасах.

7.Төслийн 19 дүгээр зүйлийн 19.1 дэх хэсгийн “шийтгэл” гэснийг “хариуцлагыг ахлах шийдвэр гүйцэтгэгч” гэж өөрчлөх.

8.Төслийн 42 дугаар зүйлийн 42.5 дахь хэсгийн “энэ хуулийн 86.1-д заасан” гэсний дараахь “шүүхийн” гэснийг хасах.

9.Төслийн 86 дугаар зүйлийн 86.7 дахь хэсгийн “эрүүгийн хэргийн” гэснийг “гэмт хэргийн” гэж өөрчлөх.

10.Төслийн 113 дугаар зүйлийн 115.6.2 дахь заалтын “эмчлэх” гэсний дараа “, эмнэлгийн” гэж нэмэх.

11.Төслийн 149 дүгээр зүйлийн 149.9 дэх хэсгийн “эрүүл мэндээр халагдах” гэснийг “эрүүл мэндийн байдлын улмаас чөлөөлөгдөх” гэж өөрчлөх.

12.Төслийн 149 дүгээр зүйлийн 149.12 дахь хэсгийн “тусгай хэрэгсэл” гэсний өмнө “нэг бүрийн” гэж нэмэх. Саналыг ажлын хэсэг гаргаж Хууль зүйн байнгын хороо дэмжсэнийг, Х.Тэмүүжин гишүүн.


Х.Тэмүүжин: - 1 дүгээр санал нь болохоор тэр хууль тогтоомжийн хэсэгт зөвхөн Эрүүгийн хэрэг хянан шийдвэрлэх ажиллагааны тухай хууль нь бичигдсэн байна лээ. Иргэний шүүхэд хэрэг хянан шийдвэрлэх, захиргааны хэрэг шүүхэд хянан шийдвэрлэх гэж 2 процессын хууль нь бас тэнд бичигдэх ёстой. Яагаад гэх юм бол тэр процессын дагуу гарч байгаа шүүхийн шийдвэрүүдийг шүүхийн шийдвэр гүйцэтгэх байгууллага хэрэгжүүлэх учраас хууль тогтоомжийн хэсэг гэдэгт нь энэ хоёр процессын хууль нь бичигдэх ёстой юм.

2-т нь дагаж мөрдөх хугацаа нь 9 сарын 01 гэж нөгөө хуулиудтайгаа адилхан тавихгүй бол дагаж мөрдөх хугацаа нь тодорхойгүй байгаа. 

3-т нь банк, банк бус санхүүгийн байгууллага гээд тавьсан. Тэр уг банкны бус санхүүгийн байгууллага байхгүй юу. Тэгсэн чинь нөгөө томьёолол дээрээ банк банк бус санхүүгийн байгууллага гээд алдаад бичсэн юм байна лээ. Уг нь бол найруулга дээр өмнөх санал хураалтууд бол найруулгаараа юу гэж ойлгогдсон бэ гэхээр банкны бус санхүүгийн байгууллага гэж тавигдсан байсан.

З.Энхболд: - Банкны гэдэг үг байдаггүй. Банк бус санхүүгийн гэдэг үг л байдаг, хэрэглэдэг шүү дээ. Хуулийн нэр нь банк бус гэж байдаг.

Х.Тэмүүжин: - Хадгаламж зээлийн хоршоод. Тэр чинь банк бус санхүүгийн байгууллага биш шүү дээ.

З.Энхболд: - Түүнийг тэгж нэрлэхгүй. Яг л өөрөө өөрийнх нь нэрээр л нэрлэдэг байгууллагууд шүү дээ. Тийм нэр томьёо байхгүй Х.Тэмүүжин гишүүнээ. Хадгаламж зээлийн хоршоог оруулах гэж байгаа бол хадгаламж зээлийн хоршоо гэдэг үгээр нь хэлнэ. Банк бус санхүүгийн байгууллага гэдэг хуультай. Банкны бус гэдэг тийм … /үг тасрав/

Х.Тэмүүжин: - Яг энд зохицуулж байгаа харилцаа бол банк болон банк бус санхүүгийн байгууллагын зохицуулалт ерөөсөө биш юм. Энэ ойлголтын цаана байгаа байгууллагууд нь. Банкны бус гэхдээ санхүүгийн байгууллагууд байгаа байхгүй юу. 

З.Энхболд: - Түүнийг ингэе. Процессын 2 хуулийг нэмж бичих бол тэр бол болж байна. Дагаж мөрдөх хугацааг тодорхой болгоё. Нөгөө хуультайгаа адилхан хугацааг мөрдөгдөнө тийм үү? Тэр хоёрыг авлаа. Би зүгээр банкны бус гэдэг шинэ нэр томьёо хэрэглэх нь хэр юм бэ мэдэхгүй байна. Дээр нь эцсийн найруулга дээр наадахыг чинь ярьж болох эсэхийг мэдэхгүй байна.

Тийм учраас Х.Тэмүүжин гишүүний хэлсэн эхний 2 саналыг тооцоод найруулгын саналыг дэмжье. Санал хураалт. Ерөнхий тийм нэр томьёо бол зохиож болохгүй л дээ одоо. Найруулга дээр ярих боломжгүй санал болоод байна. 48 гишүүн оролцож, 37 зөвшөөрч 77.1 хувийн саналаар найруулгын санал дэмжигдлээ. 

Шүүхийн шийдвэр гүйцэтгэх хуулийн төсөлтэй хамт өргөн мэдүүлсэн хуулиудад бас санал  хураалт байгаа юм байна. 

Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн төслийн талаар гарсан санал байна. 1 санал байна. 

1.Төсөлд доор дурдсан агуулгатай 4-8 дугаар зүйл нэмэх:

“4 дүгээр зүйл.Шүүхийн шийдвэрийг бодитойгоор гүйцэтгэсэн шийдвэр гүйцэтгэгчид төлбөрийн шаардлагыг хангахаар гаргуулсан мөнгөний болон эд хөрөнгийн үнийн дүнгийн 0.5-10 хүртэлх хувиар урамшуулал олгоно.

5 дугаар зүйл.Энэ хуулийн 4 дүгээр зүйлд заасан урамшууллыг шийдвэр гүйцэтгэх ажиллагаа хэсэгчлэн биелсэн болон дуусгавар болсны дараа гэрээний үндсэн дээр төлбөр авагчаас төлбөрт гаргуулсан мөнгөн болон эд хөрөнгийн үнийн дүнгээс гаргуулна.

6 дугаар зүйл.Шийдвэр гүйцэтгэгчийн цалингаас бусад шийдвэр гүйцэтгэгч бүрэн эрхээ хэрэгжүүлэхэд шаардагдах урсгал болон хөрөнгө оруулалтын зардлыг энэ хуулийн 4, 5 дугаар зүйлд заасан урамшууллаас санхүүжүүлнэ.

7 дугаар зүйл.Энэ хуулийн 4, 5 дугаар зүйлд заасан урамшуулал олгох журмыг хууль зүйн асуудал эрхэлсэн Засгийн газрын гишүүн тогтооно.

8 дугаар зүйл.Энэ хуулийн 4, 5, 6, 7 дугаар зүйлийг 2017 оны 01 дүгээр сарын 01-ний өдрийг хүртэл дагаж мөрдөнө.”

2.Төслийн 3 дугаар зүйлийг доор дурдсанаар өөрчлөн найруулах:

“3 дугаар зүйл.Шүүхийн шийдвэр гүйцэтгэх албаны цол олгоход тухайн алба хаагчийн урьд хэрэглэж байсан цэргийн цолыг өөрчлөхгүй байж болно.”

3.Төслийн 1 дүгээр зүйлийн “урьд хэрэглэж байсан” гэснийг хасах. Санал гаргасан Улсын Их Хурлын гишүүн Л.Болд, Ж.Батзандан, Б.Бат-Эрдэнэ, Ё.Отгонбаяр, Ц.Оюунгэрэл, Х.Тэмүүжин. Ажлын хэсэг юм байна. Дэмжье, санал хураая. Хуулийн үндсэн концепцио өөрчлөөгүй биз дээ? Одоо ч гэсэн энэ процесс явдаг биз дээ тийм ээ? Илүү тодорхой болгож байгаа юм уу? 1 санал хураалтын юу л бичиж өгсөн байна. 48 гишүүн оролцож 35 гишүүн зөвшөөрч 72.9 хувийн саналаар Шүүхийн гүйцэтгэх тухай хуулийг дагаж мөрдөх журмын тухай хуулийн төслийн талаар гарсан зарчмын зөрүүтэй саналаар санал хураалаа. 

Иргэний хэрэг шүүхэд хянан шийдвэрлэх хуульд нэмэлт, өөрчлөлт оруулах тухай хуулийн төслийн талаархи санал байна. 

1.Төслийн 1 дүгээр зүйлийн “заалт” гэсний өмнө “хэсэг,” гэж нэмж, 1 дэх заалтын “эрхийг тогтоохоор” гэснийг “эд хөрөнгийн эрхийн талаар” гэж өөрчилж, “лавлагаа” гэсний өмнө “тодорхойлолт,” гэж нэмж, 2 дахь заалтын “187 дугаар зүйлийн 187.1.7 дахь заалт:” гэснийг “187 дугаар зүйлийн 187.4 дэх хэсэг:” гэж өөрчилж, “эрхээс” гэсний өмнө “эд хөрөнгийн” гэж нэмэх.


2.Төслийн 2 дугаар зүйлийн “лавлагааг” гэсний өмнө “тодорхойлолт,” гэж нэмж, “хариуцагчийн аль хөрөнгө, орлого, эрхээс төлбөр гаргуулахыг заана.” гэснийг “төлбөр гаргуулах хариуцагчийн хөрөнгө, орлого, эд хөрөнгийн эрхийг тодорхой тусган, шийдвэр гүйцэтгэх арга, журмыг зааж, хуний орон байр, бусад газарт нэвтрэх, төлбөр төлөгчийн бие, орон байр, бусад газар, эд хөрөнгөд үзлэг, нэгжлэг хийх, эд хөрөнгө битүүмжлэх, албадан барьцаалах, хураах, шийдвэр гүйцэтгэх ажиллагаа явуулахад шаардагдах бусад зөвшөөрөл олгоно.” гэж тус тус өөрчлөх. Саналыг ажлын хэсэг гаргаж, Байнгын хороо дэмжсэнийг дэмжье. 48 гишүүн оролцож, 36 зөвшөөрч 75.0 хувийн саналаар дэмжлээ.


Согтуурах, мансуурах донтой үүнийг болих юм уу? Ерөөсөө хураалгахгүй юм уу? Тэгвэл уншихгүй л явъя. Ажлын хэсэг  Согтуурах, мансуурах донтой өвчтэй этгээдийг захиргааны журмаар албадан эмчлэх хуульд нэмэлт, өөрчлөлт оруулах талаар гаргасан саналаа татаж авах гэж байна. Х.Тэмүүжин гишүүн тайлбарлая.

Х.Тэмүүжин: - Шүүхийн шийдвэр гүйцэтгэх тухай хуулийг дагалдуулаад Согтуурах, мансуурах донтой өвчтэй этгээдийг захиргааны журмаар албадан эмчлэх гээд хуулийн төсөл шинэчилсэн найруулга бид нар өргөн барьсан юм. Энэ бол нэмэлт, өөрчлөлт байдлаар бүр шинэчилсэн найруулгын хэмжээний юм тавьсан байгаа юу? Хуулийнхаа нөгөө нэг нэмэлт, өөрчлөлтийн хэмжээнээс даваад шинэчилсэн найруулгын хэмжээнд бүх заалтууд руу өөрчлөлт орсон ийм хууль өргөн баригдсан. 

Яг энэ хуулийг хэлэлцэхэд бэрхшээл үүсэж байгаа. Үүнийгээ бол тусад нь өргөн барихгүй бол үзэл баримтлалаар, концепцио, Шүүхийн шийдвэр гүйцэтгэх хуулийнхаа агуулгад биш энэ хуулиа үзэл баримтлал, концепцийн хувьд шинээр өөрчлөөд бүх зүйл, заалт дээрээ өөрчлөлт оруулаад ирсэн учраас нөгөө хууль хэлэлцэх дэгтэй асуудлаар бид нар хууль тогтоомжийнхоо хувьд бол зөрчилдөө эхэлж байгаа. Тийм учраас … /үг тасрав/

З.Энхболд: - Ийм шалтгаанаар санал хураалгахгүй юм байна.

Х.Тэмүүжин: - Тийм.

З.Энхболд: - 4 дэх санал хураалт. 

Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай хуулийн төслийн талаархи зарчмын зөрүүтэй санал.

1.Төслийн нэрний “өөрчлөлт” гэснийг “нэмэлт” гэж өөрчилж, 1 дүгээр зүйлийг доор дурдсанаар өөрчлөн найруулах:


“1 дүгээр зүйл.Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд доор дурдсан агуулгатай 36.7 дахь хэсэг нэмсүгэй:

“36.7.Өлсгөлөн зарлахад харшлах өвчний жагсаалт, өлсгөлөн зарласан үед эмнэлгийн үйлчилгээ үзүүлэх зааврыг эрүүл мэндийн, хууль зүйн асуудал эрхэлсэн Засгийн газрын гишүүд хамтран батална.”” санал гаргасан ажлын хэсэг, Байнгын хороо дэмжсэнийг дэмжье. 45 гишүүн оролцож, 34 зөвшөөрч 75.6 хувийн саналаар дэмжлээ. 


Сүүлийн санал хураалт. 

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсэгт заасны дагуу Шүүхийн шийдвэр гүйцэтгэх /шинэчилсэн найруулга/ тухай хуулийн төсөлтэй холбогдуулан холбогдох бусад хуульд нэмэлт, өөрчлөлт оруулахаар боловсруулсан хуулийн төслүүдийн талаархи саналын томьёолол

Нэг.Зөрчлийн тухай хуульд нэмэлт оруулах талаархи саналын томьёолол.

1.Хуульд доор дурдсан агуулгатай 15.33 дугаар зүйл нэмж, хуулийг Шүүхийн шийдвэр гүйцэтгэх тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөх:

“15.33 дугаар зүйл.Шүүхийн шийдвэрийг үл биелүүлэх

1.Хүндэтгэн үзэх шалтгаангүйгээр шүүхийн шийдвэрийг биелүүлээгүй, эсхүл хуулийн этгээдийн буруугаас шалтгаалан суутгал хийгээгүй, эсхүл банк, банк бус санхүүгийн байгууллагад байгаа төлбөр төлөгчийн мөнгөн болон бусад эд хөрөнгийг шилжүүлээгүй бол хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.” санал гаргасан ажлын хэсэг. Дэмжье. 45 гишүүн оролцож, 32 гишүүн зөвшөөрч 71.1 хувийн саналаар зөрчлийн тухай хуулийн нэмэлт дэмжигдлээ.


Одоо нөгөө Зөрчлийн тухай хуулийн 15.32-оор дууссан байгаа дээр шууд 33 гээд нэмж байгаа юм байна тийм үү? Шинээр дугаарлалтай сайжруулсны үр дүнд одоо өөр ямар нэг газар нь хүрэхгүйгээр ингэж болж байгаа миний ойлголт зөв үү, тийм ээ? 

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах талаархи саналын томьёолол.

1.Хуульд доор дурдсан агуулгатай 34.1.8 дахь заалт нэмж, хуулийг Шүүхийн шийдвэр гүйцэтгэх тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөх:

“34.1.8.хорих анги дахь үйлдвэрийн бараа, ажил, үйлчилгээг худалдан авах бол.” дэмжье. 45 гишүүн оролцож, 34 гишүүн зөвшөөрч 75.6 хувийн саналаар 2 дэмжигдлээ.

Гурав.Хуулийн этгээдийн улсын бүртгэлийн тухай хуульд нэмэлт, оруулах талаархи саналын томьёолол.

1.Хуульд доор дурдсан агуулгатай 9.1.10 дахь заалт нэмж, хуулийг Шүүхийн шийдвэр гүйцэтгэх тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөх:

“9.1.10.ял шийтгүүлсэн хуулийн этгээдийг бүртгэх, хуулийн этгээдэд оногдуулсан эрх хасах ялыг шүүхийн шийдвэр гүйцэтгэх албатай хамтран хэрэгжүүлэх ажлыг зохион байгуулах.” саналыг ажлын хэсэг гаргаж Байнгын хороо дэмжсэнийг дэмжье. 45 гишүүн оролцож, 34 зөвшөөрч 75.6 хувийн саналаар сүүлийн санал дэмжигдлээ. Үүгээр зарчмын зөрүүтэй саналаар санал хурааж дууслаа. Найруулгаар бас хураасан. 


Одоо хуулиар бүхэлд нь баталъя гэсэн санал хураалт явуулъя. 

Байнгын хорооны саналаар Шүүхийн шийдвэр гүйцэтгэх тухай /шинэчилсэн найруулга/ хуулийн төслийг бүхэлд нь баталъя гэсэн санал хураая. Санал хураалт. Хуулиа баталлаа. 45 гишүүн оролцож, 34 зөвшөөрч 75.6 хувийн саналаар Шүүхийн шийдвэр гүйцэтгэх тухай хуулийн шинэчилсэн найруулга батлагдлаа.


Дагалдан өргөн мэдүүлсэн дараахь хуулиудын төслийг бас баталъя. Үүнээс өмнө хэлэх юм уу, дараа нь хэлэх юм уу? Д.Дорлигжав сайд.


Д.Дорлигжав: - Сая Х.Тэмүүжин гишүүний хэлээд байгаа тэр согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт, өөрчлөлт оруулах тухай өргөн барьсан энэ хуулийн төслийг татаж авъя. Татаад авъя. Энэ түрүүний нөгөө Хууль сахиулах хууль болон бусад хууль дээр нэлээн гол зохицуулалтууд хийгдсэн юм байна.

З.Энхболд: - Хуулийн төсөл татан авах бичиг ирж байж би татна.

Д.Дорлигжав: - Бичгээ ирүүлнэ.

З.Энхболд: - Тийм. Бичгээ ирүүлэхгүй бол би татан авсныг бүртгэх боломжгүй. Тэгье. Дагалдах хуулиудаараа санал хураая. 

Шүүхийн шийдвэр гүйцэтгэх тухай хууль хүчингүй болсонд тооцох тухай хуулийн төслийг бүхэлд нь баталъя. Санал хураалт. 45 гишүүн оролцож, 34 зөвшөөрч 75.6 хувийн саналаар дэмжигдлээ.

2 дахь санал хураалт. Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн санал хураая. 45 гишүүн оролцож, 33 зөвшөөрч 73.3 хувийн саналаар 2 дахь санал дэмжигдлээ.


3 дахь санал. Архидан согтуурахтай тэмцэх тухай хуульд өөрчлөлт оруулах тухай хуулийн төслийг бүхэлд нь баталъя. 45 гишүүн оролцож, 34 зөвшөөрч 75.6 хувийн саналаар 3 дэмжигдлээ. 

4.Зөрчлийн тухай хуульд нэмэлт оруулах тухай хуулийн төслийг бүхэлд нь баталъя. 45 гишүүн оролцож, 34 зөвшөөрч 75.6 хувийн саналаар 4 дэмжигдлээ.

5.Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя. Саналаа өгөөрэй. Бөхийн нэр томьёо яриад. 45 гишүүн оролцож, 34 зөвшөөрч 75.6 хувийн саналаар 5 дэмжигдлээ.

6-г санал хураагаад унагаая тийм ээ? Тэгье. 6 дугаар саналыг доош нь дарах нь байна шүү гишүүд. Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураая. Санал хураалт. Кнопдоо битгий хүрээрэй. Ж.Батсуурь гишүүн дэмжиж 45 гишүүн оролцож, 1 гишүүн дэмжиж 2.2 хувийн саналаар 6 дугаар санал дэмжигдсэнгүй. 7 дугаар санал. Хуулийг буцаалаа.


7 дугаар санал. Сэжигтэн, яллагдагчийн баривчлах, цагдан хорих шийдвэрийг биелүүлэх тухай хуульд нэмэлт оруулах тухай хуулийн төслийг бүхэлд нь баталъя. 7 дугаар санал хурааж байна. Одоо бол дээш нь дарна. 45 гишүүн оролцож, 33 зөвшөөрч 73.3 хувийн саналаар 7 дэмжигдлээ.


8.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг бүхэлд нь баталъя. 46 гишүүн оролцож, 34 зөвшөөрч 73.9 хувийн саналаар 8 дэмжигдлээ.

9.Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг бүхэлд нь баталъя. 46 гишүүн оролцож, 34 зөвшөөрч 73.9 хувийн саналаар 9 дэмжигдлээ.

Үүгээр Шүүхийн шийдвэр гүйцэтгэх тухай хууль болон дагалдах бусад хуулиудад өөрчлөлт орж хуулиуд бүхэлдээ батлагдлаа. Гишүүд, ажлын хэсэгт баярлалаа. 

Дараагийн асуудал. Прокурорын байгууллагын тухай /шинэчилсэн найруулга/ болон холбогдох бусад хуулийн төслийн эцсийн хэлэлцүүлгийг явуулъя. Төслийн талаархи Хууль зүйн байнгын хорооны танилцуулгыг Улсын Их Хурлын гишүүн Д.Лүндээжанцан танилцуулна. Индэрт урьж байна.

Д.Лүндээжанцан: - Улсын Их Хурлын дарга, эрхэм гишүүдээ,

Монгол Улсын Засгийн газраас 2015 оны 05 дугаар сарын 11-ний өдөр Улсын Их Хуралд өргөн мэдүүлсэн Прокурорын байгууллагын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2016 оны 05 дугаар сарын 17-ны өдрийн чуулганы нэгдсэн хуралдаанаараа хэлэлцэж, төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн юм.

Хууль зүйн байнгын хороо 2016 оны 05 дугаар сарын 18-ны өдрийн хуралдаанаараа дээрх хуулийн төслүүдийн эцсийн хэлэлцүүлгийг хийж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ. 

Тухайлбал, төслийн “хууль дээдлэх, мэргэжлийн хэм хэмжээ сахих”, “хуулийг нэг мөр хэрэгжүүлэх” зарчмуудыг нэгтгэн “хуульд захирагдаж хуулийг нэг мөр хэрэгжүүлэх зарчим” гэж өөрчилж, прокурорын хяналтын чиг үүрэгтэй холбогдох эрх, үүргийг Эрүүгийн хэрэг хянан шийдвэрлэх тухай, Хууль сахиулах ажиллагааны тухай хуулиудад заасан эрх, үүрэгтэй давхардахгүй байхаар тусгалаа.


Түүнчлэн Прокурорын байгууллагын дэргэдэх прокурорын чиг үүргийг хэрэгжүүлэхэд дэмжлэг үзүүлэх алба Улсын ерөнхий прокурорын газрын дэргэд байхаар, прокурорын аюулгүй байдлыг Тахарын алба хангахтай холбогдсон өөрчлөлтийг төсөлд тусгасан.


Байнгын хорооны хуралдаанаар Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2, 23.7 дахь хэсэгт заасны дагуу хуралдаанд оролцсон гишүүдийн дийлэнх олонхийн дэмжлэг авсан  дараахь саналыг чуулганы нэгдсэн хуралдаанд оруулж байна:

-төслийн 20 дугаар зүйлийн 20.1.4 дэх заалтыг хасаж, 23 дугаар зүйлд шилжүүлж “Прокурор нийтийн эрх ашгийг төлөөлөн шүүхэд нэхэмжлэл гаргана.” гэсэн 23 дугаар зүйлийн 23.1 дэх хэсэг болгох;

-төслийн “Гүйцэтгэх ажилд хяналт тавих прокурорын хяналт” гэсэн 22 дугаар зүйлийг “Эрэн сурвалжлах нууц ажиллагаа, мөрдөн шалгах нууц ажиллагаа, гүйцэтгэх ажилд хяналт тавих прокурорын бүрэн эрх” болгон өөрчлөн найруулах;

-төслийн “прокурор хойшлуулшгүй тохиолдолд явуулсан мөрдөн шалгах ажиллагааг хүчинтэйд тооцуулах мөрдөгчийн саналыг хянаж шийдвэрлэх” зохицуулалт нэмэх;


-төслийн прокурор, прокурорын байгууллагын ажилтан гадаад улсад эмчлүүлэхтэй холбогдсон зохицуулалтыг хасах;

Мөн Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсэгт заасны дагуу Төрийн нууцын тухай хуульд нэмэлт, өөрчлөлт оруулах тухай, Төрийн нууцын жагсаалт батлах тухай хуульд нэмэлт, өөрчлөлт оруулах тухай хуулийн төслүүд болон “Прокурорын байгууллагын тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийг тус тус хэлэлцэж Байнгын хорооны хуралдаанд оролцсон гишүүдийн дийлэнх олонхи дэмжсэн болно.

Прокурорын байгууллагын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг Улсын Их Хурлын чуулганы нэгдсэн хуралдаанд танилцуулж, батлуулах саналыг Байнгын хорооны хуралдаанд оролцсон гишүүдийн дийлэнх олонхи дэмжсэн бөгөөд эцсийн хувилбарын төсөл, эцсийн хэлэлцүүлэгт бэлтгэсэн талаархи Байнгын хорооны танилцуулга, зарчмын зөрүүтэй саналын томьёоллыг Та бүхэнд тараасан байгаа.

Улсын Их Хурлын эрхэм гишүүд ээ,

Прокурорын байгууллагын тухай хуулийн шинэчилсэн найруулгын төсөл, Прокурорын байгууллагын тухай хуулийг хүчингүй болгох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай,  Төрийн нууцын тухай хуульд нэмэлт, өөрчлөлт оруулах тухай, Төрийн нууцын жагсаалт батлах тухай хуульд нэмэлт, өөрчлөлт оруулах тухай хуулийн төслүүд болон “Прокурорын байгууллагын тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.

З.Энхболд: - Ажлын хэсэг.  Д.Дорлигжав -Хууль зүйн сайд, Г.Эрдэнэбат -Улсын ерөнхий прокурорын орлогч, Т.Бат-Өлзий -Хууль зүйн яамны Эрх зүйн шинэчлэлийн бодлогын газрын дарга, Б.Бат-Орших -Улсын ерөнхий прокурорын туслах, Дүн шинжилгээ, судалгаа, хяналт шалгалтын хэлтсийн дарга, Б.Гантуяа -Хууль зүйн яамны Эрх зүйн шинэчлэлийн бодлогын газрын мэргэжилтэн.


Байнгын хорооны танилцуулгатай холбогдуулан асуулттай гишүүд байна уу? Асуулттай гишүүн алга байна. Зарчмын зөрүүтэй саналаар санал хураая. 

Прокурорын байгууллагын тухай /шинэчилсэн найруулга/ хуулийн төслийн талаархи зарчмын зөрүүтэй санал.

1.Төслийн 19 дүгээр зүйлийн 19.1.5 дахь заалтын “тогтоолд нэмэлт, өөрчлөлт оруулах” гэсний өмнө “эрүүгийн хэрэг үүсгэж яллагдагчаар татах” гэж нэмэх, санал гаргасан Улсын Их Хурлын гишүүн Ц.Оюунбаатар, Ж.Батзандан, Д.Лүндээжанцан, Ц.Нямдорж, Ш.Түвдэндорж цаашид ажлын хэсэг гэнэ. Санал хурааж болж байна уу? Завсарлахаар Ерөнхий сайдын мэдээлэл орж ирээд тэгээд энэ асуудал ирэх долоо хоног руу шилжих гээд байгаа юм. Тийм. Явуулмаар байна. 1 дүгээр саналыг дэмжье. Цөөхөн. 46 гишүүн оролцож, 33 зөвшөөрч 71.7 хувийн саналаар 1 дэмжигдлээ.

2.Төслийн 21 дүгээр зүйлийн 21.1.2 дахь заалтын “албадлагын” гэсний дараа “арга хэмжээ, таслан сэргийлэх” гэж, 21.1.4, 21.1.7 дахь заалтын “албадлагын” гэсний дараа “арга хэмжээ, цагдан хорих таслан сэргийлэх” гэж,  21.1.5 дахь заалтын “ял шийтгүүлсэн” гэсний дараа “, цагдан хоригдсон” гэж тус тус нэмэх. Ажлын хэсгийн саналыг Байнгын хороо дэмжсэнийг дэмжье. 46 гишүүн оролцож, 34 зөвшөөрч 73.9 хувийн саналаар 2 дэмжигдлээ.

3.Төслийн 21 дүгээр зүйлийн 21.1.3 дахь заалтын “ял шийтгүүлсэн этгээд, бусад этгээдтэй” гэснийг “ял шийтгүүлсэн, цагдан хоригдсон этгээд, бусад албан тушаалтан, ажилтантай” гэж өөрчлөх. 3-ыг дэмжье. 46 гишүүн оролцож, 35 зөвшөөрч 78.3 хувийн саналаар 3 дэмжигдлээ.

4.Төслийн 21 дүгээр зүйлийн 21.1.8 дахь заалтын “хууль бусаар” гэснийг “Эрүүгийн хэрэг хянан шийдвэрлэх тухай хуульд заасан үндэслэл, журмыг зөрчиж” гэж өөрчилж, “хоригдож байгаа” гэсний өмнө “цагдан” гэж нэмэх. 4 дүгээр саналыг дэмжье. 46 гишүүн оролцож, 36 зөвшөөрч 78.3 хувийн саналаар 4 дэмжигдлээ.

5. Төслийн 21 дүгээр зүйлийн 21.1.11 дэх заалтын “шүүхийн шийдвэр гүйцэтгэх” гэснийг “ял эдлүүлэх, хууль сахиулах ажиллагааны” гэж өөрчлөх. 5 дугаар саналыг дэмжье. 46 гишүүн оролцож, 31 зөвшөөрч 67.4 хувийн саналаар 5 дэмжигдлээ.

6 бүтэн хуудас юм унших юм уу? 6.Төслийн 22 дугаар зүйлийг доор дурдсанаар өөрчлөн найруулах:


“22 дугаар зүйл. Эрэн сурвалжлах нууц ажиллагаа, мөрдөн шалгах нууц ажиллагаа, гүйцэтгэх ажилд хяналт тавих прокурорын бүрэн эрх

22.1.Улсын ерөнхий прокурор, түүний тусгайлан эрх олгосон прокурор эрэн сурвалжлах нууц ажиллагаа, мөрдөн шалгах нууц ажиллагаа, гүйцэтгэх ажилд дараахь байдлаар хяналт тавина:


22.1.1.Эрүүгийн хэрэг хянан шийдвэрлэх тухай хуульд заасны дагуу мөрдөн шалгах нууц ажиллагаа хуульд заасан үндэслэл, журмын дагуу явагдсан эсэхийг хянах;

22.1.2.Хууль сахиулах ажиллагааны тухай хуульд заасны дагуу эрэн сурвалжлах нууц ажиллагаа хуульд заасан үндэслэл, журмын дагуу явагдсан эсэхийг хянах;

22.1.3.гүйцэтгэх ажилд Гүйцэтгэх ажлын тухай хуулийн 23 дугаар зүйлд заасны дагуу хяналт тавих;

22.1.4.эрэн сурвалжлах нууц ажиллагаа, мөрдөн шалгах нууц ажиллагаа, гүйцэтгэх ажлын заавар, журмын хэрэгжилтэд хуульд заасан эрх хэмжээний хүрээнд хяналт тавих.


22.2.Прокурор Эрүүгийн хэрэг хянан шийдвэрлэх тухай хууль, Хууль сахиулах ажиллагааны тухай хууль, Гүйцэтгэх ажлын тухай хуульд заасан бүрэн эрхээс гадна дараахь бүрэн эрхтэй:

22.2.1.эрэн сурвалжлах нууц ажиллагааны нэгдсэн бүртгэл, мөрдөн шалгах нууц ажиллагааны нэгдсэн тоо бүртгэлд хяналт тавих; 

22.2.2.эрх бүхий байгууллагаас явуулж байгаа мөрдөн шалгах нууц ажиллагаа, эрэн сурвалжлах нууц ажиллагаа хуульд заасан үндэслэл, журмын дагуу явагдаж байгаа эсэхийг хянах;


22.2.3.эрэн сурвалжлах нууц ажиллагаа, мөрдөн шалгах нууц ажиллагаа явуулах эрх бүхий байгууллагад хяналт, шалгалт явуулах, саадгүй нэвтрэх, баримт сэлт гаргуулж авах;


22.2.4.хууль тогтоомжоор олгосон бүрэн эрхийн хүрээнд зөвшөөрөл олгох, зөвшөөрөл олгохоос татгалзах, тухайн ажиллагааны хугацааг сунгах, зогсоох, үр дүнтэй танилцах;


22.2.5.мөрдөн шалгах нууц ажиллагаа явуулах саналыг шүүхэд хүргүүлэх;


22.2.6.хойшлуулшгүй тохиолдолд явуулсан мөрдөн шалгах нууц ажиллагааг хүчинтэйд тооцуулах мөрдөгчийн саналыг хянаж, үндэслэлтэй бол шүүхэд хүргүүлэх;

22.2.7.эрэн сурвалжлах нууц ажиллагаа, мөрдөн шалгах нууц ажиллагааны холбогдох материалтай танилцах;

22.2.8.мөрдөгчийн магадалгааг хянаж баталгаажуулах;


22.2.9.эрэн сурвалжлах нууц ажиллагаа, мөрдөн шалгах нууц ажиллагаа явуулахаар эрх бүхий байгууллагад даалгавар бичих;


22.2.10.эрэн сурвалжлах нууц ажиллагаа, мөрдөн шалгах нууц ажиллагаа явуулах эрх бүхий байгууллагад хяналт, шалгалт явуулах;



22.2.11.эрэн сурвалжлах нууц ажиллагаа, мөрдөн шалгах нууц ажиллагааны явцад хүний эрх, эрх чөлөө зөрчигдсөн, эрх бүхий байгууллагын ажилтан хууль тогтоомж зөрчсөн талаархи гомдлыг хянаж, буруутай этгээдэд хариуцлага тооцуулах арга хэмжээ авах.” саналыг ажлын хэсэг гаргаж, Байнгын хороо дэмжсэнийг дэмжье. Санал хураалтын өмнө Х.Тэмүүжин гишүүн үг хэлнэ.


Х.Тэмүүжин: - Энэ Эрүүгийн хэрэг шийдвэрлэх ажиллагааны болон Хууль сахиулах үйл ажиллагааны хууль батлагдсантай холбогдуулаад өргөн барьсан зүйл заалт дээр нь өөрчлөлт орж байгаа. Энэ нөгөө цагдаагийн байгууллага, Авлигатай тэмцэх газар, тагнуулын байгууллагуудаас бас удирдлагуудаас бичиг ирсэнтэй холбоотойгоор зарим нэгэн өөрчлөлтүүд нь уягдаж байгаа.

Тийм учраас 22.1.4-т байгаа гүйцэтгэх ажил гэж байгаа эрэн сурвалжлах нууц ажиллагаа, мөрдөн шалгах нууц ажиллагааны болон гүйцэтгэх ажлын заавар журмын хэрэгжилтэд хяналт тавих гээд. Гүйцэтгэх ажлын заавар журам дээр бол прокурорын оролцоо байхгүй, хяналт тавин боломжгүй учраас эндээс гүйцэтгэх ажил гэдэг үгийг нь авах юм. 22.1.4-өөс. 

22.2.3, 22.2.10 хоёр давхардаж байгаа. Тийм учраас 22.2.3 тэр нууц ажиллагаа явуулах эрх бүхий байгууллагад хяналт шалгалт явуулах саадгүй нэвтрэх баримт сэлтийг гаргуулж авах гэдэг энэ заалтыг бол хасах юм. 

З.Энхболд: - 22.1.3, 22.2.3 хоёрыг санал хураахгүй юм байна тийм үү?

Х.Тэмүүжин: - Тийм. Биш. 22.1.3-аас гүйцэтгэх ажил гэдэг үгийг нь авах юм. 

З.Энхболд: - Тэр чинь зөвхөн гүйцэтгэх ажлын тухай л байна шүү дээ. Бүгдээрээ. 

Х.Тэмүүжин: - Биш. 22.1.3 уу?

З.Энхболд: - Тийм. 

Х.Тэмүүжин: - Эрэн сурвалжлах нууц ажиллагаа мөрдөн шалгах нууц ажиллагаа гүйцэтгэх ажлын заавар журмын хэрэгжилтэд хуульд заасан эрх хэмжээний хүрээнд хяналт тавих гэсэн 22.1.4-ийн гүйцэтгэх ажил гэдэг үгийг л авч хаях юм. 

З.Энхболд: - 22.1.3-т байгаа гүйцэтгэх ажил, гүйцэтгэх ажлын тухай гээд.

Х.Тэмүүжин: - Тэр бол хэвээрээ. Тэр гүйцэтгэх ажлын 23 дугаар заасны дагуу гэдэг нь бол хэвээрээ. 

З.Энхболд: - 22.1.4-т байгаа гүйцэтгэх ажлын заавар гэдгийг авч хаях юм уу?

Х.Тэмүүжин: - Зүгээр гүйцэтгэх ажил гэдгийг нь авч хаях юм.

З.Энхболд: - Ажиллагаа, тэгэхээр /үг тасрав/

Х.Тэмүүжин: - Нууц ажиллагааны заавар журмын хэрэгжилтэд гэж явна. 

З.Энхболд: - Нууц ажиллагааны заавар журмын хэрэгжилтэд, гүйцэтгэх ажлын гэдэг хоёр үгийг авах юм байна. Тэр үгийг би уншсанаасаа хаслаа. 

Х.Тэмүүжин: - Тийм. 22.2.3-ыг давхардсан байгаа. Нууц ажиллагаа явуулах … /үг тасрав/

З.Энхболд: - 22.2.3-ыг бүхэлд нь хасах юм уу? 

Х.Тэмүүжин: - Тэр зүйл заалтыг бол бүхэлд нь хасах юм.

З.Энхболд: - Тэгэхээр дугаар дээшээ гүйнэ тийм үү?

Х.Тэмүүжин: - Дугаар дээшээ гүйнэ гэсэн үг.

З.Энхболд: - 22.2.3-ыг хасаад одоогийн 4 нь 3 болоод 5 нь 4 болоод ингээд бүгд нэг дугаар шилжсэнээр санал хураая. Шилжинэ санал хураалт. Санал хурааж байна. 47 гишүүн оролцож, 37 зөвшөөрч 78.7 хувийн саналаар 6 дэмжигдлээ. Завсартайгаар.

7.Дээрх саналтай холбогдуулан төслийн 19 дүгээр зүйлд доор дурдсан агуулгатай 19.1.8 дахь заалт нэмэх:


“19.1.8.хойшлуулшгүй тохиолдолд явуулсан мөрдөн шалгах ажиллагааг хүчинтэйд тооцуулах мөрдөгчийн саналыг хянаж шийдвэрлэх;” 7-г дэмжье. 47 гишүүн оролцож, 36 зөвшөөрч 76.6 хувийн саналаар 7 дэмжигдлээ.

8.Төслийн 20 дугаар зүйлд доор дурдсан агуулгатай 20.1.1 дэх заалт нэмэх:



“20.1.1.шүүхийн хэлэлцүүлэг, шүүх хуралдаанд санал гаргах;” дэмжье. 47 гишүүн оролцож, 35 зөвшөөрч 74.5 хувийн саналаар 8 дэмжигдлээ.

9.Төслийн 20 дугаар зүйлийн 20.1.3 дахь заалтын “гомдол,” гэснийг хасах. 9-г дэмжье. 47 гишүүн оролцож, 36 зөвшөөрч 76.6 хувийн саналаар 9 дэмжигдлээ.

Зөвшөөрсөн:

36

Татгалзсан:


11

Бүгд:



47

76.6 хувийн саналаар Байнгын хорооны санал дэмжигдлээ.

10.Төслийн 20 дугаар зүйлийн 20.1.4 дэх заалтыг хасаж, 23 дугаар зүйлд доор дурдсан агуулгатай 23.1 дэх хэсэг нэмэх:


“23.1.Прокурор нийтийн эрх ашгийг төлөөлөн шүүхэд нэхэмжлэл гаргана.” 10-г дэмжье. 47 гишүүн оролцож, 36 зөвшөөрч 76.6 хувийн саналаар 10 дэмжигдлээ.

11.Төслийн 24 дүгээр зүйлд доор дурдсан агуулгатай 24.1.6 дахь заалт нэмэх:



“24.1.6.эрэн сурвалжлах нууц ажиллагаа, мөрдөн шалгах нууц ажиллагааны журам, зааврыг батлах;” 11-ийг дэмжье. 47 гишүүн оролцож, 36 зөвшөөрч 76.6 хувийн саналаар 11 дэмжигдлээ.

12.Төслийн 36 дугаар зүйлийн 36.4 дэх хэсгийн “Хууль сахиулах ажиллагааны тухай хуульд заасны дагуу аюулгүй байдлаа хамгаалах зорилгоор бие хамгаалах тусгай хэрэгслийг” гэснийг “аюулгүй байдлаа хамгаалах зорилгоор Хууль сахиулах ажиллагааны тухай хуульд заасан нэг бүрийн тусгай хэрэгслийг” гэж өөрчлөх. 12-г дэмжье. 47 гишүүн оролцож, 35 зөвшөөрч 74.5 хувийн саналаар 12 дэмжигдлээ.

13.Төслийн 38 дугаар зүйлийн 38.10 дахь хэсгийн “Гадаад улсад эмчлүүлэхэд энэ заалт хамаарна.” гэсэн 3 дахь өгүүлбэрийг хасах. 13-ыг дэмжье. 47 гишүүн оролцож, 35 зөвшөөрч 74.5 хувийн саналаар 13 дэмжигдлээ.

14.Хуулийг 2016 оны 09 дүгээр сарын 01-ний өдрөөс эхлэн дагаж мөрдөхөөр тогтоох. 14 дэх саналыг дэмжье. 47 гишүүн оролцож, 36 зөвшөөрч 76.6 хувийн саналаар дэмжлээ.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсэгт заасны дагуу Прокурорын байгууллагын тухай /шинэчилсэн найруулга/ хуулийн төсөлтэй холбогдуулан холбогдох бусад хуульд нэмэлт, өөрчлөлт оруулахаар боловсруулсан хуулийн төслүүдийн талаархи зарчмын зөрүүтэй саналын томьёолол.

Нэг.Төрийн нууцын тухай хуульд нэмэлт, өөрчлөлт оруулах талаархи саналын томьёолол.

1.Хуулийн 5 дугаар зүйлд доор дурдсан агуулгатай 5 дахь хэсэг нэмэх:
“5.Эрэн сурвалжлах нууц ажиллагаа, мөрдөн шалгах нууц ажиллагааны хүрээнд: 

    

1/эрэн сурвалжлах нууц ажиллагаа, мөрдөн шалгах нууц ажиллагааны заавар;
    

2/эрэн сурвалжлах нууц ажиллагаа, мөрдөн шалгах нууц ажиллагааны тактик, арга зүй, хүч хэрэгсэл, мэдээллийн эх сурвалж, орон тоо, зохион байгуулалт, баримт бичиг, архив, мэдээллийн сан, санхүүжилтийн тухай мэдээлэл.”

2.Хуулийн 3 дугаар зүйлийн 1 дэх хэсгийн “гүйцэтгэх ажилтай” гэснийг “эрэн сурвалжлах нууц ажиллагаа, мөрдөн шалгах нууц ажиллагаа, гүйцэтгэх ажилтай” гэж өөрчлөх. Санал гаргасан ажлын хэсэг. Дэмжсэнийг дэмжсэнийг дэмжье Байнгын хорооны. 44 гишүүн оролцож, 33 зөвшөөрч 75.0 хувийн саналаар Төрийн  нууцын тухай хуулийн нэмэлт, өөрчлөлт дэмжигдлээ. 

Хоёр.Төрийн нууцын жагсаалт батлах тухай хуульд нэмэлт, өөрчлөлт оруулах талаархи санал байна. 1 дүгээр санал.

1.Хуулийн 1 дүгээр зүйлийн Дөрөв дэх хэсэгт доор дурдсан агуулгатай 45 дахь заалт нэмэх: 
	д/д
	Төрийн нууцын жагсаалт
	Нууцын зэрэглэл
	Нууцлах хугацаа

	
	
	онц чухал маш нууц
	маш нууц
	нууц
	

	45
	Эрэн сурвалжлах нууц ажиллагаа, мөрдөн шалгах нууц ажиллагааны заавар, түүнийг хэрэгжүүлэхтэй холбогдсон асуудлаар эрх бүхий байгууллагын удирдлагаас гаргасан шийдвэр, холбогдох баримт бичиг
	
	+
	
	60



2.Хуулийн 1 дүгээр зүйлийн Нэг дэх хэсгийн 6, 9 дэх заалт, Гурав дахь хэсгийн 35 дахь заалт, Дөрөв дэх хэсгийн гарчиг, мөн хэсгийн 39, 42, 45, 46, 47, 50, 51, 52 дахь заалтын “гүйцэтгэх ажлын” гэсний өмнө, “эрэн сурвалжлах нууц ажиллагаа, мөрдөн шалгах нууц ажиллагаа,” гэж тохиолдол бүрд агуулгад нь нийцүүлэн нэмж, 48 дахь заалтын “Гүйцэтгэх ажлын” гэснийг “Эрэн сурвалжлах нууц ажиллагаа, мөрдөн шалгах нууц ажиллагааны заавар, түүнийг хэрэгжүүлэхтэй холбогдсон, эсхүл гүйцэтгэх ажлын” гэж тус тус өөрчлөх. Дэмжье энэ саналыг. 44 гишүүн оролцож, 33 зөвшөөрч 75.0 хувийн саналаар 2 дэмжигдлээ.


Гурав дахь санал. “Прокурорын байгууллагын тухай хуулийг хэрэгжүүлэх зарим арга хэмжээний тухай” Монгол Улсын Их Хурлын тогтоолын төслийн талаархи саналын томьёолол.

1.Прокурорын байгууллагын тухай хууль /Шинэчилсэн найруулга/ баталсантай холбогдуулан прокурорын албан тушаалын цалингийн сүлжээ, нэмэгдлийн хэмжээг тогтоохтой холбогдсон хууль тогтоомжийн төслийг хуульд заасан журмын дагуу боловсруулж, 2016 оны 06 дугаар сарын 01-ний өдрийн дотор Улсын Их Хуралд өргөн мэдүүлэхийг ”Прокурорын байгууллагын тухай хуулийг хэрэгжүүлэх арга хэмжээний тогтоолоор Монгол Улсын Засгийн газар /Ч.Сайханбилэг/, Улсын ерөнхий прокурор /М.Энх-Амгалан/-т даалгах. Санал гаргасан Улсын Их Хурлын гишүүн Ш.Түвдэндорж, Байнгын хороо дэмжсэнийг дэмжье. 44 гишүүн оролцож, 28 гишүүн зөвшөөрч 63.6 хувийн саналаар дэмжлээ. Үүгээр санал хураалт дууслаа.


Одоо хуулиа батлах санал хураалт явуулъя. Үг хэлэх юм уу? Х.Тэмүүжин гишүүн.

Х.Тэмүүжин: - Прокурорын тухай хуулийн 29 дүгээр зүйл Улсын ерөнхий прокурор, Улсын дээд шүүхтэй харилцах гэдгийн 29.2 дээр Улсын дээд шүүхэд хяналтын журмаар эсэргүүцэл бичиж, шүүх хуралдаанд оролцоно гэсэн заалт байгаа. 

Энэ дотор сая батлагдсан процессын хуультай холбоотойгоор хяналтын шатны шүүхийн шийдвэрт бас эсэргүүцэл бичих нэг тийм зохицуулалт байгаа байхгүй юу. Тэр зохицуулалт нь техникийн хувьд хаягдсан юм байна лээ. Улсын дээд шүүхэд хяналтын журмаар, хяналтын журмаар болон хяналтын шатны шүүхийн шийдвэрт эсэргүүцэл бичиж шүүх хуралдаанд оролцох гэж ийм үг байх ёстой. 

З.Энхболд: - Наадахаа найруулгын санал дээр хэлэх ёстой байхгүй юу.

Х.Тэмүүжин: - Найруулгын санал орж ирээгүй юм байна лээ.

З.Энхболд: - Харин тийм орж ирээгүй байна. Хууль тогтоомжийн уялдаа холбоог хангах гэдгээр найруулгын саналаар авч болно. Тэгэхийн тулд надад бичиж өгөөд би түүнийг чинь унших ёстой. Д.Лүндээжанцан гишүүн. Д.Лүндээжанцан гишүүн микрофондоо хэл.

Д.Лүндээжанцан: - Хяналтын шатны шугамаар эсэргүүцэл бичих гээд оруулж болох байх. Хяналтын шатны шүүхийн шийдвэрт эсэргүүцэл бичнэ гэхээр чинь нөгөө Шүүхийн хуулиараа одоо энэ чинь юугүй болсон. Бүгд хурал байхгүй, шүүгчдийн нэгдсэн зөвлөгөөн байхгүй тэгэхээр бол, тэгэхээр байна шүү дээ хуучин бүгд хуралд бол Улсын ерөнхий прокурор эсэргүүцэл бичдэг байсан. Тийм үү? Хуучин.

Одоо болохоор байна шүү дээ тэр Дээд шүүхийн ерөнхий шүүгч нь бичдэг. Түүнээс биш прокурор бичих үү, үгүй юу гэдэг чинь бол байна шүү дээ тийм ээ маргаантай. Уг нь бичиж байвал одоо буруугүй л дээ. 

Гэнэт огцом орж ирж байна Х.Тэмүүжин. Харин тэгсэн л дээ. Түүнийг би мэдэж байна. Би бол үүнийг байна шүү дээ одоо ингэнэ. Хяналтын шатны шүүхэд эсэргүүцэл бичих гээд бүх хүн прокурор руу явдаг болох гээд байгаа байхгүй юу. Тэгвэл одоо яах вэ? Би бол шүүгч нь бичээд өмнөх шатанд бол байна шүү өмнөх шатанд бол прокурор бичих нь зүйтэй гээд байгаа төрөө төлөөлөөд.

З.Энхболд: - Д.Лүндээжанцан гишүүн бид хууль тогтоомжийг нийцүүлэх талын найруулга ярьж байна. Түүнээс  тэр ерөөсөө бичих үү, үгүй юу гэдэг бол бид нарын өнөөдөр ярих ажил биш. Х.Тэмүүжин гишүүн.

Х.Тэмүүжин: - Үндсэн хуулийн цэц дээр маргаан үүсээд хууль тайлбарлах асуудал дээр асуудал үүсээд юу болсон бэ гэхээр Үндсэн хуулийн цэц тодорхой хэрэг маргааныг шийдвэрлэх явц дээр Дээд шүүн бол тайлбарлахгүй гэдэг шийдвэр гаргасан. Тэгэхээр нөгөө Эрүүгийн хэрэг хянан шийдвэрлэх болон Иргэний шүүхэд хянан шийдвэрлэх, Захиргааны хэрэг шүүхэд хянан шийдвэрлэх бүх хуулиуд чинь тодорхой хэрэг маргаан шийдвэрлэх зорилготой байхгүй юу. 

Үүнээс болоод энэ нийт шүүгчдийн хурал байх уу, үгүй юу гэдэг асуудал хөндөгдөөд процессын бүх хуулиас нийт шүүгчдийн хурал алга болсон. Харин юу болсон бэ гэхээр Дээд шүүх бол танхимын зарчмаар зохион байгуулагддаг, дагнасан шүүхийн систем чинь өөрөө үйлчилж байгаа учраас хяналтын шатны шүүх хууль зөрчсөн шийдвэр гаргасан бол Дээд шүүх өөрөө үүнийгээ хүчингүй болгоно гэсэн Үндсэн хуулийн заалт байгаа байхгүй юу.

Энэ заалтыг хэрэгжүүлэхийн тулд ямар Дээд шүүх гэж хэн бэ гэхээр Дээд шүүх Ерөнхий шүүгч, бусад шүүгчдээс бүрдэнэ гээд нийт шүүгч гэж үг байхгүй. Үндсэн хууль дээр. Тийм учраас танхим бол одоогоор хэдэн шүүгчтэй байна вэ гэхээр 8, 9 шүүгчтэй байгаа. 

Энэ танхим эхнийхээрээ 5 шүүгчийн бүрэлдэхүүнтэй асуудлаа шийддэг. Тэгэхээр Ерөнхий шүүгч энэ хууль зөрчсөн байна гэж үзээд эсхүл Ерөнхий прокурор эсэргүүцэл ийм бичих байдлаар Ерөнхий шүүгчээс ийм дүгнэлт гарах юм бол Дээд шүүхийн Эрүүгийн танхим 8 гишүүн нийт шүүгч 8 шүүгчээрээ, тэгээд Ерөнхий шүүгч даргалаад 9-лээ хуралдаад энэ хууль зөрчсөн шийдвэрээ яах вэ гэдгийг шийддэг систем тогтооно гээд та өөрөө санал гаргаж байгаад Эрүүгийн хэрэг хянан шийдвэрлэх ажиллагааны хууль дээр бичсэн.

Түүнийгээ бид баталсан. Захиргааны хэрэг шүүхэд хянан шийдвэрлэх хууль дээр бас бичсэн. Түүнийгээ бас баталсан. Одоо Иргэний хэрэг шүүхэд хянан шийдвэрлэх тухай хууль дээр энэ процесс дахиад орж ирж байгаа. Тийм учраас яг Эрүүгийн хэрэг хянан шийдвэрлэх ажиллагааны процесс дээр байж байгаа Ерөнхий шүүгчид эсэргүүцэл бичих Ерөнхий прокурорын эрхийг Прокурорын энэ хууль дээр нь бичихгүй бол болохгүй байгаад байгаа юм. Хуульд нийцэхгүй байгаа. 

Тэгэхээр энэ хуультай нийцүүлэх зорилготойгоор саяын найруулгын саналыг хийж байгаа юм. 

З.Энхболд: - Х.Тэмүүжин гишүүний найруулгын саналыг дэмжье гэдгээр санал хураая. Санал хураалт. Одоо Х.Тэмүүжин гишүүний найруулгын саналыг дэмжье. Хууль тогтоомжийг жигдлэх үүднээс. Түүнийгээ кнопоороо илэрхийлээд байх. Санал хураалт. Найруулгын санал. 42 гишүүн оролцож, 33 зөвшөөрч 78.6 хувийн саналаар найруулгын санал дэмжигдлээ.

Одоо хуулиа бүхэлд нь батлах санал хураалт явуулъя. 

Прокурорын байгууллагын тухай /шинэчилсэн найруулга/ хуулийн төслийг бүхэлд нь баталъя. Санал хураалт. 42 гишүүн оролцож, 34 гишүүн зөвшөөрч 81.0 хувийн саналаар хууль батлагдлаа. 


Прокурорын байгууллагын тухай хууль хүчингүй болсонд тооцох тухай хуулийн төслийг бүхэлд нь баталъя. 42 гишүүн оролцож, 30 зөвшөөрч 71.4 хувийн саналаар дагалдсан хуулиудын эхнийх батлагдлаа.

2 дахь санал. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн төслийг бүхэлд нь баталъя. 43 гишүүн оролцож, 31 зөвшөөрч 72.1 хувийн саналаар 2 дэмжигдлээ.

3.Төрийн нууцын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя. 42 гишүүн оролцож, 30 зөвшөөрч 71.4 хувийн саналаар 3 дэмжигдлээ.

4.Төрийн нууцын жагсаалт батлах тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя. 42 гишүүн оролцож, 27 зөвшөөрч 64.3 хувийн саналаар 4 дэмжигдлээ.

5.“Прокурорын байгууллагын тухай хуулийг хэрэгжүүлэх зарим арга хэмжээний тухай” Монгол Улсын Их Хурлын тогтоолын төслийг бүхэлд нь баталъя. 42 гишүүн оролцож, 32 зөвшөөрч 76.2 хувийн саналаар 5 дэмжигдлээ. 


Үүгээр хууль тогтоолын төслүүд батлагдлаа. Гишүүд, ажлын хэсэгт баярлалаа. 4 жилийн өмнө эхэлсэн хуулийн системийн рефорум ингээд өнөөдрийн хууль батлагдсанаар үндсэндээ дуусаж байна гэж тооцож болно. Тэгээд Хууль зүйн сайдаар ажиллаж байсан, Хууль зүйн одоогийн сайд Хууль зүйн байнгын хорооны дарга, Д.Ганбат гишүүн хаана байна вэ? Хууль зүйн байнгын хорооны гишүүд, нийт гишүүдэд баярлалаа. Ажлын хэсэгт бас баярлалаа. 


Хуулийн төсөл буцаах тухай тогтоолыг уншиж өгье.


Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.5 дахь хэсгийг үндэслэн Улсын Их Хурлаас тогтоох нь:


Монгол Улсын Засгийн газраас 2016 оны 02 дугаар сарын 12-ны өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай /шинэчилсэн найруулга/ хуулийн төслийн хамт өргөн мэдүүлсэн Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд нэмэлт, өөрчлөлт оруулах тухай хуулийн төслийг батлах санал хураалтад оролцсон гишүүдийн олонхи дэмжээгүй тул хууль санаачлагчид нь буцаасугай. 


Энэ тогтоолын эцсийн найруулга дээр саналтай гишүүн байна уу? Алга байна. Сонссоноор тооцлоо.

Баталсан хууль, тогтоолын эцсийн найруулга сонсъё. 

“Хөгжлийн хамтын ажиллагааны тухай”  Монгол Улс, Бүгд Найрамдах Турк Улсын Засгийн газар хоорондын хэлэлцээрийг соёрхон батлах тухай хуулийн эцсийн найруулга дээр саналтай гишүүн байна уу? Алга байна. Сонссоноор тооцлоо.

 “Монгол Улсын эдийн засаг, нийгмийг 2015 онд хөгжүүлэх үндсэн чиглэлийн биелэлттэй холбогдуулан авах зарим арга хэмжээний тухай” Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Сонссоноор тооцлоо.

3.Эрүүгийн хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу? Алга байна. Сонссоноор тооцлоо.

4.Шүүх байгуулах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссоноор тооцлоо.

Шүүх байгуулах тухай хуульд өөрчлөлт оруулахтай холбогдуулан хуулиудад өөрчлөлт орсон байна. 1.Монгол Улсын шүүхийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссоноор тооцлоо.

2.Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссоноор тооцлоо.

3.Эрүүгийн байцаан шийтгэх хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. 

4.Захиргааны хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. 

5.Шүүх байгуулах тухай хуульд өөрчлөлт оруулах тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу? Алга байна.

6.“Шүүгчийн орон тоо батлах тухай” Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Сонссоноор тооцлоо. Үүгээр өнөөдрийн төлөвлөсөн эцсийн найруулгыг сонсож дууслаа.

14 цаг 14 минут. 14 цагаас эхлэх Ерөнхий сайдын мэдээллийг 15 цагаас эхэлж сонсож эхлээд, 14 цаг 30 минутаас Даргын зөвлөлөө хийе. Тэгээд үргэлжлэх асуудал бол 16 цаг болохоор Эрүүл мэндийн сайдын томилгоо ярина. Түүнээс хойш бусад асуудал оочрын дагуу үргэлжилнэ.

Гишүүдэд баярлалаа. Үдийн цайны завсарлага.

Р.Гончигдорж: - Гишүүд чуулганы хуралдааны танхимдаа, эхэлье. Улсын Их Хурлын гишүүн Н.Батбаяраас Эдийн засгийн ил тод байдлыг дэмжих тухай хуулийн хэрэгжилтийн талаар Монгол Улсын Ерөнхий тавьсан асуулгын хариултыг бид нар сонсоно. 

Асуулгад Сангийн сайд Б.Болор хариулна. Гишүүд танхимдаа ирье. Н.Батбаяр гишүүнээс Эдийн засгийн ил тод байдлыг дэмжих тухай хуулийн хэрэгжилтийн талаар Монгол Улсын Ерөнхий сайдад тавьсан асуулгын хариуг сонсъё. Асуулгад Сангийн сайд Б.Болор хариулна. Индэрт урьж байна.

Б.Болор: - Улсын Их Хурлын дэд дарга, эрхэм гишүүд ээ,

Монгол Улсын Засгийн газраас бүртгэлийг сайжруулах, далд эдийн засгийг бууруулах зорилгоор Эдийн засгийн ил тод байдлыг дэмжих тухай хуулийн Улсын Их Хурлын 2015оны 8 дугаар сарын 07-ны өдрийн  хуралдаанаар батлуулсан.  

Тус хуульд нуун дарагдуулсан хөрөнгө, орлого, үйл ажиллагаагаа ил болгон мэдүүлсэн хувь хүн, хуулийн этгээдийг хуулийн хариуцлага болон албан татвараас чөлөөлөхийг тусгасан.

Хууль 2015 оны 8 дугаар сарын 09-ний өдрөөс 2016 оны 02 дугаар сарын 20-ны өдрийг хүртэлх хугацаанд хэрэгжсэн бөгөөд нийт 33.8 их наяд төгрөгийн хөрөнгө, орлого ил болж 7.5 их наяд төгрөгийн албан татвар болон 2.4 их наяд төгрөгийн торгууль, алдангиас тус тус чөлөөлөөд байна.

Хуульд хамрагдсан байдлыг давхардсан тоогоор харуулах юм бол 21275 аж ахуйн нэгж санхүүгийн тайлан гаргасан. 67603 иргэн, аж ахуйн нэгж татварын тайлан гаргасан. 4165 ажил олгогч нийгмийн даатгалын тайлан гаргасан. 8396 иргэн, аж ахуйн нэгж гаалийн нөхөн мэдүүлэг гаргасан. 1785 төрлийн эд хөрөнгийн бүртгэлийг хийсэн. 744 хуулийн этгээдийн бүртгэлд 1176 удаагийн нэмэлт, өөрчлөлтийг тус тус оруулсан байна.

Эдийн засгийн ил тод байдлыг дэмжих тухай хуулийн хүрээнд ил болсон орлого улсын эдийн засагт үзүүлэх нөлөөллийг тооцох үүрэг бүхий ажлын хэсгийг Монгол Улсын Ерөнхий сайдын 2016 оны 25 дугаар захирамжаар байгуулсан бөгөөд тус ажлын хэсгийн зүгээс холбогдох судалгааг хийж байгаа болно. Анхаарал тавьсанд баярлалаа.

Р.Гончигдорж: - Сангийн сайдад баярлалаа. Ажлын хэсгийг би танилцуулъя. Б.Болор -Сангийн сайд, Төсвийн бодлого, төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Төсвийн орлогын хэлтсийн дарга Э.Алтанзул, Нягтлан бодох бүртгэлийн бодлогын газрын мэргэжилтэн н.Ивээлэн, Төсвийн бодлого, төлөвлөлтийн газрын мэргэжилтэн Д.Лхамжав, Эдийн засгийн бодлогын газрын мэргэжилтэн н.Ганбаяр нар Сангийн яамнаас байна. Гааль, татварын ерөнхий газраас Эрсдэлийн удирдлагын газрын дарга Д.Хүрэлчулуун, Татварын хяналт, шалгалтын арга зүйн газрын дарга С.Баясгалан, Бүрдүүлэлтийн дараахь шалгалтын газрын дарга Д.Баасан, Нийслэлийн татварын газрын дэд дарга Я.Батжаргал, Улсын бүртгэл, статистикийн ерөнхий газраас Эд хөрөнгийн эрхийн бүртгэлийн газрын дарга Н.Туяа, Макро эдийн засгийн статистикийн газрын дарга Ж.Эрдэнэсан, Нийгмийн даатгалын ерөнхий газрын ахлах мэргэжилтэн Б.Лхагвадорж нар байна.

Асуух асуулттай гишүүдийн нэрийг бүтгэе. Д.Ганхуяг гишүүнээр тасаллаа. Ц.Оюунгэрэл гишүүн асууя.

Ц.Оюунгэрэл: - Эдийн засгийн ил тод байдлын тухай хуулийг богино хугацаанд хэрэгжүүлээд яг дуусах гэж байхад нь би энэ 2015 оны 12 сарын 20-ны үеэр энэ хуулийг үйлчлэлийг нь сунгаж өгөөч гэж би яг хүсэлт тавьж байсан. Тэгээд тухайн үед чуулган шийдвэрлээд 02 дугаар сарын 20 болтол сунгасан шиг санагдаж байна. Тэгээд тухайн үед намайг яг энэ саналыг гаргаж байх үед 6.5 их наяд төгрөгийн эдийн засаг ил тод болж байна гэж мэдээлж байснаа яг энэ хуулийн хэрэгжилт хаах үед 34 их наяд төгрөгийн далд эдийн засаг ил боллоо гэсэн ийм мэдээлэл гарч байсан. 

Би 2-хон сарын хугацаанд бол маш их хөрөнгө бол ил болсон юм байна. Маш олон хүмүүс хамрагдсан юм байна гээд их олзуурхаж хүлээж авч байсан л даа тэр статистик мэдээллийг. Одоо би юу асуухыг хүсэж байна вэ гэхээр энэ 34 их наяд төгрөгийн эдийн засаг ил болсноор хэдэн хүний ажлын байр яг жинхэнээсээ баталгаажсан бэ гэдгийг би нэг асуух гэсэн юм.

Яагаад гэвэл маш олон хүмүүсийн нийгмийн даатгалын шимтгэл бас нөхөн төлөгдсөн байдлаар хаагдаж хүмүүсийн ажлын байр бол албажсан гэж ойлгож байгаа. Мөн одоо олон жижиг, дунд аж үйлдвэр жижиг, дунд хөдөлмөр эрхлэгч нар тийм жижиг, дунд үйлдвэр эрхлэгч нарын бизнес бол албажсан гэж үзэж байгаа.

Тэр утгаараа бол бас хэдэн хүний аж ахуйн нэгж хэдэн аж ахуйн нэгж энд хамрагдсан бэ? Түүн дотроос жижиг дунд аж ахуйн нэгж болон хувиараа хөдөлмөр эрхлэгч нар хэр зэрэг хамрагдсан бэ гэсэн ийм асуултыг асууя. 

Р.Гончигдорж: - Асуултад хариулъя. Б.Болор сайд өөрөө болон ажлын хэсгээс хэн хариулах вэ гэдэг нэрээ цохоод надад хэлээрэй. Эхлээд Б.Болор сайд.

Б.Болор: - Ц.Оюунгэрэл гишүүний асуултад хариулъя. Эдийн засгийн ил тод байдлын тухай хууль хэрэгжиж эхэлснээс хойш бол бас тодорхой хэмжээнд иргэдийн дунд ойлголт бас зөв яваагүй байсан учраас энэ хуулийн хэрэгжилтийг бид бас хугацааг нь сунгах ийм санал гаргаад хугацаа сунгагдаад явж байсан.


Таны мэдээлж байгаагаар тухайн үед 6 их наядын орлого ил болоод байна хөрөнгө ил болоод байна гэдэг ярианаас хойш бол ялангуяа тэр хугацаа сунгаснаас хойш бол энэ ажил бол нэлээн эрчимжсэн. Нэлээн эрчимжээд одоо эцсийн дүн гарахад бол ингээд бараг 34 их наяд төгрөгийн хөрөнгө орлого ил болсон байгаа. Энэ юуг харуулж байна вэ гэхээр энэ хууль бол өөрийнхөө үндсэн зорилгыг бол маш сайн биелүүлсэн байна гэдгийг харуулж байгаа юм.

Энэ 33.8 их наяд төгрөгийн хөрөнгө орлого одоо ил болсноороо энэ эдийн засагт үзүүлэх нөлөөлөл бол асар их. Цаашлаад бол ирэх жилийн төсөв батлах, ирэх жилийн төсөв хэлэлцэж байх үед ч гэсэн гарах үр нөлөөлөл бол маш их. Манай дотоодын нийт бүтээгдэхүүнээсээ их хэмжээний ийм тоо гарсан байна. Тэгэхээр үүн дээр бол бид нар бол нэлээн ажиллаж байгаа.

Тийм учраас би түрүүн бас илтгэл дээрээ хэлсэн. Ерөнхий сайдын захирамжаар байгуулсан ажлын хэсэг бол энэ ерөнхий нөлөөлөл дээр бол нэлээн их нухацтай ажиллаж байгаа. Үүний үр дүнд бол таны саяын асуусан асуултуудын дүнгүүд бол нэлээн нарийн гарч ирэх юм. Ингээд үүнийг гарахаар нь тухайн үед нь танд бичгээр хүргүүлье.

Р.Гончигдорж: - Статистикийн байгууллага бусад газруудаас саяын Ц.Оюунгэрэл гишүүний асуусан тодорхой статистик тоонууд байна уу? Хараахан гараагүй байгаа юу? Үүн дээр ажиллаж байна. Тэгээд энэ бүх ажиллагаанууд дууссаны дараагаар Улсын Их Хурал руу бүр албан ёсоор дэлгэрэнгүй мэдээлэл орж ирнэ гэж ойлгож байгаа тийм биз.

С.Дэмбэрэл гишүүн. Самбуугийн Дэмбэрэл.

С.Дэмбэрэл: - Ажиллаж байгаа гэдэг чинь хариулт биш л дээ. Урьдчилсан үр дүн гэж нэг юм байдаг юм. Тиймэрхүү юмаа зүгээр хэлэх хэрэгтэй. Иймэрхүү тооцоо чинь өөрөөр хэлэх юм бол гадуур юу гэж яригдаад хэвлэл мэдээллээр юу гэж бичигдээд байна гэхээр энэ Монгол Улс чинь ер нь бол бадарсан байсан улс юм байна. Хамаг юмаа нуусан юм байна. Өнгөрсөн жилүүдэд байсан татвар эдийн засгийн дэглэм маань хүмүүсийг юмыг нь нуулгах ийм зүйл рүү түлхсэн юм байна гэсэн ийм дүгнэлт хийгээд байна. 

Тэгээд үүнийгээ дотоодын нийт бүтээгдэхүүнээсээ аягүй их болсон. Бараг л дотоодын нийт бүтээгдэхүүн дараа жилүүдээс алж өгөх юм шиг маш мундаг болох юм шиг ийм нэг юмнууд л яриад байна л даа. Тэр яагаад ажлын хэсэг байгуулсан юм олон хүмүүсийн бүрэлдэхүүнтэй байгууллагуудын бүрэлдэхүүнтэй үүнийг та бүхэн санаж байгаа байх. Би энэ саналыг гаргаад Ерөнхий сайд ийм ажлын хэсэг байгуулъя гээд ингээд байгуулсан.

Түүнээс хойш хэдэн сар өнгөрлөө. Анхны үр дүнгүүд бол одоо гарсан байх ёстой. Энэ талаасаа бодож асуултад хариулмаар байна. Би Үндэсний статистикийн газрын л хүнээс асууна. Сангийн яамнаас биш. Энэ бүх тоонууд одоо жишээлбэл энэ цэвэр ашиг хэд гэнэ вэ, цэвэр ашиг жишээлбэл хэчнээн илэрлээ гээд бичсэн байна. 

Үндэсний тооцооны Үндэсний статистикийн газар бол Монгол Улсын үндэсний тооцооны систем гээд бүхэлд нь ингээд энэ тооцоонуудыг хийгээд түүний дотор далд эдийн засгийн судалгааг хийгээд явдаг. Түүнийгээ дотоодын нийт бүтээгдэхүүн, үндэсний нийт тооцоонд тооцоод явдаг ийм байгууллага. 

Үүнийгээ бид нар бил бүр уншаад явдаг. Тэгээд энэ бүх тооцоонууд нь ингээд байлаа гэхэд байж байхад энэ бүх юм маань цоо шинэ огт бүртгэгдээгүй хаа нэгэн газраас гэнэт гараад ирсэн юм шиг ийм л юм яриад байгаа. Үүнийг би Үндэсний статистикийн хорооноос мэргэжлийн зүгээс үүнд няцаалт өг. Няцаалт биш юмаа гэхэд тайлбар өг одоо. Хүмүүст ойлголтыг нь зөв өг. 

Ингэж бүртгэдэг юм, ингэж явдаг юм, одоо энэ чинь бол ийм байдлаар хуваарилагдана байх гэсэн ийм ерөнхий нэг зүйлүүдийг хэлж өгөхгүй бол энэ чинь бас нэг жаахан нэг талаасаа энэ чинь их хэрэгтэй юм шиг мөртөө нөгөө талаасаа энэ чинь нөгөө системээ бас нэг буруутгасан тийм. Энэ өмнө нь ажиллаж байсан төрийн бүх байгууллагууд ямар ч утгагүй ажиллаж байсан юм шиг татварын газар нь, Сангийн яам нь, Статистикийн газар, Засгийн газар нь, Их Хурал нь тэр чигээрээ ерөөсөө юу ч мэддэггүй ажиллаж байсан юм шиг тийм л юм гарах гээд байна.

Энэ талаас нь бодож би Үндэсний статистикийн хорооны холбогдох хүнээс асууя. Ийм л асуулт тавья гэж бодож байна.

Р.Гончигдорж: - Энэ ил тод байдлын хуулийг хэрэгжилтийн ажиллагааг хангах ажил, ажилбарууд нь ямар төрөлд ангилагдсан юм бэ? Энэ ангилал төрөл болгон дээр ямархуу зүйлүүд ил тод болсон юм бэ? Үүнийг нь Статистик, бүртгэлийн агуулгаар нь ч, ер нь бол С.Дэмбэрэл гишүүний хэлж байгаа үнэн л дээ. Үүнийг хэрэгжүүлэх ажиллагаа гэдэг чинь ер нь юу хийгдсэн юм бэ? 

Ямар процессоор юу хийгдээд явагддаг юм бэ гэдэг энэ тал дээр нь бол үнэхээр нээрээ тайлбар шаардлагатай байгаа юм. Тэгэхгүй бол нээрээ нэг баахан нуусан хаасан хөрөнгүүд байж өдий болтол. Тэгээд тэр нь одоо ер нь хэн нь нууж хаагаад, хэн нь илрүүлэхгүй өдий хүртэл энэ төр засаг чинь юу хийсэн юм бэ гэсэн тийм байдал руу яриад байгаа нь үнэн шүү дээ. Үүн дээр тодорхой хариулъя. Хэд хэдэн чиглэл дээр нь. Бүртгэл, статистикаас хэн Н.Туяа хариулах уу?

Ж.Эрдэнэсан: - Бүгдэд нь энэ өдрийн мэнд хүргэе. Бүртгэл, статистикийн ерөнхий газрын Макро эдийн засгийн статистикийн газрын дарга Ж.Эрдэнэсан байна. Эдийн засгийн ил тод байдлын хууль хэрэгжсэнээр эдийн засагт ямар хэмжээний орлого бий болов, эдийн засагт хэдий хэмжээний нэмэгдэл өртөг бий болох вэ гэдэг тооцооллын ажил бол өнөөдөр бол статистикийн байгууллага дээр хийгдэж байна.

Гэхдээ үүнийг ярихын өмнө аргачлал, арга зүй талаас нь бас хэлье гэж бодлоо. Далд эдийн засаг гэдэг маань үндсэндээ үндэсний тооцооны системд хамрагдаагүй, нуугдмал, эсхүл хууль бус албан бус үйл ажиллагаа эсхүл өөртөө зориулсан өрхийн хэрэглээний үйлдвэрлэл эсхүл мэдээллийн бүрэн цуглуулж чадаагүй гээд гэх мэт байдлаар далд эдийн засгийг бол 5 хэсэг ангид бол хувааж үздэг байгаа.

Нуугдмал үйлдвэрлэл, хууль бус үйлдвэрлэл, албан бус секторын үйлдвэрлэл, өрхийн өөрийн хэрэглээний үйлдвэрлэл, мэдээллийн бүрэн бус байдал гэдгээр. Үүнийг бас онолын талаасаа бол 7 талбараар авч үздэг. Энэ нь бүртгэгдээгүй үйлдвэрлэгчид байна. Тодорхой хэмжээний бүртгэл хийгдээгүйгээр үйлдвэрлэл явуулдаг. Хууль бус үйлдвэрлэгчид энэ нь хар тамхи эсхүл янз бүрийн юутай холбоотой хууль бус үйлдвэрлэл эрхэлдэг хэсэг байна.

Бүртгүүлэх шаардлагагүй үйлдвэрлэгчид энэ нь тодорхой хэмжээний өөртөө зориулаад үйлдвэрлэл эрхэлж байгаа хүмүүс ч юм уу тийм иргэд аж ахуйн нэгж ,аж ахуйн байхгүй байх тийм. Дараа нь судалгаанд хамрагдаагүй хуулийн этгээд. Судалгаанд хамрагдаагүй бизнес эрхлэгчид. Мөн мэдээллийг буруу тайлан мэдээллээ буруу мэдээлсэн гээд ингээд бусад гэсэн байдлаар ингээд 7 хэсэгт авч үздэг байгаа.

Эдийн засгийн ил тод байдлын хуулийн хүрээнд болохоор бүртгэгдээгүй үйлдвэрлэгчид судалгаанд хамрагдаагүй мэдээллийг шинээр тайлан мэдээллээ өгч байгаа татвар болон Сангийн яам эд нарт тайлан мэдээллээ өгдөггүй хуулийн этгээд болон бизнес эрхлэгчид хувиараа хөдөлмөр эрхлэгчид байна. Иргэн, аж ахуйн нэгж байгууллага. Мэдээллээ тайлан мэдээллээ буруу мэдээлсэн гэсэн энэ үндсэн 4 бүлэгт хамааруулж дотоодын нийт бүтээгдэхүүний тооцоог гаргахаар одоо тооцоолол хийгдэж явж байна.

Дотоодын нийт бүтээгдэхүүний тооцоо маань өөрөө үндсэндээ 3 аргаар гардаг. Үйлдвэрлэл талаасаа, хэрэглээ буюу эцсийн ашиглалт талаасаа. Орлого талаасаа ингээд 3 хэсгээс гарна. Энэ хуулийн хүрээнд авч байгаа хэсэг маань үйлдвэрлэл талаасаа Сангийн яамны тайлан аж ахуйн татварын тайлан 2-оос бол тодорхой мэдээлэл нь бас гарах боломжтой байгаа. Орлого талаасаа болохоор нийгмийн даатгал дээр цалин хөлсний мэдээлэл. Нийт цалин түүнээс хэдий хэмжээний шимтгэл төлж байгаа юм бэ гэдэг байдлаар орлого талаас нь бас уялдуулж харах. 

Хэрэглээ талаас нь авч үзэх юм бол бий болсон хөрөнгө, хөрөнгүүд маань яаж өөрчлөгдсөн юм бэ мөн одоо хувиараа хөдөлмөр эрхэлж байгаа иргэдтэй холбоотой шинжлэх ухаан, урлаг, урлагийн бүтээл гээд бас тайлангуудын татварын тайлангаас уялдуулж харах гэсэн энэ байдлаар бүх мэдээллийг нэгж болгоноор өнөөдрийн байдлаар статистикийн албан ёсны мэдээлэлд хамрагдсан аж ахуйн нэгжийн мэдээллийг аж ахуйн нэгж болон иргэдийн мэдээллийг нэг бүрчлэн одоо тулгаж үзэх гэсэн байдлаар бол ажил хийгдэж явж байна. Эцсийн дүн бол хараахан гараагүй байна.

Тодорхой нэг хугацааны дараа сар орчим сарын дотор багтаад эцсийн үр дүн бол шат шатны хурлаар хэлэлцэгдээд яваад танилцуулагдах боломж бол бүрдэх байх.

Энэ Ил тод байдлын тухай хууль маань тодорхой хугацаа зааж … /минут дуусав/

Р.Гончигдорж: - 2 дугаар микрофон өгье. Болоогүй улаан гэрэл асна. 2 дугаар микрофон. Өөрөө дараад хэрэггүй. Цаанаасаа асна. Ажлын хэсгийн 2 дугаар микрофон.

Ж.Эрдэнэсан: - Нийгмийн даатгалын хууль нийгмийн даатгалын хэсэг маань тодорхой хугацаатай байгаа учраас хэдий хэмжээний хугацааг гэдэг байгаа учраас тийм хэмжээний цалин хөлсийг бол нуун дарагдуулсан юм бэ гэдгийг нь бол мэдэх боломжтой байгаа. Бусад хэрэгжиж байгаа татвар болон бусад тайлангууд маань тодорхой хугацаа хамрагдаагүй 2007онд батлагдсан татварын зарим хууль, нийгмийн даатгалыг хэрэгжүүлэхтэй холбоотой хуулиас хойшхи хугацааг авч үзнэ гэх юм бол 2008 оноос хойш нуугдан дарагдуулсан орлого гэж үзэж бас тооцооллууд бол хийгдэх болно. Баярлалаа.

Р.Гончигдорж: - Баярлалаа. Товчхондоо бол бид нар Ил тодын хуулийг хангах журмаар иргэд аж ахуйн нэгж байгууллагуудаас бол өөрийнхөө зүйлийг ил тод болгох тэр мэдээллүүд хүлээж авагдаад ингэсэн. Одоо үүн дээр макро эдийн засгийн болон бусад анализ бол зохих байгууллагууд нь бол хийгдэж байгаа. Түүнийхээ үндсэн дээр нэгтгэсэн дүгнэлт дүн шинжилгээ бол гарч ирэх юм гэж ойлгож байна. Тийм учраас ажиллагаа явагдаж байна гэдэг бол энэ утгаараа гэж ойлголоо тийм үү? Баярлалаа.

Тодруулъя 1 минут. С.Дэмбэрэл гишүүн.

С.Дэмбэрэл: - Би бүр ещё нэг жаахан тодруулаад асууя. Энэ сая ерөнхий бас нэг зөв чиглэлийн мэдээлэл өгөөд байна. 2008 оноос хойш 2016 он гэхээр жишээлбэл энд бичсэн байна. Цэвэр ашиг гээд хаана байв даа 7. хэдэн их наяд. Ингээд энэ цэвэр ашиг чинь жишээлбэл Ж.Эрдэнэсан энэ чинь нөгөө орлогын аргаар тооцсон дотоодын нийт бүтээгдэхүүн, холимог ашиг орлого гэдгийн цэврээр авсан юм дээр 8 жилээр хуваарилагдаж суух ёстой юу?

Өөрөөр хэлбэл юу асуух байна вэ гэхээр үүнийг ингээд бүх тооцоо гарсны дараа дотоодын нийт бүтээгдэхүүнд эрс ийм их хөдлөлт бий байхгүй. Тодорхой, тодорхой жижиг хэмжээний засвар статистикийн бараг алдааны хүрээнд байж болох тийм засварууд ороод явна гэсэн үг үү, ер нь урьдчилсан байдлаар. Эсхүл энэ үсрэлт болж гэнэт, гэнэт одоо тэгэнгүүт бүх тоо … /минут дуусав/

Р.Гончигдорж: - Хариулт. Ажлын хэсгийн микрофон 2 дугаар микрофон. 

Ж.Эрдэнэсан: - Ер нь бол 2008 оноос хойш хэрэгжиж байгаа хуулийн хүрээнд хэрэгжиж байгаа нуун дарагдуулсан орлогыг ил болголоо гэдгээр бас авч үзнэ. Тэгээд түүнээс гадна өнөөдөр үндэсний тооцоо нь дотоодын нийт бүтээгдэхүүний тооцоо нь далд эдийн засгийг өөрөө манайх тооцоо явж байгаа. Энэ утгаараа бол яг салбар салбар дээр магадгүй нарийвчилсан деталь байдлаар аваад үзэх юм бол өөрчлөлтүүд орж болохоос биш төдийлөн том хэмжээний бол дотоодын нийт бүтээгдэхүүний тооцоонд бол өөрчлөлт орж ирэхээргүй байгаа.

Р.Гончигдорж: - Баярлалаа. Тодруулсанд баярлалаа. Тийм. Энэ нэг хэдэн оноос хойш, эдэн оноос хойш гэж яриад байна даа. Яах вэ татварын өршөөлийн хууль гарсан түүнээрээ нэг огноо хийгдээд түүнээс хойшхи энэ интервал ярьж болно. Хөрөнгийн ил тод байдлын тухай асуудал бол би ойлгохдоо энд бол он хязгаарлагдахгүй гэж ойлгож байгаа шүү. Тийм ээ? 

Татварын ил тод байдлын тухай хуульд хамрагдаж амжаагүй тэр үед нуугдсан хаагдсан юмнууд нь байгаад түүнээс өмнөх татвартай холбогдсон нуугдмал байдлууд бас энэ ил тод байдлаар илрэх боломжтой шүү дээ. Бид нар хугацааны интервал тавьж өгөөгүй шүү дээ. Түүнийгээ бол та нар бодож ярих хэрэгтэй байх.

Шинжилгээ хийхдээ бодож л ангилах хэрэгтэй байх. Ялангуяа татварын өршөөлийн тухай хуульд яагаад хамрагддаггүйгээр өнөөдөр ил тод ч бай, болж байгаа тэр хөрөнгийн тухай асуудлууд бол сонирхолтой шүү дээ. Яагаад гэвэл иргэд тэр үед яагаад энд хамрагдаж чадаагүй юм техникийн асуудлаар уу, айдсаас болсон уу гэх мэтээр. Эндээс бол маш олон судалгааны шинжтэй мөн нийгмийн сэтгэл зүйн шинжтэй ч асуудал. Олон юм гарна гэж хүлээж байгаа шүү. Баярлалаа.

Д.Ганхуяг гишүүн.

Д.Ганхуяг: - Баярлалаа. Энэ эдийн засгийн ил тод байдлын хууль цаг үеэ болсон хууль байсан болов уу гэж бодож байна. Ардчилсан нам төвтэй Засгийн үед энэ хууль санаачлагдаж иргэд аж ахуйн нэгж айдсаас салах цаашдаа бас шударга ил тодоор ажиллах ийм боломж бол бүрдэж байгаа юм гэж ингэж үзэж байгаа юм. 


Тэгээд энэ удаагийн Эдийн засгийн ил тод байдлын хууль, Татварын өршөөлийн хууль бол бас өмнөх 2 байна уу, 3 удаагийн өршөөлөөсөө бол онцлогтой. Тэр нь бол татварын өршөөл дээр нэмэх хөрөнгийн болон орлогын өршөөл бас хамт хийгдсэн байгаа. Би сая өмнө нь асуусан гишүүний С.Дэмбэрэл гишүүний асуултад хариулахыг бас сонсоод байлаа. 

Ер нь бол энэ Эдийн засгийн ил тод байдлын хууль хэрэгжээд хэрэгжиж дуусаж байгаад гарч байгаа үр дүнд шинжилгээ хийх түүнийг ойлгомжтой олон түмэнд илэрхийлэх тал дээр бол ажил хийгдэх шаардлагатай байна гэдэг нь бол харагдаж байна. Ер нь бол эдийн засгийн өсөлтөд нь яаж нөлөөлөх юм, татварын орлого татвар төлөлтөд хэрхэн нөлөөлөх юм, шинээр бизнес бий болох, эхлэх мөн аж ахуйн нэгжийн үйл ажиллагаа идэвхжих энэ чиглэлд ямар нөлөөлөл үзүүлэх юм бэ? Тэгээд 2018 он хүртэл Төсвийн хүрээний мэдэгдлийг баталсан байгаа. Энэ бол макро эдийн засгийн 10-аад үзүүлэлт байгаа. 

Энд ямар нөлөөтэй байх юм гээд энэ хандлагуудыг гаргаж төлөвлөөд ещё илүү Эдийн засгийн ил тод байдлын хууль батлагдсанаар гарах үг дүнг сайжруулах тал дээр манай Засгийн газар анхаарч ажиллах шаардлагатай байгаа юм гэдэг 1 дүгээрт саналыг хэлье.

2-т нь 3 зүйл тодруулъя. Энэ Ил тод болсон хөрөнгийн хэмжээг дүгнэхэд бол 34 их наяд төгрөг гэдэг бол манай дотоодын нийт бүтээгдэхүүн 24.7, 22 их наяд орчим байгаа. Үүнтэй харьцуулахад бол 60, 70 хувиар илүү хэмжээний хөрөнгө л дөө. Энэ дотор нийгмийн даатгалын шимтгэл төлөөгүй байж байгаад өршөөлд хамрагдсан аж ахуйн нэгж иргэдийн тоо ямар байдаг юм бол. Үүн дээр тоо байвал хэлж өгөөч гээд.

Одоо бас нэг шинэ нөхцөл байдал үүсээд байгаа. 2000 юу 1995 өмнө 1995 оноос өмнө 2000 оноос өмнө нийгмийн даатгалын шимтгэл төлж амжаагүй байсан иргэдийг нийгмийн даатгалын шимтгэлээ бага хэмжээгээр төлөөд ирээдүйд тэтгэвэр авах боломжийг ингэж бүрдүүлсэн. Энд бол нийтдээ бараг 600000 иргэн хамрагдсан байх. 

Одоо бол 2000-2016 оны хооронд тэтгэврийн даатгалын шимтгэл төлөөгүй иргэд маш … /минут дуусав/

Р.Гончигдорж: - 1 минут нэмэх үү? 1 минут нэмье Д.Ганхуяг гишүүн.

Д.Ганхуяг: - 2000 хойш он 2016 оны хооронд тэтгэврийн даатгалын шимтгэл төлөөгүй малчин иргэд асар их байна. Тийм учраас ирээдүйд энэ шимтгэлээ төлөх зохицуулалт хийхгүй бол тэтгэвэр авч чадахгүй ийм байдалд орно. Тэгээд үүн дээр энэ Эдийн засгийн ил тод байдлын хууль ер нь бол энэ асуудлыг хэрхэн шийдвэрлэхтэй холбогдуулж Засгийн газраас төлөвлөж байгаа ажил байна уу гэдгийг 1 дүгээрт тодруулъя.

2-т нь нэлээн олон оронтой давхар татвараас чөлөөлөх хэлэлцээр хийсэн. Тэр нь оффшор бүс байдаг орнуудын тухайд бол бас Монгол Улсад хохиролтой тусаж байгаа ийм асуудлууд бий. Гэхдээ жишээлбэл Япон Улстай эдийн засгийн түншлэлийн хэлэлцээр байгууллаа. Хөрөнгө оруулагч орж ирлээ. Гэтэл давхар татвараас чөлөөлөх хэлэлцээр хийхгүй бол хоёр газар татвар төлөх болоод асуудал үүсдэг. Ер нь аж ахуйн нэгж бол татвар багатай оронд нь төлдөг л дөө. Тийм учраас иймэрхүү асуудлыг бас шийдвэрлэх эдийн засгийн үйл ажиллагаа … /минут дуусав/

Р.Гончигдорж: - Үндсэн хэлж байгаа асуудал асуулт нь 2 дайвар асуудал байлаа. 1 дүгээрт нь бол тэр нийгмийн даатгалын шимтгэл нөхөн төлөхтэй холбогдсон асуудал. Ялангуяа малчин мал бүхий иргэдийн дотор энэ бол их хэмжээнд байгаа л даа. Үүн дээр эргэж нөхөн төлүүлээд хамааруулах боломжийн тухай асуудал ямар байгаа тухай асуудал. Тэгээд тэр сүүлийн асуудал байна тийм үү? Сүүлийн асуудал дээр бол Б.Болор сайд хариулах байх. Эхнийх дээр нь Нийгмийн даатгалын ерөнхий газрын ахлах мэргэжилтэн Б.Лхагвадорж хариулах зүйл бий юу? Эсхүл сайдын түвшинд хариулах ёстой асуудал уу? 

Би бол ерөнхийдөө сайдын түвшинд хариулах л асуудал болов уу? Зүгээр өнөөдөр байгаа статистикийг өөр хэлэх юм бол нийгмийн даатгалын шимтгэл төлөхгүй явж байгаа төлөх насанд хүрсэн гэдэг юм уу төлөх харилцаа үүссэн тийм хүмүүсийн тоо статистик байвал хэлээд өгөөч. Б.Лхагвадорж. Тийм тоо байна уу? Байхгүй бол байхгүй гэдгээ хэлээд дараагаар нь бол гишүүнд тэр тоо бүртгэлийг гаргаж өгмөөр байна. Нийгмийн даатгалын шимтгэл төлөөгүй байгаа, төлдөггүй тийм иргэдийн ерөнхий тоо, статистикийг тэгээд хэчнээн жил төлөхгүй явж байгаа юм. Түүнийг эргээд нэг удаагийн буюу хөнгөлөлттэй нөхөн төлөлтөөр эсхүл өөр арга хэрэгслээр нийгмийн даатгалд хамруулаад ирээдүйн тэтгэвэр авах тэр боломжийг нь бол бүрдүүлэх тухай асуудал.

Үүн дээр дараагаар нь Д.Ганхуяг гишүүнд бичгээр хариулъя тийм ээ? Тэгж ойлгоё. Б.Болор гишүүн сүүлийн асуултад давхар татвартай холбоотой асуудал дээр. 

Б.Болор: - Саяын асуудал дээр нэг зүйлийг нэмээд хэлэхэд бид бол түрүүн хэлсэн ажлын хэсэг гараад энд ажиллаж байгаа. Салбар, салбар дээр нь тодорхой дүн анализ бол хийгдэнэ. Үүний дараа бол энэ Д.Ганхуяг гишүүний яриад байгаа зүйл бол маш чухал. Үүнийгээ бид нар Засаг дээр ярьсан. Энэ чиглэлээр бол бид ажиллаж байгаа гэдгийг хэлье.

2 дугаарт тэр давхар татварын гэрээнүүдийн хувьд бол бид нэлээн олон улстай үүнийг тухайн үеийн нөхцөл байдал дээр үндэслээд байгуулсан байдаг. Өнөөгийн нөхцөлд бол бид энэ давхар татварын гэрээнүүдийг бол одоо боломжийнхоо хэрээр цуцалж эргэж харж байгаа гэдгийг хэлье.

Р.Гончигдорж: - Баярлалаа. Ингээд асуулга тавьсан Н.Батбаяр гишүүн тусгайлж үг хэлэхгүй гэсэн. Тийм учраас бид нар Н.Батбаяраас Эдийн засгийн ил тод байдлыг дэмжих тухай хуулийн хэрэгжилтийн талаар Монгол Улсын Ерөнхий сайдад тавьсан асуулгын хариуг нэгдсэн хуралдаанаараа хэлэлцүүлж дууслаа. Дараагийн асуудалдаа орно. 

З.Энхболд: - Чуулганаа үргэлжлүүлье. Ардчилсан намын авсан 4 цагийн завсарлагын талаар Б.Гарамгайбаатар дарга микрофондоо хэлье. 

Б.Гарамгайбаатар: - Баярлалаа. Эрүүл мэндийн сайдыг томилох асуудлаар Ардчилсан намын бүлэг 4 цагийн завсарлага авсан. Завсарлагын хугацаа дууссаныг танд мэдэгдэж байна. Тэгээд асуудлаа үргэлжлүүлээд явах боломжтой.

З.Энхболд: - Ардчилсан намын авсан 4 цагийн завсарлага дууслаа. Улсын Их Хурлын гишүүд асуулт асууж, үг хэлж байгаа. Одоо хадгалсан нэрийг дуудъя. С.Бямбацогт гишүүн алга байна, Ц.Нямдорж гишүүн алга байна, Б.Бат-Эрдэнэ алга байна, Д.Сарангэрэл алга байна, Ж.Энхбаяр алга байна. Ё.Отгонбаяр гишүүн.

Ё.Отгонбаяр: - Баярлалаа. Өглөө шал дэмий л улс төржлөө гээд ингээд асуудал үймүүлээд хаях юмаа. Уг нь эрүүл мэндийн салбарын асуудал бол Улсын Их Хурал дээр хамгийн улс төрждөггүй асуудал. 

Үүн дээр бол асуудал нь яагаад явахгүй байсан бэ гэдэг нь арай өөр шалтгаантай. Энэ эрүүл мэндийн салбарын суурь хуулиуд 3, 4 нэлээн суурь хууль батлагдаж байгаа. Энэ хуулиудыг батлахад Ардчилсан нам, Ардын намын бүлгийн гишүүдээс энэ салбар хариуцаж байсан хүмүүс нь бол үүнийг улс төржүүлэхгүй шүү гээд явсан.

Эхний 2 жил хагас яагаад яваагүй вэ гэхээр тухайн үед Эрүүл мэнд, спортын сайдаар ажиллаж байсан Н.Удвалтайгаа бодлогын асуудлаар ойлголцолд хүрч чадаагүй учраас нэлээн удсан. Тэгээд гишүүд өөрсдөө хуулийнхаа өөрчлөлтийг хийгээд явсан. Тэгээд хуулиа өргөн барих гэсэн чинь тэр хооронд Н.Удвал нь солигдоод шинээр томилогдсон Г.Шийлэгдамба нь бол бодлогын өөрчлөлтүүдтэй чинь санал нэг байна гэж хэлсэн учраас Засгийн газрыг өргөжих гэж Засгийн газар руу шилжүүлээд тэгээд өргөөд явсан юм.

Энд бол улс төрийн асуудал ерөөсөө байгаагүй юм. Тэгээд байж байтал нөгөө хуулиа хэлэлцэж амжаагүй байтал нь Г.Шийлэгдамба нь баригдаад алга болсон. Тэгээд л одоо сайдгүй, эхлээд бүр төрийн нарийнгүй хуулиар хэлэлцэж эхэлсэн шүү дээ. С.Одонтуяа ч тэндээс санаачлагч аятай хариулаад, Азийн хөгжлийн банкны н.Алтантуяа ч хариулаад л ингээд ийм марзан байдалтай явсан.

Гэхдээ үүнийг бол хойшлуулж болохгүй хуулиуд гэж үзээд бид нар нэлээн шахаж явуулсан. Одоо тэгээд Ерөнхий сайд байхгүй, С.Баярцогт сайд байхгүй хэнээс асуудаг юм билээ дээ. 

С.Ламбаа сайдаад хэдэн зүйл анхааруулъя. Өглөө би танд Байнгын хороон дээр энэ хөдөөгийн эрүүл мэндийн төвүүдийн стандарт шатлал хоёр хоорондоо зөрөлдсөн тухай энэ 2015 оны 11 дүгээр сард сайдын үүрэг гүйцэтгэгчийн гаргасан тушаалыг хүчингүй болгох тухай асуудал тавиад та хүчингүй болгох ёстойг мэдээлсэн. 

Байнгын хорооны дарга та анхаараарай. Байнгын хорооны танилцуулга дээр түүнийг буруу томьёолсон байна лээ шүү. Энэ чинь шатлалыг нь аваачаад бууруулаад стандарт нь хуучнаараа үлдээд санхүүжилт нь очихгүй байгаа учраас энэ асуудал үүсээд эмнэлэг дээр хүндрэл үүсгээд байгаа юм.

Тэгээд С.Ламбаа сайд нэг микрофон дээр тэр сайдын үүрэг гүйцэтгэгчийн тушаалыг хүчингүй болгоно гэдгээ бас чуулганы протоколд үлдээхийн тулд мэдээлээч гэж хэлэх гэсэн юм.

Эмнэлгийн эргэлтийн сангийн асуудлуудыг С.Ламбаа сайд зориуд анхаараарай. Одоо нөгөө Эм, эмнэлгийн хэрэгслийн хууль дээр чинь шийдлийг нь гаргаад оруулаад ирж байгаа эмийнхээ асуудлыг яахгүй бол хөдөөгийн эмнэлгүүдэд эм хүрэлцэхгүй аягүй хүндрэлтэй байдал үүссэн. Ядаж эмийн санхүүжилт нь угаасаа хүрэлцэхээ больсон юм шиг байгаа юм. Үүнийгээ дагаад эмийн эргэлтийн сангууд чинь их хүндрэлтэй байдалд ороод байгаа юм. Үүнийг бол нэг тийш нь болгож шийдэх ёстой шүү үүн дээр анхаараарай гэж хүсмээр байна.

Манай Ц.Нямдорж гишүүн, Д.Сарангэрэл гишүүн нар З.Баянсэлэнгэ гишүүн нарын санаачилсан тэр эмчийн эрүүгийн хариуцлагын асуудлыг маш түргэн шийдэхгүй бол 9 сарын 01-нээс Эрүүгийн хууль нь мөрдөгдөөд эхэлнэ. Тэгээд хэлэлцэж амжаагүй байхад нь баахан эмч нар янз бүрийн юманд хутгалдаад ороод хохирох вий дээ үүнийг анхаарах хэрэгтэй гэж бодож байна.

Эрүүл мэндийн суурь хуулиуд батлагдсан. Үүний бэлтгэл ажлыг хангах мөрдөхөд нь холбогдох бэлтгэл ажил хангах асуудал дээр та онцгой анхаараарай. Одоо цаг их бага байгаа учраас энэ хуулиуд мөрдөгдөөд явах үеэс нь эхлээд баахан журмууд бэлэн болсон байх ёстой.

Тэгээд энэ юу хууль мөрдөх санхүүгийн нөхцөл байдлыг хангасан байх ёстой. Ийм олон юмнууд бас байгаа шүү. Эрх биш нэг сарын настай хүн байна боловсон хүчний самаргаа хийхгүй байгаа юм байгаа биз дээ. Би тэгж найдаж байна. Энэ чинь их сонин юм болсон шүү. Н.Удвалын авсан боловсон хүчнийг Г.Шийлэгдамба нь халж хаяад тэгээд би энэ нөгөө салбарыг бүлэг дээр хариуцдаг болохоор энэ боловсон хүчний талаар мэргэжлийн хүмүүстэй уулзаж ярихаар байнга ингээд солигдсоор байгаад яамны ажиллах чадвар маш муудсан. 

Тийм болохоор зэрэг одоо яам дээр юм хийхэд хүнд болсон гэж салбарын мэргэжлийн боловсон хүчнүүд нь яриад байгаа юм. Тэгээд одоо дахиад самраад тавих юм бол сарын настай хүмүүс ингээд бүр аль ч үгүй болгоод хаях вий дээ тийм болохоор зэрэг энэ тал дээр та хатуу анхаарч ажиллаарай. Уг нь хуулиа суурь хуулиа батлуулж байх үедээ бид энэ боловсон хүчний бодлогын талаар их зөв ойлголттой харилцан ойлгож ажилласан юм шүү гэдгийг хэлье. 

З.Энхболд: - Сарын настай хүн биш, сарын настай албан тушаал байлгүй дээ. Сарын настай улсууд гэж бас хэлсэн. Тэр яаманд ажиллаж байгаа хүмүүс бас сарын настай хүмүүс биш байх. Зөв ойлгохгүй бол буруу яриад байна шүү. Х.Болорчулуун гишүүн алга байна, С.Эрдэнэ гишүүн алга байна, Н.Энхболд гишүүн.

Н.Энхболд: - Баярлалаа. Ер нь аливаа муу юманд ямар ч муу юманд ч гэсэн бас нэг жижигхэн ч гэсэн сайн тал байдаг л даа. Тэгээд сая манай Засгийн газар Ерөнхий сайд маань Эрүүл мэндийн сайдаа тавьж чадахгүй 8 сар боллоо. Энэ амин чухал салбарыг хариуцах эзэнгүй, хариуцлага хүлээх сайдгүй байлгана гэдэг бол маш муу үзэгдэл.

Энэ бол манай Монголын төрийн Улсын Их Хурлын, Засгийн газрын байж байгаа өнөөдрийн л яг үнэн дүр төрх энэ. Одоо яагаад үүний цаад талд бас нэг сайн юм байна вэ гэхээр яагаад ингэж удсан бэ, юунаас болоод 8 сар эзэнгүй байв гэдэг энэ асуултын хариултыг бол би олон нийт ард түмэн бол өөрсдөө олсон байгаа байх гэж бодож байна.

Монголын улс төр ямар бохир болсныг улс төрийн хүч нам гэдэг ойлголт ямар утга учиргүй болсныг сүүлийн үед энэ нийгэмд жижигхэн багахан энэ байр суурь түшлэгтэй мөртөө нам гэж нэрлэгддэг ийм бүтцүүд Монголын улс төрийн ямар их хэмжээгээр муухай харагдуулж, доройтуулж, сулруулж болдгийг ийм байж болохгүй юм байна гэдгийг бол ард түмэн ойлгосон гэж бодож байна. 

Энэ нь саяын 8 сар энэ сайд энэ яам эзэнгүй сайдгүй байснаас ард түмний авсан нэг ойлголт байхаа гэж би ингэж харж байна. Цаашдын Монголын улс төрд төрөө эмхлэн зохион байгуулах ажил энэ бүхэнд ийм хэрэгтэй дүгнэлт үүнээс бас харагдсан байх гэж ингэж бодож байна би бол. 

С.Ламбааг бол би энэ хугацаанд сайдын ажлыг бол хийж чадах хүн гэж харж байгаа. Би хувьдаа дэмжинэ. Богинохон хугацаанд ажиллах ч гэсэн бас энэ хооронд юмны нэг уур амьсгалыг өөр болгох зөв суурь тавих тал дээр бас туршлагатай хүн ажиллаж чадах байх гэж ингэж бодож байгаа.

Тэгээд 2 асуулт байгаа юм. Түрүүн асуулт давхардсан байсан бол уучлаарай. Энэ Эрүүгийн хуульд орсон тэр эмч нартай холбоотой заалтыг бол хүчингүй болгох хэрэгтэй. Сайд нь санаачлаад Засгийн газраар оруулж байгаад үүнийгээ хийгээд гэж хүсмээр байна. Манай намын зүгээс ийм хүсэлт тавьсан. Харамсалтай нь Монгол ардын нам тавьсан учраас энэ нэлээн урт хугацааны өмнө тавьсан энэ шаардлага одоо болтол биелэгдэхгүй байгаа.

Хүний санааг авч ашиглаж сураагүй биш бушуухан энэ саналыг шүүрч аваад хамаагүй өөрийнхөө ч хамаагүй болгож байгаад оруулж ирээд энэ хуульдаа нэмэлт, өөрчлөлт хийх хэрэгтэй. Тэр өөрчлөлтийг оруулах хэрэгтэй.

Би бол тангараг өргөсөн эмч хүн санаатайгаар хүний амь насыг хорлох хүний эрүүл мэндэд хор хүргэх үйл ажиллагаа явуулна гэж ерөөсөө боддоггүй. Аймшигтай юм болно шүү дээ тэгвэл. Тэгэхээр үүнийг оруулж ирэх үү, үгүй юу гэдгээ бас нэг сайд хэлмээр байна. 

2 дугаарт бид нар нэгэнт энэ зах зээлийн эдийн засгийн замаар явна гээд Үндсэн хуулиараа тунхаглаад явж байгаа юм бол эмнэлгийн байгууллагуудаа бас тодорхой хэмжээгээр энэ чиглэл рүү нь зарим хэсгийг нь ч гэсэн оруулах хэрэгтэй байх гэж боддог юм.

Яг үнэн хэрэг дээрээ өнөөдөр бол эмч нар бүгдээрээ өдөр нь улсын эмнэлэгт ажиллаад л, орой нь хувийн эмнэлэгт ажиллаад ингээд явж байгаа. Тэр бас хувийн эмнэлэгт нь үзүүлдэг хүмүүс байгаад байгаа юм. Тодорхой нийгмийн тодорхой хэсэг янз бүрийн шалтгаанаар л байдаг байх. Орлогынхоо байдлаас, цаг завын байдлаас тэгээд тэр хувийн эмнэлгүүдээр эмчлүүлдэг хүмүүс их олширсон. Нэгэнт нийгэмд бий болсон энэ практикийг бол бид нар үгүйсгэж чадахгүй. 

Тэгэхээр энэ эрүүл мэндийн салбарыг бас гэхдээ Монголын онцлогт тохирсон ийм зах зээлийн дэг журам руу зарчим руу нь оруулах талаар бас бид нар алхам хийж эхлэх ёстой байх. 

Одоо энэ улсын эмнэлгийн газрууд дээр ч гэсэн би бол өөрөө 2, 3 тийм юмыг яг өөрийнхөө амьдрал дээр сүүлийн үед үзээд байж байгаа. Эмчилгээ хийлгэдэг, хагалгаа хийлгэдэг тэгээд хэдийгээр тэр хүмүүс цалинтай гэдгийг нь бид нар мэдэж байгаа ч гэсэн бас баярласан талархсан нээрээ одоо аминд орлоо тус боллоо шүү гээд тодорхой хэмжээгээр бас баярласан талархсанаа илэрхийлдэг ийм хэлбэрүүд байгаад байгаа юм. Амьдрал дээр байгааг нуух аргагүй. Энэ тэрийг бас зөв зохистой нэг эрх зүйн зохицуулалттай болгох тал дээр би анхаараасай гэж бодож байна. Үүн дээр юм хийж чадах уу?

З.Энхболд: - Үг хэлсэн үү? Нэр дэвшигч хариулъя. 

С.Ламбаа: - Өглөө Байнгын хорооны хурал дээр хэлсэн. Эрүүгийн хуулийг Ц.Нямдорж гишүүн, Д.Сарангэрэл гишүүн тэргүүтэй гишүүд өргөн барьсан байгаа. Хууль зүйн яамнаас бүх яамнуудаас бас санал авч Хууль зүйн яам дуусаж байгаа. Энэ санал дээр нь бол төрийн нарийн бичгийн даргын хувьд энэ эмч нарын төлөөлөл оруулсан ажлын хэсэг байгуулаад бас 15.1-д өөрчлөлт оруулсан. 

Энэ хоёр агуулгын хувьд бол давхардаж байгаа. Ерөнхийлөгчийн өгсөн үүргийн дагуу би Ерөнхийлөгчид түүнийг нь боловсруулаад өгсөн. Ерөнхийлөгч бол одоо ер нь бол өргөн барьсан байна. Тийм учраас үүнийгээ түүгээрээ оруулаад шийдэх нь зүйтэй гэж ингэж хариу өгсөн. Тийм учраас бүх яамнуудын санал ингээд нэгдсэн бол ирэх 7 хоногт одоо Засгийн газраар оруулаад, оруулаад ирнэ гэсэн ийм бодолтой байгаа.

2 дугаарт бол тэр Эрүүл мэндийн тусламж үйлчилгээний хууль бол ерөөсөө эрүүл мэндийн салбарыг ямар нэг хэмжээгээр зах зээлийн эдийн засаг руу шилжүүлэх ийм сайн хууль болсон. 

Одоо энэ гарах ёстой 14, 15 журмыг маш сайн гаргах ёстой гэсэн ийм байр суурьтай байгаа. Эхнээс бол боловсруулалт хийгээд эхэлсэн байгаа. Энэ журмуудыг Засгийн газарт заримыг нь оруулж заримыг нь эрүүл мэндийн сангийн энэ сайдуудтай хамтарсан тушаалаар батлаад гаргах ийм зорилт тавьж байгаа.

З.Энхболд: - Л.Энх-Амгалан гишүүн алга, Ц.Оюунбаатар гишүүн.

Ц.Оюунбаатар: - Баярлалаа. Энэ С.Ламбаа төрийн нарийн бичгийн даргыг сайдад дэвшүүлж байгааг намынхаа зүгээс өөрийнхөө зүгээс дэмжиж байгаа. 

Бид энэ өвөл, хаврын цас зуд хөдөөгийн орон нутгийн хүн амын эрүүл мэндийн асуудал энэ эрүүл мэндийн салбарт тулгамдсан асуудлуудыг шийдвэрлэх гэж хамтран ажилласан зүтгэсэн цаашдаа энэ ажлыг үргэлжлүүлээд хийгээд явна гэдэгт илтгэлтэй байгаа.

Ер нь их цаг хүнд цаг үед бид эрүүл мэндийн салбарыг хамтарч удирдаж явсан. Энд ямар нэгэн доголдол гараагүй шүү. Улс төрийн зорилгоор улс төрийн сонирхлоор, захиалгаар энэ хүн ардын өвчин зовлонг дайрч давшилдаг ийм юм манай улс төрчдөд их байгаа. 

Үнэхээр дэлхий дахинд дэгдсэн ази, Хятад, Орост адилхан дэгдсэн улаанбурхан өвчинтэй бид цаг наргүй, өдөр, шөнөгүй л тэмцсэн. Өнөөдөр энэ өвчин ямар ч байсан багасаж, хумигдаж хамгийн гол юм нөгөө 18-30 насны тухайн үеийн шилжилтийн үеийн гэж байгаа хариуцлагагүй, сахилгагүй үедээ энэ одоо вакциныг хийгээгүй энэ өвчнийг улам тараах энэ ажил нөхцөл байдал үүссэн. Өнөөдөр 359000 хүн үндсэндээ 400000 хүн вакцинд хамрагдаж цаанаа нь 250000 хүн л вакцинд хамрагдаагүй хамрагдах шатандаа явж байгаа.

Энэ яам дээр сахилга хариуцлагын асуудал хамгийн гол асуудал байсан. Бид олон улсын менежмент бусдыг үзэж байгаад энэ эрүүл мэндийн салбар спортын салбарт сахилга хариуцлагыг дээшлүүлэх 449 тоот тушаал гаргаж одоо хэрэгжүүлж байгаа. Байнгын хяналт, мониторинг тавьж эрүүл мэндийн салбар дахь сахилга, хариуцлага зохион байгуулалт муудаагүй. Энэ хугацаанд харин сайжирсан.

Аль нэгэн яамнаас манайтай харьцуулахуйц менежментийн тушаал шийдвэр байвал аваал ирээрэй. Энэ ажилд бол би бүх нийтийн анхаарал хандуулж ажиллаж байгаа. Ялангуяа хэрэглэгчийн жил холбогдсонтой холбогдон бид айл болгонд, хүн болгонд эрүүл мэндийн хэрэглэгчийн хувьд анхаарал хандуулах энэ ажлыг зохион байгуулж байгаа. 

Энэ бүхнийг үгүйсгэх эсхүл муу байсан юм чинь харлуулах гэж ингэж оролдож байгаа бол бодит үнэнд огт нийцэхгүй. Эмнэлгийн шатлалаа өөрчилсөн тухай ямар ч тушаал гараагүй. Тэгж худлаа ярихаа болих хэрэгтэй. Ё.Отгонбаяр гишүүн түрүүн хэлж байх шиг байна. Харин ер нь боловсон хүчний асуудал дээр бол ноцтой байдал нөхцөл бий болсон. Шүүхийн шийдвэртэй нэг албан тушаал дээр 3-4 хүн ирсэн шүүхийн шийдвэртэй төрийн нарийн бичгийн дарга гэхэд 2-3 ийм нөхцөл байдалтай байсан. Энэ бүхнийг шийдвэрлэсэн. Үүнийг шийдвэрлэхэд С.Ламбаа бол сайн ажилласан.

Тийм учраас боловсон хүчний асуудал дээр нэг их тийм өм цөм асуудал энэ яам дээр бүрэн дарагдсан. Юмыг бодитой хардаг бол. Тэр боловсон хүчин тойрсон, эмнэлгүүд нь  бослого гаргасан, суулт хийсэн энэ юм энэ хугацаанд бүгд байхгүй болсон. Би бүгдийг нь сайн сайхан гэж хэлээгүй. Энэ яам дээр байгаа гол асуудал төсөв тойрсон, тендер тойрсон хэл амны асуудлыг бид дөнгөж сая тушаал гаргаад Худалдан авах ажиллагаа руу шилжүүлэх нь зүйтэй гэж үзсэн.

Үүгээр элдэв бизнесийнхэн үүгээр АТГ, цагдаагийнхан гээд эргэлдсэн ийм объект бол болсон байгаа. Би үүн рүү бол ороогүй харин. Энэ бүх асуудлыг тендерийн асуудлыг бол харин манай С.Ламбаа дарга хариуцаж явсан. Нэг ч тендер, нэг ч асуудал над руу тавихад би мэдэхгүй, энэ бол зохих журмынхаа дагуу та нар яв гэж ингэж буцааж байсан.

Энэ асуудлыг би бас бүрэн шийдэж чадаагүй. Дээр нь нэг зайлшгүй хэлэх юм бол эрүүл мэндийн салбарынхны цалин хөлсний асуудлыг бид нэн даруй шийдэхгүй бол 300000, 400000, 500000 төгрөгийн цалин авдаг эмч эмнэлгийн мэргэжилтний байдал бол онцгой хүнд байгаа. Дээр нь Эрүүгийн хуулийн асуудал бол тодорхой зүйл. Засгийн газар дээр үүрэг өгөгдөөд Засгийн газар өөрөө Эрүүгийн хуулийн зүйл, заалтуудтай холбоотой энэ хуулиудыг заалтуудыг Улсын Их Хуралд санаачлан өргөн барья гээд энэ төсөл боловсруулагдаад явж байгаа.

Үүний дотор энд ганц эрүүл мэндийн асуудал дээр хариуцлагагүй хандсан оногдуулах ял шийтгэлийн санкц нь өндөр байна гэдэг ганцхан зүйл, заалт биш өөр бас зүйл заалтууд байж байгаа шүү дээ. Бид нар Үндсэн хуулиа зөрчсөн. Тэр заалтууд нь бас яригдаж байгаа. Тухайлбал 4 жилд нэг удаа сэтгүүлчид эрүүгийн хариуцлага сонгуулийн үеэр гүтгэх юм бол хариуцлага хүлээлгэнэ. Бусад үед бол эрүүгийн хариуцлага хүлээхгүй гэсэн ийм зүйлүүдийг хүртэл бид авч үзэж байгаа.

Зарим хүний эрхийн хуульчид бол Үндсэн хуулийн цэцэд өгсөн явж байгаа энэ асуудлыг. Засгийн газар бас өөрөө анхаарч шийдэх ёстой гэж ингэж үзэж байгаа. Олимп, спортын бэлтгэлийн асуудлыг түрүүн ярьсан энэ одоогоор бид түүхэндээ хамгийн олон буюу 30 гаруй тамирчид Рио-гийн олимпт оролцох гэж байна. 

Үүний дотор бид шинэ, шинэ спортын төрлүүдээр орох гэж байна. 

З.Энхболд: - Үг хэллээ. Ж.Батзандан гишүүн.

Ж.Батзандан: - С.Ламбаа гуайг Эрүүл мэндийн сайдаар томилох санал орж ирж байна. Манай О.Баасанхүү гишүүн бол С.Ламбаа гуайд их дургүй байдаг юм. Гэхдээ сүүлийн үед би С.Ламбаа гуайг төрийн нарийн бичгийн даргаар сонгогдсоноос хойш хийж байгаа ажлууд оруулж ирж байгаа хуулийн төслүүд нь бол нэлээн чамбай, дажгүй санаачилгатай ажиллаж байна уу даа гэж би харж байгаа.

Тэгэхээр одоо үлдэж байгаа 2 сард эрүүл мэндийн салбарыг эзэнтэй болгох ёстой, сайдтай болгох ёстой уг нь МАХН эрүүл мэндийн салбарын сайдыг томилдог хуваарилалт байсан. Харамсалтай нь МАХН-ын бүлэг тарсан учраас Ардчилсан намаас томилох шаардлагатай болж байна. Тэгэхээр эрүүл мэндийн салбараа илүү мэддэг илүү туршлагатай гэдэг утгаар нь С.Ламбаа гуайг Эрүүл мэндийн сайдад нэр дэвшүүлж байгааг дэмжиж байгаа.

Гэхдээ хэдэн зүйлийг  хэлье. С.Ламбаа гуай урд нь Эрүүл мэндийн сайдаар бас 3, 4 ажил ажиллаж байсан. Ажиллаж байхдаа багагүй юм хийсэн. Түүнийг бид мэднэ. Гэхдээ эрүүл мэндийн шалтгааны улмаас нэг хэсэг бас ажлаа завсарласан тал бий. Тэгэхээр биеэ сайн бодоорой. Настай хүн хамаагүй зүтгэж байж нэг өдөр унаад өгөх вий.

30 гаруй жил төрийн албанд С.Ламбаа гуай хайр найргүй зүтгэсэн. Тийм учраас биеэ сайн бодож Монголын нийт ард түмний эрүүл мэндийн төлөө сайн зүтгээрэй. 

Тойрогтойгоо холбоотой 2 зүйлийг хэлье. Налайхын шинэ эмнэлэг ойрын хугацаанд эхлэх ёстой. Үүнийг яаралтай эхлүүлж, ажилд нь оруулмаар байна. Баянзүрх дүүрэгт ботаникийн шинэ эмнэлгийн ажил эхэлсэн явж байгаа. Энэ ажлыг яаралтай хугацаанд дуусгамаар байна.

Олон жил яригдсан 2 дугаар эмнэлгийн хашаанд Баянзүрх дүүрэгт оношилгоо, сувилгааны орчин үеийн төв байгуулах тухай асуудал 5 жил яригдаж байна. Солонгосын хөрөнгө оруулалттай энэ ажлыг яаралтай хийж дуусгаарай. Тэгээд 2 сар бас бага хугацаа биш. Санаачилгатай хүнд олон зүйлийг амжуулах бүрэн бололцоо байгаа.

Эцэст нь нэг л зүйлийг хэлэхийг хүсэж байна. Дэлхийн эрүүл мэндийн байгууллагын шаардлага байгаа. Монгол Улс эрүүл мэндийн салбартаа ДНБ-ний 5-10 хувийг зарцуул гэж хамгийн багадаа. Дэлхийн жишгийн дагуу. Ингэж байж Монголын эрүүл мэндийн салбар хөл дээрээ босно гэж үзэж байгаа.  Энэ дэлхийн стандартыг Монголд хэрэгжүүлээрэй гэж хэлмээр байна. 

Өргөдлийн байнгын хороог авснаас хойш эрүүл мэндийн салбарт нэлээн шалгалт оруулсан. Хамтын ажиллагаа өрнүүлсэн. Ер нь эмнэлгийн шатлалыг харж байхад бол бид өрхийн эмнэлгүүдээ хүчтэй болгомоор юм байна лээ. Өрхийн эмнэлгүүдээ өргөтгөмөөр юм байна лээ. Хүчин чадлыг сайжруулмаар юм байна лээ. 

Өрхийн эмнэлэг өөрөөр хэлэх юм бол эрүүл мэндийн салбарын чинь суурь нь хүчтэй болж байж асуудлыг олон асуудлыг өрхийн эмнэлгийнхээ түвшинд шийдэх бүрэн боломж байгаа юм байна лээ шүү. Боловсон хүчний хувьд. Сургалт зохион байгуулалтын хувьд, хүн хүчний хувьд, материаллаг баазын хувьд өрхийн эмнэлгүүдээ хүчтэй болгоорой. 

Шатлалуудаар ярих юм бол 2, 3 дугаар шатлалын эмнэлгүүд энэ эмнэлгийн шатлал хоорондын уялдаа холбоо алдагдсанаас болоод удирдлагын уялдаа холбоо сулаас болоод эрүүл мэндийн салбарын хүнд суртал олон хүмүүст амьдралд нь хүндрэл учруулж байгаа гэдгийг бас та харж байгаа.


Энэ болгоныг засаж залруулаарай гэж хэлэхийг хүсэж байна. Тэгээд эмч, сувилагч нарынхаа төлөө, Монголын эрүүл мэндийн салбарыг босгож ирэхийн төлөө эрчтэй, хүчтэй ажиллаарай биеэ сайн бодоорой. 

З.Энхболд: - Х.Тэмүүжин гишүүн алга байна. Г.Уянга гишүүн алга байна. Б.Гарамгайбаатар үг хэлэхээ больсон. Р.Гончигдорж гишүүн нэр дэвшигчийг дэмжиж байгаа юм байна.

Гишүүд үг хэлж дууслаа. Асуулт асууж, үг хэлэх гэдгээр би зарласан. 1 горимтой. Санал хураая. Санал хураахад бэлэн үү? Эхний санал хураалт.

Байнгын хорооны саналаар Монгол Улсын Засгийн гишүүн, Эрүүл мэнд, спортын сайд Ганхуягийн Шийлэгдамбыг үүрэгт ажлаас нь чөлөөлөх нь зүйтэй гэснийг дэмжье гэсэн санал хураая. Санал хураалт. 56 гишүүн оролцож, 54 зөвшөөрч 96.4 хувийн саналаар дэмжлээ.

Дараагийн санал хураалт. Байнгын хорооны саналаар Монгол Улсын Засгийн газрын гишүүн-Эрүүл мэнд, спортын сайдаар Самбуугийн Ламбааг томилох саналыг дэмжье гэсэн санал хураая. Асуулт, үг өнгөрсөн. Санал хурааж байна. 57 гишүүн оролцож, 54 гишүүн зөвшөөрч 94.7 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 37.7-д заасны дагуу Монгол Улсын Засгийн газрын зарим гишүүнийг томилох тухай Улсын Их Хурлын тогтоол батлагдсанд тооцлоо. 

Тогтоол хоёуланг нь унших юм уу? Чөлөөлсөн тогтоолын эхлээд уншъя. 

Монгол Улсын Засгийн газрын гишүүнийг үүрэгт ажлаас чөлөөлөх тухай. 

Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт, Монгол Улсын Засгийн газрын тухай хуулийн 23 дугаар зүйлийн 23.1 дэх хэсгийн 1 дэх заалт, Монгол Улсын Их Хурлын чуулганы хуралдааны дэгийн тухай хуулийн 391 дүгээр зүйлийн 391.2 дахь хэсгийг үндэслэн Монгол Улсын Их Хурлаас тогтоох нь: 

1.Ганхуягийн Шийлэгдамбыг Монгол Улсын Засгийн газрын гишүүн-Эрүүл мэнд, спортын сайдын үүрэгт ажлаас чөлөөлсүгэй.

2.Энэ тогтоолыг 2016 оны 05 сарын 20-ны өдрөөс эхлэн дагаж мөрдсүгэй.

Энэ тогтоол дээр редакцын саналтай гишүүн байна уу? Редакц сонслоо. 

Дараагийн томилох тогтоол. Монгол Улсын Засгийн газрын гишүүнийг томилох тухай.

Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт, Монгол Улсын Засгийн газрын тухай хуулийн 21 дүгээр зүйлийн 21.2 дахь хэсэг, 23 дугаар зүйлийн 23.1 хэсгийн 1 дэх заалт, Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.7 дахь хэсгийг үндэслэн Монгол Улсын Их Хурлаас тогтоох нь: 

1.Монгол Улсын Засгийн газрын гишүүн-Эрүүл мэнд, спортын сайдаар Самбуугийн Ламбааг томилсугай. 

2..Энэ тогтоолыг 2016 оны 05 сарын 20-ны өдрөөс эхлэн дагаж мөрдсүгэй.

Саяын уншсан тогтоолын эцсийн найруулга дээр саналтай гишүүн байна уу? Алга байна. Сонссоноор тооцлоо. Үүгээр энэ асуудлыг хэлэлцэж дууслаа.

Шинээр томилогдсон Эрүүл мэнд, спортын сайд Самбуугийн Ламбаа танд ажлын амжилт хүсье. 1 сарын хугацаатай томилогдлоо гэдэг бол сонгууль болгоны дараа Улсын Их Хурал шинээр гарч шинэ Засгийн газраа байгуулдаг учраас хэлсэн юм шүү. Түүнээс өөр, өөр бас улс төрийн өнгө аястай тайлбар хийгээд байсныг би залруулж байгаа юм. Хуулиараа. 

Эдийн засаг, нийгмийг 2017 онд хөгжүүлэх үндсэн чиглэл ярих уу? Ерөнхий сайдыг хүлээх үү? Ерөнхий сайд алга байна. 4 сайд, 5 сайд, 6 сайд байна. Сайдаа гүйцээе. Ерөнхий сайд авчиръя. Төсвийн хүрээний мэдэгдэл мөн адилхан. Засгийн газрын гишүүд ирэхгүй бол хэлэлцэхгүй. 

Замын хөдөлгөөний аюулгүй байдлын тухай хууль Х.Тэмүүжин байхгүй учраас бас хойшиллоо. Хууль санаачлагч. 

Эм, эмнэлгийн хэрэгслийн тухай хуулийн шинэчилсэн найруулга болон холбогдох бусад хуулиудын төслийн анхны хэлэлцүүлгийг явуулъя. Төслийн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Сарангэрэл танилцуулна. Индэрт урьж байна.

Д.Сарангэрэл: - Улсын Их Хурлын дарга, эрхэм гишүүд ээ,

Монгол Улсын Засгийн газраас Улсын Их Хуралд 2016 оны 01 дүгээр сарын 14-ний өдөр өргөн мэдүүлсэн Эм, эмнэлгийн хэрэгслийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх тухай асуудлыг Улсын Их Хурал 2016 оны 01 дүгээр сарын 26-ны өдрийн нэгдсэн хуралдаанаараа хэлэлцэж, хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Нийгмийн бодлого, боловсрол, соёл, шинжлэх ухааны байнгын хороо дээрх хуулийн төслүүдийн анхны хэлэлцүүлгийг 2016 оны 01 дүгээр сарын 12-ны өдрийн хуралдаанаараа хийлээ.

Тус Байнгын хорооны 2016 оны 06 дугаар тогтоолоор Эм, эмнэлгийн хэрэгслийн тухай хуулийн шинэчилсэн төсөл болон дагалдаж өргөн мэдүүлсэн бусад хуулийн төслийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн Д.Сарангэрэлээр ахлуулан ажиллуулсан.

Байнгын хорооны хуралдаанаар дээрх хуулийн төслүүдийг хэлэлцэх үед Улсын Их Хурлын гишүүн А.Бакей, Д.Хаянхярваа, Л.Энх-Амгалан нар зарчмын зөрүүтэй зарим саналын талаар ажлын хэсгээс тодруулан асууж, зохих хариултаа авлаа.

Байнгын хорооны хуралдаанаар ажлын хэсгээс гаргасан зарчмын зөрүүтэй болон найруулгын чанартай саналын томьёолол тус бүрээр санал хураалт явуулсан бөгөөд хуулийн төслүүдийг анхны хэлэлцүүлэгт бэлтгэсэн талаар тус Байнгын хорооноос гаргасан санал, дүгнэлт, зарчмын зөрүүтэй болон найруулгын чанартай саналын томьёоллыг Та бүхэнд тараасан болно.

Улсын Их Хурлын эрхэм гишүүд ээ,

Эм, эмнэлгийн хэрэгслийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

төслүүдийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

З.Энхболд: - Ажлын хэсэг. С.Ламбаа -Эрүүл мэнд, спортын сайд. Байнгын хорооны санал, дүгнэлттэй холбогдуулан асуулттай гишүүд байна уу? Б.Бат-Эрдэнэ гишүүн асууя. 

Б.Бат-Эрдэнэ: - Хуулийн төслийн бол дэмжиж байгаа. Тэгэхээр энэ эмийн одоо үйлдвэрлэл импорт энэ хангамж хэрэглээтэй холбоотой юмыг бол цогцоор нь авч үзэхгүй бол бас л хүнд ийм тулгамдсан асуудал болоод байгаа. 

Тэгэхээр энэ хууль батлагдсанаар ямар тодорхой шинэ зохицуулалтууд юу гарч байна. Нэг талаар бол ингээд чанартай эмийн тухай асуудал ярихаар нөгөө талд нь бол үнийн тухай асуудал ярина. Одоо Монголчуудын дунд бол элэгний вирусийн халдвар тархалт бол их өндөр тэгээд энэ өвчлөлийг бууруулах чиглэлээр бол бас тодорхой арга хэмжээнүүд аваад явж байгаа.

Гэтэл энэ эмийн үнийн хувьд бол бас өндөр үнэтэй хэвээрээ байж байгаа. Би зүгээр зөвхөн нэг тодорхой жишээ асууж байна. Тэгэхээр энэ С вирусийн эсрэг эмчилгээний эмийн үнэ аль түвшинд хүртэл буурах юм бэ? Тодорхой одоо хариулт өгөх тийм боломж байна уу, үгүй юу? 

Одоо бол эмийн асуудал энэ хүнсний аюулгүй байдлын асуудал эцсийн дүндээ бол хүн ардын эрүүл мэндийн асуудал хамгийн чухал ийм асуудал болоод байна. Тэр талаар нэг хариулт өгөөч. 

З.Энхболд: - Д.Батцогт гишүүн хариулъя. Анхны хэлэлцүүлэг явж байгааг гишүүд анхаараарай.

Д.Батцогт: - Баярлалаа. Б.Бат-Эрдэнэ гишүүний асуултад хариулъя. Шаардлагатай бол С.Ламбаа сайд нэмээд хариулна биз. Эмийн талаар төрөөс баримтлах бодлогын бичиг баримт батлагдсан.

Үүнтэй уялдуулж эм, эмнэлгийн хэрэгслийн тухай хуулийн шинэчилсэн найруулга бодлоготойгоо уялдуулж орж ирж байгаа. Ард иргэдээ баталгаатай, чанартай, хямд үнэтэй эмээр хангах энэ бодлогын хүрээнд хийж байгаа хуулийн өөрчлөлт юм.

Б.Бат-Эрдэнэ гишүүний яриад байгаа тэр хорт хавдрын өвчлөл өндөр байна. Хорт хавдрын өвчлөл дундаа элэгний хорт хавдрын өвчлөл өндөр байгаа. Түүн дотроо элэгний халдварт вирустэй хүмүүс маш олон байна. Энэ вирусийг устгах өндөр технологийн эм бүтээгдсэн. Түүнийг нь одоо Монгол Улсад өнөөдөр 100 гаруй дахин хямд үнээр бууруулаад оруулж ирсэн түрүүний хүмүүс эмчилгээндээ хамрагдаад эмчилгээний үр дүн бол их гайгүй түвшинд явж байгаа.

Түүнээс гадна Сангийн сайд Б.Болор бас 3 яамны ажлын хэсэг байгуулсан. Сангийн яам, Эрүүл мэнд, спортын яам, Хүн амын хөгжил, нийгмийн хамгааллын яамны энэ ажлын хэсэг гараад саяын Б.Бат-Эрдэнэ гишүүний ярьж байгаа харвони эмийг ещё эрүүл мэндийн даатгалын сангаас хөнгөлөх тал дээр бол ажлын хэсэг гараад ажиллаж байгаа.

Үүн дээр бид хөнгөлөхийн тулд бол төсвийн тодотголоор бас асуудал оруулах ийм шаардлагатай байгаа. Үүн дээр бол Байнгын хороо бас Эрүүл мэндийн спортын яамны холбогдох яамнуудтай холбогдоод тодорхой үүрэг чиглэл өгөөд ингээд ажиллаж байна.

Үүнийг бол ещё хэд хүртэл буулгах бололцоотой вэ гэдгийг бол С.Ламбаа сайд нэмээд хариулъя. Харвони эмийн тухай та хариулъя.

З.Энхболд: - С.Ламбаа сайд хариулъя. Засгийн газрын гишүүний микрофон.

С.Ламбаа: - С вирусийн эсрэг эмийг харвони эмийг бол 1600 гаруй хүн хэрэглээд үр дүнтэй гэдэг нь бол нотлогдсон. Мөн энэ эм бол үргэлжлээд зах зээл дээр байж байгаа. Ер нь бол бэлтгэсэн эмч нар маань бол жороо бичиж ингэж олгодог. 


Сая Эм-Импекс компани Энэтхэгийн АНУ-ын компанитай гэрээ байгуулсны үндсэн дээ женерик эм гэх эмийг бол оруулж ирсэн. Энэ эмийн үнэ бол 250 доллар. 3 сарынх нь курс бол 750 доллар. Хуучин бол 1200, 400 доллар байсан. Нийт үнэ нь бол 450 доллараар бол хямдарч орж ирж байгаа. Үүнийг бол манай ард иргэд аваад эхэлсэн. Мөн жор бичилтүүдээ бол хийгээд эхэлсэн байж байгаа. 

Энэ эмийг бид цаашдаа бол нэгэнт дэлхийн улс орнуудад түгээмэл хүртээмжийг дээшлүүлэх зорилгоор үйлдвэрлэж байгаа харвони эмийн яг үйлдвэрлэлээс нь гарч байгаа эм учраас бол чанарын хувьд бол яг адилхан стандарт нь бол яг адилхан. Уудаг хэмжээ, тун нь адилхан. Тийм учраас бол энэ эмийг бол бид нар өнөөдөр ард түмэндээ хэрэглээнд гаргасан.

Эрүүл мэндийн даатгалд хамруулахын тулд ledipasver, харвони эмийг бол цөмийг нь зайлшгүй эмийн жагсаалтад оруулсан. Зайлшгүй эмийн жагсаалтад орсноор бол эрүүл мэндийн даатгалд хамрагдах боломж бол бүрдэж байгаа. 

Б.Болор сайдын одоо тушаалаар батлагдсан Эрүүл мэнд, спортын яам, Хүний хөгжил, нийгмийн хамгааллын яам, Сангийн яамны төлөөлөл орсон ажлын хэсэг ажиллаж байгаа. Ер нь бол одоо энэ эмийн даатгалыг хэдэн хувиар, хэдийн хэмжээний мөнгийг даатгалаас төлж болох вэ гэдэг ийм судалгаа хийгээд ингээд явж байгаа.

Энэ бол ойрын хугацаанд шийдвэрлэгдэх байх гэж ингэж найдаж байна. Ер нь бол цаашдаа бол ер нь орж ирэх эмийн маань үнэ бол одоо өөрөө нэлээн буурна. Нөгөө талаасаа хамгийн хүндрэлтэй юм бол иргэд оношилгоо хийлгэхэд бол бас нэлээн өндөр зардал зарж байгаа.

Эхлээд хийлгэхдээ 165000, явцын дунд хийлгэсээр байгаад 400000-500000 орчим төгрөгийн зардлыг оношилгоонд зарцуулаад байгаа. Тийм учраас оношилгоогоо мөн одоо эрүүл мэндийн даатгалд хамруулах асуудлыг бид тавьж байгаа. Манай нийгмийн даатгалын үндэсний зөвлөл үүнийг шийднэ гэж ингэж бодож байна.

З.Энхболд: - Б.Бат-Эрдэнэ гишүүн тодруулъя.

Б.Бат-Эрдэнэ: - Энэ хууль батлан гаргаснаар эм хангамжийн байгууллагын асуудал байна шүү дээ тийм ээ? Одоо хөдөө сумуудад бол нөгөө эргэлтийн эмийн сан гээд нэлээн олон жил явагдаад бас одоо бол жаахан хүнд ийм байдалд орсон. Аль ч сум дээр очоод эрүүл мэндийн байгууллага, эмнэлэг, эмийн сангуудаар ороход бол асуудал нэлээн хүнд байгаа.

Тэгэхээр энэ шинэ хуулийн зохицуулалтаар ямар дэвшилтэй өөрчлөлтийг хийсэн бэ? Тэгээд импортын эмийн импортын асуудал энэ дэлхий нийтийн олон улс орнуудад бол хуурамч эмийн үйлдвэрлэл их хэмжээгээр явагддаг. Тэгээд тийм учраас импорт, хангамж эмийн ханган нийлүүлэлт энэ бүхэн дээр цогцоор нь шинэчилсэн найруулгаараа орж байгаа хууль юм чинь тодорхой асуудлуудыг шийдвэрлэсэн байх гэж ингэж бодож байгаа юм.

Товч хариулт өгөх бололцоо байвал нэг хариулж өгөөч. 

З.Энхболд: - Ажлын хэсгийн ахлагч Д.Сарангэрэл гишүүн хариулъя.

Д.Сарангэрэл: - Ер нь энэ Эм, эмнэлгийн хэрэгслийн тухай хуулийн концепци нь бол тооноос чанарын үзүүлэлтийг бол илүү тавьж байгаа. Б.Бат-Эрдэнэ гишүүний түрүүний хэлсэн би бас үнэтэй холбоотой асуудал дээр хариулт өгөхөд бол ер нь одоо манай иргэд бол ази тивдээ, бүс нутагтаа 3-5 дахин өндөр үнэтэй эм хэрэглээд байгаа юм.

Энэ хуулийн үр дүнд бол бас эмийн үнийн зохицуулалтыг хийх юм байгаа юм. Гэхдээ эмийн үнийг зохицуулж байна гээд төр тодорхой байдлаар оролцоно гэсэн үг биш. Өөрөөр хэлэх юм бол үнэ тогтоох зөвшилцлийн зөвлөл байгуулагдах юм байгаа юм. Үүний үр дүнд бол эмийг бас зах зээлд нэлээн иргэд худалдаж авахад сонголт хийх боломжтой, халаасныхаа хэмжээгээр бас авах ийм үнийн зохицуулалтыг бас хийж өгч байгаа юм.

Саяын Б.Бат-Эрдэнэ гишүүний юуг асуусан билээ Б.Бат-Эрдэнэ гишүүн хамгийн гол нь таны? Эм ханган нийлүүлэх байгууллагуудын … /минут дуусав/

З.Энхболд: - Нэмж хариулъя Д.Сарангэрэл гишүүн.

Д.Сарангэрэл: - Эмийн үнэтэй холбоотойгоор эм ханган нийлүүлэх байгууллагууд маань эмнэлгүүдээсээ захиалга аваад төвлөрсөн байдлаар эмийн хангамжийг хийснээр эмийн үнийг бууруулах бас ийм боломж гарах юм байгаа юм. Энэ хуулийн бас нэг гол тал нь гэх юм бол Б.Бат-Эрдэнэ гишүүний асуусан асуултад бас энэ хариулт болж чадна. 

Эмийн зохицуулалтыг бол бид нар бие даасан агентлаг буюу эмийн зохицуулалтын байгууллага хариуцдаг болох юм байгаа юм. Одоогийн байдлаар нэг 6 тус бүрдээ уялдаа холбоо муутай ийм байгууллагууд бол энэ асуудалд ажиллаж байгаа. 

Тийм учраас бол энэ хуурамч эмийн зах зээлийг бид нар хааж чадахгүй байгаа юм. Филиппин Улсад бол бас Д.Батцогт гишүүнээр ахлуулаад бидний 6 гишүүн ажилласан байгаа юм. 

Филиппин Улсын эмийн зах зээл нь бас нэг 25 хувь нь хуурамч эмийн зах зээлтэй байсан бол энэ эмийн зохицуулалтынхаа байгууллагын төвлөрсөн байгууллагатай болсныхоо үр дүнд бол хуурамч эмийн зах зээлээ 8 хүртэл хувьд нь шахаж чадсан.

Манайд бол өнөөдрийн судалгаагаар 19 хувьд нь бүртгэлгүй хуурамч эмийн зах зээл манай эмийн зах зээлийг эзлээд байна гэсэн ийм тоо байгаад байгаа юм. Тэгэхээр бид нар эмийн зохицуулалтын бие даасан байгууллагатай байгаад энэ үйл ажиллагааг төвлөрүүлсний үр дүнд бол чанартай аюулгүй байдал хангасан ийм эмээр иргэдээ хангах ийм боломж бүрдэх юм.

З.Энхболд: - Гишүүд асуулт асууж дууслаа. Одоо санал хураана. 

Эм, эмнэлгийн хэрэгслийн тухай /шинэчилсэн найруулга/ хуулийн төслийн талаар зарчмын зөрүүтэй саналууд Нийгмийн бодлого, боловсрол, соёл, шинжлэх ухааны байнгын хорооны дэмжсэн саналууд. 

1 дүгээр санал.

1.Төслийн 7 дугаар зүйлд 7.5 дахь хэсэг нэмэх:

“7.5.Малын эм, эмнэлгийн хэрэгсэл үйлдвэрлэх, импортлох, худалдах тусгай зөвшөөрлийг хөдөө аж ахуйн асуудал эрхэлсэн төрийн захиргааны төв байгууллага олгоно. Санал гаргасан Улсын Их Хурлын гишүүн Д.Сарангэрэл, А.Бакей, Д.Батцогт, З.Баянсэлэнгэ, Ц.Оюунгэрэл нар цаашид ажлын хэсэг гэнэ. 1 дүгээр саналыг дэмжье гэдгээр санал хураая. Санал хураалт. 58 гишүүн оролцож, 38 гишүүн зөвшөөрч, 65.5 хувийн саналаар 1 дүгээр санал дэмжигдлээ.

2 дугаар санал. 2.Төслийн 7.1.3 дахь заалтын “хандив, тусламж” гэснийг, 27.10, 27.11 дэх хэсэгт “тусламж, хандиваар” гэснийг “хүмүүнлэгийн болон буцалтгүй тусламж” гэж, 12.9.2 дахь заалтын “хандив, тусламжийн эм” гэснийг “гадаад улсын Засгийн газар, олон улсын байгууллагаас авсан хүмүүнлэгийн болон буцалтгүй тусламжийн эм, эмнэлгийн хэрэгсэл” гэж тус тус өөрчлөх. 2 дугаар саналыг ажлын хэсэг гаргаж Байнгын хороо дэмжсэнийг дэмжье. 51 гишүүн оролцож, 37 зөвшөөрч 72.5 хувийн саналаар 2 дэмжигдлээ.

3.Төслийн 8.2.6 дахь заалт, 27.8 дахь хэсгийг тус тус хасах. 3 дугаар саналыг дэмжье. 50 гишүүн оролцож, 31 зөвшөөрч 62.0 хувийн саналаар 3 дэмжигдлээ.

4.Төслийн 8.2.7 дахь заалтын “анагаах ухаан болон технологийн чиглэлийн” гэснийг “эм зүйн болон хөдөө аж ахуйн” гэж өөрчлөх. 4 дэх саналыг дэмжье. 49 гишүүн оролцож, 31 зөвшөөрч 63.3 хувийн саналаар 4 дэмжигдлээ.

5.Төслийн 9.1 дэх хэсгийг доор дурдсанаар өөрчлөн найруулж, 28.3 дахь хэсгийн “Эрүүл мэндийн асуудал хариуцсан төрийн захиргааны төв байгууллага” гэснийг “Эмийн зохицуулалтын байгууллагад” гэж өөрчлөх:

“9.1.Эрүүл мэндийн сайдын эрхлэх асуудлын хүрээнд эмийн зохицуулалтын асуудал эрхэлсэн Засгийн газрын хэрэгжүүлэгч агентлаг /цаашид “Эмийн зохицуулалтын байгууллага” гэх/ байна.” энэ одоо шинэ агентлаг нэмж байгаа юм уу? Тэгээд орон тоо нэмэгдэнэ шүү дээ. Д.Сарангэрэл гишүүн үүнийгээ тайлбарла. Ажлын хэсэг.

Д.Сарангэрэл: - Эмийн зохицуулалтын бие даасан агентлаг байгуулагдсанаар төсөвт бол төдийлөн ачаалал ирэхгүй. Одоо нөгөө салангид үйл ажиллагаатай байгаа эрүүл мэндийн нэгдлийн төв, Эрүүл мэндийн яамны дэргэд хэд хэдэн албад байгаа энэ эмийн зохицуулалтын асуудлаар. Чанар хяналт, шалгалт хийдэг. Мөн мэргэжлийн хяналтын газар дээр алба байж байгаа. Эдгээр албыг нэгтгээд 65 хүний бүрэлдэхүүнтэй ийм бие даасан агентлаг байгуулах боломжоор энэ хуулийн төсөлдөө хийсэн байгаа.

Ер нь бол төрөөс эмийн талаар баримтлах бодлогодоо ч гэсэн бид нар бие даасан агентлаг байгуулахаар тусгасан байгаа. 

З.Энхболд: - Гэнэт асуумаар болов уу? Хариултаас нь болоод. Сундуйн Батболд гишүүн.

Су.Батболд: - Энэ хууль дагуулаад тэгээд бүр орон тоог нь тавиад Засгийн газрын агентлаг байгуулдаг явдлыг болих хэрэгтэй. Тэгээд 65 хүнтэй нэг яамнаас олон хүнтэй тэгээд зөвхөн эмийн зохицуулалт хийх ийм агентлаг байгуулах ямар хэрэгтэй юм бэ? 

Эмийн худалдаа чинь дандаа хувийн хэвшлээр явж байгаа. Энэ чинь бүр дахиад энэ чинь шинэ Засгийн газар байгуулагдаад дараагийн парламент шийднэ гэсэн байдлаар ингэж хандаж болохгүй. Тэгээд нэг зохицуулалт хийх гэж байгаа нь энэ гээд өчнөөн олон хүнтэй, хэдэн зуун хүнтэй агентлаг байгуулаад энэ төрийн албан хаагчдын тоо чинь замбараагаа алдлаа.

Энэ хямралын үед төсвөө хэмнэе гэж байгаа үед ийм юм оруулж ирээд тэгээд энэ сонгууль дөхсөн энэ сиймхийг ашиглаад ийм юм. Бид нар түрүүний олон агентлаг байгуулна гэсэн хуулийг дандаа буцааж байсан. Үүнийг болих хэрэгтэй. Өнөөдөр би буцах гэж байна, маргааш ямар хамаа байсан юм гэсэн байдлаар хандаж болохгүй. 

Гэтэл манай яамд чинь хүртэл өөрсдийнхөө тоог хэмнээд манай яамнууд чинь зарим нь 30, 40 хүнтэй л ажиллаж байгаа шүү дээ. Ийм том агентлаг байгуулаад ямар хэрэгтэй юм бэ? Би ямар ч хариулт хэрэггүй. Үүнийг дэмжихгүй байх ёстой гэж би хэлж байна. Юундаа хариулт авдаг юм бэ энэ чинь. 

З.Энхболд: - Эхлээд ажлын хэсгийн ахлагч. Дараа нь Байнгын хорооны дарга. Д.Сарангэрэл гишүүн.

Су.Батболд: - Даргаа болохгүй шүү дээ ийм том агентлаг байгуулж. Хувийн хэвшил эмээ … /үг тасрав/

Д.Сарангэрэл: - Бид нар 2014 онд Төрөөс эмийн талаар баримтлах бодлогодоо бие даасан агентлаг байхаар зохицуулалтаа хийгээд баталсан байгаа юм шүү. Өнөөдөр энэ бодлогоо хэрэгжүүлэх үүднээс Эм, эмнэлгийн хэрэгслийн тухай хуулиа хийж байгаа. 

Би дахиад тайлбарлая Сундуйн Батболд гишүүнээ. Энэ 65 хүн гэдэг бол шинээр бий болох орон тоо биш. Тусдаа уялдаа холбоо муутай, үйл ажиллагаа явуулж байгаа төрийн байгууллагууд дээр байгаа эрүүл мэндийн салбарт байгаа тэр бүтцүүдээ нэгтгээд нэгдсэн нэг байгууллага байгуулах юм. Ингэж байж бид нар иргэдээ чанар аюулгүй байдлыг хангасан эм, эмнэлгийн хэрэгслээр хангах боломж бүрдэх юм байгаа юм.

Ийм практик бол дэлхий нийтэд байгаа. Дэлхийн эрүүл мэндийн байгууллагын зөвлөмж, манай Үндэсний аюулгүй байдлын зөвлөмжөөр ч гэсэн ингэж гарсан. Бүр цаашлаад дараагийн шатанд эм, хүнсний асуудлыг хариуцсан агентлагаар тогтохгүй яам байгуулдаг жишиг дэлхий нийтэд байж байгаа. 

Ингэж хүн амынхаа аюулгүй байдлыг эм дээр ч тэр хүнс дээр ч тэр хангадаг ийм тогтолцоо байгаа юм. 

З.Энхболд: - Д.Батцогт гишүүн.

Д.Батцогт: - Сундуйн Батболд гишүүний асуултад хариулъя. Үнэхээр тэр 65 гэдэг дээр цочих шиг боллоо. Одоо өнөөдөр эмийн хяналт ямар байдалтай байна вэ гэхээр яам дээр хэдэн хүн байдаг, мэргэжлийн хяналт дээр хэдэн байдаг, эд нарын хоорондын салбар хоорондын ажлын уялдаа байхгүй. Тэгээд тэр Б.Бат-Эрдэнэ гишүүн ч гэсэн хэлж байна. Эмийн аюулгүй байдал гэдэг бол өнөөдөр алдагдсан чинь үнэн шүү дээ. 

Монголчууд дураараа очиж хүнсний дэлгүүрээс эм авч байгаа юм шиг авч байдаг. Түүнд ямар ч баталгаа байдаггүй. Тийм учраас энэ төр гэж байгаа юм бол энэ эм дээрээ онцгой анхаарал тавья. Ард иргэдээ хямд үнэтэй, чанартай эмээр хангадаг болъё гээд Дэлхийн эрүүл мэндийн байгууллага үүнийг нь тусдаа бие даасан агентлаг байх нь зөв шүү гээд зөвлөмж өгөөд энэ дагуу бол ажилласан.

Хүнс, эмийн агентлагтай газар дийлэнх улс орнууд нь тусдаа агентлагтай. Яамны хэмжээнд зарим улс нь бол Солонгос, Хятад эд нар бол бүх яам байж байгаа. Ингэж энэ эмийнхээ аюулгүй байдал энэ бүх юм дээрээ анхаарал тавиад явдаг. Тэгэхээр бол энэ мэргэжлийн хяналт дээр байгаа, яам дээр байгаа хэдэн орон тоогоо нийлүүлээд агентлаг болоод нэг бие даасан үйл ажиллагаа явуулаад хяналтаа нэгтгээд ингээд явахад болохгүй юм байхгүй.

Энд нэг өндөр зардал гараад байх юм ерөөсөө л байхгүй л гэж байгаа юм. Түүнээс дарга нарын орон тоог бий болгож байгаа юм ерөөсөө байхгүй. 

З.Энхболд: - Бүтцийн өөрчлөлт хийх замаар шинээр орон тоо гаргахгүйгээр одоо байгаа дотроо багтана гэх юм бол болж байна. Харин тэгж л яриад байна л даа. С.Ламбаа сайд энэ талаар байр сууриа. 65 гэдэг тоог л дэмий хэлж л дээ. 

С.Ламбаа: - Ер нь бол энэ 65 гэдэг тоо яах вэ ер нь бол энэ эмийн агентлаг гэдэг бол ерөөсөө эмийн замбараагүй байдлыг л зогсоохын тулд дэлхийн бүх орон эм, хүнсний агентлагуудтай байгаа. Энэ 2010 онд батлагдсан Эм, эмнэлгийн хэрэгслийн тухай хуульд мөн ийм агентлаг байгуулна гэж батлагдаад 2012 онд энэ байхгүй болсон.

Гол нь бол энэ мэргэжлийн хяналт дээр бол хяналт нь байдаг. Эрүүл мэнд, спортын яамны эрүүл мэндийн хөгжлийн төв дээр удирдлага, зохион байгуулалт бүртгэл нь байдаг. Энэ хоёр хоорондоо уялддаггүй юм. Ер нь эмийн агентлаг бол хил гаалиар орж ирж байгаа юмнаас эхлүүлээд ерөөсөө бүх юмныхаа бүртгэл, зохицуулалт, хяналт гурвыг нэг дор барьж явах үүднээс нь маш их ач холбогдолтой байдаг юм.

Тэр утгаар нь энэ агентлагийг заавал байгуулах ёстой гэж үзэж байгаа юм. Сая манай гишүүд хэллээ. Орон тооны хувьд бол Мэргэжлийн хяналтын ерөнхий газар, Эрүүл мэндийн яамны харьяа Эрүүл мэндийн хөгжлийн төв Эрүүл мэндийн яаманд өөрт нь байж байгаа энэ эмийн зохицуулалтын алба хэлтэс газрууд нийлэхэд л энэ 60 шахуу хүн байгаа шүү дээ. 

Тэгээд ингээд уялдаа холбоогүй байгаа юмыг л нэг дор төвлөрүүлж, нэгдсэн удирдлагад оруулах нь бол маш чухал гэж ингэж үздэг. Уг нь бол бид нар 2010 онд хүнсний тухай хууль, Хүнсний хяналтын тухай хууль хоёр батлагдангуут эм, хүнсний агентлаг байгуулна гээд бас хойшлуулж явсаар байгаад 2012 он хүргэсэн.


Дэлхийн энэ европын холбооны улсууд АНУ энэ азийн том орнууд бол дан эм, хүнсний агентлагтай байгаа. Эм нь бол одоо нөгөө хүнс болсон бас. Тийм учраас нэгдсэн нэг зохицуулалтаар явж байгаа. Юуны өмнө бид одоо бас эмийнхээ агентлагийг байгуулах нь бол маш чухал ач холбогдолтой гэж ингэж үзэж байгаа.

З.Энхболд: - Үүнийг дагаж сая Ц.Баярсайхан гишүүний хэлсэн зүйлүүд бас хийгдэх ёстой бүдүүвч, тэгээд л мэргэжлийн хяналтын хуулийн өөрчлөлт. Тэр ажлыг нь хэн хийх юм бэ? Нэг санал дээр ингээд бүтэн цаг ярьж болохгүй байна. Дэмжвэл дэмжээд дэмжихгүй бол дэмжихгүй тэгээд саналаа хураая. Ер нь бол шинэ хүн нэмэхгүй гэж л ярьсан шүү. 5 дугаар саналыг дэмжье гэдгээр санал хураая. 47 гишүүн оролцож, 14 гишүүн зөвшөөрч 29.8 хувийн саналаар 5 дугаар санал дэмжигдсэнгүй.

Хэрэв ийм юм байгуулъя гэж байгаа бол номоор нь байгуулаад явах боломж байгаа. Бүтцэд оруулаад холбогдох хуулиуддаа өөрчлөлт хийгээд.

6 дугаар санал. 6.Төслийн 9 дүгээр зүйлд доор дурдсан агуулгатай 9.6.19 дэх заалт нэмэх: 

“9.6.19.хууль тогтоомжид заасан бусад чиг үүрэг.” 6-г дэмжье. 47 гишүүн оролцож, 26 гишүүн зөвшөөрч 55.3 хувийн саналаар 6 дэмжигдлээ.

7 Тэгвэл оргинал хууль нь өөрөө л үлдэнэ. Ажлын хэсгийн санал нь тооцогдохгүйгээр. 7.Төслийн 9.7, 13.7, 15.1, 22.2 дахь хэсэг “Эрүүл мэндийн асуудал эрхэлсэн Засгийн газрын гишүүн” гэсний “Эмийн зохицуулалтын байгууллагын дарга” гэж тус тус өөрчлөх. Сая энэ байгууллага чинь алга болсон биз дээ? Тэгэхээр яах юм бэ, 7-г хураах юм уу? Тийм. Хураагдахгүй л гэсэн үг л дээ. 

Ажлын хэсэг Д.Сарангэрэл гишүүн 7 дугаар саналаа яах юм бэ?

Д.Сарангэрэл: - Хамгийн гол нь Их Хурлын даргаа бид нар 2014 онд баталсан төрийн бодлогодоо бие даасан агентлаг байна гээд баталсан. Тэгээд энэ тэрийн бодлогоо ажил хэрэг болгох хууль маань энэ байхгүй юу. Тэгээд хамгийн гол цөм болсон асуудлаа унагахаар энэ хууль чинь өөрөө утгагүй болж байгаа байхгүй юу. 

Бид нар бие даасан эмийн зохицуулалтын байгууллагатай байж чанар аюулгүй байдлаа хангая гэдэг л ийм концепциор Эм, эмнэлгийн хэрэгслийн тухай хуулиа хийсэн байхгүй юу. Тэгээд гол одоо цөмийг нь ингээд унагаагаад хаяхаар би ерөөсөө ганцхан үүнийг татаад энэ хууль маань хэр одоо үйлчилдэг хууль, үлдэх юм болдоо гэж гайхаж л байна.

Татах шаардлагатай бол татъя. 

З.Энхболд: - Хууль анх өргөн баригдахдаа тийм байгууллагагүйгээр өргөн баригдсан тийм үү? Энэ чинь ажлын хэсгийн гаргасан санал юм байна. Засгийн газар анх оруулж ирэхдээ тэгж бодоогүй юм байна. Хэрэв тэгж бодсон бол үүнийг дагаад Мэргэжлийн хяналтын хуульд өөрчлөлт орно. Агентлагийн бүтцийн бүдүүвчид өөрчлөлт орно. Тэгээд хаанаас хэдэн орон тоотойг авч байгуулах вэ гэдэг схем чинь энэ дотор байх ёстой. 

2 яам булаацалдсаар байгаад байгуулаагүй юм. Би тэр түүхийг бол санаж байна. Одоо тэгвэл хуулиа бүтнээр нь тат. Одоо би дахиж эмийн зохицуулалтын байгууллагын дарга гэсэн нэг ч санал хураалгаж болохгүй. Тэр чинь дэмжигдээгүй учраас. 7 болохгүй, 8 болохгүй, цаашаагаа байхгүй юу дахиж. 7, 8 дугаар саналаа тат, тат. Үгүй ээ үгүй микрофонд хэлэхгүй бол Д.Сарангэрэл гишүүн.

Д.Сарангэрэл: - Агентлагтай холбоотой заалтаа татъя. 

З.Энхболд: - Эмийн зохицуулалтын байгууллага нь байхгүй болсон учраас 7, 8 дугаар саналыг санал хураахгүй татлаа.

9 дүгээр санал. 9.Төслийн 12.4 дэх хэсгийн эмийн зохицуулалтын байгууллагатай гэсний өмнө гэж байна бас дахиад болохгүй юм байна шүү дээ. 9 бас болохгүй юм байна. 

10-аар санал хураах уу? Хуулиа бүхэлд нь татаж авах юм уу? Энэ гишүүний санаачилсан хууль юм уу, Засгийн газрын хууль юм уу? Засгийн газрын хууль. Гэхдээ Засгийн газар татаж авах үндэсгүй байхгүй юу. Гишүүдийн нэмсэн санал унаад байгаа болохоос Засгийн газрын юу чинь буцаад үлдэж байна гэсэн үг. 

Тийм. 7, 8, 9 санал хурааж болохгүй юм байна. Эмийн зохицуулалтын байгууллага гэдэг үг орсон учраас. 

10.Төслийн 14.2 дахь хэсгийн “Монгол Улсад хэрэглэгдэх тэдгээрийн” гэснийг хасаж жагсаалт гэсний “өмнө эм бодисын гэж”, “асуудал эрхэлсэн” гэсний өмнө “болон хөдөө аж ахуйн” гэж нэмэх. Байгаа гэж байна уу? Тэгээд нэмэлт саналаар ордог нь яаж байгаа юм бэ? Тодруулга юм уу? Тэгвэл юу дээрээ үлдлээ шүү дээ нөгөө байгууллага чинь. Хуучнаараа үлдэж байгаа юм байна.

Болох юм байна. Тодруулсан 5 дугаар санал чинь л бүрхгээрээ үлдээд бусад нь бол болох юм байна. Тэр байгууллага чинь эмийн зохицуулалтын байгууллага гэдэг нэртэй байж болохгүй болоод байна одоо. Яагаад гэвэл тэр тодруулсан санал чинь унасан учраас. Тэгэхээр оргинал хууль дээрээ юу гэж байна төсөл дээрээ? 

Эмийн асуудал эрхэлсэн төрийн байгууллага гэдэг нэртэй юм байна. Та нар болохоор эмийн зохицуулалтын байгууллага гэж өөрчилсөн юм байна. Цаашид эмийн зохицуулалтын байгууллага гэж нэрлэнэ гээд явсан байна. Тэгээд саяын санал хураадаг нь ямар учиртай юм бэ? Энэ чинь угаасаа л байгаа юм байна.

Хуулийн өргөн барьсан хуулийн 9 дүгээр зүйл байна. 8 дугаар хуудас дээр. Байгаа юм байна. Яах юм бэ тэгээд. Д.Батцогт гишүүн.

Д.Батцогт: - 9.1 дээр ингээд төсөлд эмийн зохицуулалтын байгууллага гэж байсныг олон улсын жишгээр эмийн агентлаг байна гээд ингээд өөрчлөөд оруулж ирж байгаа юм л даа. Одоо би бол яг үүгээр нь ингээд хурааж яваад тэгээд эцсийн хэлэлцүүлгийн үед нь Байнгын хороон дээрээ засаж янзлаад орж ирье гэсэн ийм л бодолтой байна л даа. 

Үүнийгээ хураагаад явахад болохгүй юм байхгүй шүү дээ. Найруулга бүх юм дээр нь анхааръя. 

З.Энхболд: - Тэгвэл 7-с эхлээд хураагаад явна гэсэн үг үү?

Д.Батцогт: - 7-с эхлээд хураагаад явмаар байна. Бид нар нөгөө нэгэнт хураагаад ингээд байгууллага гэж урд талд нь байгаа юм чинь тэр унасан юуг нь ч гэсэн 2/3-оор босгож ирээд тэгээд өөрчлөөд явмаар байна л даа. Уг нь энэ агентлаг чинь хэрэгтэй юм л даа. Зүгээр үүнд өнөөдөр бид нар орон тоо хэмнэнэ, мөнгө төгрөг яана гэдэг дахиад л нөгөө популизмд л автаад байна шүү дээ. 

Энэ чинь үнэхээр энэ төр гэж байгаа юм бол энэ эмийнхээ аюулгүй байдал дээр бид нар нэг анхаарахгүй бол болохгүй. Түүнээс энд бид нарт ямар нэгэн ашиг сонирхлын зөрчил юм уу, хэн нэгэн хүнийг дарга болгох гээд захиалаад хийгээд байгаа юм огт байхгүй шүү дээ.

Үүнийг бол зөв талаас нь ойлгож хүлээж авмаар байгаа юм гишүүд. 

З.Энхболд: - Тэгвэл 7 дугаар саналаасаа эхэлж санал хураая. 7 дугаар санал. Угаасаа хуульд нь эмийн зохицуулалтын байгууллага гэдэг нэр томьёо байгаа юм байна. Харин 6-г дахиж хураах юм уу яах юм бэ? Агентлаг угаасаа байгаа юм байна. 

65 нь биш юм байна. Одоо энэ ажлыг хариуцдаг хүний тоо 65 юм байна. Одоо ийм юм байна шүү. Хуучин 9.1 нь ийм юм байна. Эрүүл мэндийн асуудал хариуцсан төрийн захиргааны төв байгууллагын дэргэд эмийн зохицуулалтын асуудал хариуцсан байгууллага /цаашид эмийн зохицуулалтын байгууллага гэх/ ажиллах бөгөөд аймагт эмийн асуудал хариуцсан нэгжтэй байна гэсэн өгүүлбэрийг 9.1 Эрүүл мэндийн сайдын эрхлэх асуудлын хүрээнд эмийн зохицуулалтын асуудал эрхэлсэн Засгийн газрын хэрэгжүүлэгч агентлаг /цаашид эмийн зохицуулалтын байгууллага гэх/ байна гэсэн байна.

Тэгээд 9.2 болохоор эмийн зохицуулалтын байгууллагын даргыг Эрүүл мэндийн асуудал эрхэлсэн Засгийн газрын гишүүн томилж, чөлөөлнө гээд яг энэ нэр томьёо бол байдгаараа байгаад яваад хуультайгаа бол нийцээд явах юм байна. 

Ажлын хэсэг юу хийсэн гэхээр энэ тодорхойгүй байгууллага юм байна. Тэгэхээр үүнийг Засгийн газрын хэрэгжүүлэгч агентлаг гэж нэрлэе гэсэн юм байна. Үүнтэй чинь холбогдуулж бусад үр дагаврууд гарна. Үүнийг чинь хүнийг нь хаанаас авах юм бэ? Юу цалингийн сан нь хаана байгаа юм бэ? Агентлагийн бүтэц рүү яаж нэмэх юм бэ гээд ингээд зөндөө юм ундраад байгаа байхгүй юу. 

Энэ 5 дугаар саналаас чинь болоод. Харин тэгэхээр чинь нөгөө мэргэжлийн хяналт энэ чинь хоёулаа эм хариуцдаг болж байгаа байхгүй юу. Аль нэгэн дээр нь байх ёстой. Д.Батцогт гишүүн.

Д.Батцогт: - Агентлаг байгуулах асуудал нь энэ саналын томьёолол дээрээ 2017 оны 01 сарын 01-нээс гээд тавьсан байгаа хугацаа заагаад. Тэгэхээр 2017 оны 01 сарын 01-нээс хойш энэ асуудал яригдана гэсэн үг. Түүн дээрээ бол Засгийн газрын холбогдох хуульдаа өөрчлөлт оруулаад хэрэв байгуулахаар бол ингээд л явна. Хуульдаа ингэж суулгаад өгье л гэж байна.

З.Энхболд: - Эсхүл үүнийгээ шинэ Их Хурлаар яривал яасан юм бэ? Тийм. 

Д.Батцогт: - Тэгвэл одоо болохгүй бол тэгж болно.

З.Энхболд: - Засгийн газар нь энэ хуулиа татаж аваад, дараагийн Засгийн газрын агентлагийн бүтэц ярихдаа хэрэгтэй гэж үзэх юм бол оруулж ирээд л хуулиа батлуулахгүй юу. 

Д.Батцогт: - С.Ламбаа сайдаас асууя тэгвэл.

З.Энхболд: - Тийм. Шал дэмий юманд цаг үрээд байх юм. Тэгвэл би хэлэлцүүлгийг зогсоолоо. С.Ламбаа сайд.

С.Ламбаа: - Одоо энэ нэгэнт маргаантай байгаа учраас агентлаг болон эмийн зохицуулалтын байгууллагатай холбогдсон асуудлаа бол орхиё.

З.Энхболд: - Тэгэхээр энэ хууль чинь ямар ч ойлгомжгүй … /үг тасрав/

С.Ламбаа: - Ойлгомжгүй болоод байх юм байхгүй. Ерөөсөө зохицуулалтын хэдхэн ийм заалт байгаа. Өөрөөр хэлэх юм бол бид нар яасан юм бэ гэхээр энэ чинь бол агентлаг гэдэг нэртэй юмыг л ард талд нь эмийн зохицуулалтын байгууллага гэж байна гэдэг тайлбарыг хийж гишүүд нэмэлт оруулж орж ирсэн байхгүй юу. 

Бид бол энэ байгууллага байгуулагдсанаар бол тийм их төсөв мөнгө шаардаад байхгүй юм уг нь. Гэхдээ хэрэгжүүлэх юуг нь бол 2017 оны 01 сар дээр тавьсан юм. 

З.Энхболд: - Харин түүнийг нь тэгээд л шинэ Засгийн газар нь өөрөө л шийдэг л дээ. Бид нар өмнөөс нь шийдвэр гаргаад яадаг юм бэ? Одоо наадах чинь 31 дэх байна уу, 32 дахь агентлаг болох гээд байгаа байхгүй юу. Одоо байхгүй шүү дээ ийм нэртэй байгууллага. Дээр нь ажил үүргийн хувьд юутай давхардаж байна мэргэжлийн хяналттай. Түүнийгээ зааглаж өгөөгүй байна. Бүдүүвчид оруулаагүй байна. Ингээд яриад байх юм бол наадах чинь ерөөсөө явахгүй байхгүй юу. 

Агентлаг гэж нэрлэхгүйгээр байгууллага гээд бас нэг тийм гибрид юм оруулж л ирсэн юм байна л даа. Түүнийг нь ажлын хэсгийнхэн ийм байж болохгүй юу болго гээд л хэлсэн. Тэгээд тэндээс эхлээд нөгөө Засгийн газар нь зайлсхийгээд байсан бүх проблем чинь гарч ирж байгаа байхгүй юу. Орон тоо, цалингийн сан, эрх үүргийн хуваарилалт, бүдүүвчид орсон эсэх гээд.

Энэ хүргээд зогсъё С.Ламбаа сайдаа. Тэгээд Засгийн газар дээрээ ярь. Тэгээд шаардлагатай бол татах уу, байх уу түүнийгээ шийдээд албан бичиг ирүүлээрэй. Энэ хэлэлцүүлэг цаашид явах бололцоогүй болсон тул Засгийн газраас бичиг ирэх хүртэл түр завсарлалаа энэ асуудлыг.

Дараагийнх нь бас эмнэлэгтэй холбоотой юм байсан уу? Мал, амьтны эрүүл мэнд. Үүн дээр эрүүл мэндийн сайд хамаагүй тийм үү? Малын эмч нарын хууль байна шүү дээ. Хүний эмч биш. Энэ одоо гарах хэрэгтэй юм уу хэрэггүй юм уу? Өөр чухал асуудал байх юм. 

Дараагийн асуудал. Мал амьтны эрүүл мэндийн тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийн анхны хэлэлцүүлэг явуулъя. Төслийн талаархи Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Сундуйн Батболд танилцуулна. Индэрт урьж байна. 

Су.Батболд: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2015 оны 07 дугаар сарын 09-ний өдөр Улсын Их Хуралд өргөн мэдүүлсэн Мал, амьтны эрүүл мэндийн тухай болон холбогдох бусад хуулийн төслийг хэлэлцэх эсэх асуудлыг Улсын Их Хурлын 2016 оны 10 дугаар сарын 08-ны өдрийн чуулганы нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.

Байнгын хороо төслийн анхны хэлэлцүүлгийг 2016 оны 4 дүгээр сарын 26-ны өдрийн хуралдаанаар хийх үед Улсын Их Хурлын гишүүн Б.Бат-Эрдэнэ, Я.Содбаатар, Ч.Хүрэлбаатар нар ажлын хэсгийн ахлагч болон төсөл санаачлагчаас асуулт асууж, хариулт авсан болно.

Байнгын хороо хуулийн төсөлтэй холбогдуулан ажлын хэсгээс гаргасан саналуудыг нэг бүрчлэн хэлэлцэж, дараахь чиглэлээр өөрчлөлт оруулах саналыг чуулганы нэгдсэн хуралдаанд оруулж байна. Үүнд:

-хуулийн үйлчлэх хүрээнд зэрлэг амьтдаас мал, тэжээвэр амьтанд дамжин халдварладаг халдварт өвчнийг тандан судлах арга хэмжээг оруулах;

-өвчинтэй тэмцэх арга хэмжээнд халдварт өвчнийг тандах, дархлаажуулах, мал, амьтны шилжилт хөдөлгөөнийг хянах, мал эмнэлгийн хорио цээрийн арга хэмжээг хэрэгжүүлэх, устгах, өвчний мэдээллийн сан бүрдүүлж ашиглах чиглэлээр хэрэгжүүлж байгаа арга хэмжээг дэлгэрүүлж тусгах;

-хуулийн төслийг логик дараалалд оруулан “Мал амьтны эрүүл мэндийг хамгаалах тогтолцоо” гэсэн 6 дугаар бүлгийг 2 дугаар бүлэг болгож өөрчлөх;

-Мал эмнэлгийн албаны удирдах байгууллага нь мал, амьтны эрүүл мэндийг хамгаалах, мал, амьтны гаралтай хүнсний болон хүнсний бус түүхий эдийн ариун цэврийн шаардлагыг хангах, нийтийн эрүүл мэндийг хамгаалахад чиглэсэн мал эмнэлгийн үйлчилгээг улсын хэмжээнд удирдан зохион байгуулах чиг үүрэг бүхий төрийн захиргааны байгууллага байх;

-Аймаг, нийслэлд мал эмнэлгийн байгууллага, сум, дүүрэгт тархвар зүйч, мал эмнэлгийн хяналтын улсын байцаагч болон мал эмнэлгийн үйлчилгээний хувийн хэвшлийн нэгж байх;

-Сум, дүүргийн Засаг дарга тухайн нутаг дэвсгэрт үйл ажиллагаа явуулж байгаа мал эмнэлгийн үйлчилгээний нэгжтэй гэрээ байгуулж, төсвийн санхүүжилтээр гүйцэтгэх мал эмнэлгийн үйлчилгээг хэрэгжүүлэх;

-Мал эмнэлгийн үйлчилгээний чанар, стандарт, шаардлага, малын эмчийн мэргэжлийн ёс зүйн хэм хэмжээг дагаж мөрдүүлэх чиг үүрэгтэй нийгэмд үйлчилдэг Малын эмч нарын танхим /төрийн бус байгууллага/ ажиллах;

-Төслийн 3 дугаар бүлэгт “Заавал мэдээлэх халдварт өвчин” гэсэн зүйл нэмэх зэрэг болно.

Хуулийн төслийн талаар ажлын хэсгээс бэлтгэсэн зарчмын зөрүүтэй болон найруулгын шинжтэй саналын томьёолол нэг бүрээр санал хураалгасныг Байнгын хорооны хуралдаанд оролцсон гишүүдийн олонхи дэмжив.

Мал, амьтны эрүүл мэндийн тухай болон холбогдох бусад хуулийн төслийн талаархи Байнгын хорооны санал, дүгнэлт, зарчмын зөрүүтэй болон найруулгын шинжтэй саналын томьёоллыг Та бүхэнд тараасан болно.

Мал, амьтны эрүүл мэндийн тухай болон холбогдох бусад хуулийн төслийн анхны хэлэлцүүлгийг хийсэн талаар Байгаль орчин, хүнс, хөдөө аж ахуйн байнгын хорооноос гарсан санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

З.Энхболд: - Ажлын хэсэг Н.Батсуурь -Засгийн газрын Хэрэх эрхлэх газрын референт, Ц.Пүрэвхүү -Мэргэжлийн хяналтын ерөнхий газрын улсын ахлах байцаагч, Ц.Өлзийтогтох -Мал эмнэлгийн холбооны ерөнхийлөгч. Байнгын хорооны санал, дүгнэлттэй холбогдуулан асуулттай гишүүд байна уу? Д.Батцогт гишүүнээр тасаллаа. Ё.Отгонбаяр гишүүн.

Ё.Отгонбаяр: - Энэ хуулийн хэлэлцэх эсэхийг ярьж байх үед би хэд хэдэн санал яриад байсан юм. Түүнийг Байнгын хороон  дээр ажлын хэсгийн хүрээнд хэлэлцэж ярьсан уу? 

1 дүгээрт энэ мал эмнэлэг ер нь цаашдаа ингэж одоогийн байгаа энэ хэлбэрээрээ байгаад байх нь зөв үү, буруу юу гэдэг асуудлыг хөндөж тавьж байсан юм. Одоо бол нөгөө вакцины зардал хүрдэггүй, малын тоо нь өсөөд байдаг учраас мал эмнэлгийн одоогийн энэ хувьчилсан юм шиг үйлчилгээ чинь нэг талаасаа малчныхаа хэрэгцээ шаардлагыг хангаж чаддаггүй.

Нөгөө талаасаа нөгөө малын эмч нар нь нийгэм хамгааллын арга хэмжээнд багтаж чаддаггүй ийм нэг хачин өрөөсгөл нөхцөл байдал үүсээд байгаа юм. Зарж байгаа мөнгийг нь харахаар зэрэг би одоо улсын хэмжээнд ямар тооцоо хийж үзсэн биш би тэр үед нь хэлж байсан.

Булган аймгийн хэмжээнд тооцоо хийж үзсэн юм. Тэгэхэд бол ер нь бол дүндээ дүн зардал гараад байна гэж ярьж байсан. Энэ асуудлыг ер нь хөндөж ярьсан уу? 

2 дугаарт мал, амьтны гээд энэ хууль дээрээ мал, амьтны эрүүл мэндийн гээд томьёолоод явсан байна. Дараа нь бид нарын хэлэлцэх гэж байгаа Малын генетик нөөцийн тухай хууль дээр мал гэж тусдаа томьёолол ороод явж байгаа. 


Энэ одоо зэрэг хэлэлцэх гэж байгаа хуулиуд дээр энэ томьёоллуудаа жигдлэх арга хэмжээ авсан уу? Мал, амьтан гэхээр энэ чинь нөгөө таван хошуу малаасаа гадна гэрийн тэжээвэр амьтан, зэрлэг амьтан өөр юу юу ч орох юм байгаа юм тийм ээ? Амьтан гэдэг ангилалд байдаг бүх юм орох гээд байгаа юм шиг тийм гэтэл дараагийн хууль дээр нь мал гэж таван хошуу мал болон гэршүүлэн үржүүлж байгаа бусад тэжээвэр амьтныг гээд заасан байгаа юм.

Тэгэхээр энэ хоёр томьёолол чинь хоорондоо яах уу? Тэгэхгүй бол зарим газар нь уншихаар тийм марзан нөхцөл байдлууд үүсээд байна. Малчин мал, амьтны эзэн амьтан маллагч эмнэлгийн үйлчилгээгээ сонгох эрхтэй гээд. 

Яах вэ малчин, амьтны эзэн, амьтан маллагч гурав сонгохыг ойлгож байна. Энэ чинь нөгөө томьёоллоосоо болоод мал бас эмнэлгийн үйлчилгээгээ сонгох юм шиг ингэж ойлгогдохоор томьёолоод уншигдаад яваад байна. Энэ хоёр асуудал дээр тодруулга авъя.

З.Энхболд: - Байнгын хороо хариулах уу, ажлын хэсгийн ахлагч хариулах уу? А.Бакей гишүүн хариулъя. 

А.Бакей: - Ё.Отгонбаяр гишүүний асуултад хариулъя. Ажлын хэсэг дээр яг таны ярьж байгаа асуудлыг бас ажлын хэсэг нэлээн ярьсан. Одоо сумуудад бол 3 хүнтэй нэгж ажиллаж байгаа. Тэгээд энэ мал эмнэлгийн үйлчилгээний нэгж гэж гэдгийг илүү тодорхойлж өгсөн. Бас тавигдах шаардлагыг нь тодорхойлж өгсөн байгаа.


Энд бол мал эмнэлэг үйлчилгээний нэгж бол мэргэжлийн үйлчилгээ үзүүлэх итгэмжлэгдсэн малын эмчтэй, стандартын шаардлага хангасан байртай бас тоног төхөөрөмжтэй энэ хуульд заасны дагуу мал эмнэлгийн үйлчилгээ эрхэлж байгаа байгууллага, хуулийн этгээдийг хэлнэ гээд.


Тэгээд санхүүжилтийн асуудлыг мал эмнэлгийн үйлчилгээний санхүүжилт гээд хуулийн төслийн хуучнаар бол төсөл дээр байгаагаар 5 дугаар бүлэг, энэ ажлын хэсгийн оруулж байгаагаар 6 дугаар бүлэг дээр бол иж бүрэн санхүүжилтийн эх үүсвэр түүний төлөвлөлт гүйцэтгэл түүнд хийх мониторинг шинжилгээ, тайлан хяналт энэ бүх асуудлыг бол аль болох иж бүрнээр оруулахыг хичээсэн байгаа.

Одоогийн мөрдөж байгаа хуулиар бол малын эрүүл мэнд удмын санг хамгаалах хууль гэж нэг л хууль үйлчилж байгаа. Энэ Засгийн газраас өргөн мэдүүлсэн хууль ёсоор бол мал, амьтны эрүүл мэндийн тухай хууль тусдаа малын генетик нөөцийн тухай хууль гээд тусдаа ингээд 2 өөр тусдаа хуулиар зохицуулагдахаар орж ирсэн.


Энэ хоёр ажлын хэсэг бас хоорондоо зарим мэдээллээ солилцож ажилласан. Энэ хүрээндээ бол мал, амьтны тодорхойлолт нэр томьёоны тодорхойлолтыг бол 2 дахь хууль буюу Малын генетик нөөцийн тухай хууль дээрээ тодорхой зааж өгье гэсэн байгаа.


Зүгээр мал эмнэлгийн үйлчилгээ гэдэг бол зөвхөн одоо бидний таван хошуу мал дээр биш бас одоо тэжээвэр амьтан одоо муур, нохой бусад юу дээр нь адилхан хамаарах учраас энэ хуулийн нэр нь бол мал, амьтны эрүүл мэндийг хамгаалах тухай хууль гэж байгаа. Тэгээд доторх зохицуулалт нь бол аль, алинд нь үйлчлэхээр болж байгаа. 


З.Энхболд: - Тодруулъя.

Ё.Отгонбаяр: - А.Бакей даргаа тэр сум дээр ажиллаж байгаа 3 хүн чинь явж мал тарьдаггүй юм. Тэгээд мал эмнэлгээс ч давсан асуудлууд хариуцдаг ийм 3 хүн байдаг. Миний асуугаад байгаа нь нэгэнт хувьчилсан байгаа мал эмнэлэг чинь үйлчилгээгээ үзүүлэхдээ бүрэн үзүүлж чадахгүй байгаа өнөөгийн нөхцөлд тэр мал эмнэлгүүдээ шууд төрийн харьяанд нь оруулаад тэгээд ажлынхаа шаардлагыг тавиад явбал яасан юм бэ гэж би асуугаад байгаа байхгүй юу.


Тэгэхгүй бол нөгөө малын вакцины чинь үнэ малчин дээрээ өсөж очоод тэгээд малчид чинь тэр болгон хийлгэж чадахгүй ийм нөхцөл байдал үүсээд байгаа юм. Тэр боломжийг судалсан уу гэж. 


Малын генетикийн нөөцийн тухай хууль дээр мал, амьтан гэсэн ойлголт байхгүй байх шиг байна. Мал гэдэг л тодорхойлолт явж байгаа байх шүү. Энэ хоёр хуулийн нэршил хоорондоо зөрөөд ойлголт нь янз, янз болох гэж би тэгээд байна.

З.Энхболд: - А.Бакей гишүүн.

А.Бакей: - Яах вэ ажлын хэсэг бас нэмж хариулна биз. Тэр одоо мал эмнэлгийн хувьчлагдсан нэгжүүд байна шүү дээ үүнийгээ бол бид нар бас ер нь бол бусад гадаад орны жишиг дээр бол заавал бүх юмыг бол төр өөрөө хариуцаад эргээд төвлөрүүлэх тухай асуудал биш хувийн хэвшилд тулгуурласан энэ хэлбэрээрээ байг.


Гагцхүү тэнд өгч байгаа төрийн дэмжлэг санхүүжилтийн хэмжээ эргээд малчдад үзүүлж байгаа үйлчилгээний чанарыг сайжруулахтай холбоотой харилцааг энд илүү тодорхой болгож өгье гэж байгаа. Үүнтэй холбоотой малын эмч нарын танхим гэж бас төрийн бус байгууллага бас байгуулагдахаар болж байгаа.


Энэ байгууллагын хүрээнд бол энэ саяын мал эмнэлгийн үйлчилгээний нэгжийн чадавхыг бэхжүүлэх тэдэнд сургалт явуулах мэргэжлийг нь дээшлүүлэх … /минут дуусав/

З.Энхболд: - Д.Батцогт гишүүн.


Д.Батцогт: - Баярлалаа. Бид энэ хөдөө аж ахуйгаа хөгжүүлье, малаа эрүүл байлгая гэвэл мал эмнэлгийн хуулийг бол дэмжих нь зөв. Би зүгээр хэлэлцэх эсэхийг шийдэх үеийн асуулт гэж хэлж магадгүй.


Гэхдээ ер нь бол манайд нэг мах экспортлох асуудал ярихаар л хорио цээрийн байгууллага гэж тусдаа байгууллага, мал эмнэлгийн байгууллага гээд Хөдөө аж ахуйн яамны нэг нь Шадар сайдын мэдлийн, нэг нь Хөдөө аж ахуйн сайдын мэдлийн ийм л байгууллага болоод тусдаа хоорондоо ажлын уялдаа холбоо байдаггүй. 


Хятадын тал нь ирэхээрээ хорио цээрийн байгууллагатай ярьдаг, Оросын тал нь ирэхээрээ мал эмнэлэгтэй ярьдаг. Энэ хоёрыг нэг мал эмнэлэг, хорио цээрийн байгууллага гээд тусдаа агентлаг байх л юм байна л даа. Энэ нь бол зөв байх гэж бодож байна. Үнэхээр мал эмнэлгээ хөгжүүлье гэж байгаа бол бие даасан ийм байгууллага байгаад тэндээс төрөлжсөн мэргэшсэн үйл ажиллагаа явуулдаг байх нь чухал.


З.Энхболд: - Сундуйн Батболд гишүүн.

Су.Батболд: - Би Байнгын хороог төлөөлөөд хариулъя. Тэгээд ажлын хэсэг нэмэлт байвал нэмнэ биз. Бид нар 1993 онд батлагдсан хууль байгаа юм. Малын эрүүл мэнд, удмын сангийн тухай хууль гээд энэ хуулийг хийх, шинэчлэх ажил нэлээн олон Засгийн газар, парламент дамжиж явж байгаад одоо ингээд хэрэгжих гээд байж байгаа.


Бас сая бол бид нар маш олон удаагийн семинар зөвлөгөөн гадна, дотнын зөвлөхийн юмнуудыг харж байгаа орчин үеийн энэ амьдралд нийцүүлээд янзалъя гэж байгаа. 


Үнэхээр одоо манай хоёр хөрш улс ялгаагүй. Бид нар хоёр хөрш рүүгээ бол мал аж ахуйн бүтээгдэхүүн, мах экспортлох тухай асуудал ярьдаг. Тэгээд аль ч улс оронд бол энэ тухайн улсын мал эмнэлгийн байгууллага нь хорио цээрийн асуудлаа хариуцдаг. Тухайн улсын мал эмнэлгийн ерөнхий эмч нь мах хаанаас оруулах, түүний эрүүл ахуйн шаардлагын асуудлыг тавьдаг.


Манайд болохоор ингээд 2 хуваагдаад байдаг. Энэ хуулиар бол үүнийг бид нар аль болох цогцоор нь шийдэх үүднээсээ бол Засгийн газрын түвшинд ярьж байгаад шийдсэн байгаа. Гэхдээ одоо тэртээ тэргүй мал эмнэлгийн агентлаг бас ажиллаж байгаа. Хорио цээр мал эмнэлгийн хяналтын тухай асуудлыг нь бол Хөдөө аж ахуйн сайдын мэдэл дор, мал эмнэлгийн агентлаг дээр авчрах нь зүйтэй юм гэсэн зохицуулалт энэ дотор явж байгаа.

Засгийн газар дэмжсэн байгаа, ажлын хэсэг дэмжээд, Байнгын хороо дэмжээд явж байгаа.

З.Энхболд: - Санал хураая. Гишүүд асуулт асууж дууссан. 38 санал уу? Бүхэл бүтэн хуудсаар нь бичсэн байх юм. 

Мал, амьтны эрүүл мэндийн тухай /шинэчилсэн найруулга/ хуулийн төслийн талаархи зарчмын зөрүүтэй санал. Байгаль орчин, хүнс, хөдөө аж ахуйн байнгын хорооны дэмжсэн санал. 

1.Төслийн 3 дугаар зүйлийн 3.1 дэх хэсгийг доор дурдсанаар өөрчлөн найруулах:

“3.1.Энэ хууль мал, амьтны өвчнөөс урьдчилан сэргийлэх, тэмцэх, өвчингүй, тайван бүс нутаг, хот айл, аж ахуйн нэгжийг тогтоон баталгаажуулах үйл ажиллагаа, мал, амьтны гаралтай хүнсний болон хүнсний бус түүхий эдийн ариун цэврийн үзлэг шинжилгээ, мал эмнэлгийн хорио цээрийн хяналт, шалгалттай холбогдон үүсэх харилцааг зохицуулна.” санал гаргасан Улсын Их Хурлын гишүүн А.Бакей, Я.Содбаатар, Д.Тэрбишдагва, Ч.Хүрэлбаатар, Л.Эрдэнэчимэг цаашид ажлын хэсэг гэнэ. 1 дүгээр саналыг дэмжье гэдгээр санал хураая. 44 гишүүн оролцож, 39 гишүүн зөвшөөрч 65.9 хувийн саналаар 1 дүгээр санал дэмжигдлээ.

2 дугаар санал. 2.Төслийн 3 дугаар зүйлийн 3.2 дахь хэсгийг доор дурдсанаар өөрчлөн найруулах:

“3.2.Энэ хууль зэрлэг амьтдаас мал, тэжээвэр амьтанд дамжин халдварладаг халдварт өвчнийг тандан судлах арга хэмжээнд үйлчилнэ.” 2 дугаар саналыг дэмжье. 44 гишүүн оролцож, 32 зөвшөөрч 72.7 хувийн саналаар 2 дэмжигдлээ.

3.Төслийн 3 дугаар зүйлийн 3.4 дэх хэсгийг хасах. Дэмжье. 45 гишүүн оролцож, 31 зөвшөөрч 68.9 хувийн саналаар 3 дэмжигдлээ.

4.Төслийн 4 дүгээр зүйлийн 4.1.5 дахь заалтын “тэмцэх,” гэсний дараахь “малын эрүүл” гэснийг “бүс, нутгийн халдварт өвчингүй,” гэж өөрчлөх. 4-ийг дэмжье. 45 гишүүн оролцож, 34 зөвшөөрч 75.6 хувийн саналаар 4 дэмжигдлээ.

5.Төслийн 4 дүгээр зүйлийн 4.1.7 дахь заалтыг доор дурдсанаар өөрчлөн найруулах:

“4.1.7.“өвчинтэй тэмцэх” гэж халдварт өвчнийг тандах, оношлох, халдварын эх үүсвэрийг илрүүлэх, тархалтын хүрээг тогтоох, дархлаажуулах, эмчлэх, мал, амьтны шилжилт хөдөлгөөнийг хянах, мал эмнэлгийн хорио цээрийн арга хэмжээг хэрэгжүүлэх, өвчний тархалтыг зогсоох, халдварлалтын түвшинг бууруулах, устгах, өвчний мэдээллийн сан бүрдүүлж ашиглах чиглэлээр хэрэгжүүлж байгаа мал эмнэлгийн цогц арга хэмжээг;" 5 дугаар саналыг дэмжье. 45 гишүүн оролцож, 35 зөвшөөрч 77.8 хувийн саналаар 5 дэмжигдлээ.

6.Төслийн 4 дүгээр зүйлийн 4.1.11 дэх заалтыг хасах. Дэмжье. 45 гишүүн оролцож, 34 зөвшөөрч 75.6 хувийн саналаар 6 дэмжигдлээ.

7.Төслийн 4.1.17 дахь заалтын дугаарыг өөрчилж, доор дурдсанаар өөрчлөн найруулах:

"4.1.16.тэжээлийн нэмэлт" гэж мал, амьтны ашиг шимийн гарцыг нэмэгдүүлэх үйлчилгээтэй бэлдмэлийг;” 7 дугаар саналыг дэмжье. 46 гишүүн оролцож, 35 зөвшөөрч 76.1 хувийн саналаар 7 дэмжигдлээ.

8.Төслийн “Мал амьтны эрүүл мэндийг хамгаалах тогтолцоо” гэсэн 6 дугаар бүлгийг 2 дугаар бүлэг болгож өөрчлөх, үүнтэй уялдуулан 28-33 дугаар зүйлийн дугаарыг өөрчлөх. 8 дугаар саналыг дэмжье. 46 гишүүн оролцож, 35 зөвшөөрч 76.1 хувийн саналаар 8 дэмжигдлээ. 

9.Төслийн “Мал эмнэлгийн тогтолцоо” гэсэн 28 дугаар зүйлийг 6 дугаар зүйл болгож доор дурдсанаар өөрчлөн найруулах: гээд 6 дугаар зүйл гээд бүтэн хуудас юм байна. Уншихаас өмнө асуух уу? Д.Лүндээжанцан гишүүн дараа нь Ё.Отгонбаяр гишүүн.

Д.Лүндээжанцан: - Тархвар уучлаарай хэлэхэд жаахан тархвар юу билээ тархвар зүйч гээд байгаа юм. Энэ гоц халдвартаа хэлээд байна уу? Зоо техникийг хэлээд байна уу, юуг хэлээд байна вэ? Малын генетикийн хууль энэ манай ажлын хэсгийнхэн асуух ёстой. Үгүй ээ үгүй. 

Үүн дээр ингээд байгаа байхгүй. Тархвар зүйч тийм. Талх гэдгийг би далх гээд байдаг юм байгаа юм. Тэгэхээр тархах гэдгийн тийм үү түүний вар зүйч гээд байгаа юм. Тархвар зүйч. Энэ дээр байна шүү дээ би танин мэдэхүйн маягийн асуулт юм яг энэ чинь одоо юу байна вэ?

Тэгэхээр би бол хуучин малын өвчин гарахаар, тархахаар тийм үү, түүнийг нь судалдаг хүн юм шиг байгаад байгаа юм. Энэ сум, дүүрэг болгонд ажиллана гээд байгаа юм тархвар зүйч. Тэгэхээр мал эмч, сумын мал эмнэлгийн тасагт бол заавал нэг байх ёстой юм байна тэр хүн.

Тэгэхээр малын халдварт өвчин хариуцсан хүн байна уу гэж би бол мунхаглаад байна. Тийм ээ? Түүний талаар би нэг жаахан тодруулга авъя энэ яахгүй бол энэ тогтолцоо дотор 2, 3 газар байгаад байгаа юм. Яг юуг нь хэлээд байна вэ?

З.Энхболд: - Шинэ үг үү тийм ээ? Тархвар тийм. Юу нь хэцүү байгаа юм бэ тархвар. 

Д.Лүндээжанцан: - Тархвар зүйч.

З.Энхболд: - Тархварыг хэн тайлбарлах юм бэ? Ажлын хэсэг 2 дугаар индэр.

С.Дивангар: - Тархвар зүй гэдэг маань манай мал эмнэлгийн хэллэгт иптомлоги гэсэн үг. Одоо яг энэ хэллэгээрээ нэлээн хэвшсэн. Одоогийн сурах бичгүүд дээр яг яг энэ бичгээрээ бичигдсэн байгаа. Тэгээд бид нар үүнийг бол Монгол хэл рүүгээ буулгаж байгаа. Яг энэ тархвар зүй гэдэг нэр томьёо бол манай хүн эмнэлгийн практикт бол нэлээн хэвшсэн яг энэ чиглэлээрээ хэвшсэн байгаа. 

Мал эмнэлэг нэг ижил ойлголтыг энэ ижил томьёо руу гаргаж байгаа зүй. Энэ хүн бол гол нь халдварт өвчний асуудлыг хариуцдаг. Тэнд өвчин гарсан үед төдийгүй тайван байх үеийн судалгааг хийж, өвчингүй тайван байна гэдгийг нотлох бүх баримтуудыг анхан шатанд нь бүрдүүлж мэдээллийн бааз руу оруулах чухал үүргийг хүлээж байгаа ийм ажлын байр байгаа.

З.Энхболд: - Сум болгонд орон тоо бий болгох гээд байгаа юм уу?

С.Дивангар: - Одоо юу дээр манай сумдад мал эмнэлэг үржлийн тасагт мал эмнэлгийн асуудал хариуцсан мэргэжилтнүүд байгаа. Тэгээд тэр хүмүүсийн хийх гол ажил нь бол энэ мал эмнэлгийн холбогдолтой мэдээ, тайлангийн анхдагч мэдээллийн баазыг бүрдүүлэх үүрэг байгаа юм. Тэгээд тэр чиг үүрэг рүү нь нийцүүлж оносон нэрийг нь өгч байгаа юм. Ерөнхий нэрээс нь татгалзаад.

З.Энхболд: - А.Бакей гишүүн. Тэр аймгийн, тэр сумын тархвар зүйч гэж нэг ажилтай хүн байх нь ажлын байрны тодорхойлолт нь тийм юм байх юм байна. А.Бакей гишүүн микрофон чинь наана нь асаад байна.

А.Бакей: - Монгол мал хөтөлбөрийн хүрээнд бол сум болгонд 3 орон тоо бий болсон. Тэгсэн түүнийг яг нарийн дээрээ бол одоогийн байдлаар ингээд судлаад үзэхэд зарим нь бол эдийн засагч, зарим нь бараг яах вэ малын эмч, зарим зоотехникч янз янзын мэргэжил байгаад байдаг юм байна лээ. 

Үүнийгээ больё. Энэ 3 хүний 2 нь бол яах аргагүй л шууд мал эмнэлгийн мэргэжилтэн байх ёстой. 1 нь бол тархвар зүйч, нөгөөх нь улсын байцаагч байя. 3 дахь нь бол яах вэ тэр мал зүйн чиглэлээр тэр удмын сангийн асуудал хариуцсан яг жинхэнэ мэргэжлийн байх ёстой. Тийм учраас үүнийг хуульчилж өгөхгүй бол яг сумын түвшинд бол өөр мэргэжлийн хүмүүс ажиллуулаад бас жинхэнэ үйлчилгээ үзүүлж чадахгүй байгаад байгаа юм.

Үүнийг зохицуулах үүднээс ийм зүйл орж ирж байгаа шүү.

З.Энхболд: - Нөгөө урт юмаа унших уу? Ё.Отгонбаяр гишүүн асуулт байна. 

Ё.Отгонбаяр: - 2, 3 зүйл тодруулъя гэсэн. Орон тооны асуудлыг би ойлголоо Д.Лүндээжанцан дарга асуулаа. 

Одоо энэ юу байгуулагдаж байгаа мал, амьтны эрүүл мэндийн асуудал хариуцсан энэ бүтэц тогтолцоо чинь одоогийн байгаа бүтэц тогтолцоотойгоо яаж уялдах вэ? Тухайлбал аймгийн хөдөө аж ахуйн газартай яаж уялдах вэ? Би үүнийг уншаад олж харахгүй байна.

2 дугаарт энэ одоо цаашаагаа сум, дүүргийн тархвар зүйч, улсын байцаагчийг Засаг дарга чөлөөлнө мал эмнэлгийн байгууллагын даргатай зөвшилцөж гэсэн байна. Түүнийг нь эсрэгээр нь хийж болоогүй юм уу? Яг мэргэжлийн байгууллага нь томилдог, тухайн шатны Засаг даргатайгаа зөвшилцдөгөөр яагаад гэвэл зарим хууль дээр бид нар эсрэгээр нь хийсэн. 

Эрүүл мэндийн хууль дээр эсрэгээр нь хийсэн. Уг нь тэгвэл арай мэргэжлийн томилгоо чинь явдаг тэгэхгүй бол биеийн тамирын багш хүртэл орсон зохиж яваа. Нөгөө сум, дүүргийн Засаг дарга томилохоор.

3 дугаарт энэ төрийн захиргааны байгууллагын даргаар тийм боловсролтой, малын эмч удирдана гээд заасан байх юм. Үүнийг цаашдаа бид нар бодоход уг нь ийм төрийн захиргааны байгууллагын дарга бол менежерийн чадавхтай хүн байх ёстой. Малын эмч нь бол мэргэжлийн удирдлагаар нь хангаж байх ёстой гэж би бодоод байдаг юм. Бид нарт ингээд явах юм. Тэгээд нөгөө сайн малын эмч дарга болдог. Менежерийн чадваргүй, байгууллагаа авч явж чадахгүй ийм нөхцөл байдал үүсэх юм бол хэрхэх вэ гэдгийг бодмоор байна.

Хамгийн сүүлд нь тэр нөгөө сум дээр байгаа 3 хүний асуудал яриад байх юм. А.Бакей даргаа тодруулах юу юм бэ гэхээр одоо ингээд 2-ыг мал эмнэлэгтэй, 1-ийг аваачаад юутай нь холбох нь байна генетикийн асуудалтай юу руу удмын өөрчлөлтийн сантай холбоод явах нь. Цаана нь зөндөө юм үлдээд байх юм. Бүр сум дээр тулгамдсан байгаа бэлчээр хуваарилалтын асуудал байна. Бэлчээрийн зохицуулалтын асуудал байна үүн дээр мэргэжлийн хүмүүс байхгүй. Ингээд цаана нь тэр хүмүүс дээр чинь цаасан дээр баахан үүрэг бичигдэж яваад, тэгээд амьдрал дээрээ тэр хүмүүс чинь нэг л их цаас боловсруулсан хүмүүс болж хувираад гол проблем нь тэнд үүсээд байгаа байхгүй юу.

Яг мал эмнэлэгтэйгээ очиж хуваарилагддаггүй. Ийм зүйл болоод байгаа юм. Тэгээд энэ хүмүүс чинь малын гаралтай янз бүрийн халдварт өвчин үүсэхэд яг явж тариа хийх нь нөгөө хувийн мал эмнэлгүүд нь болдог энэ хүмүүс нь байтугай сумын Засаг дарга нь хувийн мал эмнэлэгтээ чи явж халдваргүйжүүлэлт хий, тариа хий гэж үүрэг өгөх эрхгүй. 

Тэр хүн нь өөрөө үнээ тогтоодог. Түүнийг нь малчид нь хүлээж авдаггүй. Энэ 3 хүн чинь бол сум дээр баахан тайлан тогтоол цаас мэдээлэлтэй л ноцолдсон 3 хүн болж хувираад байгаа юм. Үүнийг уг нь энэ хуулиараа л их сайхан зөв зохицуулж өгмөөр байгаа юм даа. Энэ асуултуудыг асууя.

З.Энхболд: - Сундуйн Батболд гишүүн хариулъя. Сундуйн Батболд гишүүн.

Су.Батболд: - Би Ё.Отгонбаяр гишүүний асуултад хариулъя гэж бодож байна. Ер нь бол энэ төрийн захиргааны байгууллагын удирдлага, ялангуяа мэргэжлийн байгууллагын удирдлагад бол мэргэжлийн хүн ажиллана. Улс төрийн албан тушаалтан бол хэн ч байж болно. Мал эмнэлгийн байгууллага бол малын эмч л удирдана. Сайн малын эмч нь байна уу, сайн менежер байна уу хэн нэг нь удирдана.

Ер нь яах вэ бид нар өнгөрсөн 25 жилд баталсан хууль дээр ямар алдаа гаргаж байсан бэ гэхээр эдийн засагч, хуульч гээд нэг тийм мэргэжил заагаад байдаг байсан. Сүүлийн жилүүдэд гаргасан хууль дээр бол үүнийг больсон. 

Бид нар чинь эндээс тийм хууль гаргахаар бүх хүн хуульч болно, бүх хүн эдийн засагч болно гээд байсан. Одоо бол мэргэжлийн байгууллагыг мэргэжлийн хүн удирдах тэр чиглэл рүү нь явна. Ийм чигтэй байгаа үүн дээр бол ямар нэгэн юу байхгүй гэж хэлмээр байгаа юм.

Бид нар орон нутагт бол манай бүх 360 сум дээр очоод танай сумын чинь гол үйлдвэрлэл юу вэ гэхээр ерөөсөө бүх сум мал аж ахуйн үйлдвэрлэл гэж хэлнэ. Дархан, Сэлэнгэ, Төв аймгийн хэдэн сум бол манай гол үйлдвэрлэл газар тариалан гэж хэлэх байх. 

Гэтэл энэ үйлдвэрлэлийг дэмжих үйл ажиллагааг сумын тамгын газраас явуулдаггүй байсан учраас Монгол мал хөтөлбөрийн хүрээнд 3 хүнтэй болсон. Гажуудал бол гарч байгаа. Үнэхээр янз бүрийн хүн томилогдож байгаа учраас одоо бид нар бол энд бол малын эмч, зоотехникч, бэлчээр тэжээл судлаач юм уу ажиллах учиртай. Үүн дээр бол ингээд хяналтын улсын байцаагч, тархвар зүйл гээд энэ хоёр нэг ч байж болно, хоёулаа ч байж болно.

Манай ажлын хэсгийн ахлагч бол 2 байж болно гээд үүнийг бол Засгийн газар өөрөө шийднэ. 

Дараагийнх нь бол зоотехникч ажиллаж болно. Зоотехникч мэргэжлийн нэг гол онцлог бол малын тэжээлийн ургамлын бүтцээ судалдаг, мэргэжлийн хүн байх учиртай. Мэргэжлийн хүн байдаг учраас үүн дээр бол санаа зовоод байх зүйлгүй. Ер нь бол энэ 3 хүнийг бид нар яах гэж ажилласан юм бэ гэхээр би одоо Хөдөө аж ахуйн яаманд хэлээд байгаа.

Энэ хүмүүсийг битгий төрийн захиргааны албан хаагч болго гэж би уг нь Т.Бадамжунай сайдыг байхад хэлж байхад цалин нь арай өндөр юм гээд төрийн захиргаа болгосон байхгүй юу. Уг нь эд нар төрийн үйлчилгээний албан хаагч байгаад яг малчдынхаа дунд яваад энэ малын өвчин судлал, тэжээл, бэлчээр нутгийн хуваарилалт, малын үржлийн асуудлаа хариуцаад явж байх болохоос конторт суугаад захиргааны няботой адилхан сууж байдаг хүн биш бид нар хэлсэн.

Тэгээд үүнийг бол би одоогийн яам, тамгын газрынхан бол засах учиртай. Төрийн үйлчилгээний албан хаагч болгож тэнд нь яг мэргэжлийн хүмүүс ажиллаж малчдынхаа дунд явж байх учиртай гэж бид бүхэн хэлж байгаа гэж.

Дараагийн асуулт нь юу байсан билээ? Бараг болсон байх. Ер нь бол бид нар хуулиудаар ингэж байгаа. Зарим хууль дээр бол хэтэрхий төвлөрүүлээд заавал сайд нь томилно гэж байгаа. Зарим дээр нь бол бид нар тэгээд үүнийг би Нутгийн удирдлагын холбооны тэргүүний хувьд ч гэсэн орон нутаг өөрөө мэдэж томилдог байхаар. Аймгийн засаг дарга, сумын засаг дарга бол зарим агентлаг дээр томилгоог нь хийх учир нь бид тэнцвэрийг нь хадгалахгүй бол нэг хэсэг эрх мэдэл өгч байна гээд бүгдийг нь Засаг даргад өгснөө одоо буцаад бүгдийг нь яамны сайд, салбарын сайдад өгөөд байгаа байдлыг болих хэрэгтэй.

Би бол энэ хуулиар мал эмнэлгийн даргыг бол орон нутаг томилж байгаа явдал бол энэ орон нутгийн эрх мэдлийг нэмэгдүүлэх чиглэл рүү хандсан зөв зүйтэй ажил. Хууль дээр нь бид нар мэргэжлийг нь заагаад өгөхөөр аяндаа болох учиртай. Тийм учраас хэтэрхий төвлөрүүлж бас болохгүй. Орон нутагтаа бас эрх мэдлийг нь үлдээх ёстой гэсэн байр суурьтай байгаа. 

З.Энхболд: - Ё.Отгонбаяр гишүүн тодруулъя.

Ё.Отгонбаяр: - Сүүлийн асуултыг буруу ойлгох шиг боллоо. Миний хэлсэн санаа нь болохоор зэрэг мэргэжлийн байгууллага нь томилоод тухайн сум, дүүргийнхээ тухайн шатныхаа Засаг даргатай зөвшилцдөг хэлбэр рүү байж болоогүй юм уу тэгвэл томилгоо нь арай илүү мэргэжлийн болох юм биш үү гэсэн ийм асуулт байсан.

2 дугаарт нэг тодруулах юм сум дээр байгаа 3 хүний чинь 1 нь цалингүй яваад байгаа. Тэр хүнийг хүмүүсийг халсан Засаг даргын шийдвэр нь шүүхээр хүчингүй болсон. Тэгээд үүнийг Р.Бурмаа сайдад бүр энэ хуулийг хэлэлцэх эсэхийг яаж байхад хэлж байсан. 

Одоо болтол орон тоо цалингүй тэнд ажиллаж байгаа нь ч бүү мэд, ажиллахгүй байгаа нь ч бүү мэд. Баахан хүн явж байгаа. Үүнийг бас тодруулъя. 

З.Энхболд: - Ажлын хэсэг 2 дугаар индрийн микрофон дээр. Сумд байдаг 3 хүний нэгийг нь халсан гээд байх юм.

Н.Ариунболд: - Ажлын хэсгийн гишүүн Хүнс, хөдөө аж ахуйн яамны төрийн бичгийн дарга Н.Ариунболд. Энэ халах асуудал энэ өөрөө сумын Засаг даргын тамгын газрын бүтцэд ороод явж байгаа. Тэгээд тухайн төсөв нь орон нутгийн төсөвт ороод явж байгаа. 

Тэгээд энэ халахгүй байх буцаж ажилд нь авах тэр тухайн төсвийг нь төсөвт тавиад ажилд нь эргүүлэн тогтоох асуудлыг бол Хүнс, хөдөө аж ахуйн сайдын зүгээс бүх аймгуудад чиглэл өгөөд албан тоотоо явуулаад одоо тодорхой чиглэлийн дагуу бид нар эргээд шийдвэрээ хүлээж аваад тухайн асуудлыг шийдэж байгаа.

З.Энхболд: - Төсөв нь алга болсон гэж халсан гээд байна. Зөвхөн Булган аймгийн асуудал юм уу, нийтлэг юм уу? Булганыхан анхдагчаараа л үлдсэн байна л даа. Бусад нь больсон гэж байна. Саналаа хураая.

9.Төслийн “Мал эмнэлгийн тогтолцоо” гэсэн 28 дугаар зүйлийг 6 дугаар зүйл болгож доор дурдсанаар өөрчлөн найруулах:

“6 дугаар зүйл. Мал эмнэлгийн алба

6.1.Мал эмнэлгийн албаны удирдах байгууллага мал, амьтны эрүүл мэндийг хамгаалах, мал, амьтны гаралтай хүнсний болон хүнсний бус түүхий эдийн ариун цэврийн шаардлагыг хангах, нийтийн эрүүл мэндийг хамгаалахад чиглэсэн мал эмнэлгийн үйлчилгээг улсын хэмжээнд удирдан зохион байгуулах чиг үүрэг бүхий төрийн захиргааны байгууллага /цаашид “мал, амьтны эрүүл мэндийн асуудал хариуцсан төрийн захиргааны байгууллага” гэх/ байна.

6.2.Аймаг, нийслэлд мал эмнэлгийн байгууллага, сум, дүүрэгт тархвар зүйч, мал эмнэлгийн хяналтын улсын байцаагч /цаашид “улсын байцаагч” гэх/ болон мал эмнэлгийн үйлчилгээний хувийн хэвшлийн нэгж /цаашид “мал эмнэлгийн үйлчилгээний нэгж” гэх/ ажиллана.

6.3.Мал, амьтны эрүүл мэндийн асуудал хариуцсан төрийн захиргааны байгууллага мал эмнэлгийн албаны бүх шатны байгууллага, лаборатори, тархвар зүйч, улсын байцаагч болон мал эмнэлгийн үйлчилгээний нэгжийг өмчийн хэлбэр үл харгалзан мэргэжпийн удирдлага, арга зүйгээр хангаж ажиллана.

6.4.Мал, амьтны эрүүл мэндийн асуудал хариуцсан төрийн захиргааны байгууллага мал эмнэлгийн сургалт, эрдэм шинжилгээ, үйлдвэрлэл, худалдааны чиг үүрэг бүхий төрийн болон төрийн бус байгууллага, хувийн хэвшлийн байгууллагуудтай үйл ажиллагаагаа уялдуулж хамтран ажиллана.

6.5.Мал, амьтны эрүүл мэндийн асуудал хариуцсан төрийн захиргааны байгууллагыг мал эмнэл зүйн чиглэлээр магистраас доошгүй боловсролын зэрэгтэй, мэргэжлээрээ 10-аас доошгүй жил ажилласан малын эмч удирдана.

6.6.Аймаг, нийслэлийн мал эмнэлгийн байгууллагын бүтцийг Засгийн газраас тогтоосон орон тооны хязгаарт багтаан мал, амьтны эрүүл мэндийн асуудал эрхэлсэн Засгийн газрын гишүүн батална.

6.7.Аймаг, нийслэлийн мал эмнэлгийн байгууллагын даргыг мал, амьтны эрүүл мэндийн асуудал хариуцсан төрийн захиргааны байгууллагын даргатай зөвшилцөж, аймаг, нийслэлийн Засаг дарга томилж, чөлөөлнө.

6.8.Сум, дүүргийн тархвар зүйч, улсын байцаагчийг аймаг, нийслэлийн мал эмнэлгийн байгууллагын даргатай зөвшилцөж тухайн шатны Засаг дарга томилж, чөлөөлнө.

6.9.Мал, амьтны эрүүл мэндийн асуудал хариуцсан төрийн захиргааны байгууллагын дэргэд мал, амьтны эрүүл мэндийн бодлого, үйл ажиллагааг хэрэгжүүлэхэд зөвлөх үүрэг бүхий орон тооны бус мэргэжлийн зөвлөл ажиллана.

6.10.Мэргэжлийн зөвлөлийн бүрэлдэхүүн, ажиллах журмыг мал, амьтны эрүүл мэндийн асуудал эрхэлсэн Засгийн газрын гишүүн батална.” саналыг ажлын хэсэг гаргаж, Байнгын хороо дэмжсэнийг дэмжиж болж байна уу, эсхүл болих уу? Энэ хүний чинь тоо дэмжихээр харагдахгүй байна шүү. 9 дүгээр саналыг дэмжье. 46 гишүүн оролцож, 32 зөвшөөрч 69.6 хувийн саналаар 9 дэмжигдлээ.

10.Төслийн “Мал эмнэлгийн мэргэжлийн зөвлөл” гэсэн 29 дүгээр зүйлийг хасах. 10 дугаар саналыг дэмжье. 47 гишүүн оролцож, 31 зөвшөөрч 66.0 хувийн саналаар 10 дэмжигдлээ.

11.Төслийн 30 дугаар зүйлийг 7 дугаар зүйл болгон өөрчилж, төслийн 30.4.2 дахь заалтыг доор дурдсанаар өөрчлөн найруулах:

“7...мал, амьтны эм, бэлдмэл, эмийн түүхий эдэд сорилтын лабораторийн дүгнэлт гаргах;” 11 дүгээр саналыг дэмжье. 47 гишүүн оролцож, 32 зөвшөөрч 68.1 хувийн саналаар 11 дэмжигдлээ.

12.Төслийн 30 дугаар зүйлийн 30.4.3 дахь заалтыг хасах. 12-ыг дэмжье. 47 гишүүн оролцож, 32 зөвшөөрч 68.1 хувийн саналаар 12 дэмжигдлээ. 

13.Төслийн “Мал эмнэлэг” гэсэн 31 дүгээр зүйл, “Малын эмч, мал эмнэлгийн техникийн ажилтан” гэсэн 32 дугаар зүйлийг нэгтгэн “Мал эмнэлгийн үйлчилгээний нэгж” гэсэн 8 дугаар зүйл болгон доор дурдснаар өөрчлөн найруулах:

8.1.Мал эмнэлгийн үйлчилгээний нэгж гэж мэргэжпийн үйлчилгээ үзүүлэх итгэмжлэлтэй малын эмчтэй, стандартын шаардлага хангасан байр, тоног төхөөрөмжтэй, энэ хуульд заасны дагуу мал эмнэлгийн үйлчилгээ эрхэлж байгаа байгууллага, хуулийн этгээдийг хэлнэ.

8.2.Мал эмнэлгийн үйлчилгээний хүрээг дараахь байдлаар тогтооно:


8.2.1.ерөнхий мэргэжлийн тусламж, үйлчилгээний;


8.2.2.төрөлжсөн мэргэжлийн тусламж үйлчилгээний;


8.2.3.тусгай мэргэшлийн тусламж, үйлчилгээний.

8.3.Энэ хуулийн 8.2.1, 8.2.3-т заасан мал эмнэлгийн үйлчилгээний хүрээ тус бүрд нийцсэн стандарттай байх бөгөөд үйлчилгээ эрхлэх иргэн, хуулийн этгээд дараахь байдлаар үйлчилгээний хүрээгээ сонгоно:


8.3.1.бүх төрлийн мал, амьтны өвчнөөс урьдчилан сэргийлэх, оношлох, эмчлэх, халдварт өвчинтэй тэмцэх, мал, амьтны гаралтай түүхий эдийн аюулгүй байдлыг хангах чиглэлээр үйлчилгээ эрхлэх бол ерөнхий мэргэжлийн тусламж, үйлчилгээний; энэ чинь хэдэн хуудас юм байна вэ? 3 хуудас байна. 3 нүүр, 4 нүүр ч юм уу? Ингэх ямар хэрэг байсан юм бэ А.Бакей гишүүнээ? Үүний оронд буцааж өгөөд авсан нь хурдан байхгүй юу? 



8.3.2.тодорхой төрлийн мал, амьтны өвчнөөс урьдчилан сэргийлэх, оношлох, эмчлэх, халдварт өвчинтэй тэмцэх, тухайн төрлийн мал, амьтны гаралтай түүхий эдийн аюулгүй байдлыг хангах чиглэлээр үйлчилгээ эрхлэх бол төрөлжсөн мэргэжлийн тусламж, үйлчилгээний;


8.3.3.мал эмнэлгийн тав хүртэл мэргэшлийн чиглэлээр дагнан явуулын болон суурин үйлчилгээ үзүүлэх бол тусгай мэргэшлийн тусламж үйлчилгээний.

8.4.Итгэмжлэлтэй малын эмч, эсхүл итгэмжлэл бүхий малын эмчтэй хөдөлмөрийн гэрээ байгуулсан хуулийн этгээд мал эмнэлгийн үйлчилгээний нэгж байгуулж, харьяалах аймаг, нийслэлийн мал эмнэлгийн байгууллагад бүртгүүлснээр мэргэжлийн үйлчилгээ эрхлэх эрхтэй болно.

8.5.Аймаг, нийслэлийн мал эмнэлгийн байгууллага шинээр нээх болон шинэчлэн зохион байгуулагдаж байгаа мал эмнэлгийн үйлчилгээний нэгжийг бүртгэхдээ дараахь шаардлагыг хангасан эсэхийг магадлана:


8.5.1.итгэмжлэлтэй малын эмч нь хөдөө орон нутагт үйлчилгээ эрхлэх бол тухайн сумын, дүүргийн нутаг дэвсгэрт үйлчилгээ эрхлэх бол нийслэлийн байнгын оршин суугч байх;


8.5.2.хүсэлт гаргагч этгээд мал эмнэлгийн үйлчилгээ үзүүлэх хүрээ, үйлчилгээний нэр төрөл, зорилго чиглэлээ тодорхойлсон бизнес төлөвлөгөөтэй байх;


8.5.3.сум, дүүргийн Засаг даргын тодорхойлолттой байх;


8.5.4.харьяалах сум, дүүргийн тархвар зүйч тухайн мал эмнэлгийн үйлчилгээний нэгж энэ хуулийн 8.5.1, 8.5.2, 8.5.3-д заасан холбогдох шаардлагыг хангасан тухай дүгнэлт гаргасан байх.

8.6.Шинээр нээх, шинэчлэн зохион байгуулагдсан мал эмнэлгийн үйлчилгээний нэгжийг бүртгүүлэх хүсэлт хүлээн авсан аймаг, нийслэлийн мал эмнэлгийн байгууллага ажлын таван өдөрт багтаан бүртгэнэ, эс зөвшөөрвөл албан бичгээр хариу мэдэгдэнэ.

8.7.Хүсэлт гаргасан этгээд энэ хуулийн 8.5.1, 8.5.2, 8.5.3, 8.5.4-д заасан шаардлагыг хангасан тухай цотлох баримтыг үнэн зөв, бүрэн ирүүлсэн тохиолдолд аймаг, нийслэлийн мал эмнэлгийн байгууллага бүртгэхээс татгалзах эрхгүй.

8.8.Мал эмнэлгийн үйлчилгээний нэгж өөрийн байршиж байгаа сум, дүүргийн нутаг дэвсгэрээс өөр нутаг дэвсгэрт үйлчилгээ үзүүлэх эрхтэй бөгөөд энэ тохиолдолд үйлчилгээ үзүүлэх сум, дүүргийн тархвар зүйчид хүсэлтээ илэрхийлж, бүртгүүлсэн байна.

8.9.Малчин, мал, амьтны эзэн, амьтан маллагч тухайн нутаг дэвсгэрт байнга болон түр хугацаагаар үйлчилгээ үзүүлж байгаа мал эмнэлгийн үйлчилгээний нэгжийг өөрөө сонгон үйлчлүүлэх эрхтэй.

8.10.Боловсролын байгууллага болон бусад хуулийн этгээдийн харьяанд сургалтын зориулалттай үйл ажиллагаа эрхэлдэг мал эмнэлгийн үйлчилгээний нэгж энэ хуулийн 8.6-д заасны дагуу бүртгүүлээгүй бол нийтэд үйлчлэх эрхгүй.

8.11.Сум, дүүргийн Засаг дарга тухайн нутаг дэвсгэрт үйл ажиллагаа явуулж байгаа мал эмнэлгийн үйлчилгээний нэгжтэй гэрээ байгуулж, төсвийн санхүүжилтээр гүйцэтгэх мал эмнэлгийн үйлчилгээг хэрэгжүүлнэ.

8.12.Мал, амьтны халдваргүй өвчнөөс урьдчилан сэргийлэх, оношлох, эмчлэх, зөвлөгөө өгөх чиглэлээр тусгай мэргэшлийн тусламж, үйлчилгээ эрхлэх мал эмнэлгийн үйлчилгээний нэгжид энэ хуулийн 8.5.1, 8.5.3, 8.8, 8.13.1 дэх заалт хамаарахгүй.

8.13.Мал эмнэлгийн үйлчилгээний нэгж энэ хуулийн 8.2-т заасан үйлчилгээний хамрах хүрээнээс үл хамааран дараахь нийтлэг үүрэг хүлээнэ:


8.13.1сум, дүүргийн Засаг дарга, мал, амьтны өмчлөгч, хариуцагчтай гурвалсан гэрээ байгуулж ажиллах, биелэлтийг хангах;


8.13.2.мэргэжлийн үйлчилгээ үзүүлэхдээ холбогдох стандарт, техникийн зохицуулалт, журам, зааврыг дагаж мөрдөх;


8.13.3.мэргэжлийн ёс зүйн хэм хэмжээг мөрдөж ажиллах;


8.13.4.мал эмнэлгийн үйлчилгээний тайлан, мэдээг хууль, тогтоомжид заасан хугацаанд гаргаж, сум, дүүргийн тархвар зүйчид хүргүүлэх.

8.14.Аймаг, нийслэлийн мал эмнэлгийн байгууллага нь тухайн нутаг дэвсгэрт үйл ажиллагаа явуулж байгаа мал эмнэлгийн үйлчилгээний нэгжийн талаар мал, амьтны эрүүл мэндийн асуудал хариуцсан төрийн захиргааны байгууллагын даргын баталсан судалгааны хуудасны дагуу анхдагч мэдээллийн сан үүсгэж, түүнийг жил бүр шинэчлэн дээд шатны байгууллагад хүргүүлэх бөгөөд төрийн захиргааны байгууллага бүртгэлийн нэгдсэн сан хөтөлнө.

8.15.Мал эмнэлгийн үйлчилгээний технологийн мөрдөлтөд мал эмнэлгийн хяналтын улсын байцаагч хяналт тавих бөгөөд төлөвлөгөөт болон төлөвлөгөөт бус хяналтын тайланг хагас жил тутамд аймаг, нийслэлийн мал эмнэлгийн байгууллагад хүргүүлнэ.

8.16.Хяналт, шалгалтын үр дүн, зөрчлийн талаарх мэдээллийг үйлчлүүлэгчид хүргэх ажлыг аймаг, нийслэлийн мал эмнэлгийн байгууллага харъяалах сум, дүүргийн Засаг даргатай хамтран зохион байгуулна.

8.17.Дараахь тохиолдолд аймаг, нийслэлийн мал эмнэлгийн байгууллага мал эмнэлгийн үйлчилгээний нэгжийг бүртгэлээс хасч үйл ажиллагааг түдгэлзүүлэх ба өмчлөгчид албан бичгээр мэдэгдэнэ;


8.17.1.энэ хуулийн 8.5-д заасан шаардлагыг бүрэн хангахгүй болсон;


8.17.2.мал эмнэлгийн үйлчилгээ үзүүлэхдээ гэрээний биелэлттэй холбоотой зөрчлийг гурваас дээш удаа давтан гаргасныг улсын байцаагч тогтоосон;


8.17.3.мал эмнэлгийн үйлчилгээ эрхлэхгүйгээр хоёроос дээш жил завсарласан.

8.18.Мал эмнэлгийн үйлчилгээнд хяналт тавих, үр дүнг мэдээлэх журмыг мал, амьтны эрүүл мэндийн асуудал эрхэлсэн Засгийн газрын гишүүн батална.

8.19.Мэргэжлийн үйл ажиллагаа эрхлэх итгэмжлэлтэй малын эмч мал эмнэлгийн тусламж, үйлчилгээ үзүүлнэ.

8.20.Малын эмч мэргэжилтэй гадаадын иргэнийг тухайн улс орныхоо эрх бүхий байгууллагаас олгосон хүчин төгөлдөр итгэмжлэлтэй бол Монгол Улсын нутаг дэвсгэрт үйл ажиллагаа явуулж байгаа мал эмнэлэгт мал эмнэлгийн үйлчилгээний нэгж гэрээгээр ажиллуулж болно.

80.21.Төгсөлтийн дараахь үргэлжилсэн сургалт явуулах болон малын эмчид итгэмжлэл олгох, малын эмч, мэргэжилтэнд мэргэшлийн зэрэг олгох журмыг мал, амьтны эрүүл мэндийн асуудал эрхэлсэн Засгийн газрын гишүүн батална.

8.22.Мал, амьтны өвчнөөс урьдчилан сэргийлэх, оношлох, эмчлэх, халдварт өвчинтэй тэмцэх, мал, амьтны гаралтай түүхий эдийн аюулгүй байдлыг хангах чиглэлээр хэрэгжүүлж байгаа үйл ажиллагаанд оролцож, малын эмчээс өгсөн удирдамж, зааврын дагуу ажил үүрэг гүйцэтгэж байгаа мэргэжлийн үнэмлэхтэй ажилтныг мал эмнэлгийн техникийн ажилтан гэнэ.

8.23.Мал эмнэлгийн техникийн ажилтан бие даасан үйл ажиллагаа явуулах эрхгүй. Д.Лүндээжанцан гишүүн.

Д.Лүндээжанцан: - Энэ 8.20 дээр малын эмч мэргэжилтэй гадаадын иргэнийг тухайн улс орныхоо эрх бүхий байгууллагаас олгосон хүчин төгөлдөр итгэмжлэлтэй бол Монгол Улсын нутаг дэвсгэрт үйл ажиллагаа явуулж байгаа мал эмнэлэгт гэрээгээр ажиллуулж болно гээд л хэлбэл яасан юм бэ? Тэгээд явуулж байгаа мал эмнэлэг, мал эмнэлгийн үйлчилгээний нэгж гэрээгээр ажиллуулж гээд ингээд нэг найруулгын нэг юм байгаад байгаа байхгүй юу жижигхэн. 

Үүнийг байна шүү дээ эцсийн хэлэлцүүлэг дээрээ нэг анхаараарай гэж тийм. Аль нь дээр вэ? Эсхүл мал эмнэлгийн нэгж ажиллуулах юм уу, эсхүл мал эмнэлгийн байгууллагад гээд ингээд давхар орсон байна.

2-т нь байна шүү дээ энэ техникийн ажилтан гэхээр одоо малын санитарыг яриад байна уу? Юуг яриад байна вэ? Санитар биз тийм ээ? Тийм. Тэгээд яах вэ техникийн ажилтан гэсэн байна одоо яах вэ тэгээд түүгээрээ хууль юм чинь тийм үү, тэгээд явна биз гэж. Санитар гэж бичилтээ биш байх л даа.

З.Энхболд: - Д.Лүндээжанцан гишүүний хэлснээр 8.20-ын найруулгыг сайжруулъя. 13 дугаар саналыг дэмжье гэдгээр санал хураая. Санал хураалт. 47 гишүүн оролцож, 31 зөвшөөрч 66.0 хувийн саналаар 13 дэмжигдлээ.

14.Төслийн 2 дугаар бүлэгт доор дурдсан агуулга бүхий зүйл шинээр нэмэх:

“9 дүгээр зүйл.Малын эмч нарын танхим

9.1.Мал эмнэлгийн үйлчилгээний чанар, стандарт, шаардлага, малын эмчийн мэргэжлийн ёс зүйн хэм хэмжээг дагаж мөрдүүлэх чиг үүрэгтэй нийгэмд үйлчилдэг Малын эмч нарын танхим /төрийн бус байгууллага/ ажиллана.

9.2.Мал, амьтны эрүүл мэндийг хамгаалах үйл ажиллагаанд оролцож байгаа малын эмч бүр танхимын гишүүн байна.

9.3.Малын эмч нар сайн дураараа нэгдэж мэргэжлийн холбоо байгуулж болох бөгөөд мэргэжлийн холбоод нь танхимын үйл ажиллагаанд хорооны эрх эдэлж, үүрэг хүлээх байдлаар оролцож болно.

9.4.Танхим өөрийн үйл ажиллагааг зохицуулсан дүрэмтэй байна.

9.5.Танхим нь дараахь чиг үүргийг хэрэгжүүлнэ:


9.5.1.малын эмч болон мал эмнэлгийн техникийн ажилтны мэргэжил олгох төгсөлтийн дараахь мэргэшүүлэх сургалтын хөтөлбөрт тавигдах шаардлагыг тогтоох, сургалтын хөтөлбөрийг магадлан итгэмжлэх болон төгсөлтийн шалгалтын үйл ажиллагаанд оролцох;


9.5.2.малын эмч нарын мэргэжлийн үйл ажиллагаа эрхлэх итгэмжлэл олгох, түдгэлзүүлэх, хүчингүй болгох;


9.5.3.малын эмч болон мал эмнэлгийн техникийн ажилтны, мал эмнэлгийн техникийн ажилтан гэж 4 үгээр хэлдэг юмыг ганц санитар гэдэг үгээр сольж болдоггүй юм уу? Тэртээ тэргүй хүн ойлгох юм чинь. Гадаад үг манайд нутагшсан үг л дээ. Малчид бол мэддэг юм. Тийм. Байхгүй юу? Мэта гэж товчлох юм уу? мал эмнэлгийн техникийн ажилтан 4 үг хэрэглээд байна. Би дуустал нь уншъя.  



9.5.4.мал эмнэлгийн мэргэжлийн үйлчилгээний стандартыг боловсруулахад оролцох;


9.5.5.малын эмчийн мэргэшүүлэх сургалтын хэрэгцээг тодорхойлох, сургалтыг холбогдох сургалтын байгууллагатай хамтран зохион байгуулах;



9.5.6.малын эмч, мал эмнэлгийн техникийн ажилтны мэргэжлийн ёс зүйн дүрмийг баталж хэрэгжилтийг хангуулах;


9.5.7.малын эмчийн мэргэжлийн үйлчилгээтэй холбоотой гомдлыг хянан үзэж дүгнэлт гаргах.

9.6.Танхимын үйл ажиллагааны санхүүжилтийн эх үүсвэр нь гишүүдийн татвар, үндсэн үйл ажиллагааны орлогоос бүрдэнэ.” 14-ийг дэмжье. Санал хурааж байна. 47 гишүүн оролцож, 36 зөвшөөрч 76.6 хувийн саналаар 14 дэмжигдлээ.

15.Төслийн 7 дугаар зүйлийн 7.5.5.3 дахь дэд заалтын дугаарыг өөрчилж, доор дурдсанаар өөрчлөн найруулах:

“11...сорьц хүлээн авсан лаборатори долоо хоногийн хугацаанд багтаан шинжилгээ хийж, оношилгооны дүгнэлтийг сорьц ирүүлсэн хяналтын цэгт хүргүүлнэ;" 15-ыг дэмжье. 47 гишүүн оролцож, 35 зөвшөөрч 74.5 хувийн саналаар 15 дэмжигдлээ.

16.Төслийн 7 дугаар зүйлийн 7.5.5.5 дахь дэд заалтын дугаарыг өөрчилж доор дурдсанаар өөрчлөн найруулах:

“11...хорио цээрийн хяналтад байгаа мал, амьтан халдварт өвчингүй болох нь нотлогдсон бол улсын байцаагч малын эрүүл мэндийн гэрчилгээ, эсхүл оношилгооны дүгнэлт олгоно;” 16-г дэмжье. 46 гишүүн оролцож, 35 зөвшөөрч 76.1 хувийн саналаар 16 дэмжигдлээ.

17.Төслийн 7.5.5.7 дахь дэд заалтын дугаарыг өөрчилж, “тухайн нутаг дэвсгэрт үйл ажиллагаа явуулж байгаа мал эмнэлгийн үйлчилгээний нэгж улсын байцаагчийн хяналт дор гүйцэтгэнэ” гэснийг "байцаагч зохион байгуулна" гэж өөрчлөх. 17-г дэмжье. 46 гишүүн оролцож, 35 зөвшөөрч 76.1 хувийн саналаар 17 дэмжигдлээ. 

18.Төслийн 10 дугаар зүйлийн 10.1 дэх хэсгийн дугаарыг өөрчлөн доор дурдсанаар өөрчлөн найруулах:

“16.1.Мал, амьтны эрүүл мэндийн талаархи иж бүрэн мэдээллийг цуглуулах, нэгтгэх, дүн шинжилгээ хийх, түгээх болон тэдгээрт үндэслэн хэрэгжүүлэх цогц арга хэмжээг тодорхойлох зорилгоор тандалт, судалгаа хийнэ." 18-ыг дэмжье. 46 гишүүн оролцож, 35 зөвшөөрч 76.1 хувийн саналаар дэмжигдлээ.

19. Төслийн 11 дүгээр зүйлийн 11.6.3, 11.6.4, 11.6.5 дахь заалтын дугаарыг өөрчлөн доор дурдсанаар өөрчлөн найруулах:

“17.6.3.сум, дүүргийн тархвар зүйч хүсэлт гаргасан тохиолдолд мэргэжлийн баг томилон ажиллуулах;

“17.6.4.аймаг, нийслэлийн мал эмнэлгийн лаборатори хүлээн авсан сорьцийг шинжлэх, эсхүл сорьц хүлээн авснаас хойш 24 цагийн дотор улсын мал эмнэлгийн лабораторид хүргүүлэх;”

17.6.5.халдварт өвчний эцсийн оношийг тогтоосон бол хоёр цагийн дотор аймаг, нийслэлийн онцгой комисс болон сум, дүүргийн тархвар зүйчид мэдээлж, өвчний голомтыг устгах хариу арга хэмжээг холбогдох зааврын дагуу хэрэгжүүлнэ." 19 дүгээр саналыг дэмжье. 46 гишүүн оролцож, 32 зөвшөөрч 69.6 хувийн саналаар дэмжигдлээ. 

20.Төслийн 11.7.2 дахь заалтын дугаарыг өөрчлөн доор дурдсанаар өөрчлөн найруулах:

“17...эрх бүхий лабораторид гоц халдварт өвчний онош тогтоосноос хойш шаардлагатай бол ажлын таван өдөрт багтаан олон улсын лавлагаа лабораторид сорьц илгээж баталгаажуулна." 20 дугаар саналыг дэмжье. 5 хоногт батгаан илтгээнэ гэж байгаа болохоос хариу авна гэсэн үг биш байна. 46 гишүүн оролцож, 32 гишүүн зөвшөөрч 20 дугаар санал дэмжигдлээ.

21.Төслийн 11 дүгээр зүйлийн 11.10 дэх хэсгийн дугаарыг өөрчлөн доор дурдсанаар өөрчлөн найруулах:

“17...Улсын мал эмнэлгийн лабораторид онош тогтоох мал, амьтны халдварт өвчний жагсаалтыг мал, амьтны эрүүл мэндийн асуудал хариуцсан төрийн захиргааны байгууллагын дарга батална.” 21-ийг дэмжье. 46 гишүүн оролцож, 34 гишүүн зөвшөөрч 73.9 хувийн саналаар 21 дэмжигдлээ.

22.Төслийн 15 дугаар зүйлийн 15.2.1 дэх заалтын дугаарыг өөрчлөн доор дурдсанаар өөрчлөн найруулах:

“21...мал, амьтанд эмнэл зүйн үзлэг, шаардлагатай тохиолдолд лабораторийн шинжилгээ хийх;” 22 дахь саналыг дэмжье. 46 гишүүн оролцож, 31 зөвшөөрч 67.4 хувийн саналаар 22 дэмжигдлээ.

23.Төслийн 3 дугаар бүлэгт доор дурдсан агуулгатай зүйл нэмэх:

“13 дугаар зүйл.Заавал мэдээлэх халдварт өвчин, бас тал хуудас юм байна тийм ээ? 


13.1.3аавал мэдээлэх халдварт өвчний шалгуурыг тогтоож, жагсаалтыг мал, амьтны эрүүл мэндийн асуудал эрхэлсэн Засгийн газрын гишүүн доор дурдсан ангиллаар батална:


13.1.1.бэлэн байдлын төлөвлөгөөний дагуу тэмцэх халдварт өвчин;


13.1.2.хяналтын төлөвлөгөөний дагуу тэмцэх халдварт өвчин;


13.1.3.энэ хуулийн 13.1.1, 13.1.2-т зааснаас бусад халдварт өвчин.


13.2.Энэ хуулийн 13.1-д заасан халдварт өвчнийг оношлох, мэдээлэх, тэмцэх зааврыг мал, амьтны эрүүл мэндийн асуудал хариуцсан төрийн захиргааны байгууллагын дарга өвчин тус бүрээр батална.

13.3.Мал, амьтны эрүүл мэндийн асуудал хариуцсан төрийн захиргааны байгууллагын саналыг үндэслэн заавал мэдээлэх өвчний жагсаалтыг шинэчилнэ. Хэн шинэчлэх юм бэ? Эзэнгүй өгүүлбэр байх юм 13.3 чинь. Саналыг үндэслэн шинэчилнэ гэж байна. Шинэчлэгч нь алга байна. Тэгвэл наадах чинь 13.1, 13.2-т хамраах юм бол под заалт болох ёстой. Бие даасан заалт биш. 


13.4.Доор дурдсан иргэн, хуулийн этгээд, байгууллага өвчний сэжиг илэрсэн үед мал эмнэлгийн үйлчилгээний нэгж, эсхүл харьяалах тархвар зүйчид мэдэгдэнэ:


13.4.1.малчин, амьтан маллагч, мал, амьтны өмчлөгч;


13.4.2.үхсэн болон өвчний сэжиг илэрсэн малд үзлэг хийсэн малын эмч;


13.4.3.үзэсгэлэн, худалдаанд ирсэн мал, амьтныг хариуцаж байгаа

малын эмч;


13.4.4.мал, амьтан бүхий сургууль, хүрээлэн, лабораторийн удирдлага.” энэ хуулийн зохион байгуулалт болон юу юутайгаар хамааралтайг дахиж нягтална гэдгээр дэмжье. 23 дугаар саналыг дэмжье. 46 гишүүн оролцож, 33 зөвшөөрч 71.7 хувийн саналаар 23 засвартайгаар дэмжигдлээ.

24.Төслийн "Мал, амьтны халдварт өвчинтэй тэмцэх, гамшгийн улмаас үүссэн хор уршгийг арилгах шуурхай хариу арга хэмжээний бэлэн байдал” гэсэн 16 дугаар зүйлийг “Бэлэн байдлын төлөвлөгөө” гэсэн 15 дугаар зүйл болгон дугаарыг өөрчлөх. 24-ийг дэмжье. 45 гишүүн оролцож, 33 зөвшөөрч 73.3 хувийн саналаар 24 дэмжигдлээ.

25.Төслийн 16 дугаар зүйлийн 16.2, 16.7, 16.11 дэх хэсгийг тус тус хасах. 25-ыг дэмжье. 46 гишүүн оролцож, 30 зөвшөөрч 66.7 хувийн саналаар 25 дэмжигдлээ.

26.Төслийн 16 дугаар зүйлийн 16.8, 16.9,16.10 дахь хэсгийн дугаарыг өөрчилж, доор дурдсанаар өөрчлөн найруулах: 

“15...Энэ хуулийн 13.1-д заасан жагсаалтад тусгагдаагүй шинэ болон дахин сэргэж байгаа халдварт өвчинтэй тэмцэх арга хэмжээг хэрэгжүүлэхдээ Дэлхийн мал, амьтны эрүүл мэндийн байгууллагын “Хуурай газрын мал амьтны эрүүл мэндийн код”-ыг мөрдөнө.

15...Бэлэн байдлын нөөцийг бүрдүүлэх, зарцуулахдаа Улсын нөөцийн тухай хуулийн 15.1.8.-Д заасан журмыг баримтална.

15...Бэлэн байдлын төлөвлөгөөг энэ хуулийн 13.1-д заасан халдварт өвчний онош тогтоогдсон даруйд мал, амьтны эрүүл мэндийн асуудал хариуцсан төрийн захиргааны байгууллагын даргын мэргэжил, арга зүйн удирдлага дор мал эмнэлгийн бүх шатны байгууллага, мэргэжилтэн хэрэгжүүлнэ.” 26-г дэмжье. 45 гишүүн оролцож, 33 зөвшөөрч 73.3 хувийн саналаар 26 дэмжигдлээ.

27.Төслийн 19 дүгээр зүйлийн 19.1 дэх хэсгийн дугаарыг өөрчлөн доор дурдсанаар өөрчлөн найруулах:

“24.1.Нийтийн эрүүл мэндийг хамгаалахад чиглэсэн мал эмнэлгийн үйлчилгээний хүрээнд дараахь үйл ажиллагааг хэрэгжүүлнэ:


24.1.1.мал, амьтнаас хүнд халдварладаг өвчингүй, тайван байдлыг хадгалах, өвчин гарсан үед тэмцэх;


24.1.2.мал, амьтны гаралтай хүнсний болон хүнсний бус түүхий эдийг бэлтгэх, тээвэрлэх, хадгалах, борлуулах үе шатанд аюулгүй байдлыг баталгаажуулах.” 27-г дэмжье. 45 гишүүн оролцож, 31 зөвшөөрч 68.9 хувийн саналаар 27 дэмжигдлээ.

28.Төслийн 20 дугаар зүйлийн 20.7 дахь хэсгийн 20.7.1, 20.7.2 дахь заалтуудыг нэгтгэн дугаарыг өөрчилж доор дурдсанаар өөрчлөн найруулах:

“25...Хот, суурин газрын нутаг дэвсгэрт мал, амьтан, тэдгээрийн гаралтай хүнсний бус түүхий эдийн худалдаа эрхлэх байршлыг тухайн шатны Засаг дарга тогтооно.” 28-ыг дэмжье. 45 гишүүн оролцож, 31 зөвшөөрч 71.1 хувийн саналаар 28 дэмжигдлээ.

29.Төслийн ”Мал, амьтны тэжээлийн аюулгүй байдлын хяналт” гэсэн 22 дугаар зүйлийг 27 дугаар зүйл болгон дугаарыг өөрчилж, 22.1, 22.2 дахь хэсгийг доор дурдсанаар өөрчлөн найруулах:

“27.1.Мал, амьтны тэжээлийн аюулгүй байдлыг хянах чиглэлээр мал, амьтны эрүүл мэндийн асуудал хариуцсан төрийн захиргааны байгууллага дараахь үйл ажиллагааг хэрэгжүүлнэ:


27.1.1мал, амьтны тэжээлийн нэмэлтийг улсын бүртгэлд бүртгэх;


27.1.2.улсын бүртгэлд бүртгэгдээгүй, эсхүл олон улсын хэрэглээнээс хасагдсан тэжээлийн нэмэлтийг зах зээлээс эгүүлэн татах.

27.2.Мал, амьтны тэжээлийн нэмэлтийг бүртгэх журмыг мал, амьтны эрүүл мэндийн асуудал эрхэлсэн Засгийн газрын гишүүн батална.” 29-ийн дэмжье. 45 гишүүн оролцож, 35 зөвшөөрч 77.8 хувийн саналаар 29 дэмжигдлээ.

30.Төслийн 23 дугаар зүйлийг “Мал, амьтны гаралтай хүнсний түүхий эд дэх эм, бэлдмэлийн үлдэгдлийн хяналт” гэсэн 28 дугаар зүйл болгон дугаарыг өөрчилж, 23.1 дэх хэсгийг доор дурдсанаар өөрчлөн найруулах:

“28.1.Мал, амьтны гаралтай хүнсний түүхий эд дэх эм, бэлдмэлийн үлдэгдлийн хяналтыг Засгийн газраас баталсан үндэсний төлөвлөгөөний дагуу мал, амьтны эрүүл мэндийн асуудал хариуцсан төрийн захиргааны байгууллага хэрэгжүүлнэ.” 30 дугаар саналыг дэмжье. 45 гишүүн оролцож, 35 зөвшөөрч 77.8 хувийн саналаар 30 дэмжигдлээ.

31.Төслийн 23 дугаар зүйлийн 23.2 дахь хэсгийг хасах. 31 дүгээр саналыг дэмжье гэдгээр санал хураая. 44 гишүүн оролцож, 33 зөвшөөрч 75.0 хувийн саналаар 31 дэмжигдлээ.

32 чинь дахиад 2.5 нүүр байна. Энэ намайг залхаах гэж байгаа юм шиг ийм их юм бичдэг нь яаж байгаа юм бэ? Ийм их өөрчлөлт гарч байвал Засгийн газар руу буцаагаад хийлгэсэн нь дээр байхгүй юу. Шал дэмийн цаг авч байгаа байхгүй юу бид нар одоо. Өөр илүү үр дүнтэй юманд зарцуулах. Тэгвэл тэр Генетикийг нь больё тэгэх үү? 32-ыг уншъя.

32.Төслийн 24 дүгээр зүйлийг “Мал, амьтны гаралтай хүнсний болон хүнсний бус түүхий эдийн ариун цэвэр, эрүүл ахуй” гэсэн 29 дүгээр зүйл болгон дугаарыг өөрчлөн доор дурдсанаар өөрчлөн найруулах:

“29.1.Мал, амьтны гаралтай хүнсний болон хүнсний бус түүхий эдэд баталгаа гаргахдаа үзлэг хийсэн малын эмч, эсхүл энэ хуулийн 7.1.3-т заасан лаборатори дараахь үйл ажиллагааг хэрэгжүүлнэ:


29.1.1.өвчингүй, тайван нутагт маллаж байсан, шаардлагатай дархлаажуулалтад хамрагдсан, мал, амьтанд эм, бэлдмэл, пестицид хэрэглэснээс хойш хүлээх хугацаа дууссан эсэхийг магадлах;



29.1.2.мал төхөөрөх цэг, байр, орчинд халдваргүйтгэл хийх, эрүүл ахуйн шаардлага хангуулах;


29.1.3.мал, амьтныг төхөөрөхийн өмнөх болон дараахь үзлэг хийх;


29.1.4.түүхий мах, өндөг, сүүний шинэлэг байдлыг холбогдох стандартад заасан аргачлалын дагуу шинжилж тогтоох;


29.1.5.холбогдох журам, заавар, стандартад заасан бусад шаардлага.

29.2.Энэ хуулийн 29.1-д заасан үйл ажиллагааны үр дүн, мал, амьтны эрүүл мэндийн бүртгэлийн дэвтэрийн баталгаажилт зэргийг үндэслэн мал эмнэлгийн үйлчилгээний нэгж ариун цэврийн гэрчилгээ олгоно.

29.3.Хадгалалт, тээвэрлэлтийн явцад мал, амьтны гаралтай хүнсний түүхий эдийн гадна байдалд нь өөрчлөлт орж, шинэлэг байдлаа алдсан, бохирдсон бол нийтийн хэрэгцээнд худалдахын өмнө лабораторийн магадлан шинжилгээ хийнэ.

29.4.Магадлан шинжилгээгээр ариун цэврийн шаардлага хангаж байгаа нь тогтоогдвол лабораторийн магадлан шинжилгээний гэрчилгээ олгоно.

29.5.Мал эмнэлэг, ариун цэврийн болон лабораторийн магадлан шинжилгээний гэрчилгээний загвар, гэрчилгээ олгох зааврыг мал, амьтны эрүүл мэндийн асуудал хариуцсан төрийн захиргааны байгууллагын дарга батална.

29.6.Мал, амьтны гаралтай хүнсний болон хүнсний бус түүхий эдийг тээвэрлэгч энэ хуулийн 29.2-т заасан гэрчилгээг аваагүй бол улсын байцаагч мал
эмнэлгийн хяналтын цэгт 14 хүртэл хоног саатуулж, дараахь үйл ажиллагааг хэрэгжүүлнэ:


29.6.1.иргэн, хуулийн этгээдэд тээвэрлэж яваа түүхий эдээ мал эмнэлгийн хяналтын цэгийн тусгайлан бэлтгэсэн агуулах, саравч, тавцанд буулгах мэдэгдэл өгөх;


29.6.2.нарийвчилсан үзлэг хийж, шаардлагатай тохиолдолд сорьц авч холбогдох мал эмнэлгийн лабораторид хүргүүлэх;


29.6.3.Энэ хуулийн 29.6.2-т заасан сорьц хүлээн авсан лаборатори долоо хоногийн хугацаанд багтаан шинжилгээ хийж, дүгнэлтийг сорьц ирүүлсэн хяналтын цэгт хүргүүлэх;


29.6.4.нарийвчилсан үзлэгийн дүн, лабораторийн магадлан шинжилгээний дүгнэлтээр ариун цэвэр, эрүүл ахуйн шаардлага хангаж байгаа нь тогтоогдсон бол улсын байцаагч магадлан шинжилгээний гэрчилгээ олгох;


29.6.5.хорио цээрийн хяналтад байгаа түүхий эд ариун цэвэр, эрүүл ахуйн шаардлагад нийцэхгүй болох нь тогтоогдсон бол тухайн түүхий эд, түүний сав, баглаа боодол, хог хаягдлыг зааврын дагуу устгах;


29.6.6. тээврийн хэрэгсэл, тээвэрлэлтэд хэрэглэсэн тоног төхөөрөмжийг халдваргүйжүүлэх.

29.7.Мал, амьтны гаралтай хүнсний үйлдвэрлэл эрхлэгчид Хүнсний бүтээгдэхүүний аюулгүй байдлыг хангах тухай хуулийн 7.1, 9.1 дэх хэсгийг дагаж мөрдөнө.

29.8.Түүхий сүүг үйлдвэр, цехэд нийлүүлэх, худалдах үед мөрдөх ариун цэвэр, эрүүл ахуйн зааврыг мал, амьтны эрүүл мэндийн асуудал хариуцсан төрийн захиргааны байгууллагын дарга батална.

29.9.Худалдааны зориулалтаар мах бэлтгэж байгаа боловсруулах үйлдвэр, нядалгааны цехэд улсын байцаагч ажиллан мал төхөөрөхийн өмнөх болон дараахь үзлэг, шинжилгээ хийж, аюулгүй байдлыг баталгаажуулна.

29.10.Энэ хуулийн 29.9-д заасны дагуу хийсэн үзлэг, шинжилгээгээр халдварт өвчний сэжиг илэрвэл сорьц авч лабораторид илгээх ба харьяалах сум, дүүргийн тархвар зүйчид мэдээлнэ.

29.11.Мэдээлэл хүлээн авсан тархвар зүйч энэ хуулийн 17.4-т заасан үйл ажиллагааг хэрэгжүүлнэ.

29.12.Мал бэлтгэх, тууварлах, тээвэрлэх, үйлдвэрт хүлээн авах үеийн мал эмнэлэг, хорио цээрийн журам, мал эмнэлэг, ариун цэврийн магадлан шинжилгээ хийх, баталгааны тэмдэг хэрэглэх журмыг мал, амьтны эрүүл мэндийн асуудал эрхэлсэн Засгийн газрын гишүүн батална.

29.13.Хэрэглэгч нь Хүнсний тухай хуулийн 15 дугаар зүйлд зааснаас гадна мал, амьтны гаралтай хүнсний түүхий эд, бүтээгдэхүүний аюулгүй байдлыг хангах үйл ажиллагааг дараахь оролцоогоор дэмжинэ:


29.13.1.ариун цэвэр, эрүүл ахуйн шаардлага хангаагүй тээврийн хэрэгсэл, зах, худалдааны төв, хүнсний дэлгүүр, лангуу, мухлаг, ил задгай газар худалдаалагдаж байгаа мал, амьтны гаралтай хүнсний түүхий эд, бүтээгдэхүүнийг худалдаж авахгүй байх;


29.13.2.ариун цэврийн, эсхүл магадлан шинжилгээний гэрчилгээгүй бүтээгдэхүүнийг худалдан авах, тээвэрлэх, зөөвөрлөхөөс татгалзах;


29.13.3.Энэ хуулийн 29.13.1, 29.13.2-т заасан зөрчил илэрсэн тухай мал эмнэлгийн үйлчилгээний нэгж, холбогдох байгууллага, албан тушаалтанд мэдээлэх.

29.14.Энэ хуулийн 29.6-д заасны дагуу хорио цээрийн хяналтад байлгах хугацаанд гарсан зардлыг тухайн мал, амьтны гаралтай түүхий эд, бүтээгдэхүүнийг тээвэрлэгч иргэн, хуулийн этгээд хариуцна.” юм хэлье гэсэн үү? Д.Лүндээжанцан гишүүн.

Д.Лүндээжанцан: - Энэ 32 зарчмын зөрүүтэй саналын 32 29 дүгээр зүйлийг нэлээн л бас ажиллах жаахан тодруулах юмнууд байх шиг байна. Жишээ нь малын эмч, лаборатори дараахь үйл ажиллагааг нь хэрэгжүүлнэ гэдэг дээр 29.1.1-д жишээ нь өвчингүй, тайван нутагт гээд “ тавиад тэгээд тайван нутагт маллаж байсан шаардлагатай дархлаажуулалтад хамрагдсан мал, амьтанд эм, бэлдмэл, пестицид хэрэглэснээс хойш хүлээх хугацаа дууссан эсэхийг магадлах. Үүний найруулгыг байна шүү дээ жаахан эргээд хармаар байна. Нэлээн сайн 3 уншиж байж нэг юм хагас хугас ойлгогдож байна. Тэгээд энэ янз бүрийн дархлаажуулалт, вакцин, пестицид энэ тэр хэрэглэсний дараа хүлээх хугацаа гээд ингээд юм байх шиг байна.

Сайн нарийн унших юм бол ойлгогдож байна. Ер нь найруулгын хувьд бол илүү ойлгомжтой болгоод нэг найруулмаар байна. Энэ зүйл дээр бол олон шинжилгээний гэрчилгээ, магадлан гэрчилгээ гээд лав нэг 3, 3-4 гэрчилгээ олгох асуудал давхардаад. Тэгээд энэ одоо тус тусдаа юм байна уу, 1 зүйл байна уу гээд. Тус тусдаа юм шиг байгаа юм. Баахан гэрчилгээ л авах болоод байна.

Юм болгоныг гэрчилгээ авна гээд үүнийг бас нэг эргээд нэг нягталмаар санагдаад байна. Бас 3-5, лав 4, 5 журам зааврыг бол энэ дагаж мал эмнэлгийн асуудал төрийн захиргааны байгууллагын дарга юм уу, байгууллага нь батлахаар ийм зүйлүүд ороод ирсэн байгаа юм. 

Дараа нь 29.13 дээр хэрэглэгчид гэдэг хэрэглэгч нь ингэнэ гэдэг дээр мөн ялгаагүй ийм үүргийг хэрэглэгчийн үүргүүдийг заасан байгаа юм. Тэгэхээр үүний тунхагласан юм болох гээд байна. Татгалзана, авахгүй байх эрхтэй энэ тэр гээд. Үүний хариуцлагын тогтолцоо гэж ер нь юм ард нь байна уу, үгүй юу? Үүнийгээ сайн одоо албан ёсны болгоод авч үзмээр байна.

Үүн дээр бас нэг жаахан ажиллагаа эцсийн хэлэлцүүлгийн явцад нягтлах техникийн болон бусад ажиллагааг бид нэг сайн нягтлаад тэгээд оруулж ирэх нь зүйтэй байна гэж. Яах вэ зарчим нь бол байх шиг байна. Нэлээн нарийн зохицуулалт хийгээд өгсөн. 

Нэг харахаар заавар ч юм шиг, нөгөө харахаар зааврыг батална гээд байгаа. Үүний дараа 4, 5 заавар гарах. Мөн олон гэрчилгээнүүд өгөгдөх нь байна. Тэгээд хэрэглэгч нь баахан үүрэг хүлээх нь. Үүрэг гэсэн юм байхгүй байгаа. Ер нь бол үүрэг байгаа юм. Хууль зүйн техник талаасаа.

Үүрэг байгаа юм чинь хариуцлага байна уу, үгүй юу гэдэг юм гарч ирэх нь байна. Энэ мэт хэдэн зүйлийг бас дахиж сайн нягталж үзмээр юм шиг санагдлаа гэдгийг хэлье.

З.Энхболд: - А.Бакей гишүүн.

А.Бакей: - Д.Лүндээжанцан гишүүний тэр гэрчилгээ, дүрэм журмын давхардал, тоо тэгээд найруулгын шинжтэй саналыг бол дараагийн хэлэлцүүлэг дээр анхааръя. 

Зүгээр тэр хэрэглэгчийн хувьд бол тэр толгой өгүүлбэр дээрээ бол нөгөө хүнсний бүтээгдэхүүн аюулгүй байдлыг хангах үйл ажиллагааг хэрэглэгч бол дараахь оролцоогоор дэмжинэ гэж байгаа юм. Түүнээс хатуу ингээд хуульчлаад өгөхөөр бас болохгүй гэж үзсэн. Зүгээр оролцоогоороо л дэмжинэ. Худалдаж авахаас татгалзах, тээвэрлэхээс татгалзах гэдэг юм уу ийм маягаар. 

З.Энхболд: - Ийм нарийвчилсан юмаа Засгийн газар нь тогтоож болно. Энд ганц өгүүлбэр хийгээд явж болдоггүй юм уу? Энэ чинь явцдаа зөндөө өөрчлөгдөнө шүү дээ. А.Бакей гишүүнээ? Хэтэрхий деталь юм оруулаад байх юм. Тэгээд явцын дунд энэ чинь ажиллахгүй бол яах юм бэ? 

А.Бакей: - Энэ мэргэжлийн одоо ажлын дэд хэсгийн хүмүүс бол энэ бол заавал байх ёстой байна гэж санал болгосон.

Тэгээд дээр нь бол хэлэлцүүлгийн … /үг тасрав/

З.Энхболд: - Практик талаа бодох хэрэгтэй.

А.Бакей: - Хэлэлцүүлгийн шатанд бас нөгөө олон улсын бусад мал эмнэлгийн байгууллагын үйлчилгээний холбогдох эрх зүйн байдлыг бас уншаад үзэхэд нэг иймэрхүү нарийвчилсан заалт байдаг л юм байна лээ. Тэгээд түүнийг авч байгаа хэрэг.

З.Энхболд: - Анх үүссэн газар дээр нь сайн хяналтаа тавихын оронд тээвэрлэж явж байхад нь аваад л 14 хоногоор агуулахгүй газар хийгээд нөгөөх нь муудаад л бөөн өр ширэнд ороод ингээд. Лаборатори нь шинжлээд үзсэн чинь зүгээр байдаг. Нөгөө малчин чинь шүүхдээд л авна шүү дээ. 

Засгийн газрын тогтоолоор журмаа баталж хэвшүүлээд одоо баараагүй ажилладаг боллоо гээд хууль болгож болно шүү дээ. Тэгээд манай орны онцлог байна. Хаа сайгүй хар замтай, чөлөөтэй явж болдог биш. Би бол үүнийг хэрэггүй л гэж бодож байна. Үүнийгээ харин нэг өгүүлбэрээр бичиж Засгийн газар сайд нь ийм журам тогтооно гэж хийгээд түүнийгээ хэвшүүлээд жил яваг. 

Тэгээд болж байвал хуульчилж болж байна. Тэгэхгүй ингээд цоо шинэ дэглэх хийхээр нөгөө бизнес эрхэлж байгаа хүмүүс чинь төөрөөд явна. Тэр одоо пост дээр байгаа агуулах чинь хаана байна хөргөгчтэй агуулахууд чинь. Тэгээд хүний бараа гэмтээсэн хэрэгт ороод. 

Зун саравчинд хийлээ. 1 хонолоо, ногоорлоо тэгээд л. Үгүй ээ үгүй. Тэгж халтуурдахгүй. Үүнийгээ тусад нь журам болгоод тэр журмыг хийх эрхийг нь харин өгч болж байна. 1 өгүүлбэрээр холбогдох газар нь. Энэ болгоныг чинь би эсэргүүцэхгүй байна. Тэгээд ажиллахгүй бол Засгийн газар дээрээ уян хатан өөрчилж болдог эрхээ л ав л даа. 

Хуульчлахаар чинь тэгээд дахиж өөрчлөгдөхгүй байхгүй юу. Тэгвэл ингэе. Саяын миний уншсан хөдөлмөрийг үгүй болгохгүйн тулд 32 дугаар саналыг зарчмаар нь Засгийн газрын журам болгох нөхцөлтэйгөөр хуульдаа тэр эрхийг нь өгье. Тийм маягаар санал хураах уу? 32 дугаар саналыг агуулгаар нь хураая. Гэхдээ тэр агуулга нь Засгийн газрын тогтоолоор батлагддаг журам байна. Тэр журам гаргах эрхийг нь холбогдох хүнд нь хуулиараа олгоё гэдэг томьёоллоор санал хураая. 32-ыг дэмжье саяын миний хэлснээр. 49 гишүүн оролцож, 36 зөвшөөрч 73.5 хувийн саналаар 32 нөхцөлтэйгөөр дэмжигдлээ.

33 чинь юу вэ? Дахиад 2 нүүр байна. 33.Төслийн “Мал эмнэлгийн үйлчилгээний санхүүжилт” гэсэн 5 дугаар бүлгийг 6 дугаар бүлэг болгон өөрчилж, “Улсын төсвөөс санхүүжүүлэх арга хэмжээ” гэсэн 25 дугаар зүйлийг 30 дугаар зүйл болгон доор дурдсанаар өөрчлөн найруулах:

“30.1.Улсын төсвийн санхүүжилтээр дараа онд хэрэгжүүлэх мал эмнэлгийн арга хэмжээний төлөвлөгөөний төслийг мал, амьтны эрүүл мэндийн асуудал хариуцсан төрийн захиргааны байгууллага доор дурдсан тайлан, мэдээллийг үндэслэн боловсруулж, жил бүрийн 5 дугаар сарын 1-ний өдрөөс өмнө мал, амьтны эрүүл мэндийн асуудал хариуцсан төрийн захиргааны төв байгууллагад хүргүүлнэ:


30.1.1.өмнөх онд хэрэгжүүлсэн ажлын мониторингийн дүгнэлт болон холбогдох судалгааны тайлан;


30.1.2.албан ёсны статистикийн мэдээлэл;


30.1.3.энэ хуулийн 12.2-т заасны дагуу хийж гүйцэтгэсэн тархвар зүйн судалгааны дүн.

30.2.Мал эмнэлгийн үйлчилгээний дараахь зардлыг улсын төсвөөс санхүүжүүлнэ:


30.2.1.энэ хуулийн 15.6-д заасан арга хэмжээний зардал;


30.2.2.энэ хуулийн 13.1.1-д заасан жагсаалтад орсон халдварт өвчинтэй тэмцэх, устгах арга хэмжээний дараахь зардал:



30.2.2.1.вакцин, оношлуур, халдваргүйтгэлийн бэлдмэл, хамгаалах хувцас, хэрэгслийн үнэ;



30.2.2.2.тандалт, судалгаа, лабораторийн шинжилгээ, дархлаажуулалт хийх, мэдээллийн сан байгуулж ажиллуулах үйл ажиллагааны зардал;



30.2.2.3.эмнэл зүйн үзлэг, тарилга, халдваргүйтгэл хийх, лабораторийн шинжилгээнд зориулан сорьц авах болон мал эмнэлгийн бусад үйлчилгээний хөлс;



30.2.2.4.зайлшгүй шаардлагаар төхөөрсөн малын тухайн орон нутаг дахь жишиг үнийн 40 хувь, гоц халдварт өвчний улмаас зайлшгүй шаардлагаар устгасан малын тухайн орон нутаг дахь жишиг үнийн 90 хувьтай тэнцэх нөхөн төлбөр.


30.2.3.Дараахь халдварт болон шимэгчтэх өвчнийг тандах, эрт илрүүлэхэд шаардагдах үйл ажиллагааны зардал, эмнэл зүйн үзлэг хийх, лабораторийн шинжилгээнд зориулан сорьц авах үйлчилгээний хөлс, оношлуурын үнэ:



30.2.3.1.шинэ болон дахин сэргэж байгаа халдварт өвчин;



30.2.3.2.энэ хуулийн 13.1.2, 13.1.3-д заасан жагсаалтад орсон

халдварт өвчин;



30.2.3.3.энэ хуулийн 22.5-д заасан шимэгчтэх өвчин.


30.2.4.энэ хуулийн 4.1.13-т заасны дагуу мал, амьтны ийлдсийн сан бүрдүүлэх, түүнийг хадгалах, ашиглахад шаардагдах зардал;


30.2.5.халдварт өвчин гарсан үед энэ хуулийн 21.1, 21.3-д заасны дагуу байгуулагдсан мэргэжлийн баг, мэргэжлийн ангийн бүрэлдэхүүнд дайчлагдан ажилласан малын эмч, мэргэжилтэн, албан хаагч, иргэдэд олгох дараахь зардал:



30.2.5.1.ердийн үеийнхээс гурав дахин нэмэгдүүлсэн томилолтын зардал;



30.2.5.2.албан үүргээ гүйцэтгэж байгаад амь насаа алдсан иргэний ар гэрт олгох 36 сарын цалинтай тэнцэх хэмжээний мөнгөн тэтгэмж.

30.3.Улсын төсвийн хөрөнгөөр гүйцэтгэх мал эмнэлгийн үйлчилгээний зардлын норматив, улсын төсөвт байгууллагатай шууд гэрээ байгуулах хэлбэрээр эм, бэлдмэл худалдан авах үнэ тарифыг мал, амьтны эрүүл мэндийн асуудал эрхэлсэн Засгийн газрын гишүүн батална.

30.4.Энэ хуулийн 30.2.2.4, 31.2.2.2-т заасан нөхөн төлбөр олгоход баримтлах жишиг үнийг бүртгэл, статистикийн асуудал хариуцсан төрийн захиргааны байгууллага тогтооно.

30.5.Улсын төсвийн санхүүжилтээр хэрэгжүүлсэн арга хэмжээний эдийн засгийн үр ашгийг тооцох судалгааг мал, амьтны эрүүл мэндийн асуудал эрхэлсэн төрийн захиргааны төв байгууллага хэрэгжүүлнэ.

30.6.Мал, амьтны эрүүл мэндийн асуудал эрхэлсэн төрийн захиргааны төв байгууллага доор дурдсан үйл ажиллагааны санхүүжилтийг дараахь байгууллагатай хамтран шийдвэрлэнэ:


30.6.1.энэ хуулийн 25.4-д заасан төлөвлөгөөнд заасан арга хэмжээний зардлыг эрүүл мэндийн асуудал хариуцсан төрийн захиргааны төв байгууллагатай;


30.6.2.энэ хуулийн 3.2-т заасны дагуу хэрэгжүүлэх арга хэмжээний зардлыг байгаль орчны асуудал хариуцсан төрийн захиргааны төв байгууллагатай.” 33 бол улсын төсвөөс авах юмаа маш сайн бичсэн байна. 3 дахин гээд. Өгөх юмаа ерөөсөө бичихгүй юм.

Үүний төлөө юу өгч байгаа юм бэ? Мал чинь хувийн мал болсон биз дээ? Тэгээд малаа эрүүл байлгахыг нь улс хариуцдаг. Малаас ашиг олох ашиг шимийг малчин хариуцдаг, авдаг байж болох уу? Малаа өвчлүүлээд л тэгээд л үнийн дүнг нь улсаас аваад байх юм бол яаж явах юм бэ энэ юм чинь? А.Бакей гишүүн хариулъя. Д.Лүндээжанцан гишүүн дараа нь асуугаарай.

А.Бакей: - Ер нь бол ээн зардлын санхүүжилтийн асуудлыг бас ажлын хэсэг дээр нэлээн олон талаас ярьсан юм. Тэгээд юу гэж ярьсан бэ гэхээр зэрэг харин ч зарим тал дээр бол улсын төсвөөс санхүүжүүлдэг өвчний нэр төрлийг бол бууруулсан асуудал байгаа. Энэ хуулийн төсөл дээр.

Тэгэхээр ямар байна вэ гэхээр зэрэг заавал мэдээлэх өвчний жагсаалтад орсон бүх төрлийн халдварт өвчнийг урьдчилан сэргийлэх, био бэлдмэлийг улсын төсвөөс санхүүжүүлж байсан. Одоогийн хуулиар тийм байгаа. Үүнийг бол өөрчлөөд 3 бүлэг болгож ангилаад 1 хэсгийг нь бол улсын төсвөөс, бас нэг хэсгийг аймаг, нийслэлийн төсвөөс, 3 дахь хэсгийг мал, амьтны өмчлөгч өөрөө хариуцахаар ингэж оруулж байгаа. Энэ бол одоо мөрдөж байгаа хуулиас бас ялгаатай.

Жишээлбэл улсын төсвөөс гэхэд бол одоо малын боом, галзуу, бруцеллёз гэх мэтийн, аймаг, нийслэлийн төсвөөс санхүүжүүлэх нь бас цусан халдвар, томуу, адууны яр гэдэг юм уу ийм маягаар мал, амьтны өмчлөгч өөрөө хариуцах нь бол бог малын дотрын халдварт хордлого, сохор догол, шөвөг яр, үхрийн дуут хавдар, нохойн гударга гэх мэт яг мэргэжлийн үүднээс ингээд ангилаад энэ ажлын хэсэг дээр үүнийг бол заримыг нь харин малын эзэнд нь шилжүүлэх ийм зарчим баримталсан байгаа шүү.


Халдварт өвчнийг мөн 3 бүлэг болгож ангилаад зарим өвчинтэй тэмцэх зардлыг орон нутгийн төсөв, мал, амьтны эзэнд хариуцуулахаар шилжүүлж байгаа. 

Тэгэхээр одоогийн байдлаасаа бас ер нь бол малчид, мал, амьтны өөрсдийн хариуцах өөрийнхөө эд хөрөнгөндөө эзэн байх талын хариуцлага бас үүн дээр бол тодорхой хэмжээгээр тусгагдаж байгаа гэж үзэж байгаа.

З.Энхболд: - Д.Лүндээжанцан гишүүн.

Д.Лүндээжанцан: - Энэ Малын эрүүл мэндийн хуулийг бол хөдөө орон нутагт бол хамгийн их сонирхож байгаа. Бид бүхэн чинь бас нэлээн олон удаа уулзалтаар иргэд, сонгогчидтой уулзаад явж байхад бол мал эмнэлгийн энэ урьдчилан сэргийлэх малын удмын санг хамгаалах хуулийг бол хэзээ шинэчилж байгаа юм бэ гэнэ, хэзээ гарах юм бол, юу тусаж байгаа юм бол саналуудаа бол нэлээн хэлж байгаа юм л даа.

Тэгээд яах вэ бүх зүйлийг бол мал эмнэлэг бол хувьд гарсан тийм ээ? Ингээд хувийн мал эмнэлгийнхэн ирэхээрээ бол түүнийгээ бол хэрэглээд хэвшээд урьдчилан сэргийлэх тарилга, туулга хийгээд ингээд хэвшсэн газар нэлээн байна. Зарим газар бол ер нь мал эмнэлгийн асуудлууд боловсон хүчнээсээ шалтгаалаад олон зүйлээсээ шалтгаалаад ер нь нэг явц муутай газар ч бас их байна.

Үүн дээр бол ялангуяа энэ санхүүжилтийн хэсэг дээр тэр урьдчилан сэргийлэх тарилга, туулгатай холбоотой санхүүжилт бол яг ний нуугүй хэлэхэд бол хуульдаа заасан байгаа байдаг боловч амьдрал дээрээ хүрэхээрээ нэг 40 хувьтай л байдаг гэж яриад байна.

Энэ ер нь ямар учиртай байна. А.Бакей гишүүн үүнийг нэг сайн тайлбарлаад өгөөч. Тэгэхээр энэ санхүүжилтийн зүйлүүдийг ингээд нарийвчлаад заагаад өгөхөөр энэ яг төрөөс санхүүжүүлж үйлчилгээгээ үзүүлж байгаа энэ хувь одоо аль зэрэг дээшлэх вэ? Үүн дээр тооцоо, судалгааны юм байна уу? 

Ийм юмгүйгээс болоод нэг суманд байлаа гэхэд халтуурдах маягтай ингээд энд тэнд хэсэг ингээд цоолоод, тэгээд нэг мал бүгдийг нь яаж чаддаггүй тэгээд сүүлд нь энэ нөгөө малын гоц халдварт өвчин бусад халдварт өвчнүүд гараад байна. 

Өнөөдрийн байдлаар гэхэд 4 аймагт галзуу өвчин гарчээ гээд ингээд. Тэгэхээр чинь яаж гадаадынхан чинь манайхаас одоо мах авах юм бэ? Энэ Монгол мал хөтөлбөрөөр бол ингээд үе шаттайгаар ингээд л бүгдийг индексжүүлээд тэгээд түүний тэнд бол халдваргүйжүүлэлтийн бүс байгууллаа эднийхийг бол ингээд шийдлээ гээд ингээд үе шаттай явна гэж ингэж л их бид их мундаг зүйл бол ярьж л баталж байсан.

Үүний явц бол үндсэндээ бол зогсонги байдалд орсон. Ийм байдалтай байгаа. Тэгээд 30.2.2.1 гэж байгаа вакцин, оношлуур, халдваргүйжлийн бэлдмэл, хамгаалах хувцас хэрэгслийн үнийг бол одоо санхүүжүүлнэ гээд. Яг энэ бол яг ний нуугүй хэлэхэд 40 хувьтай байдаг гээд байгаа. Одоо ингээд төсөв боогоод энэ зунжингаа ажиллана. 

Хөдөө аж ахуйн яам тэр мал эмнэлгийн төрийн захиргааны төв байгууллага тооцоонуудаа хийж ав. Малын хэмжээ бол 50 гаруй сая болоод явсан. Одоо ингээд нарийн тооцоогоо  хийдэг. Тэгээд яг нөгөө нэг дугуй хасуулах гэдэг шиг л юм болох байх. Тэгээд орж ирснийг нь бол манайх бас хасан Их Хурал дээр. Энэ мэт тэгээд л нэг амиа аргацаасан шинжтэй байдалтай ингээд яваад ирсэн учраас энэ санхүүжилтийн асуудал дээр бол ер нь ямархуу байр сууриар яг юу юуг нь өгөх юм бэ? Өгвөл өгсөн шиг тэр халдваргүйжүүлэлтийг бий болгоод урьдчилан сэргийлэх тэр арга хэмжээ дээр нь бол үүн дээр бол голдуу гарсан хойно устгах, ариутгах юм л ороод ирсэн байна.

Тэр малын эмч нарын бол бензин шатахуун , үйлчилгээ тариур тарьсан тоогоороо бол малчдаас юм явдаг юм. Харин бол тэр мал эмнэлгийн юу вакцин юуных нь асуудал бол улсын төсвөөс гарж байна. Тэгэхээр үүний харьцааг бол ерөөсөө маш бодитой, тэгээд эрэлт хэрэгцээ шаардлагыг бол бүрэн дүүрэн хангаж чадахгүй байгаа. Тэр нь бол ойлгомжтой. 

Гэхдээ бодитой бас нэг хүрэх түвшин, алсуураа бол Монгол мал эрүүлжсэнээр улсын хэмжээнд ийм хэмжээний орлого олно, тэгнэ, амьжиргаа дээшилнэ. Мөн түүнчлэн одоо улсын төсөвт орох орлого нь тэгж нэмэгдэх юмаа гэсэн маш нарийн уялдаа холбоотой тооцоо судалгааг үнэмшилтэй тийм тооцоо судалгааг гаргаж ирж ярих юм бол илүү үр дүнтэй болох байх гэж. 

Өнөөгийн үйлчилж байгаа хуульд байгаа тэр юунууд бол үндсэндээ бол нэг 40, 50 хувьтай л байгаа нь харагдаад байгаа байхгүй юу. Бид нийтдээ бол 30 гаруй сумаар орж лав энэ мал эмнэлгийн энэ юуны тарилга, туулгын асуудлыг бол судалж аминдаа л асуугаад л яваад байдаг байхгүй юу.

Ямар, малчинтай нь ч уулзаж байгаа юм. Малын эмчтэй нь ч уулзаж байгаа юм. Сум орон нутгийн удирдлагатай нь уулзаж байгаа юм. Тэгээд энэ асуудал бол тэгээд одоо энэ вакцины тухай ярихаа больё энэ удаа бол тэр бол жижиг асуудал. Чанарын асуудлыг бол ярихаа больё. 

Үүн дээр нэг ажлын хэсгээс нэг тодруулга … /минут дуусав/

З.Энхболд: - Хэн хариулах вэ? А.Бакей гишүүн.

А.Бакей: - Энэ тийм ер нь мал эмнэлгийн үйлчилгээний санхүүжилт түүний үр дүнгийн асуудал бол яах аргагүй л анхаарал татсан чухал асуудал. Тэгээд улсын төсвөөс урьдчилан сэргийлэх, эмчлэх, тэгээд өвчин гарсны дараа түүнтэй тэмцэх гээд маш их хэмжээний зардал гардаг.

Жилдээ бол одоо дунджаар 15-20 тэрбум төгрөгийн орчим мал эмнэлгийн арга хэмжээний санхүүжилт гарч байгаа. Харамсалтай нь сүүлийн жилүүдэд бол малын тоо байнга өсөөд байдаг. Улсын төсвөөс санхүүжүүлж байгаа мал эмнэлгийн арга хэмжээний зардал харин эсрэгээрээ урвуу хамааралтайгаар буурч байгаа юм байна лээ.

Энэ мэдээж улсын төсвийн бас байдалтай холбоотой. Орон нутагт явуулж байгаа мал эмнэлгийн хувийн хэвшлийн нэгж нь бол бас ямар нэгэн хэмжээгээр төлбөртэй үйлчилгээ явуулдаг юм байна. 

Энэ нь бол бас төлбөртэй үйлчилгээнээс зохих хэмжээний орлого олдог. Халдварт өвчний үйлчилгээний хөлс гэхэд нийт орлогынхоо 53 хувийг тийм хэлбэрээс бүрдүүлдэг байна. 17 хувийг бол халдварт өвчний эмчилгээнээс, 30 хувийг бол эм бэлдмэлийн худалдаанаас бүрдүүлээд бас нэг дээр нь улсын төсвөөс дэмжлэг аваад дөнгөн данган ингээд үйл ажиллагаа явуулж байгаа.

Улсын төсвөөс санхүүжүүлж байгаа мал эмнэлгийн арга хэмжээний эдийн засгийн үр ашгийг тооцох асуудал бол ер нь бол олигтой биш байгаа. Үүн дээр харин салбарын яам бол онцгой анхаарах хэрэгтэй гэж үзэж байгаа. 

Тэгээд үүнийг бол яг тантай бол санал нэг байна. Цаашдаа бол яг тодорхой маш тодорхой хандах асуудал энэ мөн байгаа. Жишээлбэл би түрүүн хэлсэн. Тэр одоо халдварт өвчин мөн шинээр гарч байгаа өвчнүүдийн жагсаалтыг бол Засгийн газар жил болгон тогтоогоод тэр тогтоосон жагсаалт дээрээ чухам алийг нь улсын төсвөөс санхүүжүүлэх вэ, алийг нь орон нутгаас, алийг малын эзэн хариуцах вэ гэдэг дээр бол энэ хууль дээр бол зарчмыг бол оруулсан байгаа.

Одоогийн байдлаар бол малын халдварт өвчинтэй тэмцэх 27 төрлийн урьдчилан сэргийлэх арга хэмжээ дээр бол улсын төсвөөс санхүүжилт гарч байгаа. Тэгэхээр үүн дээр бол дээр нь жишээлбэл нөгөө халдварт өвчнөөр өвчилсөн малыг зайлшгүй шаардлагаар устгадаг. Устгасан тохиолдолд эргээд малынхаа тодорхой үнийг нь бол эзэнд нь буцаагаад өгөх асуудал байгаа.

Үүн дээр бол энэ хуулийн төсөлд бол зөвхөн гоц халдварт өвчний улмаас устгасан малд бол хамаарахаар томьёолол орсон байх жишээтэй. Тэгэхээр үүн дээр бол нэмж ажлын хэсгээс бас зарим зүйлээ тодруулж хариулах нь зүйтэй байх.

Яах вэ түүн дээр бол бас ийм юм байна. Одоо тендер зарлаад түүнийгээ тээвэрлээд очсоор байтал нөгөө нарийн хугацаатай байдаг, хугацаа нь өнгөрдөг. Хугацаа нь өнгөрснөөс хойш нөгөөх нь үйлчилгээ нь харин эерэг биш сөргөөр үйлчилдэг ийм асуудал бас гардаг юм байна. Энэ мэргэжилтэн, судлаачдын хэлж байгаагаа дүгнэлтээс үзэхэд. 

З.Энхболд: - С.Дэмбэрэл гишүүн ажлын хэсгийн гишүүн юм уу? Асуулт асуух гэсэн юм уу? Юу ажлын хэсэг хариулж дуусаад байх. 2 дугаар индрийн микрофон дээр.

С.Дивангар: - Ажлын хэсгийн гишүүн С.Дивангар. Бид одоогийн хууль дээр байгаа санхүүжилтийн зохицуулж байгаа харилцааг нэлээн задалж олон зүйл, заалт болгосон байгаа. 

Ерөнхий байдлаар өвчинтэй тэмцэх арга хэмжээг хариуцна гээд тэгэхээр маш олон төрлийн зардлууд орж ирдэг. Тэгэхээр ингээд бид нар өнөөдрийн байдлаар яг энд задалснаар энд нэрлэснээс бусад зардлыг төр хариуцахааргүй болж байгаа. 

Жишээлбэл халдварт өвчинтэй тэмцэх зардлыг төр хариуцна гэхээр өвчин гарсан үед зарим төрөл дээр маш үнэтэй эмчилгээ хийгддэг. Тэгэхээр одоогийн хуульд бол тэр эмчилгээ нь хамаарахгүй зөвхөн энэ хуулийн зохицуулалт бол халдварт өвчнөөс урьдчилан сэргийлэх мөн халдварт өвчингүй тайван байдлаа баталгаажуулах тэр рүүгээ их анхаарсан. 

Тэр үйл ажиллагаагаар Монгол Улсын мал сүргийн эрүүл байдлыг орон улсад хүлээн зөвшөөрүүлэхэд чиглэгдэж байгаа ийм концепцитой. Тэгээд түүнд нийцүүлж тэр чиглэлийн зардлууд нь тавигдсан байгаа. 

Ер нь малын халдварт өвчнөө 3 том бүлэгт хуваасан байгаа. Халдвартай өвчин, шимэгчлэх өвчин, халдваргүй өвчин гээд. Халдваргүй өвчинтэй холбоотой бүх зардлыг малын эзэн өөрөө хариуцна. Шимэгчлэх өвчинтэй холбоотой зардал ганцхан тохиолдолд төр оролцож байгаа. Тэр шинжлэх ухааны байгууллагын судалгаагаар маш өргөн одоо хүрээг хамарч тархаад, нийгмийн эрүүл мэнд болон эдийн засагт аюул учруулах хэмжээнд хүрснийг нь тогтоосон бол төр оролцож түүнийг цомхотгох, дарах байдлаар.

Бусад тохиолдолд малчин малын эзэн хариуцахаар энэ хуулийн зохицуулалт руу орж өгсөн байгаа.

Үүн дээр нарийвчилж зааснаараа төсөв батлах, мөн энэ төсвийн судалгааг их нарийвчлан хийх бололцоог олгож байгаа. Заалт тус бүр дээр. Энд 3 багц зүйлүүд байгаа. 1 нь худалдан авах зүйлийн үнэ, вакцин, халдвар хамгааллын хувцас, оношлуур. Зарим нь үйлчилгээний хөлс байгаа. Тэр нь вакцинаа тарих үйлчилгээний хөлс мөн тандалт судалгаанд зориулж сорьц цуглуулах үйлчилгээний хөлс. 

Вакцины үйлчилгээний хөлсийг яг өнөөдөр бол бүгдийг нь орон нутаг руу хариуцуулсан. Вакцины үнийг төр хариуцаж байгаа. Энэ тохиолдолд 2 өөр субъект хариуцахаар бас түүн дээрээс бэрхшээл тулгарч байгаа. Юу вэ гэхээр орон нутаг бол заримдаа энэ өвчний хувьд манай орон нутагт тархалт их байна гээд үйлчилгээний хөлсийг нь хангалттай баталж өгсөн тохиолдолд улсын төсвөөр шийдэгдэж байгаа вакцины нөөц нь түүнээсээ бага байх ийм тохиолдлууд бас гардаг.

Тэгэхээр энэ хууль дээр бол нэг өвчинтэй тэмцэж байгаа үйл ажиллагаанд зарах бүх зардлыг нэг субъект хариуцахаар зохицуулж байгаа. Энэ зохицуулалтын хүрээнд яг төрөөс хариуцах халдварт өвчний жагсаалт бол нэлээн цөөрч ирнэ. 

Одоогийн бидний мөрдөж байгаа хууль дээр 27 нэрийн халдварт өвчинтэй холбоотой вакциныг бүгдийг нь төрөөс хариуцна гэсэн зохицуулалттай. Үүнийг бид нар ангилаад өгснөөрөө зөвхөн малын эрүүл мэнд төдийгүй биокомбинатын бас улсын төсөвт үйлдвэрийн газрын хөгжлийг зах зээлд гаргах энэ бололцоог бас хангаж өгч байгаа гэж бид нар үзэж байгаа.

З.Энхболд: - С.Дэмбэрэл гишүүн асууя.

С.Дэмбэрэл: - Би ганцхан юм асууя. Энэ хувийн хэвшил хувийн өмчид байгаа мал, хувийн өмчид байгаа малын эмнэлэг тэгээд Үндсэн хуульд заасан мал төрийн хамгаалалтад байна гэсэн нэг тийм заалт, тэгээд дээр нь төрөөс үзүүлж байгаа санхүүжилт. Энэ 4-ийн л одоо хоорондын холбоонд л яриад байна. 

Ажлын хэсгийн ахлагч нь сая төрөөс үзүүлж байгаа энэ санхүүжилтийн үр дүн нь бол их ярих хэрэгтэй. Тааруу байгаа гээд хэлсэн. Өөрөөр хэлэх юм бол хүлээн зөвшөөрсөн. 

Тэгэхээр би ийм л юм асуух гээд байна. Яагаад одоо ингээд жишээлбэл бид нар зээл олгохдоо дандаа бид нар шалгуур тавиад байгаа шүү дээ. Болзол, нөхцөл өөрөөр хэлэх юм бол хариуцлага хоёр талдаа байж аливаа зүйл явах ёстой. Яагаад одоо жишээлбэл малын тоо толгойгоос нь хамааруулаад 500-аас дээш толгой малтай малчид тухайн тэр төрөөс үзүүлж байгаа санхүүжилтийн тодорхой хэсгийн өөрсдөө гаргадаг ингэснээрээ хариуцлагатай болдог, урьдчилан сэргийлэх үйл ажиллагаануудаа хийдэг, 50-аас доош толгой малтай нь бол энэ чинь ингээд яг одоо малчдын малын тоогоор нь бүлэглэсэн бүлэглэлийг нь харахаар одоо Монгол Улсад чинь ямар процесс явж байгаа вэ гэхээр энэ маш хүчтэй энэ хурдан явагдаж байгаа процесс бол нийт малчин өрхийн 18 хувь нь нийт малынхаа 49 хувийг эзэмшиж байгаа. 

Энэ процесс ингээд цаашдаа яваад байх юм байна лээ. Тэгэхээр бид чинь энэ 500-аас доош малтай буюу ингэснээрээ тухайн малчин өрхийн, өрхийн амьжиргааг нь сайжруулах, нөгөө талаас хариуцлагатай болгох жишээлбэл зээл өгөхдөө хүртэл бид нар хариуцлага асуугаад байна. Та ийм зүйл хийн ёстой тэгвэл энэ зээлд хамрагдана гэж.

Яг үүнтэй адилхан та төрөөс санхүүжилт авч байгаа бол ийм зүйлийг бас байх ёстой гэж энэ хуулийн юунд нь яагаад хийж болдоггүй юм бэ? Малынх нь тоо, толгойгоос хамааруулаад энэ ялгавартай хандлага яагаад баримталж боддоггүй юм бэ? Энэ тал дээр цаашдаа ер нь ингээд анхаараад үүн дотроо ядаж нэг 2 өгүүлбэрээр л хийх асуудал шүү дээ энэ бол.

Иймэрхүү зүйл хийж бодогдож юм уу л гэсэн нэг хөдөө аж ахуйн доктор А.Бакейгаас л асууя.

З.Энхболд: - Ажлын хэсгийн дарга А.Бакей. Дараа нь ажлын хэсгийн гишүүн Сундуйн Батболд.

А.Бакей: - Би ч хөдөө аж ахуйн биш эдийн засгийн ухааных. Гэхдээ яах вэ хариулъя. Манай С.Дэмбэрэл гишүүн зөв зүйтэй санал хөндөж байна л даа. Энэ яагаад ингээд малын эрүүл мэнд төрөөс заавал дэмжлэг, санхүүжилт шаардлагатай гэвэл энэ бол ойлгомжтой.

Гэхдээ нөгөө гоц халдварт өвчин гэхэд бол малаас хүнд халдлаа гэхэд бас өөрөө нийгэмд учруулах хор хохирол нь түүнээс илүү байх учраас дээр нь хүнсний аюулгүй байдал гээд энэ бүх асуудалтай холбогдуулж яах аргагүй л төрөөс энэ санхүүжилт бол зайлшгүй байгаа юм.

Зүгээр малын эзэн хувийн өмчөө өөрөө бас аюулгүй байдлаа хангах, хамгаалах, өсгөх бүх үүрэг бол мэдээж малчинд байгаа. Тэгэхээр үүнийг бол энэ хуулиас гадна бусад холбогдох хууль тогтоомжид бас тодорхой заалтууд байгаа.

Жишээлбэл одоо малчны зээл гээд бид нар яриад байгаа шүү дээ. Малчны зээлийн нэг гол шалгуур бол малаа тухайн малчин бол малаа мал эмнэлгийн урьдчилан сэргийлэх арга хэмжээнд бүрэн хамруулсан байна гэсэн ийм шалгуур тогтоосон байгаа. Тэгж байж малчны зээл авах эрх үүсэж байгаа. 

Иймэрхүү маягийн хариуцлагуудыг бол холбогдох хуулиуд дээр тусгаж өгөх нь зүйтэй. Зарим хууль дээр бол байгаа.

З.Энхболд: - Сундуйн Батболд гишүүн.

Су.Батболд: - Энэ аливаа улс орны хувьд бол хүмүүсийн амьжиргааг авч явах асуудал их чухал байдаг юм шиг байна лээ. Бид нар бол ингээд улсын төсөв хэлэлцэхээр ерөөсөө эрүүл мэнд, боловсрол гээд энэ хоёр газар баахан мөнгө тавиад байдаг. 

Би ингээд Японы жижигхэн муж байдаг. Япондоо бол жижигхэн муж, хөдөө аж ахуй голлосон. Тэр мужийн төсвийн 60 хувь нь зөвхөн тэр тариаланчдад зориулсан газар зохион байгуулалт хийх, тариалангийн талбайд нь яаж ус хүрэх вэ гэдэг юманд хөдөө аж ахуйд нь төсвөө зориулж байгаа байхгүй юу.

Тэгээд түүнийг юу гэж хэлж байгаа юм бэ гэхээр мэдээж боловсрол, эрүүл мэндэд бид нар төсөв гаргана. Гэхдээ тэр улсуудын амьжиргааг авч явах явдал нь бол бид нарын үүрэг гэж хэлж байгаа байхгүй юу.

Бид нар эдийн засгаа солонгоруулах тухай ярьж байгаа үед бол тэр хөдөө аж ахуйд өгч байгаа мөнгө өчүүхэн байхгүй юу. Малын эм, вакцины мөнгө гээд яриад байна. Энэ бол бид нарын зарцуулж байгаа мөнгөний өчүүхэн юм шүү дээ. 

Бид нар цаашдаа энэ би түрүүн хэлсэн. 360 суманд мал аж ахуйн үйлдвэрлэлийг явуулна хүмүүсийн амьжиргааг авна гэх юм бол энэ мал аж ахуйн үйлдвэрлэлээ яаж зохистой болгох ёстой юм бэ, малын тоо толгой нь ямар байх ёстой юм, бэлчээрийн даац нь ямар байх ёстой юм, эрүүл мэнд нь ямар байх ёстой юм бэ гэдэг асуудал дээр анхаарал тавьж эд нарын амьжиргааг авч явахгүйгээр амьжиргаа нь болоогүй байхад нь наанаас нь эм, тарианы тухай асуудлыг яриад байх нь бол тэр хүмүүст ерөөсөө яахгүй шүү дээ. 

Эхлээд эдийн засгийн хувиар нь бэхжүүлэх ёстой. Би С.Дэмбэрэл гишүүний саналыг бол дэмжиж байна. Тийм утгаар энэ хөдөө аж ахуйн салбарыг цаашдаа бол ингэж авч явах зайлшгүй шаардлагатай. 

Малын эрүүл мэнд бол нийт манай Монгол Улсын иргэдийн эрүүл мэндийн үндэс шүү дээ. Өөр улс оронд бол эхлээд малынхаа эрүүл мэндийн асуудлыг хамгийн чухалд тавьж байж л хүмүүс нь эрүүл байгаа байхгүй юу.

Бид нар юу ч хамаагүй идэж уух тухай яриад байдаг. Үүнийг бол би С.Дэмбэрэл гишүүнийг их сайн ойлгож байгаа байх гэж бодож байна. Нэмэлт тайлбар авч хүнд хэлэх боломж олгосон явдалд баярлалаа.

З.Энхболд: - Тодруулъя. 

С.Дэмбэрэл: - Үгүй ээ үгүй. Би бол байна шүү дээ та бүхний хэлсэн санал тэгээд бусад улс орнуудын туршлага энэ тэрийг маш сайн ойлгож байгаа. Би тэгээд дараа гэдгийг чинь ч ойлгож байгаа. Бид дандаа юмыг дараа гээд тэгээд л олон жил дараа болдог байхгүй юу. 

Тэгэхээр одоо бид нар хууль хийж байхдаа иймэрхүү хөшүүргийг бол заавал хийх ёстой шүү. Үүнийг хийгээд өгөөч дээ л гэж хэлээд байгаа юм.

Түүнээс биш малчинд дургүйдээ биш, мах идэх дургүйдээ биш байхгүй юу энэ бол.

З.Энхболд: - Одоо хаана явж байлаа? Телевизээр реклам гарсаар байгаад юу үзэхээ мартдаг шиг. Тийм кино нь рекламаасаа бага хугацаанд гардаг болохоор чинь. 33-аар санал хураах гэж байгаа. Би уншиж дуусаад, үгүй би бүгдийг нь уншсан. Тийм. 

Гишүүд сайн ойлголт авсан байх. Тэгээд юмаа тодорхой болгосон нь дээр байх л даа. 33-ыг дэмжье. Гол нь өгч байгаа мөнгө төгрөг үр дүнтэй л байх ёстой. Махны экспорт нэмэгдэх юм бол энэ мөнгөө буцаагаад л олоод авна улсын төсөв. 46 гишүүн оролцож, 36 гишүүн зөвшөөрч 56.5 хувийн саналаар дэмжлээ.

34.“Орон нутгийн төсвөөс гээд бас нэг 2 хуудас байна уу? Ард талдаа нөгөө тал нь байна.

34.“Орон нутгийн төсвөөс санхүүжүүлэх арга хэмжээ” гэсэн 26 дугаар зүйлийн дугаарыг өөрчлөн доор дурдсанаар өөрчлөн найруулах:

“31.1.Аймаг, нийслэл, сум, дүүргийн төсвийн санхүүжилтээр дараа онд хэрэгжүүлэх мал эмнэлгийн арга хэмжээний төлөвлөгөөний төслийг аймаг, нийслэлийн мал эмнэлгийн байгууллага, сум, дүүргийн тархвар зүйч энэ хуулийн

30.1.2, 30.1.3-д заасан тайлан, мэдээллийг үндэслэн боловсруулж, жил бүрийн хоёрдугаар улиралд багтаан тухайн шатны Засаг даргад хүргүүлнэ.

31.2.Мал эмнэлгийн үйлчилгээний дараахь зардлыг аймаг, нийслэлийн төсвөөс санхүүжүүлнэ:


31.2.1.энэ хуулийн 15.3-д заасан дэд төлөвлөгөөнд тусгагдсан арга хэмжээний зардал;


31.2.2.энэ хуулийн 13.1.2-д заасан жагсаалтад орсон халдварт өвчинтэй тэмцэх, устгах арга хэмжээний дараахь зардал:



31.2.2.1.энэ хуулийн 30.2.2.1, 30.2.2.2, 30.2.2.3-д заасан зардал;



31.2.2.2.зайлшгүй шаардлагаар төхөөрсөн малын тухайн орон нутаг дахь жишиг үнийн 40 хувьтай тэнцэх нөхөн төлбөр.


31.2.3.хорио цээрийн дэглэм тогтоох өвчний жагсаалтад орсон гоц халдварт өвчнөөс бусад халдварт өвчин гарсан үед тухайн шатны Засаг даргын шийдвэрээр хэрэгжүүлж байгаа голомтыг устгах, хяналтад авах арга хэмжээний зардал;


31.2.4.харьяалах нутаг дэвсгэр дэх мал, амьтныг эрүүлжүүлэх зорилгоор аймаг, нийслэлийн иргэдийн Төлөөлөгчдийн Хурлаас баталсан хөтөлбөр, төсөл, төлөвлөгөөг хэрэгжүүлэх арга хэмжээний зардал.

31.3.Мал эмнэлгийн үйлчилгээний дараахь зардлыг сум, дүүргийн төсвөөс санхүүжүүлнэ:


31.3.1.энэ хуулийн 15.3-т заасан дэд төлөвлөгөөнд тусгагдсан арга хэмжээний зардал; би уншиж дуусаагүй байна. 



31.3.2. дуудлагын
дагуу ажиллаж анхны онош тогтоох үйл ажиллагааны тээвэр, шатахууны зардал, халдварт өвчин гарсан үед хэрэгжүүлэх арга хэмжээнд шаардагдах халдваргүйтгэлийн бэлдмэлийн үнэ;


31.3.3.харьяалах нутаг дэвсгэр дэх мал, амьтныг эрүүлжүүлэх зорилгоор аймаг, нийслэлийн иргэдийн Төлөөлөгчдийн Хурлаас баталсан хөтөлбөр, төсөл, төлөвлөгөөг хэрэгжүүлэх арга хэмжээний зардал.

31.4.Малчин, мал, амьтны өмчлөгч, амьтан маллагч хууль тогтоомжид заасан үүргээ биелүүлээгүйг эрх бүхий байгууллага, албан тушаалтан тогтоосон бол энэ хуулийн 30.2.2.4, 31.2.2.2-т заасан нөхөн төлбөрийг олгохгүй.” Д.Лүндээжанцан гишүүн, дараа нь С.Бямбацогт гишүүн.

Д.Лүндээжанцан: - Энэ байна шүү дээ түрүүний нөгөө нэг бид нар хураасан саналын тэр зайлшгүй шаардлагаар төхөөрсөн малын тухайн орон нутаг дахь жишиг үнийн 40 хувь гээд. Төрөөс санхүүжүүлэх дээр бичсэн байгаа юм. Сая орон нутгийн төсөв дээр мөн ялгаагүй яг үүнийгээ дахиад бичээд хийсэн.

Энэ одоо өөр зайлшгүй шаардлагаар төхөөрч байгаа тэр малын үнэ энэ чинь тусдаа юм байна уу, нэг юм байна уу? Нэг юм байвал нэг дээр байх хэрэгтэй. Тусдаа юм бол байвал хоёр газраа байдаг юм байгаа биз.

Ер нь тар зайлшгүй шаардлагаар төхөөрсөн гэдгийг одоо юуг хэлээд байгаа юм бэ? Үгүй ээ халдварт өвчин биш. Голомтны юу байгаад байгаа юмаа. Үүнийг байна шүү дээ бас нэг тайлбарлаад яг хоёр гадар давхардаад байна. Нэгийг нь хасах шаардлагатай байна. 

З.Энхболд: - 2 биш 3 газар байгаа л даа. Улсын төсөв, орон нутгийн төсөв, сум, дүүргийн төсөв гээд. Тэгээд гурвууланд давтагдаад байгаа адилхан өгүүлбэр байгаад байгаа байхгүй юу. Түүнийг хэн хариулах юм бэ? А.Бакей гишүүн.

А.Бакей: - Энэ дээр бол нөгөө одоо мөрдөж байгаа хуулиар бол зайлшгүй шаардлагаар төхөөрсөн малын тухайн орон нутаг дахь жишиг үнийг 40 хувьтай тэнцэх нөхөн төлбөрийг орон нутгийн төсвөөс олгохоор байгаа. 

Тэгэхээр энэ шинэ боловсруулж байгаа хуулийн төсөл дээр бол Засгийн газраас баталсан эрүүлжүүлэх стратегийн хүрээнд нядалсан малын хувьд бол улсын төсвөөс нөхөн төлбөр олгохоор заасан байгаа. Үүнтэй холбогдуулж эрүүлжүүлэх гэдэг нь бол тэр өвчний үүсгэгчийг ор үндэсгүй болтол нь устгах тухай ойлголт юм байна лээ мэргэжлийн талаасаа.

Өнөөгийн байдлаар бол энэ эрүүлжүүлэх стратеги боловсруулж хэрэгжүүлж байгаа туршлага одоохондоо байхгүй байгаа юм байна. Ийм байдлаар нөгөө давхардсан юм шиг л ойлгогдож байгаа байх. Гэхдээ зааг ялгаа байгаа гэж ойлгож байгаа. Тэгээд тодруулж хариулаарай. 

З.Энхболд: - Ажлын хэсгийн индрийн 2 дугаар микрофон.

Б.Алтанцэцэг: - Гишүүний асуултад хариулъя. Хүнс, хөдөө аж ахуйн яамны Стратегийн бодлого, төлөвлөлтийн газрын ахлах шинжээч Б.Алтанцэцэг. 


Энэ хоёр болохоороо зэрэг сая А.Бакей гишүүн ч хариулсан л даа. Өмнөх нь улсын төсвөөс гаргах нь болохоороо 13.1.1-д заасан жагсаалт буюу бэлэн байдлын төлөвлөгөөний дагуу тэмцэх халдварт өвчний үед зайлшгүй шаардлагаар устгах, тэмцэх арга хэмжээний зардал. 

2 дахь орон нутгийн төсвөөс гарах гэж байгаа нь болохоор 13.1.2-т заасан хяналтын төлөвлөгөөний дагуу. Өөрөөр хэлэх юм бол бэлэн байдлын төлөвлөгөөний дагуу гэхээр гоц халдварт өвчин, тухайлбал шүлхийтэй, боомтой тэмцэх арга хэмжээ гэх юм уу, галзуу гэх мэт энэ өвчнүүд. 

Хяналтын төлөвлөгөөний дагуу гэж жишээлбэл бруцеллёзыг хяналтад авч төлөвлөгөө гарган хэрэгжүүлэх энэ өвчний үед зайлшгүй шаардлагаар өвчинтэй тэмцэх устгах арга хэмжээний зардал гэж ингэж хоёр ангилсан байгаа. 

Юу болохоороо зайлшгүй шаардлагаар устгах гэдэг нь болохоор зэрэг 1 дүгээрт бол гоц халдварт өвчний үед зарим өвчний үед бол тухайн мал өвчилсөн байхад тэр малыг бол зайлшгүй шаардлагаар бүрэн устгана гэсэн үг. 

Нөгөөх нь болохоороо зэрэг төхөөрөөд зарим шаардах хэсгийг бол хэрэгцээнд нийлүүлэх ийм боломжтой өвчний жагсаалтад орсон тохиолдолд бол бас төхөөрөх зайлшгүй шаардлагаар төхөөрөх гэсэн томьёоллыг нэр томьёоны хэсэг зайлшгүй шаардлагаар устгах өвчин, зайлшгүй шаардлагаар төхөөрөх гэсэн хоёр томьёоллыг бол тус тусад томьёолж оруулсан байгаа.

З.Энхболд: - Тодруулъя. Д.Лүндээжанцан гишүүн тодруулна.

Д.Лүндээжанцан: -  Та нар бол өөрсдөө ойлгоод ингээд байгаа байхгүй юу. Гэтэл байна шүү дээ тэр 13 юуны тэдийн тэдэд зааснаар гэдэг нь байхгүй. Яг би энэ уншаад яг ингээд 33.1-ийг ингээд уншаад тэгээд одоо яг ямар ч тодотгол байхгүй байгаа. Тодотгол байхгүйгээр зайлшгүй шаардлагаар төхөөрсөн малын тухайн орон нутаг дахь жишиг үнийн 40 хувь гээд яг ерөөсөө тодотгол байхгүй. 

Мөн одоо энэ орон нутгийн төсвөөс аймаг, нийслэл, сум, дүүргийн төсвийн санхүүжилтээр хийж байгаа дээр бас тодотгол байхгүй. Зайлшгүй шаардлагаар төхөөрсөн малын тухайн үнийн орон нутагт 40 хувь гэж. Тэгэхээр байна шүү дээ яах вэ та нар тайлбар хийгээд байж болно. 

Тодотголыг нь заавал байна шүү дээ оруулаад өгөөч гэдгийг л хэлье мэдэв үү. Эцсийн хэлэлцүүлэг дээрээ. Хуулийг уншихаар бол яг тодотгол нь байхгүй болоод байгаа байхгүй юу. Дээд талыг нь ч гэсэн … /минут дуусав/

З.Энхболд: - Нэр томьёонд нь байгаа гээд байна. С.Бямбацогт гишүүн.

С.Бямбацогт: - Энэ мал, амьтныг эрүүлжүүлэхэд одоо улсын төсвөөс орон нутгийн төсвөөс сумын төсвөөс гээд үндсэндээ давхардсан олон зардлууд гарахаар харагдаад байна. 

Малын эрүүлжүүлэх нь чухал. Гэтэл ийм чухал ажил хийх гэж байгаа гэдэг нэрийн дор улсын төсвөөс тухайлбал урьдчилан сэргийлэх дархлаажуулалтын үйлчилгээний хөлс, вакцины үнэ 25.2.2-т ийм мөнгө гаргана гэсэн байж байгаа. 

Дахиад дээр нь нэмэх нь 26.2.2 дээр бас дахиад урьдчилан сэргийлэх, дархлаажуулалтын үнэ, үйлчилгээний хөлс вакцины үнэ авна гээд. Тэгээд нэг улсын төсвөөс нэг гаргадаг, орон нутгийн төсвөөс гаргадаг, сумын төсвөөс нэг гаргадаг тэгээд яасан бэ мөнгө хаачсан бэ гэхээр тэр мөнгөөр чинь энэ малыг эрүүлжүүлсэн, вакцин авсан гэдэг.

1 малд 3 төсвөөс 3 эх үүсвэрээс 3 дахин мөнгө гаргах ийм асуудал үүсээд байгаа юм биш үү? Дараа нь бас 25.2.2.3 дээр байна. Өвчин гарсан үед оношлох, голомтыг устгах, хяналтад авах арга хэмжээг хэрэгжүүлэх үйл ажиллагааны зардал, халдваргүйжлийн бодис, хувцас хамгаалах хэрэгслийн үнийг улсын төсвөөс санхүүжүүлнэ гээд заасан.
26.2.2.3 дээр бас орон нутгийн төсвөөс өвчин гарсан үед оношлох голомтыг устгах, хяналтад авах арга хэмжээг хэрэгжүүлэх үйл ажиллагааны зардал, халдваргүйжүүлэлтийн бодис, хамгаалах хувцас хэрэгслийн үнэ гээд заасан. Иймэрхүү байдлаар нэг халдварт өвчин гардаг, баярлаад улсын төсвөөс нэг мөнгө авдаг, орон нутгийн мөнгө гаргадаг тэр нь халдварт өвчин гараасай тэгэх юм бол бас нэг улсын төсвөөс хэдэн цаас авах бололцоо гарах нь гэдэг байдлаар ханддаг болсон юм биш үү.

Би бас тодорхой баримт хэлэх гээд байгаа юм. Өнгөрсөн жил Ховд аймгийн Булган суманд шүлхий өвчин гарсан. Шүлхий өвчин. Гэтэл одоо энэ хуульдаа бол гоц халдварт өвчнийг улсын төсвөөс, орон нутгийн төсвөөс эмчлэх, голомтыг устгах, хяналтад авах, халдваргүйжүүлэх зардлыг санхүүжүүлнэ гээд заасан байдаг.

Гэтэл орон нутгийн тээвэр хийж байгаа жолооч нараас 500 сая төгрөгийг халдваргүйжүүлэлт, ариутгалын зардал гэж авсан. 500 сая төгрөгийг. Эцэст нь тэр тээврийн хэрэгсэл, эцсийн эцэст хуульдаа энэ чинь гоц халдварт өвчнийг улсын төсвөөс зардал гаргах ёстой юм байна яагаад бид нарын тээврийн хөлснөөс мөнгө суутгаж мөнгө аваад халдваргүйжүүлэлт, ариутгал хийгээд байгаа юм бэ гэдэг асуудал ярьсан. Түүнийг нь яриад аймаг, орон нутгийн удирдлагатай ярихаар бид нар аваагүй ээ, хөшөөтийн уурхайнхан авсан гэж ярьдаг.

Хөшөөтийн уурхайнхантай ярихаар бид нар аваагүй ээ, орон нутгийн удирдлага ав гэсэн гэж ярьдаг. Сүүлдээ тэгээд эцэст нь хэдэн хөөрхий жолооч нар харах хандах эзэнгүй, өөрсдөө хохироод үлдсэн.

Гэтэл хуульдаа бол улсын төсвөөс мөнгө гаргана гээд бичсэн. Орон нутгийн төсвөөс мөнгө гаргана гээд бичсэн. Одоо яг түүн дээр асуумаар байна. Өнгөрсөн жил Ховд аймагт гарсан тэр шүлхий өвчнийг устгахад голомтыг устгахад халдваргүйжүүлэлт ариутгал явагдахад улсын төсвөөс хэдэн төгрөг зарцуулсан бэ, орон нутгийн төсвөөс хэдэн төгрөг зарцуулсан бэ? Дээрээс нь нэмээд тэр жолооч нар лав 500 сая төгрөг ариутгал, халдваргүйжүүлэлтэд төлсөн.

Үүнийг буцааж авч чадаагүй. Ийм байдлаар хуульдаа ингээд ерөөсөө оруулдаг тэгээд л хуульдаа энэнээс гаргана гээд авч байдаг. Тэгээд л орон нутгаас нь сумын төсвөөс нь гарч байдаг. Ийм цоорхой гараад ирж байгаа юм биш үү? Яг адилхан санхүүжилт гэсэн зардлууд суусан байгаад байна л даа. Ийм байдлаар хууль оруулж ирж байгаа чинь хэр зөв юм бэ? 

Яах аргагүй малын эрүүлжүүлэх энэ хууль чухал хууль. Бид нар тэрбум долларын мах гаргана гээд өнгөрсөн намаржин ярьсан. Бид махаа гаргаач, малын тоо түүхэндээ байхгүй өслөө гэж ярьж байсан. Тэрбум долларын мах гаргана гээд ярьж байсан. Өнөөдөр тэрбум долларын мах гарсан билүү, гараагүй билүү? Яасан нөгөө халдварт өвчнөөс чинь болоод гарч чадаагүй. 

Тийм болохоор ийм чухал хууль батлах гэж байгаа нэрийн доор ийм олон цоорхойнууд хийгээд дээрээс нь иргэд, аж ахуйн нэгжийг хохироодог. Дээрээс нь улсын төсвөөс хий баахан давхардсан зардал гаргадаг. Еэвэнгийн тал нь хаана байна гэхээр энэ байна гээд улсын төсвөөс ийм зардал гарсан гэдэг. Юу хийсэн бэ гэхээр энд зарцуулсан.

Дахиад орон нутгийн төсөв мөнгө гаргадаг. Түүнийгээ яаж юунд зарцуулсан гэхээр энэ өвчнийг дарахад зарцуулсан гэдэг. Ийм болох гээд байгаа юм биш үү үүнийг хариулж өгөөч.

З.Энхболд: - Хэн бэ? А.Бакей гишүүнээс эхэлье.

А.Бакей: - Ер нь одоо мөрдөж байгаа хуулиар бол харин ч энэ санхүүжилтийн төлөвлөлт, түүний гүйцэтгэл түүнд тавих хяналт үр ашгийг тооцох асуудал бол хэтэрхий ерөнхий бүрхэг байгаа. 

Энэ хуулийн төсөл дээр бол энэ асуудлыг илүү нарийвчилж тусгахаар оруулж ирж байгаа юм л даа. Тэгээд таны хэлснээр бол одоо энэ малын өвчнөөс урьдчилан сэргийлэх тэгээд өвчинтэй тэмцэх санхүүжилтийг бол үндсэндээ улсын төсвөөс орон нутгийн төсвөөс орон нутаг дотроо бол аймаг, нийслэлийн, сум, дүүргийн гэж бас хуваагдаж байгаа.

Дээр нь бол малын өмчлөгч эзний хариуцах зардал гэж ингэж 4 үндсэндээ санхүүжилтийн эх үүсвэрээр ангилж оруулж байгаа хэрэг. Улсын төсвөөс би түрүүн хэлсэн гол нэр төрлийн жагсаалтад орсон халдварт өвчнөөс урьдчилан сэргийлэх биобэлдмэлийн үнийг улсын төсвөөс санхүүжүүлнэ гэж байгаа. 

Үүн дотор бол малын боом, галзуу, бруцеллёз, бруцеллёз гэхэд үүн дээр бол бас нэлээн мэдээлэл байдаг юм байна лээ. Дэлхийн эрүүл мэндийн байгууллагаас мэдээлж байгаагаар бол Монгол Улс хүний бруцеллёзны халдварын шинэ тохиолдлын тоогоор бол дэлхийн улс орнуудын дотор 2 дугаарт орж байгаа юм байна. Энэ малаас хүнд халдварлаж байгаа өвчний шинж тэмдгээр. 

Тэгэхээр ийм тохиолдол бол бруцеллёзыг бас тэр биобэлдмэлийг улсын төсвөөс санхүүжүүлэх нь зүйтэй гэж гэх мэтээр ингээд оруулж байгаа.

Аймаг, нийслэлийн төсвөөс гэхээр бас цусан халдвар, томуу, адууны яр, сүрьеэ гэх мэтээр.

Мал, амьтны өмчлөгч нь өөрөө хариуцах нь бол бог малын дотрын халдварт хордлого, сохор догол, шөвөг яр, үхрийн дуут хавдар, нохойн гударга тийм өвчнүүд байдаг юм байна.

Дээр нь халдварт өвчнийг мөн адилхан 3 ангилаад үүнд бас дотроосоо зарим өвчинтэй тэмцэх зардлыг бол орон нутгийн төсвөөс хариуцах, заримыг нь малын өмчлөгч эзэн өөрөө хариуцах ийм маягаар ангилж л энэ хуулийн төсөлд оруулж ирж байгаа. 

Ингээд нэмж ажлын хэсгээс тодруулж хариулсан нь дээр байх. Хэн нь хариулах вэ? Түүн дээр хариулах хэрэгтэй байх.

З.Энхболд: - Тодорхой жишээ асуусан шүү. Ховдод тэр мөнгө хурааж аваад улсаас давхар аваад тэгээд нэг малын өвчнийг 3 шатны төсвөөс гурвуулангаас нь мөнгө авах юм бол яах юм бэ гэж. 

С.Дивангар: - С.Бямбацогт гишүүний асуултад хариулъя. Бид нар одоо мөрдөж байгаа хуульд вакцины үнэ гэсэн зардал зөвхөн нэг субъект дээр бичигдэж байгаа. 27 нэрийн вакцин улсын төсвөөс гээд. Бид нар өвчнөө одоо ангилсан 3 бүлэгт. Тэгэхээр вакцины үнэ гэдэг зардал 3 удаа бичигдэж байгаа. 

13.1.1 гээд шинэчилсэн юугаар 30.2.2-т, 13.1.1-т гэсэн жагсаалтад орж байгаа бол вакцины үнэ улсын төсөв гэдэг дээр бичигдэж байгаа. 13.1.2 гэсэн ангилалдаа багтаж байгаа бол орон нутгийн төсөвтөө бичигдэж байгаа. Бусад ангилалдаа орж байгаа нь малын эзний хариуцах зардал дотроо бичигдэж байгаа. Тэгэхээр зардлын нэр бол 3 удаа давтагдаж уншигдана.

Энэ нь вакцин төдийгүй халдваргүйжүүлэлтийн бодис тэр үйлчилгээ оношилгоо дээрээ бас дахин давтагдан гарч байгаа. 

2015 онд нийтдээ мал эмнэлгийн арга хэмжээнд 15.5 тэрбум төгрөг зарцуулсан. Энэ дотроос яг Ховд аймагт шүлхийтэй тэмцэх арга хэмжээнд зориулж зарцуулсан зардал бол 100 сая төгрөгийг үйлчилгээний үнэ хөлсөнд багтаж явсан. Энэ нь вакцинжуулах арга хэмжээнд зориулагдаж байгаа. 

Бид нар халдваргүйтгэлийн хувьд бол халдвар хамгааллын хувцсыг тэнд ажиллаж байгаа хүмүүсийн эрүүл мэндийг хамгаалах зорилготой, мөн халдваргүйтгэлд хэрэглэх багаж хэрэгсэл, бодисын худалдан авалтыг хийж нийлүүлдэг. 

Яг үйлчилгээ хүргэх нь бол тухайн орон нутгийн мэргэжлийн байгууллагууд өөрийнхөө үйл ажиллагааны зардал дотор хэрэгжүүлж байгаа. 

З.Энхболд: - Төр хөшөөтийн уурхайг тодорхой юм асуугаад байна. Мэдэхгүй юм уу?

С.Дивангар: - Түүнийг яг нарийн мэдэхгүй байна. Тодруулаад дараа нь мэдээллээ аваад яг. 

З.Энхболд: - Тодруулъя. Тэнд хариулъя.

Ц.Пүрэвхүү: - Ажлын хэсгийн гишүүн Мал эмнэлгийн үржлийн газрын мэргэжилтэн Ц.Пүрэвхүү. Яг Ховдод гарсан шүлхийний хувьд бол тухайн үед хөшөөтийн уурхайгаас тэдний хөрөнгөөр хил рүү гаргаж байгаа, хил рүү орох, гарах Булган сумын урд хэсэг  дээр бол халдваргүйжлийн байгууламж барьсан. Энэ байгууламж дээр бол машинуудыг тодорхой хяналтын дор нэвтрүүлэх арга хэмжээ авсан.

Үүнд бол байгууламжийг байгуулах зардлыг тухай компани гаргасан. Түүн дээр ажиллаж байгаа ажилчид, үйлчилгээний  хүмүүс, дээрээс нь бол бусад зардлыг бол орон нутгаас гаргасан. Үүн дээр бол тодорхой хэмжээний юуны аймгийн иргэдийн Төлөөлөгчдийн хурлаас баталсан тарифын дагуу халдваргүйжлийн арга хэмжээг хэрэгжүүлсний хөлсийг авсан байгаа.

З.Энхболд: - Тодруулъя.

С.Бямбацогт: - Тэгэхээр бид нар малын гоц халдварт өвчин гарсан тохиолдолд улсын төсвөөс орон нутгийн төсвөөс, сумын төсвөөс тодорхой хөрөнгө зардал гаргана гээд хуульдаа суулгасан ингээд зохицуулна гэсэн байж байдаг. 

Гэтэл саяын тэр Ховд аймгийн өнгөрсөн жилийн тохиолдол шиг ийм тохиолдлуудыг цаашдаа бас яаж зохицуулах юм бэ? Хуульдаа бол гоц халдварт өвчин гарсан бүх зардлыг улсын төсвөөс орон нутгийн төсвөөс гэж хэлээд яг бодит байдал дээрээ бол иргэд аж ахуйн нэгжийг хохироосон тийм байдлаар 500 сая төгрөгөөр хохироосон байж байна.

Иймэрхүү байдал цаашид гарах уу? Үүнийг хуульдаа ямархуу байдлаар зохицуулахаар суулгаж өгсөн бэ? Цаашдаа бас уг нь нэгэнт бүх юм тодорхой л байх ёстой. Эсхүл хуульдаа зайлшгүй тохиолдолд юу гэдэг юм орон нутгийн аж ахуйн нэгж, иргэд, компаниудаас тодорхой төлбөр хураамж авна гээд суулгах юм бол байж болох байх.

Гэтэл тийм хуулийн зохицуулалт байхгүй мөртөө хураамж төлбөр аваад иргэд, аж ахуйн нэгжийг хохироогоод байгаа чинь зөв юм уу? Үүнийг шинэ хуульдаа яаж тусгаж өгч байгаа … /минут дуусав/

З.Энхболд: - Хэн хариулах юм бэ? Хариул, хариул ажлын хэсэг.

С.Дивангар: - Эрхэм гишүүний асуултад хариулъя. Гоц халдварт өвчний хувьд 1 дүгээр ангилал буюу 13.1.1-т орно. Энд одоогийн бид нарын боловсруулсан хуулийн төсөл дээр бол санхүүжүүлэх зардлыг нарийн заагаад өгсөн байгаа. Одоо яг саяын хамгийн ээдрээтэй асуудал үүсгэж байгаа халдваргүйжүүлэлт хийх үйлчилгээний хөлс бол одоо энд 30.2.2.3 дээр тавигдсан байгаа.

Өмнөх хууль дээр бүх зардал гээд тавьдаг. Бид нар төсвөө хийгээд Сангийн яамаар дамжуулаад батлуулах явцад зарим зүйл нь батлагдаж чаддаггүй. Жишээлбэл яг халдваргүйжлээ хийх үйлчилгээний хөлсийг бол бид нар улсын төсвөөс өнгөрсөн жил аваагүй. 

Тэгэхээр одоогийн хуульд бол энд зардлын төрлөө нарийвчилж заагаад энэ хуулийн төслийн тэнд 15.3 үүн дээр энэ хуульд улсын төсөв орон нутгийн … /минут дуусав/

З.Энхболд: - Машинаа ариутгуулах бол өөр зардал байх л даа. Энэ хуулиар зохицуулагдахгүй байх тийм үү? Тэр малтай холбоотой зардлын тухай л энэ хуульд орж байгаа байх. 

34-ийг дэмжье гэдгээр санал хураая. Саналаа хураая. 34. 4 санал байна. 45 гишүүн оролцож, 31 гишүүн зөвшөөрч 68.9 хувийн саналаар 34 дэмжигдлээ.

35.Төслийн 27.1.5 заалтын дугаарыг өөрчлөн доор дурдсанаар өөрчлөн найруулах;

“32.1.5.мал, амьтан, тэдгээрийн гаралтай түүхий эд, бүтээгдэхүүний ариун цэвэр, аюулгүй байдлыг баталгаажуулахтай холбогдсон бүх зардал;” 35-ыг дэмжье гэдгээр санал хураая. 46 гишүүн оролцож, 29 зөвшөөрч 63.0 хувийн саналаар 35 дэмжигдлээ.

36.Төслийн 33 дугаар зүйлийг бүхэлд нь хасах. 36-г дэмжье. Санал хурааж байна. 46 гишүүн оролцож, 24 гишүүн зөвшөөрч 52.2 хувийн саналаар 36 дэмжигдлээ.

37.Төслийн “Хууль тогтоомж зөрчигчдөд хүлээлгэх хариуцлага” гэсэн 34 дүгээр зүйлийн дугаарыг өөрчлөн доор дурдсанаар өөрчлөн найруулах:

“33.1.Энэ хуулийг зөрчсөн албан тушаалтны үйлдэл, эс үйлдэхүй нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.

33.2.Энэ хуулийг зөрчсөн хүн, хуулийн этгээдэд Зөрчлийн тухай хууль, эсхүл Эрүүгийн хуульд заасан хариуцлага хүлээлгэнэ.” Д.Лүндээжанцан гишүүн,  С.Бямбацогт гишүүн.

Д.Лүндээжанцан: - Энэ нэг үг байгаа юм. Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ. Тэгэхээр үйлдэл гэж байгаа бол эс үйлдэхүй нь заавал байх ёстой. Энэ хуулийн заалтыг зөрчсөн албан тушаалтанд юу үйлдэл, эс үйлдэхгүй гэдгийг заавал давхар бич.

Юугүй бол зүгээр зөрчвөл гэвэл одоо өөр хэрэг. Аль, аль нь ордог учраас. Үүн дээр бас анхаараарай гэж хэлмээр байна.

З.Энхболд: - Саяын асуултад хариулах уу? Ажлын хэсгийн 2 дугаар индэр.

Б.Алтанцэцэг: - Гишүүний тавьсан саналыг хүлээж авч үүн дээр нь холбогдох өөрчлөлтийг оруулах нь зүйтэй гэж бодож байна.

З.Энхболд: - 33.2 нь болохоор 33.1 биш бол үүн рүү орно гэдэг зам нь бас байх ёстой. Аль ч зөрчил нь яаж ч бодохоор 33.2 дээрээ дахиад заагаад өгсөн юм биш үү? Хүн, хуулийн этгээд. Тэгвэл албан тушаалтан, гэмт хэргийн шинжтэй бол доошоогоо бас орох ёстой. С.Бямбацогт гишүүн.

С.Бямбацогт: - Уг нь Засгийн газраас өргөн барьсан төсөл дээр хууль тогтоомж зөрчигчид хүлээлгэх хариуцлага уг нь их тодорхой орсон байна. Яг тодорхой субъектүүд дээр нь. Малчин, амьтан маллагч, мал, амьтныг өмчлөгч хууль зөрчсөн бол ямар хариуцлага хүлээлгэх вэ, мал, амьтны гаралтай түүхий эд бүтээгдэхүүн тээвэрлэгч иргэн, хуулийн этгээд энэ хуулийг зөрчсөн бол яах вэ гэх мэтээр их тодорхой оруулсан байна.

Гэтэл ажлын хэсэг маань хуульдаа бол ерөөсөө л энэ хуулийг зөрчсөн хүн, хуулийн этгээдэд зөрчлийн тухай хууль эсхүл Эрүүгийн хуульд заасан хариуцлага хүлээлгэнэ гэж. Тэгэхээр ерөнхий орсон юм биш үү, ерөнхий орохдоо энэ хуульд маань тийм үү ингэж болохгүй, тэгж болохгүй гэсэн заалтуудыг бид яг тодорхой тусгаж өгсөн байгаа билүү бас. Үүн дээр нэг сайн анхаарахгүй бол уг нь хууль маань тодорхой байх тусмаа энгийн иргэд уншаад, малчид уншаад ойлгодог байвал уг нь хэрэгтэй байгаа юм.

Тэгэхгүй ерөнхий ордог. Тэгээд малчид эцэстээ хуулиа биелүүлээгүйгээс болж өөрсдөө хохирдог, хариуцлага хүлээдэг ийм болох юм биш үү? Яагаад заавал ийм тодорхой бичсэн хуулийнхаа заалтуудыг Засгийн газраас өргөн барьсныг ийм ерөнхий болгоод байгаа юм бэ? Үүнийг хариулж өгөөч. Тэгэхгүй бол тэгээд мэдэхгүй байж байгаад бөөн хууль зөрчсөн үйлдлүүд гардаг. 

Тэгээд дараа нь эцэст нь өмчлөгч малчин тэр тээвэрлэгч өөрсдөө хохирдог давхар, давхар. Ийм болох юм биш үү үүнийг нэг тодорхой бас хариулж өгөөч гэж хүсэж байгаа юм.

Дээрээс нь тэр зориудаар тийм ээ юу гэдэг юм зориудаар малын гоц халдварт өвчин бас тараах, тархаах ийм үйлдэл, эс үйлдлүүдийг бас энэ хуульдаа хэрхэн тусгаж өгсөн бэ? Бид нар чинь одоо хамгийн том асуудал бол малын энэ гоц халдварт өвчин болоод байгаа юм. Маш их баялагтай мал олон малтай. Энэ баялгийнхаа үр шимийг хүртээд бас бид экспортын орлого олох бололцоо байдаг. Арьс шиг, ноос ноолуур, махнаасаа. 

Гэтэл энэ гоц халдварт өвчнөөс чинь болоод л бид үүнийгээ ашиглаж үр шимийг нь хүртэж чадахгүй байгаад байгаа. Ухдаг биш нөхөн сэргээгддэг, ургадаг, өсдөг, үрждэг баялаг бидний энэ баялаг. Энэ баялгаа л бид яаж бас үр шимийг нь хүртэх вэ гэдэг дээр бас бодлого явах ёстой. Үүний тулд хамгийн гол хууль бол энэ Мал, амьтны эрүүл мэндийн тухай хууль.

Ингэхээр энэ хуулийг зөрчиж бидний баялгийнхаа үр шимийг хүртэхэд хамгийн том саад болж байгаа гоц халдварт өвчнийг гаргахгүй байх, гарсан тохиолдолд гаргасан тохиолдолд хариуцлага хүлээлгэсэн санкц илүү чанга байх ёстой байх гэж бодож байна. 

Энэ талаар бас тодорхой зүйл, заалтууд энэ хуульдаа суулгаж өгсөн үү гэж нэмээд асууя. 

З.Энхболд: - Ажлын хэсэг. 

Б.Алтанцэцэг: - Гишүүний асуултад хариулъя. Засгийн газраас өргөн барьсан Мал, амьтны эрүүл мэндийн тухай хуулийн төсөл дээр энэ мал, амьтны тухай хууль тогтоомжийг эрүүл мэндийн тухай хууль тогтоомжийг зөрчсөн этгээдэд хүлээлгэх хариуцлагыг тодорхой дурдаж оруулсан байсан. 

Он гарснаас хойш Зөрчлийн тухай хууль батлагдсантай холбогдуулан Байнгын хорооноос өгсөн Байнгын хорооны хуульчаас өгсөн зөвлөмжийн дагуу Зөрчлийн хуулийг 9 сарын 01-нээс мөрдөх хүртэл хугацаанд бид нар холбогдох нэмэлт, өөрчлөлтийг Зөрчлийн тухай хуульд нэмж оруулахаар тогтсон учраас энэ дээр ингэж ерөнхий байдлаар оруулсан байгаа.

Эрүүгийн хуультай холбоотой мал, амьтны эрүүл мэндийн хууль тогтоомжийг зөрчсөн этгээдэд хүлээлгэх хариуцлагын асуудлыг Эрүүгийн тухай хуулийн шинэчилсэн найруулгын төсөлд бас тодорхой зүйл, заалт болгож оруулсан байгаа. 

Гоц халдварт өвчин тараасан түүнийгээ мэдээлээгүйгээр бусад хүмүүсийн мал сүрэгт гоц халдварт өвчин тархсан тохиолдолд хүлээлгэх хариуцлагын асуудлыг. Эрүүгийн хуулийн шинэчилсэн найруулгын төсөлд тусгаж оруулахаар саналаа өгсөн байгаа.

З.Энхболд: - Саналаа хураая. Эс үйлдэхүйг нэмээд хураая. 37 дээр. 37-г дэмжье. Санал хураалт. 45 гишүүн оролцож, 30 зөвшөөрч 66.7 хувийн саналаар 37 дэмжигдлээ.

38.“Хууль хүчин төгөлдөр болох” гэсэн төслийн 35 дугаар зүйлийг 34 гэж дугаарыг өөрчлөн, “Энэ хуулийг 2016 оны 09 дүгээр сарын 01-ний өдрөөс эхлэн дагаж мөрдөнө” гэх. Саналыг дэмжье. 45 гишүүн оролцож, 31 зөвшөөрч 68.9 хувийн саналаар санал дэмжигдлээ.

Найруулгын санал 4 нүүр байна. Нэг мөсөн уншина.

1.Төслийн 1 дүгээр зүйлийн 1.1 дэх хэсгийг доор дурдсанаар найруулах:

“1.1.Энэ хуулийн зорилт нь Монгол Улсын нутаг дэвсгэрт мал, амьтны эрүүл мэндийг хамгаалах, мал, амьтны гаралтай түүхий эд, бүтээгдэхүүний ариун цэвэр, эрүүл ахуйн шаардлагыг хангах, нийтийн эрүүл мэндийг хамгаалахад чиглэсэн мал эмнэлгийн үйлчилгээ, худалдааны чөлөөт байдлыг дэмжихтэй холбогдон үүсэх харилцааг зохицуулахад оршино.”

2.Төслийн 4.1.15 дахь заалтын “...мал аж ахуй эрхэлж үндсэн орлогоо олдог” гэснийг хасах.

3.Төслийн 6 дугаар бүлгийг 2 дугаар бүлэг болгон өөрчилсөнтэй нийцүүлэн төслийн “Мал, амьтны өвчнөөс урьдчилан сэргийлэх” гэсэн 2 дугаар бүлгийг 3 дугаар бүлэг болгон дугаарыг өөрчлөх.

4.Төслийн 7 дугаар зүйлийн 7.1 дэх хэсгийн “халдварт” гэснийг хасаж, 11 дүгээр зүйл болгож, дугаарыг өөрчлөх.

5.Төслийн 7 дугаар зүйлийн 7.4.4 дэх заалтын “Ариун цэврийн тухай хуулийн 18.1.4-д” гэснийг “Эрүүл ахуйн тухай хуулийн 20.1.8-д;” гэж өөрчлөх.

6.Төслийн 7 дугаар зүйлийн 7.4.7 дахь заалтын “ариун цэвэр, халдваргүйтгэлийн заавар болон” гэснийг “ариутгал, халдваргүйтгэл” гэж өөрчлөх.

7.Төслийн 7 дугаар зүйлийн 7.5.5 дахь заалтын “гэрчилгээгүй” гэсний дараа “халдварт өвчний сэжиг илэрсэн” гэж нэмэн, “байцаагчийн шийдвэрээр” гэснийг “байцаагч” гэж өөрчлөх.

8.Төслийн 7 дугаар зүйлийн 7.6, 10 дугаар зүйлийн 10.8 дахь хэсгийн “Халдварт өвчнөөс эрүүлжсэнийг баталгаажуулан зарласан нутаг болон бүс” гэснийг “Халдварт өвчингүй, тайван бүс, нутаг” гэж өөрчлөх.

9.“3айлшгүй шаардлагаар хэрэгжүүлэх мал эмнэлгийн арга хэмжээнд малаа тогтоосон хугацаанд хамруулаагүйгээс бусдад учирсан хохирол болон энэ шалтгааны улмаас хэрэгжүүлсэн арга хэмжээнд зарцуулсан зардлыг малчин, амьтан маллагч, мал амьтныг өмчлөгч хариуцна.” гэсэн төслийн 34.3 дахь хэсгийг төслийн 11 дүгээр зүйлд шилжүүлэх.

10.Төслийн 3 дугаар бүлгийг 4 дүгээр бүлэг болгож дугаарлалтыг өөрчлөн гарчгийн “эрүүлжүүлэх, өвчнийг хяналтад авах” гэснийг хасах.

11 .Төслийн “Халдварт өвчинтэй тэмцэх арга хэмжээ” гэсэн 9 дүгээр зүйлийг “Халдварт өвчинтэй тэмцэх арга хэмжээ” гэсэн 14 дүгээр зүйл болгон дугаарлалтыг өөрчлөн доор дурдсанаар найруулах:


“14.1.Мал, амьтны халдварт өвчинтэй тэмцэх арга хэмжээг хэрэгжүүлэхдээ улс, бүс, нутгаар хязгаарлалт тогтоох стратегийг баримтална.


14.2.Мал, амьтны эрүүл мэндийн асуудал хариуцсан төрийн захиргааны байгууллагын дарга халдварт өвчингүй, тайван байдлыг улс, бүс, нутгаар тогтоон зарлан мэдээлнэ.


14.3.Мал, амьтны халдварт өвчинтэй тэмцэх бэлэн байдлын төлөвлөгөө болон хяналтад авах төлөвлөгөө, халдварт өвчингүй, тайван улс, бүс, нутгийг тогтоон зарлах журмыг мал, амьтны эрүүл мэндийн асуудал эрхэлсэн Засгийн газрын гишүүн батална.”

12.Төслийн 16.3 дахь хэсгийг доор дурдсанаар найруулах:

“Энэ хуулийн 13.1.1 дэх заалтад заасан бэлэн байдлын төлөвлөгөөнд дараахь асуудлыг тусгана:”

13.Төслийн 16 дугаар зүйлийн 16.4 дахь хэсгийн “төлөвлөгөөнд” гэсний өмнөх “үндэсний” гэснийг хасаж, “төлөвлөгөөг” гэсний өмнө "дэд” гэж нэмэх.

14.Төслийн 10 дугаар зүйлийг “Халдварт өвчний тандалт” гэсэн 16 дугаар зүйл болгон өөрчлөх.

15.”Халдварт өвчний оношилгоо” гэсэн 11 дүгээр зүйлийг 17 дугаар зүйл болгон дугаарыг өөрчлөх.

16.Төслийн 11 дүгээр зүйлийн 11.2.1 дэх заалтын “яаралтай дуудлага өгөх, хүндэтгэн үзэх шалтгаантай бол” гэснийг хасах.

17.Төслийн “Халдварт өвчинтэй тэмцэх үед бүсчлэл тогтоох” гэсэн 12 дугаар зүйлийг “Халдварт өвчин гарсан үед бүсчлэл тогтоох” гэсэн 18 дугаар зүйл болгож дугаарыг өөрчлөх.

18.”Хорио цээрийн дэглэм тогтоох, цуцлах” гэсэн төслийн 13 дугаар зүйлийг 19 дүгээр зүйл болгон дугаарыг өөрчлөх.

19.”Хязгаарлалтын дэглэм тогтоох, цуцлах" гэсэн 14 дүгээр зүйлийн дугаарыг өөрчлөх.

20.Төслийн 14 дүгээр зүйлийн 14.2 дахь хэсгийн "ачаа" гэснийг “мал, амьтан, тэдгээрийн гаралтай түүхий эд” гэж өөрчлөх.

21. “Хорио цээр, хязгаарлалтын дэглэмийн үед хэрэгжүүлэх арга хэмжээ” гэсэн 15 дугаар зүйлийн дугаарыг өөрчлөх.

22.Төслийн “Мал, амьтны шимэгчтэх өвчнөөс эрүүлжүүлэх, эмчлэн сэргийлэх арга хэмжээ" гэсэн 17 дугаар зүйлийн дугаарыг өөрчлөх.


23. “Мал, амьтны халдваргүй өвчний оношилгоо, эмчилгээ” гэсэн төслийн 18 дугаар зүйлийн дугаарыг өөрчлөх.

24.”Нийтийн эрүүл мэндийг хамгаалах” гэсэн 4 дүгээр бүлгийг "Нийтийн эрүүл мэндийг хамгаалахад чиглэсэн мал эмнэлгийн үйлчилгээ” гэсэн 5 дугаар бүлэг болгож, 19 дүгээр зүйлийг “Нийтийн эрүүл мэндийг хамгаалахад чиглэсэн мал эмнэлгийн үйлчилгээний хүрээ” гэсэн 24 дүгээр зүйл болгож дугаарыг өөрчлөх.

25. “Мал, амьтнаас хүнд халдварладаг өвчинтэй тэмцэх, хяналтад авах, эрүүлжүүлэх арга хэмжээ” гэсэн төслийн 20 дугаар зүйлийг “Мал, амьтнаас хүнд халдварладаг өвчинтэй тэмцэх, устгах арга хэмжээ" гэж өөрчлөн дугаарыг өөрчлөх.

26.Төслийн 20 дугаар зүйлийн 20.1 дэх хэсгийн “эрүүлжүүлэх” гэснийг хасаж дугаарыг өөрчлөх.

27.Төслийн 20 дугаар зүйлийн 20.3 дэх хэсгийн “мэргэжлийн” гэсний өмнөх “техникийн" гэснийг хасах.

28.Төслийн 20 дугаар зүйлийн 20.6 дахь хэсгийн “сургалтыг” гэсний дараахь “сум, дүүргийн" гэснийг хасах, “байгууллага” гэсний өмнө “бүх шатны” гэж нэмэх.

29. “Мал, амьтны гаралтай хүнсний болон хүнсний бус түүхий эдийн аюулгүй байдлыг хангах" гэсэн 21 дүгээр зүйлийн дугаарыг өөрчлөх.

30.Төслийн 21 дүгээр зүйлийн 21.1 дэх хэсгийн “бүтээгдэхүүний” гэснийг “хүнсний болон хүнсний бус түүхий эдийн” гэж өөрчлөх.

31 .Төслийн 21 дүгээр зүйлийн 21.1.2 дахь заалтын дугаарыг өөрчлөн доор дурдсанаар найруулах:


“26...мал, амьтны гаралтай хүнсний түүхий эдийн эм, бэлдмэл, пестицидийн үлдэгдлийг хянах;”

32.Төслийн 21 дүгээр зүйлийн 21.1.3 дахь заалтын “түүхий эд, бүтээгдэхүүнд” гэснийг “түүхий эдэд” гэж өөрчлөн дугаарыг өөрчлөх.

33.Төслийн 30.8 дахь хэсгийн “ажиллах” гэсний дараа “нийтлэг”, “үндэсний” гэсний дараа мал эмнэлгийн” гэж нэмэх.

34. “Иргэн, хуулийн этгээдээс санхүүжүүлэх арга хэмжээ” гэсэн төслийн 27 дугаар зүйлийг 32 дугаар зүйл болгон дугаарыг өөрчлөх.

35.Төсөл дэх “мал эмнэлэг" гэсэн тохиолдол бүрт “мал эмнэлгийн үйлчилгээний нэгж” гэж өөрчлөх.

36.Төсөл дэх “мэргэжилтэн” гэсэн тохиолдол бүрт “тархвар зүйч” гэж өөрчлөх.

37.Төсөл дэх “нутгийн захиргааны” гэсэн тохиолдол бүрт “аймаг, нийслэлийн мал эмнэлгийн байгууллага” гэж өөрчлөх.

38.Төсөл дэх “Төрийн захиргааны байгууллага” гэсэн тохиолдол бүрт “мал, амьтны эрүүл мэндийн асуудал хариуцсан” гэж өөрчлөх. 

Сүүлийн 39 дэх найруулгын санал. 39.Төсөл дэх "Засгийн газрын гишүүн” гэсэн тохиолдол бүрт “мал, амьтны эрүүл мэндийн асуудал эрхэлсэн” гэж нэмэх.

Найруулгын саналаар санал хураая. Гадаа байгаа хүмүүс орж ирье. Санал хураая. Гадаа хэдэн гишүүн байна вэ? Гадаа хоол дээр байгаа гишүүд орж ирье. Сүүлийн санал. Найруулгын. 12 хүртэл үнэгүй гарах хүмүүс бол үлдээд гарч болно зурагтаар. Энэ бол чухал хууль. 1 өдрийн өмнө ч гарвал хэрэгтэй хууль байгаа юм. Найруулгын саналаар санал хураая. Унах юм бол би дахиж уншихгүй, дахиж найруулга авахгүй шүү. Найруулгын саналыг дэмжье гэдгээр санал хураая. Санал хураалт. Зураг авсан мөртөө хажуугийнхаа кнопыг дараад байна уу? 47 гишүүн оролцож, 29 гишүүн зөвшөөрч 61.7 хувийн саналаар найруулгын санал дэмжлээ.

Үүгээр зарчмын зөрүүтэй болон найруулгын саналаар санал хурааж дууслаа. Мал, амьтны эрүүл мэндийн тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Энэ Малын генетик гэдэг бол үүнтэй адилхан замбараагүй юм байгаа байх тийм ээ? Малын генетикийг алгасъя тэгэх үү? Ж.Батзандан гишүүн. Ж.Батзандан гэнээ А.Бакей гишүүн. Ж.Батзандан гишүүн энэ Төрийн нууцын юу танилцуулах ёстой байсан юм.

А.Бакей: - Энэ хуулийн төсөл дээр бол энэ 2 ч хуулийн өөр хуулиар зохицуулах заалт орж ирсэн байсан. 1 нь Мал, амьтны эрүүл мэндийн бишээ Амьтан, ургамал тэдгээрийн гаралтай түүхий эд бүтээгдэхүүний улсын хилээр нэвтрүүлэх үеийн хорио цээрийн хяналт шалгалтын тухай гээд урт нэртэй хууль.

Нөгөөх нь бол Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хууль гэж. Нэгэнт энэ өөр хуулиар зохицуулагдах харилцааг энэ хуулийн төсөлд оруулж ирсэн учраас энэ хоёр хуулиар Мал, амьтны эрүүл мэндийн тухай хууль батлагдсантай холбогдуулж нэмэлт, өөрчлөлт оруулах хуулийн төслийг боловсруулж 2016 оны 9 дүгээр сарын 01-нээс өмнө Монгол Улсын Их Хуралд өргөн мэдүүлэхийг Монгол Улсын Засгийн газарт даалгасан утга бүхий тогтоол гаргах шаардлагатай байна. Үүнийг чиглэл өгөх юм бол дараагийн хэлэлцүүлэг дээр оруулъя гэж.

З.Энхболд: - Дараагийн хэлэлцүүлэг дээр А.Бакей гишүүний саяын дурдсан агуулгатай тогтоолыг гаргая. Байнгын хороо оруулж ирээрэй. 

Мал, амьтны эрүүл мэндийн тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Дараагийн үгүй ээ үгүй би ингэе. Жаахан сууж бай. Малын генетикийг би хэлэлцүүлэгт оруулахгүй 34 санал хураах учраас. Энэ бол одоо барак байна гэсэн үг. Мэдэхгүй та нарын олон санал хураасанд чинь гишүүд дургүйцэж байна. Тийм. 

Би харин нөгөө хэлэлцэх эсэх рүүгээ орох гээд байна. Ганцхан санал хураалттай хэлэлцэх эсэх рүүгээ оръё. Түүнийг оруулахгүй за. 

Улс төрийн хилс хэрэгт хэлмэгдэгчдийг цагаатгах маш хөнгөхөн асуудал байгаа. 

Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийн хэлэлцэх асуудлыг эхэлье. 

Хууль санаачлагчийн илтгэлийг Улсын Их Хурлын гишүүн Л.Цог танилцуулна. Индэрт урьж байна. Маш хурдан асуудал байгаа хугацаа сунгах. Дараа нь Гадаад харилцааны хууль. Тэгээд Гаалийн болон Нэмэгдсэн өртгийн татвараас чөлөөлөх.

Л.Цог: - Их Хурлын дарга, эрхэм гишүүд ээ, 

Улс төрийн хилс хэрэгт хэлмэгдэгчдийг цагаатгах тэдэнд нөхөн олговор олгох тухай хуулийн 6 дугаар зүйлийн 6.3-т цагаатгах тухай гомдол гаргуулах, хүлээн авах тухай тогтоосон хугацаа, мөн хуулийн 12 дугаар зүйлийн 12.3-т нөхөх олговор олгох, нэхэмжлэл гаргах хугацааг тогтоосон заалтуудад нэмэлт  оруулах тухай хуулийн төслийг танилцуулж байна. 

Энэ заалтууд нь үндсэндээ 2000, 2002, 2006, 2009 онд нэмэлт орж байсан. 2011 оноос энэ заалтуудын үйлчлэл зогссон юм. Одоогоор 2400 орчим хүний хэргийг шалгах асуудал хэрэгтэй байна. 13000 хүний нөхөх олговор олгох ийм шаардлагатай байна. 

Иймээс энэ хуулийн заалт төслийг хэлэлцэн дэмжиж өгөхийг хичээнгүйлэн хүсье. Анхаарал тавьсанд баярлалаа.

З.Энхболд: - Хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ц.Цолмон алга учраас Н.Энхболд гишүүн танилцуулна. 

Тамгын газрынхан дүгнэлтээ өгөөд байх. Аюулгүй байдал гэж байна. Биш би нөгөө хууль дээр явж байна. Хууль зүйн байнгын хорооны санал, дүгнэлтийг Улсын Их Хурлын гишүүн Д.Лүндээжанцан танилцуулна. Би нөгөө Гадаад харилцааны хууль руу орсон явж байна. 

Д.Лүндээжанцан: - Улсын Их Хурлын дарга, эрхэм гишүүд ээ,

Монгол Улсын Их Хурлын гишүүн Л.Цог санаачлан 2015 оны 06 дугаар сарын 04-ний өдөр Улсын Их Хуралд өргөн мэдүүлсэн Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Хууль зүйн байнгын хороо 2016 оны 04 дүгээр сарын 13-ны өдрийн хуралдаанаараа хэлэлцлээ.

Байнгын хорооны хуралдаанаар дээрх асуудлыг хэлэлцэх үед Улсын Их Хурлын гишүүн О.Баасанхүү Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуульд хугацаа зааж байгаа нь хуулийн үндсэн санааг алдагдуулж байгаа тул цагаатгах тухай хүсэлтийг хүлээн авахад хугацаа тогтоодоггүй болох мөн Нийгмийн халамжийн тухай хуульд өөрчлөлт оруулж, хэлмэгдүүлэлтэд эцэг эхээ алдаж бүтэн өнчин болсон хүмүүст сар бүр тэтгэмж олгох асуудлыг давхар хэлэлцэх нь зүйтэй гэсэн саналыг гаргаж байсан болно.

Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийг Байнгын хорооны хуралдаанд оролцсон гишүүдийн олонхи дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх талаар Хууль зүйн байнгын хорооноос гарсан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

З.Энхболд: - Хууль санаалагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? 3-лаа асуух юм уу? С.Бямбацогт гишүүнээр тасаллаа. Ч.Хүрэлбаатар гишүүн асууя.

Ч.Хүрэлбаатар: - Би Их Хурлын даргаас асууя. 

З.Энхболд: - Би хариулахгүй. 

Ч.Хүрэлбаатар: - Ю.Цэдэнбалын … /үг тасрав/

З.Энхболд: - Хариулахгүй учраас асуухгүй байж болно. 

Ч.Хүрэлбаатар: - Ю.Цэдэнбалын мэндэлсний 100 жилийн ой болж … /үг тасрав/

З.Энхболд: - Холбогдолтой юм ярь. Ө.Энхтүвшин гишүүн. Холбогдолтой юм ярь. Хугацаа сунгах талаар л ярь.

Ө.Энхтүвшин: - Энэ чинь хэд дэх удаагаа сунгаж байна вэ? Энэ чинь одоо бараг 7, 8 удаа сунгагдав уу хугацаа? Энэ яг одоо яг хэдэн үлдээд байгаа юм бэ, яг юунаас болоод хамгийн гол гацаа нь одоо юу байгаад байна вэ?

Хэчнээн хүн яг энэ үлдэж байна вэ? Тэгээд ер нь тогтоогдохооргүй тийм үндэслэлүүд байгаад тэгээд тэр нь угаасаа тэгээд ингээд хуулиар зохицуулж өгөөгүй. Тэгээд ингээд хугацаа сунгаад ингээд яваад байх юм уу? Одоо ер нь тэгээд яг ямар асуудлаас болоод ингээд энэ сунгаад байна вэ?

З.Энхболд: - Л.Цог гишүүн.

Л.Цог: - 2000, 2002, 2006, 2009 онд сунгаад 2011 онд хугацаа нь дууссан ийм л юм. Яагаад гэвэл одоо нийт энэ 3000 орчим гаруй хүний юм байгаа юм. Энэ дундаасаа яг шигшихээр 2400 хүний асуудал цагаатгах хэрэгтэй байгаа юм. Бид энэ ажлыг их уулгалаад дуусгана гэж бодсон үгүй юм байна лээ. 

Одоо орон нутгийн архивт дутуу шалгасан, дутуу үзсэн зөндөө юм гарч ирж байгаа. Үндсэн тоо бол 2400 гэж бид нар багцаалж байгаа. 

Үүнээс гадна цагаатгуулсан мөртөө нөхөн олговроо авч чадахгүй 13000 хүний асуудал байгаа. Энэ хоёр шалтгаанаас болоод зайлшгүй сунгахгүй бол болмооргүй байгаад байгаа юм гэж ингэж хэлмээр байна. 

Манайхан төсөөлөл их багатай байдаг юм байна. 31000 гаруй хүн цагаатгасан 16 тэрбум төгрөг олгосон гээд олон тоо бий л дээ. Энэ асуудал дуусах болоогүй юм байна лээ. Ерөөсөө шалтгаан нь энд л байгаа гэж хэлмээр байна. Нэмэх юм байвал манайхан бас хэлж болно.

Гол шалтгаан бол ерөөсөө энэ. Би дүгнэлтдээ хэлсэн. 

З.Энхболд: - С.Бямбацогт гишүүн.

С.Бямбацогт: - Би бас сая яг Ч.Хүрэлбаатар гишүүний асуудлыг л хөндөх гэж байгаа юм л даа. Л.Цог даргаас асууя. Та бас ингээд улс төрийн хилс хэрэгт хэлмэгдэгчдийг цагаатгах асуудлыг хугацааг нь сунгах асуудлыг оруулж ирж байгаа.

Ю.Цэдэнбал даргын 100 жилийн ойг тэмдэглэх, гэр музей байгуулах хуучин хурааж авсан шагнал, урамшууллыг буцааж олгох гээд олон асуудлыг шийдье гээд Улсын Их Хурлын нэр бүхий гишүүд өнгөрсөн жил тогтоолын төсөл санаачилсан, Улсын Их Хуралд өргөн барьсан. Жилийн өмнө. Одоо энэ жил 100 жилийн ойл 9 сард болох гээд байдаг. Энэ тал дээр та бас Улсын Их Хурлын дэд даргын хувьд, цагаатгах ажлыг удирдан зохион байгуулах комиссын даргын хувьд бас ямар байр суурьтай байдаг юм бэ? Энэ асуудлыг хэлэлцэж болохгүй юу? 

Яах аргагүй Монгол Улсыг бас 40 жил удирдаж өнөөдөр Монгол Улсын бас энэ их бүтээн байгуулалтыг өрнүүлж өнөөдөр улс шиг улс болгосон түүхэн гавьяатай хүн бол Ю.Цэдэнбал дарга яах аргагүй мөн. 

Энэ хуулийг бид санаачилсан. Харамсалтай нь хэлэлцэхгүй байсаар байгаад энэ Улсын Их Хурлын бүрэн эрхийн хугацаа дуусах нь. Үүнийг та бас яг цагаатгах ажлыг удирдан зохион байгуулах комиссын даргын хувьд ямар байр суурьтай байдаг юм бэ үүнийг бас тайлбарлаж өгөөч.

З.Энхболд: - Холбогдолгүй юм асууж байна. Хариулахгүй байж болно. Өнөөдрийн хэлэлцэж байгаа асуудалтай холбоогүй Л.Цог даргаа. Тийм. Гишүүд асуулт асууж, хариулт авч дууслаа. Үг хэлэх гишүүд байна уу? Ч.Хүрэлбаатар гишүүн үг хэлнэ. Зөвхөн үүгээр хэлнэ. Өөр юм ярих юм бол тасална. 

Ч.Хүрэлбаатар: - 2012 онд байгуулагдсан энэ Улсын Их Хурал удахгүй ингээд үйл ажиллагаагаа дуусгах гэж байна. Олон хууль өөрчилж хуулийг дураараа өөрчилдөг, хуулийг баримталж ажиллах ёстой гэдэг энэ үндсэн зарчмаа өөрчилж хуулийг яаж өөрчилж, тойрч гарах вэ гэдэг дээрээ анхаарлаа хандуулж ирж байна.

Одоо нэг 2, 3 хурал хуралдах юм шиг байна … /үг тасрав/

З.Энхболд: - Холбогдолгүй юм ярьж байна. Гишүүд үг хэлж дууслаа. Санал хураая. Санал хураах гэж байна. 

Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн санал хураая. Бүх хэлмэгдэгсэд Ю.Цэдэнбал гэдэг хүнтэй тэнцэнэ гэж үзэж байгаа юм байна. Түүнийгээ л одоо илэрхийл. Тийм. Санал хураая. Санал хураалт. Санал хурааж байна. 48 гишүүн оролцож, 28 зөвшөөрч 58.3 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

Дараагийн асуудал. Монгол Улсын гадаад харилцааны тухай хуулийн төслийн хэлэлцэх эсэх асуудлыг эхэлье. Хууль санаачлагчийн илтгэлийг Н.Энхболд гишүүн танилцуулна. Индэрт урьж байна. 

Н.Энхболд: - Их Хурлын дарга, эрхэм гишүүд ээ, 

Монгол Улсын аюулгүй байдлын үзэл баримтлал, Гадаад бодлогын үзэл баримтлалд Монгол Улсын гадаад бодлогын нэгдмэл, тогтвортой байдлыг хангаж, залгамж чанарыг хадгалах асуудлыг чухалчлан үзэж, холбогдох заалтуудыг оруулсан. Үе үеийн Засгийн газар болон Үндэсний аюулгүй байдлын зөвлөлөөс мөн энэ асуудалд анхаарч, гадаад бодлогыг “нэг цонхоор” явуулах зохицуулалт хийхэд чиглэсэн хүчин чармайлт, холбогдох шийдвэрүүдийг удаа дараа гаргаж байсан боловч өнөөдөр хүчин төгөлдөр үйлчилж буй эдгээр журам, тогтоолын хэрэгжилт хангалтгүй байгаа юм.

Төрийн байгууллага, албан тушаалтнууд нэгдсэн төлөвлөгөөнд тусгагдаагүй гадаад айлчлал, арга хэмжээг дур мэдэн хэрэгжүүлэх, Гадаад хэргийн яамны санал зөвлөмжид үл нийцэх яриа хэлэлцээ хийх, гэрээ байгуулах зэрэг явдал гарсаар байна. Энэ нь Монгол Улсын гадаад бодлого нэгдмэл байж, “нэг цонх”-оор хэрэгжих суурь зарчмыг алдагдуулж, нийгэм, эдийн засгийн сөрөг үр дагаварт хүргээд зогсохгүй Монгол Улсын олон улсын нэр хүндийг унагах эрсдэлд хүргэж байгаа юм.

Дээрх нөхцөл байдлаас үзвэл гадаад харилцааны хэрэгжилтийг нэгдмэл байдлаар хангах, хэрэгжилтэд хяналт тавих, хариуцлагын тогтолцооны асуудлыг цогцоор шийдэхэд Үндэсний аюулгүй байдлын зөвлөлийн зөвлөмж, Засгийн газрын удаа дараагийн тогтоол шийдвэрүүд хангалтгүй байна гэсэн дүгнэлтэд хүрсэн юм.


Иймд Монгол Улсын Их Хурлаас өгсөн үүргийн дагуу, гадаад харилцааны  хэрэгжилтийг нэгдмэл байдлаар хангаж, тогтвортой, залгамж чанарыг хадгалах, гадаад харилцаанд оролцогч байгууллагуудын уялдаа холбоо, хариуцлагыг өндөржүүлж, батлагдсан төсвийг үр ашигтай зарцуулах, Монгол Улсын цаашдын хөгжил дэх гадаад харилцааны салбарын үр өгөөжийг дээшлүүлэх зорилгоор энэхүү хуулийн төслийг боловсруулсан болно.

Хуулийн төсөл нь нь Нийтлэг үндэслэл, Монгол Улсын гадаад бодлогыг боловсруулах, нэмэлт өөрчлөлт оруулах, бодлогын уялдааг хангах, Гадаад бодлогын хэрэгжилтийг уялдуулан зохицуулах, Гадаад бодлогын хэрэгжилтийг уялдуулан зохицуулах тогтолцоо, Гадаад арга хэмжээний тусгай зохицуулалт, Хууль тогтоомж зөрчигчдөд хүлээлгэх хариуцлага гэсэн 6 бүлэг, 15 зүйлтэй. 

1 дүгээрт зарчмын хувьд Монгол Улсын гадаад харилцааны үндсэн зарчмуудыг тодорхойлж, бодлогын нэгдмэл байдлыг хангах, бодлогын хэрэгжилтийг уялдаатайгаар төлөвлөх, хэрэгжүүлэх, хяналт тавих болон тайлагнах үйл ажиллагааг нарийвчлан зохицуулсан.

2.Гадаад бодлогыг боловсруулах, нэмэлт өөрчлөлт оруулах, бодлогын уялдааг хангахтай холбоотой зохицуулалтуудыг шинээр тусгав.  

Мөн гадаад бодлогын хэрэгжилтийг  уялдуулан зохицуулах, Төрийн гадаад арга хэмжээг төлөвлөх, хэрэгжилтэд хяналт тавихтай холбоотой зохицуулалтуудыг тусгасан.

Гадаад бодлогын хэрэгжилтийг нэгдмэл байдлаар хангах, уялдуулан зохицуулах тогтолцоо, гадаад харилцааны үйл ажиллагааг зохион байгуулахтай холбоотой заавал, зөвлөмж болон төрийн албан хаагчийн сургалттай холбоотой дэлгэрэнгүй зохицуулалтуудыг оруулсан.

Гадаад арга хэмжээний тусгай зохицуулалтууд, Монгол Улсын байр суурийг олон улсад илэрхийлэх асуудлыг нарийвчлан зохицуулж, төрийн захиргааны төв байгууллагын дэргэд гадаад бодлогын мэдээллийн нэгдсэн санг байгуулж, тус сангийн үйл ажиллагааны ерөнхий журмыг зохицуулахаар төсөлд заасан байгаа. Мөн мэдээллийн нэгдсэн сангаас төрийн байгууллагыг мэдээллээр хангах асуудлуудыг тусгасан. 

Эцэст нь гадаад харилцааны нэгдмэл байдлыг хангах хариуцлагын тогтолцоог тодорхой болгож, хууль зөрчигчдөд хүлээлгэх хариуцлагыг нарийвчлан зааж өгсөн. 

Та бүхнийг энэ хуулийн төслийг хэлэлцэж, хэлэлцэх эсэхийг нь шийдвэрлэж өгөхийг хүсье. Анхаарал тавьсанд баярлалаа. 

З.Энхболд: - Хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Л.Цог танилцуулна индэрт урьж байна.

Л.Цог: - Их Хурлын дарга, эрхэм гишүүд ээ,

Монгол Улсын Үндсэн хуулийн Хорин зургадугаар зүйлийн 1 дэх хэсэг, Монгол Улсын Их Хурлын тухай хуулийн 7 дугаар зүйлийн 7.1.3-т заасан бүрэн эрхийн дагуу Улсын Их Хурлын гишүүн М.Батчимэг, Улсын Их Хурлын гишүүн Г.Батхүү, Улсын Их Хурлын гишүүн Д.Дэмбэрэл, Улсын Их Хурлын гишүүн С.Оюун, Улсын Их Хурлын гишүүн Ж.Энхбаяр, Улсын Их Хурлын гишүүн Н.Энхболд нар 2016 оны 04 дүгээр сарын 05-ны өдөр өргөн мэдүүлсэн Монгол Улсын гадаад харилцааны тухай хуулийн төслийг хэлэлцэх эсэх асуудлыг Аюулгүй байдал, гадаад бодлогын байнгын хорооны 2016 оны 05 дугаар сарын 11-ний өдрийн хуралдаанаар хэлэлцсэн.

Гишүүд санал гараагүй учраас санал нэгтэйгээр Улсын Их Хурлын чуулганы нэгдсэн хэлэлцүүлэхээр шийдсэн.

Энэ хуулийн төслийг хэлэлцэх эсэх талаар Байнгын хорооны дүгнэлтийг хэлэлцэн шийдвэрлэж өгөхийг хичээнгүйлэн хүсье. Анхаарал тавьсанд баярлалаа.

З.Энхболд: - Ажлын хэсэг нь хаана байна вэ? Байхгүй юм уу? Энэ гишүүдийн хууль юм байна тийм ээ? Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Д.Лүндээжанцан гишүүн асууя. Д.Лүндээжанцан гишүүн асуухгүй бол больё. 

Д.Лүндээжанцан: - Үгүй ээ үгүй асуулгүй яах вэ. Энэ Гадаад харилцааны хууль яг ингээд чуулганы төгсгөлд орж ирж байна. Ер нь бол Монгол Улсын гадаад бодлогын үзэл баримтлал 1993 онд гарснаас хойш бол энэ гадаад харилцаа олон тулгуурт гадаад бодлого бол тууштай явагдаж байна.

Гэлээ гэхдээ бидэнд бол бодох зүйл маш их байгаа. Энэ гишүүд санаа зовоод одоо ингээд оруулж ирж байна. Энэ асуудал гарч байгаа учраас л оруулж ирж байгаа гэж би бол ойлгож байгаа. Энэ чухал хуулийг бол маш ул суурьтай хэлэлцэх ёстой.

Ер нь бол байна шүү дээ ингээд нэг одоо ингээд чуулганы байтугай юуны төгсгөл болоод байна. Их Хурлын төгсгөл болоод байна. Энэ бүрэн эрхийн хугацааны. Тэгэхээр энэ төрийн 3 өндөрлөг гэж яриад байгаа юм. Яах вэ тэр нэр яах вэ энэ бол хар ярианы л үг л дээ. Хуульд бол суугаагүй. Төрийн тэргүүн, парламентын тэргүүн, Засгийн газрын тэргүүн энэ 3-ынхаа үгнээс авхуулаад бүх зүйл маш нарийн тооцоологдсон.

Монгол Улсын байр суурь тодорхой, нарийн байх ёстой асуудал бол энэ процессыг нь бол хуульчилж өгөх шаардлага бол байгаа юм шиг байна. Яаж томьёолох вэ, яаж гаргах вэ, яаж зохицуулах вэ гэдэг бол маш нарийн асуудал.

1990-ээд оны эхэнд бол Монгол Улсын Ерөнхийлөгч Япон Улсад хамгийн анхны айлчлал хийхээр явах гэж байхад эзэн хаан нь 3 өгүүлбэр л хэлсэн байдаг. Тэр 3 өгүүлбэрийг манай эзэн хааны үгийн бүхэл бүтэн институт бэлдэж байна. Маш гүн гүнзгийн зарчмын үг хэлэх гэж байгаа гээд тэгээд яг 3 өгүүлбэр л гарсан.

Тэгж асуудал бол маш нарийн зохицуулалттай л байдаг байхгүй юу. Дур дураараа ярьдаг, очсон хүн болгон ярьдаг тэр нь авцалдаа муутай зөрдөг янз бүрийн юм бол одоо дээрээсээ аваад доороо хүртэл байгаа. Тэгэхээр үүнийг нэг журамд оруулах гээд журамлаад байгааг нь би бол дэмжээд байна.

2 дугаарт тэр төлөвлөлт бол маш чухал гэж бодож байна. Одоо энэ гадаад харилцаа айлчлалыг бол сая төсөв хэмнэх онцгой дэглэмийн үед шиг ажиллах ёстой байхгүй юу. 

1990-ээд оны үед бол яадаг байсан бэ гэхээр Гадаад харилцааны сайд бол ердөө нэг 3-4 айлчлал хийнэ. Бусад сайд нарын хувьд бол 1-2 явна гарцаагүй юм даа. Тэгээд одоо аль болохоор гадаад томилолтыг бол хумьж, эдийн засгаа хүнд үеийг бол давж гарсан.

Олон улсын манай парламентын гадаад харилцаа бол тэр олон улсын  парламентын холбооны хурал дээр бол маш олон орны парламентын спикерүүдтай уулзах боломжтой байдаг. Гэх мэтээр олон улсын хурал зөвлөгөөнд оролцох үеэрээ НҮБ-ын чуулган байдаг юм уу энэ үеэрээ бол олон газартай уулзах юм бол тэр олон юмыг бол их мөнгийг бол хэмнэж байдаг.

Ер нь бол энэ манай төр засгийн айлчлалын дүн энэ 4 жилээр гаргах юм бол хэчнээн хэмжээний юм гарч байгаа бол. Онгоц онгоцоор л хүмүүс явж байгаа. Үүнд бол санаа зовохоос өөр арга байхгүй. Ийм зүйл байгаа юм. Би бол яах вэ зарчмын хувьд бол хэлэлцэх эсэхийг нь дэмжиж байна. Тодруулж миний энэ саяын ярьсан дээр тодруулах юм байвал хууль санаалагчийн зүгээс тодруулна биз. 

Ер нь энэ асуудал дээр бол маш ултай суурьтай авч үзэх шаардлагатай. Үндэсний аюулгүй байдлын зөвлөлөөр бол айлчлалын дүнг Засгийн газраар хэрэгжүүлэх арга хэмжээний төлөвлөө батлаад тэгээд л хавтсанд хийгээд л орхиод байдаг.


Дээд түвшний юмыг яриад байна. Яам тамгын газрын зүгээс бол эх захаа алдсан. Тэгээд орон нутгийн иргэдийн Төлөөлөгчдийн хурал энэ тэр гээд ирвэл бүр ингээд … /минут дуусав/

З.Энхболд: - Хууль санаачлагч Н.Энхболд гишүүн хариулъя.

Н.Энхболд: - Яг саяын Д.Лүндээжанцан гишүүний хэлсэн шиг энэ зүйлүүдийг л зохицуулах гэж цэгцлэх гэж бид нар энэ хуулийг гаргаж байгаа. Үнэхээр урд нь гарсан Үндэсний аюулгүй байдлын зөвлөлийн зөвлөмжүүд, Засгийн газрын тогтоолууд тодорхой хэмжээний хууль тогтоомжууд бий. 

Гэхдээ саяын хэлсэн шиг нэлээн дээр үеэс бол энэ маш дэгтэй байсан  зүйлүүд сүүлийн үед их эмх замбаараа алдсан. Дээд хэмжээний өндөр дээд хэмжээний уулзалтууд, гадаад, дотоод айлчлалууд удирдамжгүй, төлөвлөгөөгүй, төсөвгүй хийгддэг болсон. 

Дур дураараа шат шатны төрийн байгууллагууд албан тушаалтнууд энд тэнд очиж гэрээ хэлэлцээр хийдэг болсон. Үүнээс ямар ч удирдамжгүй мөртөө гадаадад очоод олон улсын хурал хүлээж авна гэж дураараа хэлээд түүнээс нь болж бид нар энд санхүүгийн болоод зохион байгуулалтын ажлын маш их дарамтад орж байсан ийм тохиолдол ч бий. Манай парламент, Засгийн газрын түүхэнд.

Тэгээд энэ зүйлүүдийг бид нар цэгцлэх зорилгоор энэ хуулийг боловсруулж байгаа. Энэ бол бодлогод өөрчлөлт оруулах тухай асуудал огт биш. Зөвхөн яаж гадаад харилцааны хүрээнд явагдаж байгаа ажлуудыг төлөвлөх вэ, яаж төсөвлөх вэ, хэн, хэн ямар эрх үүрэгтэй байх вэ эцсийн дүндээ Гадаад харилцааны яамаар ингэж дамжиж байна. Ингэж төлөвлөж байна. Ингэж тайлагнаж байна үүнийг яг энэ журмын дагуу хийхгүй бол ийм хариуцлага тооцож байна гэсэн ийм процессын үйл явцыг нь зохицуулсан ийм хууль байгаа юм.

Тэгээд энэ талаар Улсын Их Хурлаас Аюулгүй байдал, гадаад бодлогын байнгын хороонд чиглэл өгсөн. Байнгын хорооноос Гадаад хэргийн яам дээр бусад холбогдох газруудад бас ажлын хэсэг гаргаж шалгалт хийж үзээд үүнийг цэгцлэхгүй бол үнэхээр болохоо байсан байна гэсэн дүгнэлтэд хүрсэн.

Түүнийхээ дагуу Улсын Их Хурлын гишүүд Байнгын хороонд харьяалагддаг хэдэн 5 гишүүн хийлж санаачлаад үүнийг явж байгаа. Холбогдох байгууллагуудад танилцсан. Бүгдийнх нь дэмжлэгийг авсан байгаа.

Тийм учраас энэ хуулийг баталж өгөхийг хүсэж байна. Үүнтэй уялдаад бол ямар нэгэн тийм нэмэлт санхүүгийн төсвийн боловсон хүчний нэмэлт ачаалал гарахгүй.

Асуудлыг сахилгажуулах, хариуцлагатай болгох ерөөсөө эцсийн дүндээ гадаад харилцаа яг нэг цонхоор дэгтэй явдаг ийм л зүйлийг хуульчилж зохицуулж өгч байгаа юм гэдгийг хэлье.

З.Энхболд: - Гишүүд асуулт асууж дууслаа. Үг хэлэх гишүүд байна уу? Хэлэлцэх эсэхээс өөр ярих юм байхгүй шүү дээ. Үг хэлэх гишүүн алга байна. 

Санал хураая. Гишүүд танхимдаа ирье. 

Байнгын хорооны саналаар Монгол Улсын гадаад харилцааны тухай хуулийн төслийг хэлэлцэх нь зүйтэй гэсэн санал хураая. Санал хураалт. Санал хурааж байна. 49 гишүүн оролцож, 36 зөвшөөрч 73.5 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ.

Дараагийн асуудал. Гаалийн болон Нэмэгдсэн өртгийн албан татвараас чөлөөлөх тухай хуулийн төслийн хэлэлцэх эсэх асуудлыг эхэлье.

Хууль санаачлагчийн илтгэлийг Аж үйлдвэрийн сайд Д.Эрдэнэбат танилцуулна. Индэрт урьж байна. 

Д.Эрдэнэбат: - Их Хурлын дарга, эрхэм гишүүд ээ, 

Улсын Их Хурлын 2012 оны 37 дугаар тогтоолоор баталсан Монгол Улсын Засгийн газрын 2012-2016 оны үйл ажиллагааны хөтөлбөр, Ажилтай, орлоготой Монгол хүн зорилтыг биелүүлэхийн тулд бизнесийг дэмжсэн татварын 2 дахь үе шатны шинэчлэлийг хийхээр заасан байдаггүй


Улаанбаатар хотын нийт тээврийн хэрэгслийн үйлчилгээнд өнөөдөр ашиглагдаж буй 1600 гаруй том, жижиг, дунд оврын автобусны насжилт 10-20 жил, гүйлт 600.0 мянган км-ээс дээш байгаа нь нийтийн тээврийн үйлчилгээний салбарын тулгамдсан асуудал болсон.
Үндэсний компаниуд 2015 онд евро стандартын 20 автобусыг угсарч  үйлдвэрлэн Улаанбаатар хотын нийтийн тээврийн үйлчилгээнд нийлүүлж, Монгол улсад машин байгууламжийн үйлдвэрлэл хөгжих суурийг тавьсан. 20 ширхэг автобусыг угсарч, үйлдвэрлэхэд шаардагдах эд ангийг импортлоход гаалийн албан татварт 385 сая төгрөг, нэмэгдсэн өртгийн албан татварт 449 сая төгрөгийн татварыг төлсөн байна. Мөн нийгмийн даатгалын шимтгэлд 106,4 сая төгрөг, хүн амын орлогын албан татварт 39,9 сая төгрөг, цалин хөлсөнд 494,9 сая төгрөг, дотоодоос худалдан авсан эд анги, ажил үйлчилгээнд 380 сая төгрөг төлж, нийтдээ 1 тэрбум 21 сая төгрөгийн нэмүү өртгийг Монгол Улсад бий болгожээ. 

Хагас иж бүрдлийн нөхцөлөөр импортлон оруулж буй манай улсад үйлдвэрлэдэггүй автомашины мотор, хурдны хайрцаг, явах эд ангийг гааль болон нэмэгдсэн өртгийн албан татвараас чөлөөлснөөр нэгж бүтээгдэхүүний үйлдвэрлэлийн өртөг 15 хувиар буурч, дотоодын зах зээлд өрсөлдөх чадвар нэмэгдэх боломжтой юм.

Хууль хэрэгжих хугацаанд гаалийн болон нэмэгдсэн өртгийн албан татвараас 7.6 тэрбум төгрөгийн чөлөөлөлтийг үзүүлэхэд Евро-4 хөдөлгүүртэй, порталь тэнхлэг бүхий 480 ширхэг автобусны угсралт үйлдвэрлэлээс Монгол Улсад 20,3 тэрбум төгрөгийн нэмүү өртөг, мөн 220 хүний ажлын тогтвортой байр бий болгох боломжтой гэж үзсэн.
Хагас иж бүрдэл хэлбэрийн нөхцөлтэйгөөр автомашин, нийтийн тээвэр, хөдөө аж ахуйн машин, механизмыг Монгол Улсад угсрах үйлдвэрлэлд татварын таатай орчныг бий болгосноор энэ салбарт хөрөнгө оруулах хөрөнгө оруулагчдын сонирхол нэмэгдэн угсрах үйлдвэрүүд бий болох төдийгүй ажлын байрны тоо нэмэгдэж, хөгжингүй орнуудын технологийг Монгол Улсад нутагшуулах боломж бүрдэх юм. 


Монгол Улсын Засгийн газрын 2012-2016 оны үйл ажиллагааны хөтөлбөрийн бизнесийг дэмжсэн татварын хоёрдох үе шатны шинэчлэлийг хийх зорилтыг хэрэгжүүлэх ажлуудын нэг болох юм.

Энэ Гаалийн болон Нэмэгдсэн өртгийн албан татвараас чөлөөлөх тухай хуулийн төслийг дэмжиж өгөхийг та бүхнээс хүсье. Анхаарал тавьсанд баярлалаа.

З.Энхболд: - Хуулийн төслийн талаархи Төсвийн байнгын хорооны санал, дүгнэлтийг Улсын Их Хурлын гишүүн Я.Санжмятав танилцуулна. Индэрт урьж байна.

Я.Санжмятав: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2016 оны 05 дугаар сарын 05-ны өдөр Улсын Их Хуралд өргөн мэдүүлсэн Гаалийн болон Нэмэгдсэн өртгийн албан татвараас чөлөөлөх тухай тухай хуулийн төслийн хэлэлцэх эсэх асуудлыг Төсвийн байнгын хороо 2016 оны 05 дугаар сарын 19-ний өдрийн хуралдаанаараа хэлэлцлээ.

Монгол Улсын Засгийн газраас ачааны автомашин, нийтийн тээвэр, хөдөө аж ахуйн машин, механизмыг угсрах үйлдвэрлэлийг Монгол Улсад хөгжүүлэхийн тулд гадаадын болон дотоодын хөрөнгө оруулагчдад татварын таатай орчныг бий болгосноор тухайн салбарт оруулах хөрөнгө оруулалт нэмэгдэж, дотоодын үйлдвэрлэл өссөнөөр ажлын байр нэмэгдэнэ гэж үзэж хуулийн төслийг боловсруулсан байна.

Хуулийн төслийг Байнгын хорооны хуралдаанаар хэлэлцэх үед Улсын Их Хурлын гишүүдээс санал гараагүй бөгөөд хуралдаанд оролцсон гишүүдийн олонхи хуулийн төслийг чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Гаалийн болон Нэмэгдсэн өртгийн албан татвараас чөлөөлөх тухай хуулийн төслийн хэлэлцэх эсэх талаар Төсвийн байнгын хорооноос гарсан санал, дүгнэлтийг хэлэлцэн шийдвэрлэж өгнө үү. Анхаарал тавьсан явдалд баярлалаа. 

З.Энхболд: - Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Ч.Хүрэлбаатар гишүүнээр тасаллаа. Сундуйн Батболд гишүүн асууя. Сундуйн Батболд гишүүн байхгүй юм биш үү? Ч.Хүрэлбаатар гишүүн асууя.

Ч.Хүрэлбаатар: - Өчигдөр Төсвийн байнгын хороон дээр энэ асуудал хэлэлцэгдсэн юм. Тэгээд би тэр сууж байгаа сайдаас асуулт асуусан. Засгийн газрын гишүүнээс асуулт асуусан. Хариулаагүй. Өөрөө уншихгүй юу чи гэж хариулж байна лээ. 

Уг нь асуудал оруулж ирж байгаа хүн асуудлаа Байнгын хороон дээр танилцуулах үүрэгтэй. Тэр тусмаа цөөнхийн гишүүний асуултад бол хариулах үүрэгтэй. Яагаад би асуулт асуусан юм бэ гэхээр энэ чинь 2 талын асуудал.

1 дүгээрт энэ татвараас хөнгөлж чөлөөлж байгаа нь бол төсвийн орлогод нөлөөлнө. Төсвийн орлогод нөлөөлөх ийм хуулиудыг хэлэлцэх бас цаг хугацаа гэж байдаг. 

2 дугаарт нь сонгууль ойртсон үед хаана хамаагүй зүйлүүдийг оруулж ирж хэлэлцүүлж байгаа нь болж байгаа юм уу гэдэг ийм л зүйлүүдийг тодруулахаар асуусан. 

Эргээд улс төр хийж байна. Гэхдээ энэ Засгийн газрын гишүүд бол Улсын Их Хурлын гишүүдийн асуусан асуулт болгонд тайлбарлаж, асуудлаа гаргахыг бодох ёстой. Урдаас бол баахан доромжилж байгаад гараад явж байна лээ.

Ингэж асуудлыг яадаг. Эсхүл их мөнгөтэй болоод эр бяр нь дийлдэхээ байгаад ингэж ханддаг юм уу? Тийм учраас би үнэхээр гайхаад байна л даа. Одоо энэ чуулганы танхимд эрх биш нэг юм хариулж өгөх байлгүй дээ бодвол. 

Ингэж хандаж болохгүй. Та нарын хугацаа дуусаж байгаа чинь үнэн. 4 жилээр ч дуусаж байгаа та бүгдийн эрх мэдлийн асуудал.

Гэхдээ асуултад хариулах ёстой. Сайд санаатай юм бол сайд хийж байгаа юм бол Их Хурлын гишүүдийн асуултад хариулж бай. Тийм учраас асуусан асуултууддаа хариулт авъя.

З.Энхболд: - Д.Эрдэнэбат сайд хариулъя.

Д.Эрдэнэбат: - Чамтай одоо хэрэлдэхгүй. Энэ хууль 2017 оны 01 дүгээр сарын 01-нээс хэрэгжинэ гээд хуулийн хугацааг заасан байгаа. Би ойлгож байгаа. Татвартай холбоотой хуулийн хэзээнээс эхэлж мөрдөх вэ гэдгийг.

Он, сар, хугацаа шаардаж байгаа бол би бүр тодорхой хэлээд өгье чамд. Би сая энэ илтгэлдээ уншсан. 2012 онд Засгийн газрын мөрийн хөтөлбөрт энэ асуудал анхнаасаа туссан байсан зүйл 1.

Аж үйлдвэрийн яам байгуулагдаад 2015 онд төрөөс аж үйлдвэрийн талаар баримтлах бодлого батлагдсан. 2015 оны дундуур төрөөс аж үйлдвэрийн талаар металл боловсруулах үйлдвэр болон маш хийцийн үйлдвэрлэлийн үндэсний хөтөлбөр гэж Засгийн газраар бид нар батлуулсан. 

Үүний үндсэн дээр үндэсний үйлдвэрлэгчид энэ машин техник угсарч байгаа хүмүүсийн санал тэдний холбоодын саналыг үндэслэн 2015 оны сүүлээр энэ хуулийн төсөл боловсрогдсон. Тэгээд цаг хугацааны асуудлаар Засгийн газар болон өргөн баригдсан явсаар байгаад өнөөдөр орж ирж байгаа хууль. 

Би дахиад давтаад хэлье. Энэ сонгуульд зориулагдсан хууль биш. Энэ төрийн бодлогын хүрээнд явагдаж хууль гэдгийг би дахин чамд сануулъя. Өөр чамтай хэлэх юм алга надад.

З.Энхболд: - Ч.Хүрэлбаатар гишүүн тодруулъя.

Ч.Хүрэлбаатар: - 2012 оны Засгийн газрын мөрийн хөтөлбөрт туссан юм байж. Гэтэл одоо сонгууль болох гэж байхад 40 хоногийн өмнө оруулж ирэхдээ яадаг юм бэ 1.

Энэ авто тээврийн хэрэгсэлтэй холбоотой зүйл танай яамтай яамгүй болно шүү дээ. Яагаад сонгууль болоход 40 хоногийн орж ирдэг юм бэ? Хэрэв хэрэгжүүлэх хугацааг нь 2017оны 01 сарын 01 гэж байгаа юм бол сонгуулийн дараа эрх барьж байгаа, эрх барим нам нь энэ асуудлыгаа судалж байгаад оруулж ирээд шийдүүлэхэд юу нь болохгүй байгаа юм бэ? 

Яахаараа өөрөө үүнд эгдүүцэж асуусан асуултад хариулахгүй хэрүүл хийж байдаг юм бэ ер нь? Төсвийн байнгын хороонд наадахаа унш, чиний асуултад хариулах шаардлагагүй гэж өөрийн чинь үг байж л байгаа, бичлэгтэйгээ байж л байгаа. 

Түүнийг чинь гаргаж ирээд тавиад би бас улс төр … /минут дуусав/

З.Энхболд: - Хариулъя. Д.Эрдэнэбат сайд.

Д.Эрдэнэбат:  - Би чамд дахиад хэлье. Сонгуулийн 40 хоногт энэ төрийн үйл ажиллагаанд хамааралгүй. Өчигдөр, уржигдрынхаа үгийг чамд дахиад давтаад хэлье. Энэ төрийн ажил явж байгаа. Явдаг журмаараа явна. Сонгууль болох гэж байгаа юм байна энэ хуулийг хойшлуулъя гэдэг асуудал байхгүй.

Энэ миний санал биш, энэ үйлдвэрлэгчдийн юмаа хийж байгаа энэ үйлдвэр хийж байгаа хүмүүсийн өөрсдийнх нь санал. Энэ дэмжигдээд төрийн бодлогоор хэрэгжиж байгаа ажил Ч.Хүрэлбаатараа. Би чамд дахиад хэллээ. Чи тэр Увсдаа очиж улс төрөө хий. Тэр 40 хоногийнхоо ажлыг тэндээ хий за юу. 

Энэ танхимд төрийн ажил явж байгаа. Би чамд дахиад хатуу хэллээ шүү.

З.Энхболд: - Гишүүд асуулт асууж дууслаа. Ц.Нямдорж гэдэг нэр гараагүй. Сундуйн Батболд гэдэг нэр гарсан. Сундуйн Батболд гэдэг хүн байхгүй байна. Картаа андуурдаг чинь миний ажил биш. Үг хэлэх гишүүд байна уу? Ц.Нямдорж гишүүнээр үг тасаллаа. Ч.Хүрэлбаатар гишүүн үг хэлнэ.

Ч.Хүрэлбаатар: - Миний хаана улс төр хийхийг бол Ж.Эрдэнэбатаа чи ч мэдэхгүй л дээ. Гэхдээ нэг зүйл би өөрт чинь зөвлөөд хэлье. 

Яасан ч их дээрэлхүү юм бэ, яасан ч их дээрэлхдэг юм бэ та нар. Төсвийн байнгын хороон дээрээс эхлээд тасралтгүй дээрэлхэх юм. Асуулт асуухаар наадахаа унш, чиний асуултад хариулахгүй гэдэг. Одоо орж ирэнгүүтээ Засгийн газрын гишүүн хүн Их Хурлын гишүүн рүү тэр тусмаа цөөнхийн гишүүн рүү энд төрийн ажил явж байна, чи тэр Увсдаа очиж улс төрөө хий гэж.

Би бас Улсын Их Хурлын гишүүн. Нэг их жагсаалтаар ч орж ирээгүй шүү. Ард түмний саналаар ороод ирсэн. Үндсэн хуульд нийцэж ч байгаа юм уу, нийцэхгүй ч байгаа юм уу? Ард түмний итгэл өвөрлөөд ороод ирсэн юм би. 

Тийм учраас 40 хоног дутуу байхад улсын төсөвт нөлөөлөх нөлөөллийг нь би яагаад асууж болдоггүй юм бэ? Яагаад хэзээ хэрэгжих гэж байгаа юм бэ гэдгийг нь асууж яагаад болдоггүй юм бэ? 

2017 оны 01 сарын 01-нээс хэрэгжиж эхлэх юм бол сонгуулийн дараа бүрдэх Засгийн газар нь энэ асуудлаа багцаар нь оруулж ирвэл яасан юм бэ гэж би яагаад хэлж болдоггүй юм бэ? 

Яасан их дээрэлхүү юм бэ нээрээ. Үнэхээр хэлэх үг олдохгүй байна. Та нарын дээрэлхэж байгааг та нар сон … /үг тасрав/

З.Энхболд: - Хэлэлцэж байгаа асуудалтай холбогдолтой юм дээрэлхэх, дээрэлхэхгүй тухай бид хэлэлцээгүй байна. Ц.Нямдорж гишүүн.

Ц.Нямдорж: - Энэ зааланд нэг 10 хүн байна л даа. Оройжингоо ийм ирцтэйгээр энэ асуудлыг ярилаа. Би тэгээд энэ Их Хурал удирдаж байгаа хүнийг нь хуулиа сахиач. Энэ ирцээ бүрдүүлээч. Намын бүлгийн дарга нар ирцээ бүрдүүлж энэ ирцтэйгээр энэ асуудлаа хэлэлцээд гэдгийг л хэлмээр байх юм.

Одоо бүтэн 3, 4 цаг хүний кноп дараад заримынх нь шөрмөс татах гэж байна энэ чинь хэтэрч байна. Их Хурлын дарга хуулийг биелүүлэх үүрэгтэй л дээ. Энэ хуулиа биелүүлээч дээ. Энэ байнга л ажиглагдаад байгаа юм.

Энэ асуудал оруулж ирж байгаа Ерөнхий сайдаас эхлээд сайд нар та нар энэ Их Хурал дээр асуудал танилцуулж байх үедээ энэ Их Хурлын гишүүдийг загнаж, аашилдгаа болиоч дээ. 

Би 10 жил наад сайд санаатай юмыг чинь хийсэн юм. Би өөрийнхөө оруулж байгаа асуудлаар хэзээ ч Их Хурлын гишүүдэд хатуу үг хэлж байгаагүй. Хүндэтгэлтэй хандаж байж энэ асуудлаа шийдүүлэх ёстой. Ингэж болохгүй шүү дээ. Энэ Их Хурал удирдаж байгаа хүн ч гэсэн энэ гишүүд нь үг хэлэхээр тайлбар хийгээд л, аашлаад л, зандчаад л битгий ингээд бай л даа. 

Хэлдэг үгээ хэлнэ л биз. Ярьдаг юмаа ярина л биз. Тэр үгийг нь хүмүүс нь сонсоод нэг хэсэг нь дэмжинэ л биз. Нэг хэсэг эс дэмжинэ л биз. Яах гэж дундуур нь орж энэ улс төрийн нөхцөл байдлыг улам хүндрүүлээд байдаг юм бэ та нар. Үүнийгээ болиоч дээ. Бүтэн 4 жил үүнийг та нараас хүслээ. 

Бас нэг сууж байгаа суудлынхаа үнэ цэнэ, учир начир, асуудал оруулж байгаа хариуцлагаа ухамсарлах хэрэгтэй. Д.Эрдэнэбат чи гээд л дайраад байх юм. Та нар яах гэж ингэж байдаг юм бэ? Асуудал оруулж, оруулж байгаа асуудлынхаа үеэр битгий Их Хурлын гишүүдийг дайраад бай.

Өөр асуудал ярьж байх үед тэр дуртай юмаа ярьцгаа. Би гол нь энэ ирцээ бүрдүүлж байж асуудлаа ярья. “Үхрийн сүүлийн үзүүр дээр хутга хугална” гэдэг үг байдаг. Дандаа ирцгүй асуудал яриад байна шүү дээ. Ийм байж болохгүй. Энэ чинь хариуцлагын асуудал шүү дээ. 

Энэ ирцгүй хурлаас чинь буруу шийдвэр гаргаад, улсын нөхцөл байдал хүндрэх юм бол үүний хариуцлагыг хэн хүлээх юм бэ? Одоо 12, 13 хүн байна шүү дээ энд чинь. Бүтэн үдээс хойш ийм ирцтэйгээр хийлээ. Тэгээд би ирцээ бүрдүүлж байж асуудлаа яриач гэж хэлэх гээд байна. 

Энэ татвартай холбоотой юм одоо ингээд л сонгуулийн хугацаа дууссан, хариуцлага алдарч байх үед ингээд том, том юмнууд л батлаад байх юм. Энэ чинь ер нь юунд хүргэдэг бол. Бодож байгаа юу? 

Одоо энэ Сонгуулийн хууль бүтэхгүй юм баталсан байна гээд гишүүд Сонгуулийн хууль бариад гүйлгээд байх юм. Тэр чинь үнэн шүү дээ. Яг ийм байдлаар тулгаж асуудал шийддэгээс чинь болж хариуцлагагүй шийдвэр гараад л. Одоо энэ Сонгуулийн хуультай холбоотой согогтой асуудлаар сонгуулийн дараа маргаан гарвал яана. 

Наашаа ч үгүй, цаашаа ч үгүй улс төрийн гал руу яваад байна. Ядаж л ирцтэй байх үедээ асуудлаа шийдэж сураач дээ та нар. Тэгээд энэ ирцээ бүрдүүлж байгаад санал хураая. Энэ оруулж байгаа асуудлыг нь хэлэлцэхийг дэмждэг л юм байгаа биз. Гэхдээ ирцтэй л энэ асуудлыг ярь. 

З.Энхболд: - С.Бямбацогт хэлэх юм уу? 2 гишүүн дэмжлээ. Гишүүд үг хэлж дууслаа. Санал хураая. Саналаа хураая. Танхимдаа орж ирье. Саналаа хураая. Өөр хүн үлдсэн үү? 

Байнгын хорооны саналаар Гаалийн болон Нэмэгдсэн өртгийн албан татвараас чөлөөлөх тухай хуулийн төслийг хэлэлцэх нь зүйтэй гэсэн санал хураая. Санал хураалт. 54  гишүүн оролцож, 35 зөвшөөрч 64.8 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Дараагийн асуудал. Өрийн удирдлагын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулиудын төслийн хэлэлцэх эсэх асуудлыг эхэлье. 

Хууль санаачлагчийн илтгэлийг Улсын Их Хурлын гишүүн Н.Батбаяр танилцуулна. Индэрт урьж байна.

Н.Батбаяр: - Улсын Их Хурлын дарга, эрхэм гишүүд ээ,

Монгол Улс 1990 онд ардчилсан хувьсгал хийж, зах зээлийн харилцаанд шинжсэнээс хойш нэгэнт 26 жил өнгөрсөн байна. Энэ харилцаанд орсноороо Монгол Улс шинэ Үндсэн хуулиа баталж, иргэдээ өмчтэй болгох хуулийг бид нар баталгаажуулсан. 


Иргэдээ өөрсдийнхөө амьдралыг өөрсдөө авч явах тэр зах зээлийн нийгэмд шилжих хуулийн зохицуулалтыг хийж өгсөн. Үүний үр дүнд Монголчууд маань өмчтэй болсон, газартай болсон, орон сууцтай болсон, машинтай болсон, үл хөдлөх хөрөнгөтэй болсон, эргэлтийн хөрөнгөтэй болсон, зээлтэй болсон. Энэ бүгдийг хийж явуулахад мэдээж хэрэг тэр хүмүүсийн хүч хөдөлмөрийн үр дүнд энэ бий болсон. Дээр нь энэ зах зээлийн харилцааны нэг онцлог болсон.


Юмыг бүтээе, болгоё гэсэн хүмүүст санхүүгийн дэмжлэг үзүүлдэг зээлийн харилцаа минь энэ бүх баялгийг бий болгоход бодитой хувь нэмэр оруулсан. Ер нь зах зээлийн нийгэм гэж юу юм бэ гэж. Өнөөдөр дэлхийн бусад орнуудыг харахад зах зээлийн харилцаанд орчоод хэдэн зуун жил болж байхад хүмүүс бол үндсэндээ хүн гэдэг хүнийг амьдралынхаа төлөө сайн сайхныхаа төлөө ажиллах тэр арга зүйг нь зохицуулсан механизм юм.


Чи хөдөлмөрийн насанд хүрлээ. Ажил дээр орлоо гэх юм бол чи ажлын байрны түлхүүртэй боллоо. Ажлын байрны түлхүүртэй болсон бол чи орлоготой боллоо. Орлоготой болсон бол чи орон сууцаа зээлээр авах бололцоог чинь бүрдүүлж өгнө. Орлоготой болсон бол чи машинаа зээлээр авах бололцоог нь бүрдүүлж өгнө. Орлоготой болсон бол чи амьдралынхаа бусад асуудлыг бизнесээ өргөжүүлэх зээл авах энэ бололцоог бүрдүүлж өгсөн.


Энэ чиглэлээр дэлхийн нийтийн туршлагыг манайх авч хэлэлцээд 26 жил өнгөрлөө. Өнөөдөр Монгол Улсад нийт аж ахуйн нэгжүүлэх дийлэнх нь зээлийн харилцаанд орсон байгаа. Нийт иргэдийн 900000 иргэн ойролцоогоор зээлийн харилцаанд орсон байж байгаа. Тэгээд үүнийг бид нар зээл гэж нэрлэдэг, тэр зээлээрээ ажиллагаа явуулдаг.


Тэр утгаараа зах зээлийн нийгмийн харилцаа гэж хэлдэг. Тэгвэл ингээд энэ зээлийн хөрөнгөө зөв зохистой зарцуулаад баялаг бий болгоод түүнийхээ үр шимийг хүртээд амьдарч байгаа гэж. Гэтэл бид нар гадаад өр зээл, гадаад зээл дээр болохоор өр гэдэг үгийг хэрэглээд явж байгаа нь өнөөдрийн манай нийгмийн харилцаанд зохисгүй гэж үзээд өр гэдэг үгний жинхэнэ утгаар нь хэрэглэдэг болох хуулийн төслийг санаачилж оруулж ирсэн юм.


Өнөөдөр бид нар саяхан хэд хэдэн зээлийн асуудлыг гадаад улстай байгуулах олон улсын хамтын ажиллагааны байгууллагуудтай байгуулах зээлийн хэлэлцээрийг баталсан. Тэгвэл гадаад улс орнуудтай хамтран ажиллах зээлийн хэлэлцээрийг Засгийн газар баталж байгаа, Их Хурал нь баталж байгаа мөртөө түүнийгээ буцаагаад тайлбарлахдаа зарим улс төрчид нь өртэй болсон юм шиг ярьж байгаа зүйл зохисгүй юм.


Өргүй бол баян, өвчингүй бол жаргал гэж Монголчуудын үг байдаг. Тийм учраас энэ өр гэдэг үг бол Монгол хүний ердийн ухамсарт энэ бол төлж чадахаа байсан төлбөрийг өр гэж хэлдэг. Тэгвэл Монгол Улсын гадаад төлбөрийн хувьд гэж ярих юм бол Засгийн газрынх 5 тэрбум доллар байж байна. Хувийн хэвшилтэйгээ нийлээд нэг 21 тэрбум доллар байж байна. 


Тэгвэл энэ бол хугацаандаа байгаа зээл буюу өглөг юм. Өөрөөр хэлбэл бидний ухамсраар ойлгодог өр бол Монгол Улсад байхгүй. Гэтэл үүнийг чинь өр гэдэг хуульд өр гэдэг үг орсноор далимдуулаад өртэй мэт олон нийтэд ухуулан таниулж иргэдийн санаа сэтгэлийг хямруулж байгаа явдлыг эцэслэх хэрэгтэй байна гэж үзэж байна.


Тэр утгаараа энэ хуульд өөрчлөлт оруулахаар оруулж ирж байгаа. Тэгээд гадаад төлбөрөө бүгдийг нь өглөг гэж ярья. Монгол үгнийхээ утгаар. Бид нар тайлан балансаар өглөг, авлага гэж бичдэг биз дээ. Тэгвэл тэр утгаараа өглөг гэж бичье. Бүр цаашлах юм бол авлагатай болно шүү дээ. Авлага гэдгийг бас оруулж ирье. Ийм байдлаар явуулъя. Өр гэдэг үгний жинхэнэ тодорхойлолтоор буюу төлж чадахаа байсан, хугацаа хэтэрсэн өглөгийг бол өр гэнэ гэсэн томьёоллыг нь оруулж өгье гэсэн ийм байдлаар хуулийн төсөл боловсруулан оруулж ирсэн байж байгаа.


Ингэснээр бид нар жинхэнэ Монгол Улс маань хөгжье гэх юм бол хүн болгон маань хөдөлмөрлөдөг байх ёстой. Хөдөлмөрлөж байгаа улсууд тийм үү, өөрсдийнхөө бизнесийг томруулъя гэж бодох юм бол орлогоо нэмэгдүүлье гэх юм бол зах зээлийн харилцааныхаа дагуу зээлийг хангалттай хэмжээгээрээ авч, удаан хугацаанд, бага хүүтэй боломжийн хэмжээний авч явдаг энэ зохицуулалт руу эерэг уур амьсгал бүрдэж өгнө.

Зээл гэдэг бол хүнийг хариуцлагатай болгож байгаа. Зээл гэдэг бол хүнийг ажилсаг болгож байгаа. Зээлээ төлөхийн тулд яах вэ орлоготой байх ёстой. Орлоготой байхын тулд ажилтай байх ёстой. Ажилтай байхын тулд ажлаа сайн хийдэг байх ёстой. Энэ харилцааны механизм. 


Гэтэл өнөөдрийн бид нар зарим улс төрийн хүчин энэ зах зээлийн харилцаанд орсон мөртөө үүнийг 26 жилийн дотор хэрэгжүүлж байгаа мөртөө өөрсдөө тэр харилцаанд идэвхийлэн оролцоод, өөрсдөө өмч хөрөнгөтэй зээлтэй болсон мөртөө улс төр дээр очихоор өр гэдэг буруу үгээр тайлбарлаж байгаа нь зохисгүй явдал юм.


Тийм учраас энэ Өрийн удирдлагын тухай гэдэг хуулийг өглөгийн удирдлагын тухай хууль болгож өөрчилье. Өр гэдэг тодорхойлолтыг хугацаа хэтэрсэн, төлж чадахаа больсон төлбөр гэдэг утгаар нь оруулъя гэж хэлж байгаа. 


Ингээд үзэхэд бол Монгол Улс бол гадаадад өглөгтэй. Өр байхгүй гэдэг л албан ёсоор болгож өгөх нийгэмд зөв зүйтэй ойлголт болгохыг хэлж байгаа юм. Тэгээд цаашдаа ингэж үргэлжлүүлж хэлэх юм бол үг, харахад энэ бол нэг үг хэл сольж байгаа мөртөө том агуулгаараа бол нийгмийн ухамсарт бол том хувьсгал хийж байгаа. 

Ер нь бид нар амны билгээс ашдын билиг гэж нэрлэдэг. Энэ сайхан билигтэй юм ярих юм бол сайн сайхан болдог. Муу юм хийх юм бол түүнийг дууддаг. Тийм учраас амны билгээс ашдын билиг гэгчээр өнөөдөр өөрсдөө өргүй байж, өртэй мэт яриад байгаа нь тэр өрийг дуудсан буруу үйл болох гээд байгаа учраас эндээ засал хийе гэж хэлж байгаа юм. Засвар хийе гэж хэлж байгаа юм. 


Тийм учраас энэ миний өргөн барьсан хуулийг холбогдох хуулийн хамтаар хэлэлцэн шийдвэрлэж өгөхийг хүсье. Анхаарал тавьсанд баярлалаа.

З.Энхболд: - Хуулийн төслийн талаархи Төсвийн байнгын хорооны санал, дүгнэлтийг Улсын Их Хурлын гишүүн Я.Санжмятав танилцуулна. 

Я.Санжмятав: - Улсын Их Хурлын дарга, эрхэм гишүүд ээ,

Улсын Их Хурлын гишүүн Н.Батбаяр 2016 оны 05 дугаар сарын 13-ны өдөр Улсын Их Хуралд өргөн мэдүүлсэн Өрийн удирдлагын тухай хуульд нэмэлт, өөрчлөлт оруулах тухай болон холбогдох бусад хуулийн төслүүдийн хэлэлцэх эсэх асуудлыг Төсвийн байнгын хороо 2016 оны 05 дугаар сарын 19-ний өдрийн хуралдаанаараа хэлэлцлээ.

Төсөл санаачлагч Өрийн удирдлагын тухай хуульд тусгагдсан “өр” гэдэг ойлголтыг “өглөг" гэж, “өрийн баталгаа” гэснийг “зээлийн баталгаа” гэж мэргэжлийн нэр томьёог ашигласнаар Засгийн газрын өглөгийн удирдлагыг мэргэжлийн, зөв зохистой, хариуцлагатай байдлаар эрхлэх нөхцөл бүрдэж, Монгол Улсын бүтээн байгуулалтыг тогтмол, сайн нөхцөлтэй хөрөнгө оруулалтын эх үүсвэрээр хангах зорилгоор энэхүү хуулийг өргөн барьсан байна. 

Хуулийн төслүүдийг хэлэлцэх үед Улсын Их Хурлын гишүүдээс санал гараагүй болно. Байнгын хорооны хуралдаанд оролцсон гишүүдийн олонхи хуулийн төслийг чуулганы нэгдсэн хуралдаанд оруулах нь зүйтэй гэж үзсэн бөгөөд энэхүү асуудлаар Улсын Их Хурлын гишүүн Ч.Хүрэлбаатар цөөнх болсон.

Улсын Их Хурлын эрхэм гишүүд ээ,

Өрийн удирдлагын тухай хуульд нэмэлт, өөрчлөлт оруулах тухай, Төсвийн тогтвортой байдлын тухай хуульд өөрчлөлт оруулах тухай, Төсвийн тухай хуульд өөрчлөлт оруулах тухай, Үнэт цаасны зах зээлийн тухай хуульд өөрчлөлт оруулах тухай, Төрийн аудитын тухай хуульд өөрчлөлт оруулах тухай, Төв банк /Монголбанк/-ны тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай, Концессын тухай хуульд өөрчлөлт оруулах тухай хуулийн төслүүдийн хэлэлцэх эсэх талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсан явдалд баярлалаа.

З.Энхболд: - Хууль санаачлагчдын илтгэлтэй холбогдуулан асуулттай гишүүд нэрээ өгье. Энд нэрээ өгөөд л хэлэлдээ. С.Бямбацогт гишүүн. Ц.Нямдорж гишүүнээр үг тасаллаа. Асуулт тасаллаа. С.Бямбацогт гишүүн.

С.Бямбацогт: - Дараа нь үг хэлэх гэж байгаа юм гишүүд. Үнэхээр бас харамсаж байна. Үхрийн сүүлэн дээр хутга гэж тийм ээ, энэ Улсын Их Хурлын 4 жилийн бүрэн эрхийн хугацаа дуусахад ганцхан долоо хоног үлдэж байна. 

Өнөөдөр Даргын зөвлөлийн хурлаар ярьсан. Ирэх долоо хоногт ер нь чуулганаа хаая. Найруулгын саналын асуудлыг 5 сарын 31-нд ярья гэж ярьсан. 

Гэтэл ийм байдалтай хүч түрэмгийлсэн ийм ирцгүй, дээрэнгүй бие биеэ хулхидсан, хуурсан ийм байдлаар хуралдаад байх үнэхээр утга алга. Хэлэлцэж байгаа асуудлыг нь хар. Өрийг өглөг болох юм бол гоё болно. Өр гэхээр их муухай үг хэрэглээд байна бид нар. Өглөг гэдэг үг хэрэглэдэг болох юм бол Монгол Улс хөгжинө. Хямралаас гарна. Хүмүүс нь хүн шиг амьдраад улс шиг хөгжинө. 

Юу яриад байгаа юм бэ одоо. Өнгөрсөн долоо хоногт, өнгөрсөн 2 дахь өдөр, өнгөрсөн долоо хоногийн 5 дахь өдөр бас л ийм ирцтэй. Өнөөдөр одоо ирцээ хар. Ардчилсан намаас 1, 2, 3, 4, 5, 6, 7 гишүүн сууж байна. Чуулганы ирц 56 гишүүн байна гээд ирцэд орсон байж байгаа. 7 гишүүнтэй тэгээд 56 гишүүний кноп дараад өчнөөн олон хууль баталлаа шүү дээ бид нар сая.

Хэлэлцэх эсэх асуудлыг нь шийдлээ. Яах вэ бас улс орны эрх ашиг юм бас одоо чухал юм гээд сая Гаалийн болон Нэмэгдсэн өртгийн албан татварын тухай хууль, Гадаад харилцааны тухай хууль, тэр цагаатгах хугацааг сунгах тухай хууль гээд хуулиуд бид нар хэлэлцэхийг нь шийдье гээд яах вэ бас хамт кноп дараад бас төгөлдөр хуур тоглоод дарлаа.

Ингээд л дуусна гэж Их Хурлын дарга хэлсэн. Одоо больё ингээд яах вэ ганцхан хууль батлаад, ганцхан хууль хэлэлцэх эсэхийг нь явуулаад өгөөч гэсэн. Гэтэл одоо сүүлдээ бүр ичихгүй худлаа хэлээд өрийг өглөг гэж нэрлэх хууль оруулж ирээд арай ч дээ бас. Арай болохгүй байна.

Н.Батбаяр гэж хүнийг манай гишүүд хэлж байна лээ. Хэн хэчнээн Н.Батбаяр гэж хүнийг тийм ээ, Ч.Хүрэлбаатар гэж нэрлээд, нэрлээд Н.Батбаяр хэвээрээ л үлдэнэ. Тийм болохоор заавал үгээр хөөцөлдөж энэ үгийг л өөрчлөх юм бол сонгуульд ялах гээд байгаа гэж бодоод байдаг юм уу, хаашаа юм бэ? Ийм хууль оруулж ирэх шаардлага алга. 

Улсын Их Хурлын чуулганы хуралдааны цаг дууссан байна. Одоо хэдэн цаг болж байна. 8 цаг 30 минут болж байна оройны. Чуулганы хуралдааны танхимд 56 гишүүний ирцтэй гэсэн мөртөө зөндөө олон хуулийг үдээс хойш бид нар төгөлдөр хуур тоглолоо. Бичлэгийг нь би бас хийгээд авсан байгаа. Гэхдээ олон нийтэд тавиад яах вэ гэж бодож байгаа. 

Тэгээд ингээд дуусах болов уу, бас одоо энэ чуулганыг заавал хэрүүл маргаанаар улс төр, хэрүүл тэмцлээр хаагаад яах вэ гэж бодоод л хүлээцтэй хандахаар ингээд сүүлдээ худлаа хэлээд л ингэж явж байгаа учраас энэ асуудал дээр завсарлага авч байна.

З.Энхболд: - Хэд хоногийн?

С.Бямбацогт: - 5 хоногийн завсарлага. Айж байгаа юм алга. Тийм. Өрийг өглөг гэж хэлснээр тийм үү гоё болохгүй. 

З.Энхболд: - Ардын намын бүлэгт 5 хоногийн завсарлага өглөө. Энэ хуулиа хэлэлцэж дуусаж байж сонгуульдаа орно шүү. Тэр хэмжээгээр чуулган сунана. Өнөөдрийн хуралдаан дууслаа. 

Дууны бичлэгээс буулгасан:


ПРОТОКОЛЫН АЛБАНЫ 


ШИНЖЭЭЧ
                                                                         Д.УЯНГА

